
ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᔫ ᐃᓄᒃ 

(ᑐᓄᓂᖅ) 

 

ᐊᐅᓚᑦᑎᔩᑦ 

ᐊᓪᓚᑦᑎ  

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᓵᓕ ᐊᐅᓚᕿᐊᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ  

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᒃᑐᖅ) 

ᒥᓂᔅᑕ ᑮᓇᐅᔭᓕᕆᔨᒃᑯᓐᓂᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᒥᓂᖦᑕ ᑲᒪᒋᔭᓕᒃ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ  

 

ᑑᓂ ᐋᖁᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ 

(ᐃᖃᓗᐃᑦ-ᓂᐊᖁᓐᖒ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᐃᓄᑐᖃᐃᑦ ᑭᒡᒐᖅᑐᑎᖏᓐᓄᑦ; 

ᒥᓂᔅᑕ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ 

ᑲᒪᒋᔭᓕᒃ ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ   

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ; 

ᒥᓂᔅᑕ ᑲᒪᒋᔭᓕᒃ ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᓐᓂᑦ 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 

 

ᒦᓚ ᖃᒥᓐᖑᐊᖅ 

(ᖁᕐᓗᖅᑑᖅ) 

 

ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᓄᓇᓕᓐᓄᑦ ᒐᕙᒪᒃᑯᓐᓄᓗ 

ᐱᔨᑦᑎᕋᖅᑎᒃᑯᓐᓂᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒥ 

(ᖃᒪᓂᑦᑐᐊᖅ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ 

ᐃᒃᓯᕙᐅᑕᖅ ᑲᑎᒪᔨᑕᐃᓐᓇᐃᑦ 

ᑲᑎᒪᔨᖏᓐᓄᑦ 

 

ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

ᐸᑎᖅ ᓇᑦᓯᖅ 

(ᐊᐃᕕᓕᒃ) 

 

ᐃᒥᓕᐊᓄ ᕿᓐᖑᖅ 

(ᓇᑦᓯᓕᒃ) 

 

ᓯᕗᓕᖅᑎ ᐹᓪ ᖁᐊᓴ 

(ᐊᒡᒍ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 

ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᐃᑯᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔩᑦ 

ᑲᑎᒪᔨᖏᓐᓂᑦ  

 

ᐋᓚᓐ ᕋᒻᐴᑦ 

 (ᑕᓯᐅᔭᕐᔪᐊᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ ᐃᓄᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᓕᒃ ᐊᖏᕐᕋᖃᓐᖏᑦᑐᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᓕᒃ ᓄᓇᑖᖅᐸᓕᐊᔪᓕᕆᓂᕐᒥᒃ 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ 

(ᐃᖃᓗᐃᑦ-ᓯᓈ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᐊᕙᑎᓕᕆᓂᕐᒧᑦ 

 

ᖄᑕᓂ ᑕᐅᑐᓐᖏ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᕿᑎᖅᑰ, ᒫᑦᓯ 8, 2018 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᑑᓂ ᐋᖁᐊᖅ, 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ, ᐊᖓᔪᖅᑳᖅ ᔩᓂ 

ᐃᖃᓪᓗᐊᖅ, ᐅᖃᖅᑎ ᔫ ᐃᓄᒃ, ᔪᐊᔾ ᕼᐃᒃᔅ, 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, 

ᒦᓚ ᖃᒥᓐᖑᐊᖅ, ᐸᐅᓗᓯ ᕿᔪᒃᑖᖅ, ᐊᖓᔪᖅᑳᖅ 

ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐋᕐᓗᒃ ᒪᐃᓐ, 

ᓯᒥᐅᓐ ᒥᑭᓐᖑᐊᖅ, ᒫᒡᒍᓚ ᓇᑲᓱᒃ, ᐸᑎᖅ ᓇᑦᓯᖅ, 

ᐃᒥᓕᐊᓐᓄ ᕿᓐᖑᖅ, ᓯᕗᓕᖅᑎ ᐹᓪ ᖁᐊᓴ, 

ᐊᖓᔪᖅᑳᖅ ᔫ ᓴᕕᑲᑖᖅ, ᐊᖓᔪᖅᑳᖅ ᐃᓕᓴᐱ 

ᓯᐅᑎᐊᐱᒃ, ᖄᑕᓂ ᑕᐅᑐᓐᖏ. 

 

>>ᑲᑎᒪᓯᒋᐊᖅᑐᑦ 13:31ᒥ 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᔫ ᐃᓄᒃ): ᒥᔅᑐ ᖁᐊᓴ, 

ᑐᒃᓯᐊᕐᓂᒃᑯᑦ ᐱᒋᐊᖅᑎᑦᑐᓐᓇᖅᐱᑎᒍᑦ? 

 

>>ᑐᒃᓯᐊᖅᑐᑦ 

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᖁᐊᓴ. ᓯᕗᓕᖅᑎ, 

ᑲᑎᒪᔩᓪᓗ, ᐅᓐᓄᓴᒃᑯᑦ ᐊᒻᒪᓗ 

ᓄᓇᕗᒻᒥᐅᖑᖃᑎᕗᑦ ᓈᓚᐅᑎᒃᑯᑦ ᑐᓵᔪᑦ ᐊᒻᒪᓗ 

ᑕᓚᕖᓴᒃᑯᑦ ᑕᐅᑐᒃᑐᑦ, ᑲᑎᒪᕕᖁᑎᔅᓯᓐᓄᑦ 

ᑐᓐᖓᓱᒋᑦᑎ. ᐅᓐᓄᓴᒃᑯᑦ. 

 

ᒫᓐᓇ ᑲᔪᓯᕙᓪᓕᐊᓂᐊᖅᑎᓪᓗᑕ 

ᑐᓴᖅᑎᑦᑎᕙᒌᕈᒪᓪᓗᖓ ᑖᓐᓇ ᑲᑎᒪᔨᐅᖃᑎᒋᔭᕗᑦ 

ᑕᓯᐅᔭᕐᔪᐊᕐᒧᑦ ᐅᓪᓗᒥ ᐅᕙᓃᑦᑐᓐᓇᓐᖏᒻᒪᑦ 

ᖃᓂᒪᓂᕐᒥᓄᑦ. ᐱᔪᓐᓃᖅᓴᕋᐃᖁᕙᑦᑎᒋᐅᒐᓗᐊᖅ. 

 

ᑲᑎᒪᔾᔪᑎᒃᓯᑦᑎᓐᓄᑦ, ᒥᓂᔅᑕᐃᑦ ᐅᖃᐅᓯᖏᑦ. 

ᐊᕙᑎᓕᕆᓂᕐᒧᑦ ᒥᓂᔅᑕᐅᔪᖅ, ᒥᓂᔅᑐ ᓯᐅᑎᐊᐱᒃ. 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

 

 

 

 

 

 

 

 

 

ᐊᖓᔪᖅᑳᑉ ᐅᖃᐅᓯᖓ 008 - 5(1): 

ᐅᑭᐅᖅᑕᖅᑑᑉ ᒐᕙᒪᖏᑦ 

ᑲᑎᒪᓂᕆᓂᐊᖅᑕᖏᑦ (ᓯᐅᑎᐊᐱᒃ) 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔨ. ᖃᓪᓗᓈᑎᑑᑲᐃᓐᓇᕐᓂᐊᕋᒪ.  

 

(ᑐᓵᔨᑎᒍᑦ) ᐅᖃᖅᑏ, ᒪᓕᒐᓕᐅᖅᑎᐅᖃᑎᒃᑳ, 

ᐅᓪᓗᒥ ᓇᖏᖅᓯᕗᖓ ᓇᓗᓇᐃᖅᓯᔪᒪᓪᓗᖓ 

ᐱᓕᕆᕝᕕᒃᐳᑦ ᑲᑐᔾᔨᖃᑎᒌᖕᓂᒃᑰᖃᑎᖃᕐᒪᑕ 

ᔫᑳᓂᒥᒃ ᓄᓇᑦᓯᐊᕐᒥᒡᓗ ᐅᓪᓘᖕᓄᑦ ᒪᕐᕉᖕᓄᑦ 

ᑲᑎᒪᑎᑦᑎᓂᐊᕐᒪᑕ ᓄᓇᐅᑉ ᐃᑭᐊᖓᓂ ᖁᐊᖅ 

ᓄᓇᓐᖑᐊᓕᐅᖅᑕᐅᓂᐊᕐᒪᑦ ᐃᖃᓗᖕᓂ ᐱᒋᐊᕐᓗᒍ 

ᒪᑦᓯ 7.  

 

ᐅᖃᖅᑏ, ᑕᒪᓐᓇ ᑲᑎᒪᓂᖅ ᓄᓇᓐᖑᐊᓕᐅᕐᓂᕐᓗ 

ᐊᖅᑯᑎᒋᔭᐅᓗᓂ ᐅᖃᐅᓯᖃᕐᓂᐊᖅᑐᖅ ᓄᓇᐅᑉ 

ᐃᑭᐊᖓᓂ ᓂᓚᒃ ᐊᐅᒃᐸᓪᓕᐊᓕᕐᓂᖓ ᖃᓄᖅ 

ᐊᒃᑐᐃᓂᖃᕐᒪᖔᑦ ᐅᑭᐅᖅᑕᖅᑐᒥᐅᑦ 

ᓄᓇᖁᑎᖏᓐᓂ ᐊᒻᒪᓗ ᖃᓄᖅ ᒐᕙᒪᐅᖃᑎᒌᑦ 

ᐃᖅᑲᓇᐃᔭᖃᑎᖃᕈᓐᓇᕐᓂᐊᕐᒪᑕ ᓯᓚᐅᑉ 

ᐊᓯᔾᔨᖅᐸᓪᓕᐊᓂᖓ ᐱᔾᔪᑎᒋᓪᓗᒍ ᐊᒻᒪ, ᑕᒪᑐᒪᓂ 

ᑲᑎᓂᕐᒥ ᕿᓈᓂᐊᖅᑐᑦ ᖃᓄᖅ ᓯᓚᐅᑉ 

ᐊᓯᔾᔨᖅᐸᓪᓕᐊᓂᖓ ᖃᐅᔨᓴᖅᑕᐅᔪᓐᓇᕐᓂᐊᕐᒪᑦ 

ᐃᓄᐃᑦ ᖃᐅᔨᒪᔭᑐᖃᖏᑦ ᐊᑐᖅᑕᐅᓗᑎᒃ.  

 

ᐅᖃᖅᑏ, ᐃᖅᑲᓇᐃᔭᖅᑎᒃᑲ 

ᐃᖅᑲᓇᐃᔭᖃᑎᖃᕐᓂᐊᖅᑐᑦ ᓄᓇᕗᑦ, ᔫᑳᓐ ᐊᒻᒪ 

ᓄᓇᑦᓯᐊᑉ ᒐᕙᒪᒃᑯᖏᖕᓂᒃ ᐅᖃᐅᓯᖃᕐᓗᑎᒃ 

ᖃᓄᖅ ᓄᓇᓖᑦ ᑕᐅᑐᒻᒪᖔᑕ ᐅᑭᐅᖅᑕᖅᑑᑉ 

ᐱᖁᑎᕐᔪᐊᖏᓐᓂᑦ ᐊᒻᒪᓗ ᖃᓄᖅ ᐱᖁᑎᕗᑦ 

ᐊᑦᑐᖅᑕᐅᒻᒪᖔᑕ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ.  

 

ᐅᖃᖅᑏ, ᑲᑐᔾᔨᖃᑎᒌᖏᑦ ᐊᒻᒪᓗ ᖃᐅᔨᒪᔭᑦᑎᓐᓂᑦ 

ᑕᐅᖅᓰᖃᑎᖃᕐᓂᖅ ᐊᒃᓱᐊᓗᒃ 

ᐃᑲᔫᑕᐅᒃᑲᓐᓂᕈᓐᓇᕐᓂᐊᖅᑐᖅ 

ᒪᑭᒪᐅᑎᒋᔭᐅᒃᑲᓐᓂᓪᓗᓂᓗ ᓄᓇᕗᒻᒥᐅᓕᒫᓄᑦ 

ᐊᒻᒪᓗ ᓂᕆᐅᑉᐳᖓ 

ᑲᑎᒪᖃᑎᒌᖃᑦᑕᕐᓂᐊᕐᓂᑦᑎᓐᓂᑦ ᑖᒃᑯᐊ 

ᐅᑭᐅᖅᑕᖅᑐᒥᐅᖃᑎᕗᑦ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᖅᑐᖅᑐᑦ  

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᐃᓄᓕᕆᔨᒃᑯᓐᓄᑦ ᒥᓂᔅᑕᖑᔪᖅ, ᒥᔅᑐ ᓴᕕᑲᑖᖅ.  

 

ᐊᖓᔪᖅᑳᑉ ᐅᖃᐅᓯᖓ 009 - 5(1): 

ᐊᒃᖢᓗᐊᖅᑕᐃᓕᒪᓂᒻᒧᑦ ᑲᑎᒪᓂᖓ 

ᑲᖏᖅᖠᓂᒻᒥ (ᓴᕕᑲᑖᖅ) 

 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. ᐊᒻᒪᓗ 

ᐊᕐᕕᐊᕐᒥᐅᑦ ᐅᓪᓗᒃᑰᑦᑎᐊᖅᐸᒃᑲ.  

 

(ᑐᓵᔨᑎᒍᑦ) ᐅᖃᖅᑏ, ᖁᕕᐊᓱᒃᑐᖓ ᓄᓇᕗᒻᒥ 

ᐊᒃᖢᓗᐊᖅᑕᐃᓕᒪᓂᕐᒧᑦ ᑲᑎᒪᔩᑦ 

ᑲᑎᒪᖃᑎᖃᕐᓂᐊᕐᒪᑕ 6-ᒋᓕᖅᑕᖓᓂ 

ᑲᖏᖅᖠᓂᕐᒥ ᐊᐃᐳᕈ 17-ᒥᒃ 19-ᒧᑦ, 2018.  

 

ᑕᒪᓐᓇ ᑲᑎᒪᓂᐅᓂᐊᖅᑐᖅ ᐱᓕᕆᕝᕕᒃᐳᑦ 

ᑐᓐᖓᕕᒃᑯᓪᓗ ᐃᒃᓯᕙᐅᑕᐅᖃᑎᒌᓐᓂᐊᖅᑑᒃ ᐊᒻᒪᓗ 

ᓄᓇᓖᑦ ᑲᑐᔾᔨᓗᑎᒃ 

ᐊᑐᓕᖁᔭᓕᐅᖅᐸᓪᓕᐊᓂᐊᖅᑐᑦ 

ᐃᓱᒻᒥᐅᑎᒃᓴᖅᓯᐅᕐᓗᑎᒃ ᐊᐅᓚᔾᔭᐃᔾᔪᑎᒃᓴᓂᓪᓗ 

ᐋᖅᑭᒃᓯᓗᑎᒃ ᐊᒃᖢᓗᐊᖅᑕᐃᓕᒪᓂᖅ ᐱᔾᔪᑎᒋᓪᓗᒍ. 

ᑕᒪᓐᓇ ᐆᒃᑑᑎᑦᑎᐊᕙᐅᕗᖅ ᑐᕌᒐᓕᐊᕆᓯᒪᔭᕗᑦ 

ᓈᓴᐅᑎᓕᒃ 32, ᓄᓇᕗᒻᒥ ᓄᓇᑖᕐᓂᕐᒧᑦ 

ᐊᖏᕈᑎᖓᓐᓃᑦᑐᖅ.  

 

ᒫᓐᓇᕈᓘᓚᐅᖅᑐᖅ ᑖᒃᑯᐊ 

ᐃᖅᑲᓇᐃᔮᕆᔭᐅᓚᐅᖅᑐᑦ 

ᐃᓗᓕᖃᖃᓯᐅᔾᔨᓯᒪᓚᐅᖅᑐᑦ ᖃᓄᖅ ᑕᒪᒃᑯᐊ 

ᓂᖃᐃᓲᑎᑖᖃᑦᑕᖅᑐᑦ 

ᐋᖅᑭᒋᐊᖅᑕᐅᔪᓐᓇᕐᓂᐊᕐᒪᖔᑦ ᐊᒻᒪᓗ ᑲᓇᑕᐅᑉ 

ᒐᕙᒪᒃᑯᖏᑦ ᐊᔾᔨᖅᓯᒋᐊᖃᕐᓂᖏᑦ 

ᓂᕿᑦᑎᐊᕙᓕᕆᓂᖅ ᑲᓇᑕᒥ ᐱᔾᔪᑎᒋᓪᓗᒍ 

ᓄᓇᓕᖕᓂᓗ ᑐᓐᖓᕕᖏᖕᓂᑦ ᐊᑐᕐᓗᑎᒃ 

ᓂᕿᖃᖅᑎᑦᑎᖃᑦᑕᕐᓂᖅ ᑕᒪᓐᓇ ᐱᒋᐊᖅᑕᐅᓗᓂ 

ᐊᒻᒪᓗ ᖃᐅᔨᓴᖅᑕᐅᓗᓂ 

ᐊᖏᕐᕋᖃᓐᖏᑦᑐᓕᕆᓂᖅ.  

 

ᓄᓇᓕᖕᓂᑦ ᑐᓐᖓᕕᖃᖅᑐᑎᒃ ᑕᒪᓐᓇ 

ᑲᑎᒪᔾᔪᑕᐅᓂᐊᖅᑐᖅ ᓂᕿᖃᑦᑎᐊᕐᓂᖅ, 

ᐊᖏᕐᕋᖃᓐᖏᓐᓂᕐᓗ ᐊᒻᒪᓗ ᑖᒃᑯᐊ ᓴᖅᑭᑦᑐᑦ  

ᑕᕝᕙᓐᖓᑦ ᖃᐅᔨᓴᖅᑕᐅᓂᐊᖅᑐᑦ 

ᐱᓕᕆᕝᕕᑦᑎᓐᓄᑦ ᐃᒡᓗᓕᐅᕐᓂᖅ ᐱᔾᔪᑎᒋᓪᓗᒍ 

ᐊᒻᒪᓗ ᑕᑯᒃᓴᐅᓐᖏᑦᑐᑦ ᐊᖏᕐᕋᖃᓐᖏᑦᑐᓕᕆᓂᖅ 

ᖃᐅᔨᓴᖅᑕᐅᓗᓂ.  
 

ᐅᖃᖅᑏ, ᑲᑎᒪᓂᐅᑉ ᓯᕗᕐᖓᓂ ᖁᔭᓐᓇᒦᕈᒪᔭᒃᑲ 

ᑲᖏᖅᖠᓂᕐᒥᐅᑕᐃᑦ ᑖᒃᑯᐊ ᑲᑎᒪᑎᑦᑎᓂᐊᕐᒪᑕ 

ᐊᒻᒪᓗ ᖁᔭᓕᔪᒪᖕᒥᔭᒃᑲ ᑕᐃᒃᑯᐊ ᐅᐸᖕᓂᐊᖅᑐᐃᑦ 

ᐊᒻᒪᓗ ᖃᐅᔨᒪᔭᒥᓂᒃ ᐅᖃᐅᓯᖃᕐᓂᐊᖅᑐᑦ 

ᐃᓱᒻᒥᐅᑎᒃᓴᓕᐅᖅᑐᑦ ᐊᒻᒪᓗ 

ᖃᓄᖅᑑᕈᑎᒃᓴᓕᐅᖅᑐᑦ ᐊᒃᖢᓗᐊᕐᓂᖅ 

ᐱᔾᔪᑎᒋᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᓂᒃᑳᖏᑦ. 

ᓄᓇᓕᖕᓂᑦ ᒐᕙᒪᒃᑯᓐᓄᓪᓗ ᐱᔨᑦᓯᕋᖅᑎᒃᑯᓐᓄᑦ 

ᒥᓂᔅᑕ, ᒥᔅᑐ ᑯᓱᒐᖅ.  
 

ᐊᖓᔪᖅᑳᑉ ᐅᖃᐅᓯᖓ 010 - 5(1): 

ᐅᑭᐅᖅᑕᖅᑑᑉ ᐱᓐᖑᐊᕕᔾᔪᐊᓂᖓ 

ᓄᓇᑦᑎᐊᒻᒥ 2018 (ᑯᓱᒐᖅ) 
 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᓪᓗᒃᑰᖅᐸᒃᑲᓗ 

ᑲᖏᖅᖠᓂᕐᒥᐅᑕᐃᑦ, ᖁᓐᖏᐊᖅᑐᑦ 

ᓄᓇᕗᒻᒥᐅᑕᐅᖃᑎᕗᓪᓗ.  
 

ᐅᖃᖅᑎᑦᑎᔩ, ᐅᓪᓗᒥᓕ ᑕᕝᕙᓂ ᑲᑎᒪᔨᐅᖃᑎᒃᑲ 

ᐊᒻᒪᓗ ᓄᓇᕗᒻᒥᐅᖃᑎᒃᑲ ᖃᐅᔨᖁᑉᓗᒋᑦ 

ᓄᓇᕗᒻᒥᐅᑕᐃᑦ ᕿᑎᒋᐊᖅᑐᕐᓂᐊᖅᑐᑦ ᓄᓇᕗᒻᒥ 

ᑭᒡᒐᖅᑐᐃᔪᑦ ᑕᐃᒪ ᐊᑐᐃᓐᓇᕈᕐᒪᑕ ᑕᐃᒪᓕ 

ᓴᕆᔪᒪᑉᓗᒋᑦ ᑕᐃᑯᓐᖓ ᐅᓂᒍᑦᓂᐊᕐᒪᑕ 

ᐅᑭᐅᖅᑕᖅᑐᒥ ᕿᑎᕕᔾᔪᐊᕐᓂᐅᓂᐊᖅᑐᒥᑦ 2018-ᒥ 

ᓄᓇᑦᑎᐊᕐᒥ.  
 

ᐅᖃᖅᑎᑦᓯᔩ, ᑖᒃᑯᐊ 

ᕿᑎᒋᐊᖅᑐᖅᑐᐃᓐᓇᐅᔾᔮᓐᖏᒥᖕᒪᑕ, ᕿᑎᒃᑏᓐᓇᐃᑦ 

ᑕᐃᑯᓐᖓᐅᔾᔮᓐᖏᒻᒪᑕ ᐱᑕᖃᐅᕐᓂᐊᖅᖢᑎᒡᓗ 

ᐊᒻᒪᓗ ᑕᑯᑎᑦᑎᒋᐊᖅᑐᖅᑐᑦ ᐱᖅᑯᓯᑉᑎᒻᓂᒃ, 

ᐃᓕᖅᑯᓯᑉᑎᒻᓂᒃ ᓄᓇᕗᒻᒥ 

ᑕᐃᑯᓐᖓᕈᓐᓇᕐᓂᐊᕐᒪᑕ. ᑕᒪᒃᑯᓂᖓᓗ 

ᕿᑎᒋᐊᖅᑐᖅᑐᓂᒃ ᒥᐊᓂᖅᓯᔨᐅᕙᒃᑐᑦ, 

ᕿᑎᒋᐊᖅᑎᑦᑎᔨᐅᕙᑦᑐᓪᓗ ᐊᒻᒪᓗ 

ᐱᓕᕆᒋᐊᖅᑐᖅᓯᒪᔪᑦ ᑕᐃᑯᖓ ᓄᓇᕗᒻᒥᐅᓂᒃ 

ᐃᑲᔪᕆᐊᖅᑐᖅᓯᒪᓗᑎᒃ ᕼᐅᓇᒥᐊᓂᒃ 

ᐱᔪᒃᓴᐅᓐᖏᑉᐸᑕ ᑕᐃᑯᓐᖓᖅᓯᒪᓂᐊᕐᒪᑕ. ᑕᒪᕐᒥᒡᓗ 

ᑕᐃᒃᑯᐊ ᑕᐃᑯᓐᖓᐅᓂᐊᖅᑐᑦ, ᐅᖃᖅᑎᑦᑎᔩ 

ᐃᑲᕐᕋᓂᒃ ᐊᒥᓱᒻᒪᕆᐊᓗᖕᓂᒃ ᐱᓕᕆᓯᒪᓕᖅᑐᑦ 

ᐱᓕᕆᖃᑎᒋᓪᓗᒋᑦ ᑕᒪᒃᑯᐊ ᒪᒃᑯᒃᑐᕗᑦ 

ᐃᖃᐃᓕᓴᖅᖢᑎᒃ ᕿᑎᒃᑎᐊᒃᑲᓐᓂᕐᓂᕐᒧᓪᓗ 

ᐃᑲᔪᕋᓱᒃᖢᑎᒃ ᐊᑭᓕᖅᑕᐅᑦᑕᕋᑎᒃ 

ᐱᓕᕆᔪᒻᒪᕆᐊᓘᓯᒪᖕᒪᑕ ᑕᐃᒃᑯᐊ ᖁᔭᓐᓇᒦᒃ.  



ᕿᑎᖅᑰ, ᒫᑦᓯ 8, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

(ᑐᓵᔨᑎᒍᑦ) ᐅᖃᖅᑏ, ᓄᓇᕗᒻᒥᐅᑕᐃᑦ 

ᑭᒡᒐᖅᑐᐃᔨᖃᕐᓂᐊᕐᒥᔪᑦ ᒪᒃᑯᒃᑐᓂᒃ ᐊᔾᔨᒌᒥᑦ 

ᐊᑭᓕᖅᓱᖅᑕᐅᓐᖏᓪᓗᑎᒃ ᐃᖅᑲᓇᐃᔭᕐᓂᐊᖅᑐᓂᒃ 

ᐊᒻᒪᓗ ᐃᓕᖅᐹᓪᓕᐅᔾᔨᓂᐊᖅᖢᓂᔾᔪᒃ ᑕᒪᓐᓇ 

ᐊᒻᒪᓗ ᐊᖏᕐᕋᐅᑎᓗᓂᒋᑦ. 

 

ᑕᒪᑐᒪᓂ ᐊᕐᕌᒍᒥ ᑖᒃᑯᐊ ᓄᓇᕗᑦ ᐃᓚᒌᑦ 

ᐱᔭᒃᓴᓕᕐᔪᐊᒻᒪᕆᐊᓘᓚᐅᖅᑐᑦ ᓵᓚᕐᓴᖃᑕᐅᓂᕐᒥᑦ 

ᖁᔭᒋᓪᓗᒋᑦ ᓇᓗᓇᐃᕈᒪᕙᒃᑲ ᑕᐃᒃᑯᐊ 

ᐊᒃᓱᕉᑎᖃᑦᑎᐊᖅᑐᑦ ᑐᕌᒐᖃᕈᓐᓇᕐᓂᐊᕐᒪᑕ 

ᐱᓕᕆᐊᒥᓂᒃ, ᐃᓅᓯᕐᒥᓂᒡᓗ ᐊᒻᒪᓗ 

ᐃᖅᑲᓇᐃᔭᖅᑏᑦ ᑕᐃᒃᑯᐊᓗ 

ᐊᑭᓕᖅᓱᖅᑕᐅᓐᖏᖦᖢᑎᒃ ᐃᑲᔪᖃᑦᑕᖅᑐᑦ 

ᑕᒪᑐᒧᖓ ᐱᓐᖑᐊᕐᓂᕐᒧᑦ. ᐃᓘᓐᓇᓯ 

ᖁᔭᓐᓇᒦᖅᐸᔅᓯ ᓂᕆᐅᒃᐳᖓ ᑕᑯᓐᓇᓛᕐᓂᐊᕐᓂᖅ 

ᕼᐊᐃ ᕆᕗᒧᐊᕈᒪ ᑕᒪᓐᓇ ᑲᑎᒪᕐᔪᐊᕐᓂᖅ 

ᐃᓱᓕᑉᐸᑦ.  

 

ᐅᖃᖅᑏ, ᑐᓐᖓᓱᒃᑎᑦᑎᕗᖓ ᐃᓘᓐᓇᔅᓯᓐᓂ 

ᓯᕗᓕᖅᑎ ᖁᐊᓴ, ᐊᒻᒪᓗ ᐅᕙᖓ 

ᑕᐃᑯᓐᖓᐅᓂᐊᕋᑦᑕ ᐊᒻᒪᓗ ᑲᒥᓴᓇ 

ᓴᖅᑭᑕᐅᓐᖓᖅᑎᓪᓗᒋᑦ ᐱᓐᖑᐊᕐᕕᒡᔪᐊᒥ 2018-ᒥ 

ᐊᑐᖅᑕᐅᓂᐊᖅᑐᑦ ᐊᓐᓄᕌᑦ ᑕᒪᑐᒪᓂ ᐅᓐᓄᓴ.  

 

ᐃᒪᐃᓕᒍᓐᓇᖅᑐᐃᓐᓇᐅᓯᕗᒍᑦ, “ᑲᔪᓯᒋᑦᑎ 

ᓄᓇᕘᒥᑦ ᐱᓐᖑᐊᖅᑎᐅᔪᓯ!” ᐊᒃᓱᓚᐅᓵᖅ! 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᒥᓂᔅᑕᐅᔪᖅ ᐊᕐᓇᐃᑦ ᑲᑐᔾᔨᖃᑎᒌᖏᓐᓄᑦ, ᒥᓂᔅᑐ  

ᐃᖃᓪᓗᐊᖅ. 

 

ᐊᖓᔪᖅᑳᑉ ᐅᖃᐅᓯᖓ 011 - 5(1): 

ᓄᓇᔾᔪᐊᒻᒥ ᐅᓪᓗᒥ ᐊᕐᓇᐃᑦ 

ᐅᓪᓗᖁᑎᒋᔭᖓ (ᐃᖃᓪᓗᐊᖅ) 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᒃᑯᑦ): 

ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᒫᔾᔨ 8, 

ᓇᓗᓇᐃᖅᓯᕗᖅ ᓄᓇᕐᔪᐊᓕᒫᒥᑦ ᐊᕐᓇᐃᑦ 

ᐅᓪᓗᕆᔭᐅᖕᒪᑦ.  

 

ᐊᕐᓇᐃᑦ ᑲᑐᔾᔨᖃᑎᒌᖏᓐᓄᑦ 

ᐱᔭᒃᓴᖅᑖᖅᑎᑕᐅᓯᒪᓪᓗᖓ ᐅᓪᓗᒥ ᓇᖏᖅᓯᕗᖓ 

ᐅᖃᐅᓯᕆᔪᒪᓪᓗᒋᑦ ᖁᓪᓕᒃᑯᑦ ᓄᓇᕗᒻᒥ ᐊᕐᓇᐃᑦ 

ᑲᑐᔾᔨᖃᑎᒌᖏᑦᑕ ᐱᔭᕇᖅᓯᒪᔭᕕᓂᖏᑦ ᐊᒻᒪᓗ 

2016-17 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ 

ᓴᖅᑭᖁᓪᓗᒋᑦ. 

 

2016-17-ᒥ, ᖁᓪᓕᒃᑯᑦ ᓄᓇᕗᑦ ᐊᕐᓇᐃᑦ 

ᑲᑐᔾᔨᖃᑎᒌᖏᑦ ᐊᑕᐅᓯᐅᓐᖏᑦᑐᓂᒃ 

ᓯᕗᓪᓕᐅᔾᔨᓯᒪᓚᐅᖅᑐᖅ, ᐅᑯᐊ ᐃᓚᒋᓪᓗᒋᑦ:  

 

 ᑲᑐᔾᔨᓂᖃᖅᖢᑎᒃ ᓂᖓᕐᓂᖅ 

ᓄᖅᑲᖅᑎᑕᐅᖁᓪᓗᒍ ᐊᕐᓇᓄᑦ; 

 ᐊᔭᐅᖅᑐᓂᖅ ᐊᑭᑭᓐᓂᖅᓴᓂᒃ 

ᐃᒡᓗᖃᖅᑎᑦᑎᓂᕐᒥᒃ ᐃᓚᒌᓄᑦ; 

 ᓯᕗᓕᐅᕈᔪᓐᓇᕐᓂᖃᖁᓪᓗᒋᑦ ᐊᕐᓇᐃᑦ; 

 ᐊᕐᓇᐃᑦ ᓴᖅᑭᔮᖅᑎᑦᑎᓪᓗᑎᒃ 

ᐊᔾᔨᐅᖏᓐᓂᕐᓂᒃ ᐱᖅᑯᓯᑐᖃᐃᑦ ᓄᓇᕘᒥ 

ᐊᕐᓇᓄᑦ ᐊᑐᖅᐸᒃᑕᖏᑦ; ᐊᒻᒪᓗ 

 ᐃᑲᔪᖅᓱᐃᓪᓗᑎᒃ ᐊᕐᓇᐃᑦ ᑕᑯᔪᒪᔭᒥᖕᓂᒃ 

ᐃᒻᒥᒃᑰᓕᕈᒪᓂᖏᓐᓂᓪᓗ ᐃᖅᑲᓇᐃᔮᒃᑯᑦ 

ᐊᒻᒪᓗ ᑮᓇᐅᔭᓕᐅᕋᓱᐊᕐᓂᒃᑯᑦ.  

 

ᑖᒃᑯᐊ ᑲᑎᒪᔩᑦ ᑎᒃᑯᐊᖅᓯᖕᒥᔪᑦ ᒪᕐᕉᖕᓂᒃ 

ᐃᖏᖃᑕᐅᓂᐊᖅᑐᓂᒃ ᐋᓐᔨ ᓕ ᐊᒻᒪ ᓯᓖᒪ 

ᐊᖑᔾᔪᐊᖅ ᐊᒻᒪ ᑎᒃᑯᐊᖅᑕᐅᒃᑲᓐᓂᖅᖢᓂ ᐃᓕᓴᐱ 

ᓚᐃᔪᓪ. 

 

ᐅᖃᖅᑏ, ᑖᒃᑯᐊ ᐊᕐᓇᐃᑦ ᑲᑎᒪᔨᖏᓐ ᐅᑯᓂᖓ 

ᐊᕐᕌᒍᑕᒫᖅᓯᐅᑎᓂᒃ ᐱᓕᕆᐊᖃᐃᓐᓇᖃᑦᑕᖅᑐᑦ, 

ᐊᕐᓇᐃᑦ ᓯᓚᑐᔪᑦ ᐃᓕᓴᕆᔭᐅᓂᖏᑦ, ᓄᓇᕐᔪᐊᕐᒥ 

ᐊᕐᓇᐃᑦ ᐅᓪᓗᖓ, ᑎᓴᒻᐸ 6-ᒥ ᐃᖅᑲᐅᒪᓂᖅ 

ᑲᓇᑕᓕᒫᒥᑦ ᐊᒻᒪᓗ ᖁᓪᓕᒃᑯᑦ ᓯᕗᒃᑲᖅᑕᖅᑎᓄᑦ  

ᑮᓇᐅᔭᖃᖅᑎᑦᑎᓂᐅᔪᖅ ᐊᒻᒪ 

ᐸᕐᓇᐃᕙᓪᓕᐊᖕᒥᔪᑦ ᓄᓇᕗᒻᒥ ᖃᓄᖅ 

ᑭᐅᓂᐊᕐᒪᖔᑦ ᐊᕐᓇᐃᑦ ᑕᐃᒃᑯᐊ ᑭᓐᖒᒪᔭᐅᔪᑦ 

ᐃᓄᐊᖅᑕᐅᖃᑦᑕᖅᑐᓪᓗ ᐱᔾᔪᑎᒋᓪᓗᒋᑦ.  

 

ᐅᖃᖅᑏ, ᐃᓄᓕᕆᔨᒃᑯᑦ ᐊᑐᐃᓐᓇᕈᐃᓯᒪᓚᐅᖅᑐᑦ 

$250,000-ᓂᒃ ᐊᕐᕌᒍᑕᒫᖅᓯᐅᑏᑦ 

ᑮᓇᐅᔭᖃᖅᑎᑕᐅᔪᓐᓇᕐᓂᐊᕐᒪᑕ ᑲᑎᒪᔩᑦ, 

ᐊᖏᕈᑎᓂᒃ ᐊᑐᖅᖢᑎᒃ. ᐱᓕᕆᕝᕕᒃᐳᑦ ᓂᕆᐅᒃᐳᑦ 

ᐃᑲᔪᖅᓱᐃᖏᓐᓇᕐᓂᐊᕐᓂᕐᒥᓂᒃ ᖁᓪᓕᒃᑯᑦ ᐊᕐᓇᐃᑦ 

ᑲᑐᔾᔨᖃᑎᒌᖏᑦᑕ ᑲᑎᒪᔨᖏᓐᓂᒃ ᐊᒻᒪᓗ 

ᐃᑲᔪᖃᑦᑕᕐᒪᑕ 

ᐃᓅᓯᖃᑦᑎᐊᕐᓂᖅᓴᐅᓕᕈᓐᓇᕐᓂᐊᕐᒪᑕ ᓄᓇᕗᒻᒥ 

ᐊᕐᓇᖏᑦ.  

 

ᐊᑏ, ᖁᕕᐊᒋᔭᕗᑦ ᐃᓘᓐᓇᖏᑦ ᐊᕐᓇᐃᑦ ᐊᒻᒪᓗ 

ᐊᒃᓱᐊᓗᒃ ᐱᐅᔪᑦ ᓴᖅᑭᑎᖃᑦᑕᖅᑕᖏᓐ ᐊᕐᓇᖅ 

ᓴᓂᓕᕆᔭᐃᑦ ᐃᕿᒍᒃ, ᓇᒡᓕᒋᔭᐃᓪᓗ ᑕᐃᒪᓐᓇ 

ᐃᓕᖕᓄᑦ ᐊᒃᓱᕉᑎᒋᔭᐅᔭᕆᐊᖃᖅᐳᑦ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᐊᑎᖁᑎᖃᕈᓐᓃᕋᒪ, ᑲᔪᓯᓗᑕ. ᒪᓕᒐᓕᐅᖅᑏᑦ 

ᐅᖃᐅᓯᖏᑦ. ᐃᖃᓗᐃᑦ-ᑕᓯᓗᖕᒧᑦ ᒪᓕᒐᓕᐅᖅᑎ, 

ᒥᔅᑐ ᕼᐃᒃᔅ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 039 - 5(1): 

ᐃᓕᓴᖅᓯᓂᖅ ᓄᓇᕐᒧᐊᒥ ᐊᕐᓇᐃᑦ 

ᐅᓪᓗᖓᓐᓂᒃ (ᕼᐃᒃᔅ) 

 

ᕼᐃᒃᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. 

ᐃᕐᓂᐅᓪᓗᖓ, ᐅᐃᒋᔭᐅᔪᐅᓪᓗᖓ, 

ᕿᑐᓐᖓᕆᔭᐅᓪᓗᖓ, ᐃᕐᖑᑕᕆᔭᐅᓪᓗᖓ, 

ᓄᐊᕆᔭᐅᓪᓗᖓ, ᐊᑖᑕᒋᔭᐅᓪᓗᖓᓗ ᐱᖓᓱᓄᑦ 

ᐸᓂᓐᓄᑦ, ᖃᕿᐊᕐᓇᓐᖏᓚᖓ ᐃᓕᓴᖅᓯᔭᕆᐊᒃᓴᖅ 

ᓯᓚᕐᔪᐊᒥ ᐊᕐᓇᓄᑦ ᐅᓪᓗᕆᔭᐅᑎᓪᓗᒍ.  

 

ᐃᓕᓴᖅᓯᔪᒪᓪᓗᖓ ᐊᒻᒪ ᖁᔭᓕᔪᒪᓪᓗᒋᓪᓗ 

ᒐᕙᒪᒃᑯᑦ 2017-ᒥ ᓇᓗᓇᐃᖅᓯᓚᐅᖅᓯᒪᖕᒪᑕ 

ᑮᓇᐅᔭ ᐊᑐᕈᒫᕐᓂᐊᖅᑐᓂᒃ ᐊᒻᒪᓗ  

ᐱᓇᓱᐊᕈᓯᐅᓚᐅᖅᑐᒥ ᐊᔾᔨᒌᒃᑎᑦᑎᓂᖅ ᐊᕐᓇᓂᒃ 

ᐊᖑᑎᓂᒡᓗ ᑕᐃᒪᐃᑦᑐᖃᓚᐅᕐᒪᑦ. 

 

ᐅᖃᖅᑏ, ᐊᕐᓇᓂᒃ ᓴᓐᖏᔪᓂᒃ ᐃᓚᖃᐅᕋᒪ, ᐊᒻᒪᓗ 

ᐊᑯᓂᐊᓗᒃ ᓇᖏᕋᔭᖅᑐᖓ ᑕᐃᒃᑯᓄᖓ ᐊᕐᓇᓄᑦ 

ᐃᑲᔪᖃᑦᑕᓚᐅᖅᑐᑦ ᑕᐃᒍᒃᑭᑦ ᐊᓈᓇᑦᓯᐊᓐᓂᒃ 

ᑲᑎᒪᔨᓂᒃ ᕼᐋᒻᒪᓚᒃᑯᓐᓃᖃᑕᐅᖃᑦᑕᖅᓯᒪᔪᖅ, 

ᐅᓇᑕᖅᑐᒃᓴᓐᖑᐊᓂᒃ ᐃᓚᐅᖃᑦᑕᖅᓯᒪᔪᖅ.  

 

ᐃᓕᓴᕆᔪᒪᔭᕋ ᐊᓈᓇᑦᓯᐊᕋ, 

ᐊᔾᔨᓐᖑᐊᖁᑎᒋᔭᕋᐃᓐᓇ ᑎᑎᕋᕐᕕᓐᓂ 

ᑕᑯᓐᓇᒡᒍᓪᓗᒍᓗ. ᖃᐃᑕᐅᓚᐅᖅᓯᒪᔪᑦ ᑐᓵᔨᑦᑕ 

ᐃᓚᖓᓐᓄᑦ ᐊᒻᒪᓗ ᑕᐃᓐᓇ ᑐᓐᖓᕕᒋᓪᓚᕆᒐᒃᑯ 

ᔭᓂ ᖁᐊᓴᑉ ᑐᑐ, ᓴᓐᖏᔪᐊᓘᓚᐅᖅᓯᒪᔪᖅ 

ᐄᖑᓚᐅᖅᓯᒪᔪᖅ ᐃᓚᖓᓐᓂᒃ ᐊᖑᑎᓂᒃ 11-ᓂᒃ 

ᐱᕈᖅᓴᐃᓚᐅᖅᓯᒪᖕᒪᑦ.  

 

ᖃᐅᑕᒫᑦᑎᐊᖅ ᐃᖅᑲᓇᐃᔭᖅᑎᓪᓗᖓ ᐊᒻᒪᓗ  

ᑭᒡᒐᖅᑐᐃᑎᓪᓗᖓ ᓄᓇᕗᒻᒥᐅᓂᒃ ᐊᒻᒪᓗ 

ᐃᖃᓗᖕᒥᐅᓂᒃ ᑕᐃᓐᓇ ᐊᔾᔨᓐᖑᐊᖅ ᑕᑯᔭᕌᖓᒃᑯ 

ᐅᕙᓐᓂᒃ ᒥᒃᖠᑎᑦᑎᕙᒃᑐᖓ ᐊᕐᓇᐃᑦ ᐱᓗᐊᕐᓗᒋᑦ. 

 

ᒪᓕᒐᓕᐅᕐᕕᖕᓂ ᐅᓄᖅᓯᕙᓪᓕᐊᑐᐃᓐᓇᖅᐳᓂᐃᓛᒃ 

ᐊᕐᓇᐃᑦ ᑭᒡᒐᖅᑐᐃᔪᑦ. ᑕᒪᓐᓇ ᐊᒃᓱᐊᓗᒃ 

ᖁᕕᐊᓇᖅᑐᖅ ᐊᒻᒪ ᑲᒥᓯᓇᒥᑦ 

ᓯᕗᓕᖅᑎᒋᓚᐅᖅᑕᕗᑦ ᐊᒻᒪ ᐊᕐᓇᐃᑦ 

ᓯᕗᒃᑲᖅᑕᖅᑏᑦ ᓄᓇᕗᑦ ᑐᓐᖓᕕᒃᑯᑦ, 

ᓯᕗᒃᑲᖅᑕᖅᑎᓪᓗ ᓄᓇᕗᓕᒫᒥ 

ᐃᓕᓴᕆᔭᐅᑦᑎᐊᕆᐊᓖᑦ. 

 

ᐊᖑᑕᐅᔪᒍᑦ ᓄᓕᐊᖃᐅᖅᑐᒍᑦ ᐊᖏᕐᕋᑦᑎᓐᓂ. 

ᐊᖏᕐᕋᑦᑎᓐᓂ ᑲᒪᔨᐅᖃᑦᑕᖅᑐᑦ. ᐱᕕᖃᕐᓂᓐᓂ 

ᐃᓕᓴᕆᔪᒪᕙᒃᑲ ᐊᕐᓇᐃᑦ ᐱᓕᕆᔪᓐᓇᕋᔭᓐᖏᓐᓇᒪ  

ᐃᑲᔪᖅᓱᖅᑕᐅᓐᖏᒃᑯᒪ ᓄᓕᐊᓐᓄᑦ ᐊᒻᒪᓗ 

ᐃᓚᓐᓄᑦ. ᐃᓕᓴᕆᔪᒪᕙᕋ ᐅᓪᓗᒥ ᓄᓇᕐᔪᐊᕐᒥ 

ᐊᕐᓇᐃᑦ ᐅᓪᓗᕆᑎᓪᓗᓂᔾᔪᒃ. ᖁᔭᓐᓇᒦᒃ, ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᖁᕐᓗᖅᑐᒧᑦ, ᒥᔅ ᖃᒥᓐᖑᐊᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 040 - 5(1): 

ᐱᒃᑯᒋᔭᐅᓂᖏᑦ ᖁᕐᓗᖅᑑᒥ ᓂᕈᐊᖅᑕᐅᔪᑦ 

ᒪᐃᔭ ᐊᒻᒪ ᑲᑎᒪᔩᑦ (ᖃᒥᓐᖑᐊᖅ) 

 

ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᒪᓕᒐᓕᐅᖅᑎ 

ᐅᖃᐅᓯᖏᓐᓅᓚᐅᓐᖏᓐᓂᑦᑎᓐᓂ ᐅᐱᑦᑐᖓ 

ᐅᓄᖅᑐᕐᔪᐊᒻᒪᕆᐊᓗᐃᑦ ᓄᓇᕐᔪᐊᕐᒥ 

ᖁᕕᐊᓱᖃᑎᒋᔪᓐᓇᕋᒃᑭᑦ ᓄᓇᕐᔪᐊᕐᒥ ᐊᕐᓇᐃᑦ 

ᐅᓪᓗᕆᑎᓪᓗᓂᐅᒃ.  

 

ᖁᔭᓕᔪᒪᕙᒃᑲ ᑕᐃᒃᑯᐊ ᐊᕐᓇᐃᑦ ᐃᓅᓯᑦᑎᓐᓃᑦᑐᑦ 

ᑖᒃᑯᐊ ᓯᕗᒃᑲᖅᑕᖅᑎᒋᔭᕗᑦ ᐊᒻᒪᓗ 

ᐆᒃᑑᑎᑦᑎᐊᕙᐅᔪᓐᓇᖅᑐᑦ. 

 

ᐅᓪᓗᒥ ᑲᒥᒃᓯᒪᔪᖓ ᐊᓈᓇᑦᑎᐊᕐᒪ 

ᑲᒥᓕᐊᕆᓚᐅᖅᓯᒪᔭᖏᓐᓂᒃ ᐊᒻᒪᓗ ᖁᕕᐊᒋᓪᓗᒍ 

ᑐᓐᖓᕕᒋᓪᓚᕆᖃᑦᑕᕋᒃᑯ.  

 

ᐅᖃᖅᑏ, ᑕᒪᓐᓇ ᐱᓇᓱᐊᕈᓯᖅ ᐱᒋᐊᓕᖅᑎᓪᓗᒍ 

ᖁᕐᓗᖅᑐᕐᒥᐅᑕᐃᑦ ᓄᑖᒥᒃ ᕼᐋᒻᓚᒃᑯᑦ 

ᑲᑎᒪᔨᖏᓐᓂᒃ ᓂᕈᐊᖅᖠᓚᐅᕐᒪᑕ ᐊᒻᒪᓗ 

ᖁᕕᐊᓲᑎᒋᔪᒪᕙᕋ ᕋᐃᐊᓐ ᓂᕕᖔᓗᒃ 

ᓂᕈᐊᖅᑕᐅᔪᓐᓇᓚᐅᒪᑦ ᐊᒻᒪᓗ ᓇᓗᖅᑯᑎᓐᖏᑦᑐᖓ 

ᑖᓐᓇ ᐆᒻᒪᕆᒃᓴᖅᑎᑦᑎᓂᐊᖅᑐᖅ ᐃᓱᒻᒥᐅᑎᒃᓴᓂᒡᓗ 

ᐱᐅᔪᓂᒃ ᐅᖃᐅᓯᖃᖃᑦᑕᕐᓂᐊᕐᒪᑦ. 

 

ᖁᔭᓕᔪᒪᖕᒥᔭᕋ ᕚᓗᕆ ᒦᔪᒃ ᐊᒻᒪᓗ ᕕᓕᑉ ᐃᕙᕐᓗᒃ 

ᓂᕈᐊᒐᒃᓴᐅᖃᑕᐅᓚᐅᕐᒪᑎᒃ. 

 

ᐅᖃᖅᑏ, ᖁᕕᐊᓲᑎᒋᔪᒪᖕᒥᔭᒃᑲ ᓂᕈᐊᖅᑕᐅᓵᖅᑐᑦ 

ᑲᑎᒪᔩᑦ ᓕᐊᕆ ᐊᔾᔪᑦ, ᒥᕌᓐᑕ ᐊᑖᑕᕼᐊᒃ, ᓇᑎᓐ  

ᒪᒃᒥᓂᒥ ᐊᒻᒪᓗ ᑖᓂ ᓯᑕ ᓂᕈᐊᖅᑕᐅᓚᐅᕐᒪᑕ 

ᑲᑎᒪᔨᓄᑦ. ᑖᒃᑯᐊ ᓂᕈᐊᖅᑕᐅᓵᖅᑐᑦ 60 ᐳᓴᖏᑦ 

ᑲᑎᒪᔨᓄᑦ. 

 

ᖁᔭᓕᔪᒪᖕᒥᔭᕋ ᕌᐳᑦ ᐊᔭᓕᒃ ᐊᒻᒪᓗ ᑕᒡᓚᔅ 

ᒃᓚᖓᓐᐴᒃ ᓂᕈᐊᒐᒃᓴᐅᖃᑕᐅᓚᐅᕐᒥᖕᒪᑕ.  

 

ᐊᒻᒪᓗ, ᐅᖃᖅᑏ, ᐱᕐᔪᐊᖑᖕᒥᔪᑦ ᑖᒃᑯᐊ 

ᒐᕙᒪᒋᔭᐅᖕᒪᑕ ᓄᓇᓕᖕᓄᑦ, ᓄᓇᕗᒻᒧᓪᓗ ᐊᒻᒪ 

ᐃᖅᑲᓇᐃᔭᖃᑎᒋᑦᑎᐊᕆᐊᖃᖅᖢᑎᒃᑯᑦ 

ᓂᕈᐊᖅᑕᐅᓯᒪᓂᖏᓐᓂ.  

 

ᐊᒻᒪᓗ ᖁᕐᓗᖅᑐᒧᑦ ᒪᓕᒐᓕᐅᖅᑎᐅᓪᓗᖓ ᐹᕋ 

ᒪᑐᓯᒪᓚᐅᖅᓯᒪᓐᖏᑦᑐᖅ ᒪᐃᔭᓄᑦ, ᑲᑎᒪᔨᓄᓪᓗ. 

 

ᐅᖃᖅᑏ, ᐃᓘᓐᓇᖏᑦ ᒪᓕᒐᓕᐅᖅᑎᑦ 

ᖁᕕᐊᓱᖃᑎᒋᔪᒪᕙᒃᑲ ᖁᕐᓗᖅᑐᖅ ᓄᑖᒥᒃ 

ᒪᐃᔭᖃᓕᕐᒪᑦ ᑲᑎᒪᔨᖃᕐᒪᓗ. ᖁᐊᓇ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ ᐅᖃᐅᓯᖏᑦ. 

ᒪᓕᒐᓕᐅᖅᑎᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐊᕐᕕᐊᑦ 

ᐅᐊᖕᓇᖓᓄᑦ, ᑎᑭᕋᕐᔪᐊᕐᒧᑦ, ᒥᔅᑐ ᒪᐃᓐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 041 - 5(1): 

ᐃᑲᔪᕈᒪᔪᑦ ᐊᑭᓕᖅᑐᖅᑕᐅᖏᑦᑐᑦ 

ᑎᑭᕋᕐᔪᐊᒥ (ᒪᐃᓐ) 

 

ᒪᐃᓐ: ᕼᐃᕗᓪᓕᖅᐹᕐᒥ ᒪ’ᓈᕐᓗᒋᑦ ᐅᖃᖅᑎᑦᓯᔨ. 

ᖁᔭᓐᓇᒦᒃ ᐊᔪᓗᐊᓕᕐᓂᕈᒃᑭᑦ ᓂᕈᐊᑎᒋᕼᐃᒪᔭᒻᓄᑦ 

ᓈᒻᒪᒋᔭᐅᓚᓐᖏᖅᑰᕋᒪ ᑎᑭᕋᕐᔪᐊᕐᒥᐅᓄᑦ 

ᐊᕐᕕᐊᕐᒥᐅᓄᓪᓗ.  

 

>>ᐃᓪᓚᖅᑐᑦ 

 

ᐄ, ᖁᐊᓇ, ᒪ’ᓈ, ᖁᔭᓐᓇᒦᒃ.  

 

ᐃᓕᑕᖅᕼᐃᒍᐊᖅᖢᖓᑦᑕᐅᖅ ᐅᓪᓗᒥ ᓂᑯᕕᑦᑐᖓ 

ᐊᕐᓇᓂᒃ ᐅᑉᓗᖃᖅᑎᑕᐅᑎᖦᖢᒋᑦ 

ᖁᕕᐊᕼᐅᓪᓚᕆᒃᑐᖓ ᓇᒡᓕᒋᓪᓚᕆᒃᖢᒍᓗ 

ᓄᓕᐊᑯᓗᒐ ᐊᒻᒪ ᐊᓈᓇᒐᓗ ᐃᖅᑲᐅᒪᖦᖢᒍ  

ᐅᑉᓗᒥ. 

ᐅᑯᐊ ᑎᑭᕋᕐᔪᐊᕐᒥ ᑮᓇᐅᔭᓕᐅᓐᖏᖦᖢᑎᒃ 

ᐱᓕᕆᓱᖅᑐᑦ, ᐅᖃᖅᑎᑦᓯᔨ, ᐃᓕᑕᕆᒍᐊᕋᑉᑭᑦ 

ᐅᑉᓗᒥ. ᐅᑯᐊ ᐱᓕᕆᖃᑎᒌᑦᑕᓱᕐᒪᑕ ᐊᑎᖃᖅᖢᒋᑦ, 

“ᐃᑲᔪᕈᒪᔪᑦ”. ᑖᑉᑯᐊ ᑲᑎᒪᔨᐊᓛᖑᖕᒪᑕ. 

ᑮᓇᐅᔭᓕᐅᖅᑕᖅᖢᑎᒡᓗ ᐃᑲᔪᕐᓂᓗᕼᐅᕐᒪᑕ 

ᐃᓚᐃᕼᐋᕐᓂᑯᓄᑦ, ᖃᑉᓗᓈᑐᑦ Bereavement 

Travel ᐅᕝᕙᓘᓐᓃᑦ ᐃᓚᒌᑦ ᐊᒃᕼᐅᕈᓗᐊᓕᕌᖓᑕ 

ᐃᑲᔪᕈᒪᑉᓗᑎᒃ ᑕᕝᕙ ᐱᓕᕆᕼᐅᕐᒪᑕ. 

ᖃᖓᒐᔮᖑᓚᐅᖅᑐᖅ 

ᓂᕆᕕᒡᔪᐊᖅᑎᑦᓯᓚᐅᖅᖢᑎᒡᓗ ᑎᑭᕋᕐᔪᐊᕐᒥ, 

ᖁᕕᐊᒋᔭᐅᓪᓚᕆᓚᐅᕐᒪᑦ ᑕᐅᕙᓂᕐᒥᐅᓄᑦ.  

 

ᐅᑯᐊ ᒪ’ᓈᕈᐊᖅᐸᒃᑲ ᐃᓕᓴᐱ ᖃᑉᓗᓈᖅ, ᒨᓇ 

ᐅᑲᓕᖅ, ᓕᐊᓇ ᑲᓗᐊᖅ, ᓗᐃᓴ ᐅᓗᖅᓯᑦ. 

ᒪ’ᓇᑦᓯᐊᒥᐊᖑᒐᑉᕼᐃ ᐱᓕᕆᖅᑕᖅᑐᕐᔫᒐᑉᕼᐃ ᐊᒻᒪ 

ᐊᑏᓗᒃᑲᓐᓂᒥᐊᖅ ᐊᒃᕼᐅᕈᒃᑲᓂᕐᓂᐊᖅᐳᕼᐃ. ᐅᑯᐊ 

ᑮᓇᐅᔭᓕᐅᓐᖏᖦᖢᑎᑦ ᐱᓕᕆᕙᒃᑐᑦ ᓄᓇᕘᒥ 

ᐃᑲᔪᕐᓂᖃᓪᓗᐊᕕᖅᑕᖅᑐ’ᔫᖕᒪᑕ ᐅᖃᖅᑎᑦᓯᔩ 

ᐃᓕᑕᕆᓗᐊᓚᐅᖅᕼᐊᒃᑲ. ᒪ’ᓇ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐅᖅᓱᖅᑑᒧᑦ, ᒥᔅᑐ ᐋᖁᐊᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 042 - 5(1): 

ᐱᓕᕆᓂᖅ ᐃᓱᒪᓕᕆᓂᕐᒧᑦ ᐱᔨᑦᑎᕈᑎᓂᑦ 

(ᐋᖁᐊᖅ) 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓐᓄᓴᓄᒃᑯᑦ ᐅᖅᓱᖅᑑᕐᒥᐅᑦ, 

ᒪᓕᒐᓕᐅᖅᑎᐅᖃᑎᒃᑲ.  

 

ᐅᖃᖅᑏ, ᐅᑉᓗᒥ ᓇᖏᖅᓯᔾᔪᑎᖃᖅᐳᖓ  

ᐱᒋᐊᕈᒪᓪᓗᖓ ᐱᒻᒪᕆᐅᔪᒥᒃ ᑎᓕᐅᖅᑐᕈᒪᓪᓗᒋᑦ 

ᒐᕙᒪᒃᑯᑦ ᐱᐅᓯᕚᓪᓕᖁᒃ-ᐊᖏᖅᓯᕚᓪᓕᖁᓪᓗᒋᑦ 

ᐃᓱᒪᓕᕆᓂᕐᒧᑦ ᑕᐃᑲᓂ ᐅᖅᓱᖅᑑᖅ ᓄᓇᓕᖏᓐᓂ 

ᐅᖓᑖᓂᓗ. 

 

ᐅᖃᖅᑏ, ᑖᓐᓇ ᐅᖅᓱᖅᑑᖅ ᓄᓇᓕᖓ 

ᐊᒃᓱᕈᕐᓇᖅᑐᒃᑰᖃᑦᑕᖅᓯᒪᓕᕐᒪᑦ ᑕᒫᓂ 

ᐊᕐᕌᒎᕋᑖᖅᑐᓂ. ᑕᒪᓐᓇ ᓈᒻᒪᑦᑐᓂᑦ 

ᐱᔨᑦᑎᖅᑕᐅᓐᖏᓐᓂᖓ ᐱᓗᐊᖅᑐᒥ 

ᖁᐊᖅᓵᕐᓇᖅᑐᖃᖅᑎᓪᓗᒍ ᑖᓐᓇ ᐊᑑᑎᖃᖅᑐᒧᑦ 

ᒫᓐᓇ ᐊᒃᓱᕈᕐᓇᖅᑐᒃᑰᕐᓂᖓᒃ ᓄᓇᖃᖅᑎᐅᔪᓂᒃ. 

 

ᐅᖃᖅᑏ, ᐅᑉᐱᕈᓱᒃᑲᒪ ᑖᓐᓇ ᓴᖅᑭᑕᐅᓂᖓ 

ᐃᓱᒪᒥᑎᒍᑦ ᐃᓗᐊᓐᖏᑦᑐᓄᑦ ᑲᒪᒋᔭᐅᕝᕕᒋᔭᖓ 

ᐅᖅᓱᖅᑑᒥ ᐱᑕᖃᖅᑎᑦᑎᒐᔭᕐᒪᑦ 

ᐱᔨᑦᑎᖅᑕᐅᔭᕆᐊᖃᖅᑐᓂᑦ ᐊᒻᒪᓗ 

ᐋᖅᑭᒍᑎᒃᓴᒍᑎᖏᓐᓂᑦ ᐃᓄᖕᓄᑦ ᐃᓚᔮᖏᓐᓄᓪᓗ 

ᑖᒃᑯᐊ ᐃᓱᒪᑉ ᐃᓗᐊᓐᖏᔾᔪᑎᖏᓐᓄᑦ 

ᐊᑲᐅᓐᖏᓕᐅᕈᑎᓕᖕᓄᑦ. 

 

ᐅᖃᖅᑏ, ᑖᒃᑯᐊ ᓄᓇᖃᖅᑐᑐᐊᓅᓐᖏᒻᒪᑦ 

ᐅᖅᓱᖅᑑᕐᒥᐅᓄᑦ ᐃᑲᔪᖅᑕᐅᒐᔭᖅᑐᑦ 

ᐱᓕᕆᔾᔪᑎᒃᓴᒃᑲᓐᓂᕐᓂᑦ ᑖᓐᓇ ᐋᖅᑭᒍᑎᒃᓴᖏᓐᓄᑦ 

ᐃᓱᒪᒥᒍᑦ ᐃᓗᐊᖃᑦᑕᓐᖏᑦᑐᓄᑦ. 

ᓄᓇᓕᕋᓛᖑᓂᖅᓴᐃᑦ ᓲᕐᓗᒃ ᖃᓂᒋᔭᑦᑎᓐᓃᑦᑐᑦ 

ᑰᒑᕐᔪᖕᒥ, ᑕᓗᕐᔪᐊᕐᒥᓗ ᐃᑲᔪᖅᑕᐅᓂᖃᑦᑎᐊᕋᔭᕐᒥᖕᒪᑕ 

ᑕᐃᒫᑦ ᐱᔨᑦᑎᕐᓂᖅᑕᖃᖅᐸᑦ ᐊᖏᕐᕋᖏᑦᑕ 

ᖃᓂᒋᓂᖅᓴᖓᓂ. 

 

ᐅᖃᖅᑏ, ᐅᑉᐱᕈᓱᑦᑐᖓ ᑕᐃᒪ ᐱᔨᑦᑎᕋᕐᓂᕐᒥᒃ 

ᐊᑐᐃᓐᓇᐅᑎᑦᑎᖃᑦᑕᕈᑦᑕ ᐊᖏᕐᕋᒧᑦ ᖃᓂᕐᓂᖅᓴᒥᒃ 

ᓲᕐᓗᒃ ᐃᓱᒪᒥᒍᑦ ᐃᓗᐊᓐᖏᓕᐅᖃᑦᑕᖅᑐᓄᑦ, ᐃᓐᓇᐃᑦ 

ᐸᖅᑭᔭᐅᓂᖏᓐᓄᑦ, ᐊᒻᒪ ᐊᑐᕐᓂᕐᓗᒃᓴᖃᑦᑕᖅᑐᓄᑦ 

ᐊᑐᕐᓂᕐᓗᖃᑦᑕᖅᑐᓄᑦ ᐋᖅᑭᒋᐊᕈᑎᒃᓴᓂᑦ 

ᐊᑑᑎᖃᑦᑎᐊᕋᔭᕐᒪᑦ ᑮᓇᐅᔭᖅᑐᓐᖏᓐᓂᖅᓴᐅᓕᕐᓗᓂᓗ 

ᓄᓇᕗᒻᒥ. 

 

ᐅᖃᖅᑏ, ᓴᖅᑭᑦᑎᓂᖅ ᐃᓱᒪᒥᒍᑦ 

ᐃᓗᐊᖃᑦᑕᓐᖏᑦᑐᓂᑦ ᐃᑲᔪᖅᑕᐅᕕᖕᒥ ᐅᖅᓱᖅᑑᒥ 

ᐱᓕᒻᒪᒃᓯᒪᔪᓂᑦ ᐱᑕᖃᓪᓛᕝᕕᐅᔪᓐᓇᕋᔭᕐᒪᑦ 

ᐃᖅᑲᓇᐃᔭᖅᑎᓂᑦ ᑕᕝᕙᓂ ᐃᒡᓗᕐᔪᐊᕐᒥ ᐊᒻᒪᓗ 

ᐃᖅᑲᓇᐃᔭᖅᑎᓂᑦ ᒫᓐᓇᐅᔪᖅ 

ᑲᒪᒋᔭᐅᖏᓐᓇᕐᓂᐊᖅᑐᓄᑦ ᐃᒡᓗᕐᔪᐊᖅ. ᐊᒻᒪᓗ 

ᐊᔭᐅᕈᑎᖃᕋᔭᕐᒪᑦ ᐱᕙᓪᓕᐊᓂᖓᓂᒃ ᐱᕕᖃᕐᕕᐅᔪᓂᑦ 

ᐊᖏᕐᕋᒥ ᐱᓕᕆᐊᖑᓯᒪᔪᓂᒃ ᐃᖅᑲᓇᐃᔭᖅᑎᓂᑦ.  

 

ᐅᖃᖅᑎ, ᑕᐃᒪ ᑎᓕᐅᖅᑐᖅᑎᐊᖅᐸᒃᑲ ᒐᕙᒪᒃᑯᑦ  

ᐃᓱᒪᒃᓴᖅᓯᐅᖁᓪ-ᐃᖅᑲᓇᐃᔭᐅᑎᒃᓴᓂᑦ 

ᐱᑕᖃᖅᑎᑦᑎᖃᑦᑕᖁᓪᓗᒋᑦ ᐋᖅᑭᒍᑎᒃᓴᓂᑦ 

ᐃᓱᒪᒥᒍᑦ 

ᐃᓗᐊᓐᖏᓕᐅᖃᑦᑕᖅᑐᓄᑦ.  

 

ᑮᓇᐅᔭᖅᑎᒍᓪᓕ... . 

 

ᐅᖃᖅᑎ: ᒥᔅᑐ ᐋᖁᐊᖅ, ᑲᔪᓯᒃᑲᓐᓂᕈᒪᒍᕕᑦ 

ᐊᐱᕆᔭᕆᐊᖃᕋᕕᑦ, ᐊᖏᖅᑕᐅᓇᓱᒋᐊᖃᕋᕕᑦ. ᒥᔅᑐ 

ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᐊᐱᕆᓕᕐᒥᔭᒃᑲ ᐅᖃᐅᓯᒃᓴᒃᑲ 

ᐱᔭᕇᕈᓐᓇᖅᑎᑕᐅᔪᒪᓪᓗᖓ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᐅᓪᓗᒥ ᐅᖃᐅᓯᕆᔭᒥᓂᒃ 

ᐱᔭᕇᖅᓯᔪᒪᒐᓗᐊᕐᒪᑦ. ᐋᒃᑳᖅᑐᖃᖅᐹ? 

ᐋᒡᒑᖅᑐᖃᓐᖏᒻᒪᑦ, ᒥᔅᑕ ᐊᖁᐊᖅ, ᑲᔪᓯᓚᐅᕆᑦ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒃᑲ.  

 

ᐅᖃᖅᑏ, ᑮᓇᐅᔭᖅᑎᒍᓪᓕ ᐅᖃᐅᓯᖄᕐᔪᕋᓱᕋᔭᕋᑦᑕ 

ᑮᓇᐅᔭᖃᖅᑎᓂᕐᒥᒃ ᖃᐃᓐᖏᕐᓂᑭᓕᐅᕈᒪᓪᓗᑕ.  

 

ᑭᓯᐊᓂᓕ ᐃᓄᓪᓚᑦᑖᑎᑎᒍᑦ ᐃᓱᒪᒋᔭᕆᐊᖃᕋᑦᑎᒍᑦ 

ᑐᓂᓯᖃᑦᑕᕐᓂᖅ ᐃᒪᓐᓇ ᑎᒥᒃᑯᑦ ᐊᑲᐅᓂᖅᓴᐅᔪᒥᒃ 

ᖁᕕᐊᓱᓐᓂᖅᓴᐅᔪᓂᓪᓗ ᐃᓅᖃᑎᒌᑕᖃᕐᓂᕐᒧᑦ.  

 

ᑕᐃᒪ ᓈᒻᒪᒃᓯᒃᐸᑦ ᐊᐱᖅᑯᑎᒃᓴᖃᕐᓂᐊᕋᒪ 

ᑕᒪᑐᒥᖓ ᒥᒃᓵᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑐ ᓇᑦᓯᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 043 - 5(1): 

ᓴᓪᓕᒥᐅᑦ 2018-ᒥ ᐅᑭᐅᖅᑕᖅᑐᒥ 

ᐱᓐᖑᐊᕕᔾᔪᐊᖃᑕᐅᓂᐊᖅᑐᑦ (ᓇᑦᓯᖅ) 

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑎ. ᑕᐃᒪᐃᓛᒃ 

ᐅᐱᒋᖅᑲᐅᖕᒪᒋᑦ ᑕᐃᒃᑯᐊ ᑕᐅᕗᖓ ᕼᐊᐃ ᕆᕗᒧᑦ  

ᕿᑎᒋᐊᖅᑐᕈᒫᖅᑐᑯᓗᐃᑦ 

ᒪᒃᑯᒃᑐᐃᑦ ᐅᕙᑦᑎᓐᓂᒃ ᑭᒡᒐᖅᑐᕐᓗᑎᒃ 

ᐅᖃᐅᓯᐅᖅᑲᐅᕐᒪᑕ. ᑕᐃᑲᓐᖓᑦᑕᐅᖅ 

ᓴᓪᓕᒥᓐᖔᖅᑐᐃᑦ ᑖᒃᑯᐊ ᐅᐱᒋᔪᒪᓪᓗᒋᑦ 

ᐅᕙᑦᑎᓐᓂᑦᑕᐅᖅ ᓄᓇᓕᑦᑎᓐᓂᒃ 

ᑭᒡᒐᖅᑐᐃᓚᖓᔪᐃᑦ ᐃᓅᓱᒃᑐᐃᑦ: 

 

 ᑲᕕᓐ ᔪᓂᐅ ᐊᖑᑎᐊᓗᒃ, 

 ᐅᐊᓐ ᐊᖑᑎᐊᓗᒃ, 

 ᐅᓯᐊᓐ ᐊᓚ ᐅᑦᑐᕿ, 

 ᐊᐃᐳᓪ ᔪᓂᐅ ᑲᓚᐃ, 

 ᑕᐃᕕᑦ ᐲ, 

 ᑦᓴᐃᔅ ᕼᐃᐊᕋᓐ, 

 ᑳᓕᓐ ᐳᓪᓚᑦ, 

 ᑯᐃᓐᑕᓐ ᓇᑦᓯᖅ, ᐊᒻᒪ 

 ᔪᐃ ᑕᕕ. 

 

ᐊᒃᓱᕈᒻᒪᕆᖕᓂᐊᖅᐳᓯ ᓴᕆᒪᓱᒃᑲᑦᑕ ᐅᕙᑦᑎᓐᓂᒃ 

ᑭᒡᒐᖅᑐᕋᑉᓯ. ᖁᔭᓐᓇᒦᒃ, ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑐ ᒥᑭᓐᖑᐊᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 044 - 5(1): 

ᖃᒪᓂᑦᑐᐊᕐᒥ ᔭᓯ ᐅᓈᖅ ᑐᑦᑕᕐᕕᒃ 

(ᒥᑭᓐᖑᐊᖅ) 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᓯᔩ. 

ᕼᐃᕗᓪᓕᖅᐹᕐᒥ ᐅᖃᓗᒋᐊᓚᐅᖅᑳᖅᑎᓐᓇᖓ 

ᐊᓈᓇᒐ ᐅᑉᓗᒥ ᐊᕐᓇᐃᑦ ᐅᑉᓗᕐᔪᐊᕆᑎᓪᓗᒍ 

ᓯᓚᕐᔪᐊᕐᒥ, ᐊᓈᓇᒐ ᓇᒡᓕᒋᕙᕋ, ᓄᓕᐊᕋᓗ ᐊᒻᒪᓗ 

ᓄᓇᕗᒻᒥ ᐊᕐᓇᐃᑦ ᐅᑉᓗᕐᔪᐊᕆᖕᒪᔾᔪᒃ. 

ᐅᑉᓗᖃᑦᓯᐊᖅᑐᐊᕐᓂᐊᖅᐳᕼᐃ 

ᖃᒪᓂᑦᑐᐊᕐᒥᐅᑕᐃᓪᓗ ᓄᓇᕗᒻᒥᐅᑕᐃᓪᓗ. 

 

ᐅᖃᖅᑎᑦᓯᔩ, ᐅᑉᓗᒥ ᓂᑯᕕᔾᔪᑎᖃᖅᑐᖓ, 

ᖁᕕᐊᓱᒃᖢᖓ ᓴᕆᓱᒃᖢᖓ ᑖᒻᓇ ᔭᓯ ᐆᓇᑉ 

ᐃᒡᓗᖁᑎᖓᓂ ᖃᒥᓂᑦᑐᐊᕐᒥ.  

 

(ᑐᓵᔨᑎᒍᑦ) ᐱᓇᓱᐊᕈᓯᐅᑉ ᐱᒋᐊᕐᓂᖓᓂ  

ᐱᖅᑯᓯᓕᕆᔨᒃᑯᑦ ᐃᑦᑕᕐᓂᓴᓕᕆᔨᒃᑯᓪᓗ 

ᑐᓴᖅᑎᑦᑎᓚᐅᕐᒪᑕ ᐊᑭᖃᓐᖏᑦᑐᒥᒎᖅ 

ᑎᑎᕋᐅᔭᕐᓂᕐᒥᒃ ᒥᖅᓱᕐᓂᕐᒥᒡᓗ ᐊᒡᓚᖕᓂᕐᒥᒡᓗ 

ᐃᓕᓐᓂᐊᖅᑎᑦᑎᓂᐊᕐᒪᑕ ᑕᕝᕙᓂ ᖃᒪᓂᑦᑐᐊᕐᒥ 

ᔭᓯ ᐅᓈᖅ ᐃᒡᓗᖁᑎᖓᓂ.  

 

ᐅᖃᖅᑏ, ᔭᓯ ᐅᓈᖅ ᓄᓇᕐᔪᐊᓕᒫᕐᒥ 

ᖃᐅᔨᒪᔭᐅᖕᒪᑦ ᖃᒪᓂ’ᑐᐊᕐᒦᓐᖔᖅᑐᖅ 

ᐃᑲᔪᓚᐅᖅᑐᖅ ᑖᓐᓇ ᑎᑎᕋᐅᔭᕐᓂᕐᒥᒃ ᓄᓇᕗᒻᒥ. 

1950-ᖏᓐᓂᑦ 1970-ᖏᓐᓄᑦ ᔭᓯ ᓴᖅᑭᑦᑎᓚᐅᕐᒪᑦ 

ᓇᐃᓴᒐᒃᓴᐅᓐᖏᑦᑐᓂᒃ ᑎᑎᕋᐅᔭᓂᒃ ᐅᓪᓗᒥ ᓱᓕ 

ᐊᒥᓱᕈᖅᑎᑕᐅᖃᑦᑕᖅᑐᓂᒃ ᐊᕐᕌᒍᑦ 30-ᐅᓛᓕᖅᑐᑦ 

ᐃᓅᔪᓐᓃᓚᐅᖅᑎᓪᓗᒍ.  

 

ᑖᓐᓇ ᔭᓯ ᐅᓈᖅ ᐱᖅᑯᓯᓕᕆᓂᕐᒧᑦ ᐃᒡᓗᖁᑕᐅᔫᑉ 

ᐃᓂᖃᕐᕕᐅᖃᑦᑕᕐᒪᑦ ᖃᒪᓂᑦᑐᐊᕐᒥ 

ᓴᓇᐅᒐᖅᑎᓐᓄᑦ.  

 

ᐅᖃᖅᑏ, ᓴᓇᐅᒐᖅᑎᑦ ᐊᒻᒪᓗ ᐱᓕᕆᐊᖏᑦ 

ᖃᐅᒻᒪᐃᓯᒪᖃᑦᑕᕐᒪᑕ ᓄᓇᑦᑎᓐᓂ ᐃᓄᐃᑦ 

ᓴᓇᐅᒐᖏᑦ ᐱᕕᖃᕐᕕᒋᒐᑦᑎᒍᑦ ᑖᓐᓇ ᖁᔭᓕᓂᕐᒥᒃ 

ᐱᐅᓂᖓᓄᑦ ᓄᓇᕗᒻᒥ ᐊᑐᖅᓯᒪᔭᖏᓐᓂᒃ 

ᓄᓇᖓᓂᒡᓗ.  

 

ᑖᓐᓇ ᐃᓕᓐᓂᐊᕐᓂᐅᓂᐊᖅᑐᖅ ᑕᕝᕙᓂ ᔭᓯ ᐅᓈᑉ 

ᐃᒡᓗᖁᑎᖓᓂ ᑕᖅᑭᐅᑉ ᓄᓐᖑᕈᔪᐊᓂ 

ᐱᕕᖃᕐᕕᐅᑦᑎᐊᕐᓂᐊᕐᒪᑕ ᐃᒪᓐᓇ ᓴᓇᐅᒐᕐᓂᕐᒥᒃ 

ᐃᓕᓐᓂᐊᖁᑕᐅᓗᓂ. ᑕᐃᒪ ᑎᓕᐅᖅᑐᖅᐸᒃᑲ 

ᖃᒪᓂᑦᑐᐊᕐᒥᐅᑕᐅᖃᑎᒃᑲ ᑖᔅᓱᒥᖓ 

ᐱᕕᐅᔪᓐᓇᑦᑎᐊᖅᑐᒥᒃ ᐊᑐᖁᓪᓗᒋᑦ.  

 

ᐅᖃᖅᑏ, ᖁᔭᓐᓇᒦᕈᒪᓪᓗᒍ ᑐᑭᒧᐊᒃᑎᑦᑎᔨ ᑕᕝᕙᓂ 

ᔭᓯ ᐅᓈᑉ ᐃᒡᓗᖁᑎᖓ ᐊᒻᒪᓗ ᑎᒥᐅᔪᑦ ᑖᒃᑯᐊ 

ᐃᓕᓐᓂᐊᕐᓃᑦ ᐱᔪᓐᓇᖅᓯᑎᑕᐅᓚᐅᕐᒪᑕ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇᓪᓗᐊᕕᒃ, ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᑲᖏᖅᖠᓂᐅᑉ-ᐅᐊᖕᓇᖓᓄᑦ 

ᐃᒡᓗᓕᒑᕐᔪᖕᒧᑦ, ᒥᔅ ᑕᐅᑐᓐᖏ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 045 - 5(1): 

ᐃᓕᓴᖅᓯᓂᖅ ᓄᓇᕐᔪᐊᒥ ᐊᕐᓇᐃᑦ 

ᐅᓪᓗᖓᓐᓂᒃ (ᑕᐅᑐᓐᖏ) 

 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᓇᖏᖅᓯᕗᖓ ᐊᕐᓇᐃᑦ ᐅᑉᓗᕆᑎᓪᓗᒍ ᐃᓄᖏᑦ 

ᐊᕐᓇᐃᑦ ᑕᒫᓂ.  

 

ᓯᕗᓕᕆᔭᖅᐳᑦ ᐃᕐᓂᓱᖃᑦᑕᖅᓯᒪᔪᑦ ᐃᒡᓗᕕᒐᕐᓂ 

ᐅᐱᒋᕙᒃᑲ ᑕᒡᕙᓃᑦᑐᓐᓇᕋᑦᑕ ᐃᕐᓂᐊᖑᓯᒪᖕᒪᑕ 

ᓯᕗᓕᕗᑦ ᐃᖢᐊᖅᓴᐃᔨᖃᓐᖏᑎᓪᓗᒍ, 

ᖃᓄᐊᓗᑭᐊᖅ ᐃᕐᓂᓱᖃᑦᑕᕐᒪᑕ.  

 

ᐊᒻᒪ ᐃᓕᑕᖅᓯᔪᒪᓪᓗᖓ ᐅᕙᓐᓄᑦ ᐃᓅᓯᕋᓄᑦ 

ᐊᒃᑐᖅᓯᓯᒪᔪᖅ ᑕᐃᒪᓐᖓᓂᑦ ᐊᓈᓇᑦᑎᐊᕋ 

ᖃᕙᖓᑦ ᐊᒻᒪ ᕼᐋᑎ ᐊᓚᕋᓚᒃ ᐊᕐᕕᐊᓂᓐᖔᖅᑐᖅ, 

ᐊᖓᔪᒃᑲᓗ. ᑕᒪᕐᒥᑦᑎᐊᖅ, ᓕᐅᓂ ᑕᕕ, ᒪᓃᑦᑐᖅ 

ᑖᒻᓴᓐ, ᒨᓇ ᓇᑦᓯᖅ, ᕉᔅᒥᐊᓕ ᓵᓐᑎ. 

 

ᐅᖃᖅᓱᖓ ᐅᑉᓗᒥ ᓇᖏᖅᓯᖕᒥᔪᖓ ᑕᐃᓐᓇ 

ᐅᐱᒋᔭᐅᖅᑲᐅᔫᒐᓗᐊᖅ ᖁᓐᖔᑕᓪᓗᕆᒃᐳᖅ ᑐᑐ, 

ᖃᐅᔨᒪᔭᐅᑦᑎᐊᕐᒪᑦ ᑭᕙᓪᓕᕐᒥᐅᑕᓄᑦ ᐊᒻᒪ 

ᑭᕙᓪᓕᕐᒥᐅᑕᐅᓐᖏᑦᑐᓄᑦ.  

 

ᑕᐃᓐᓇ ᐃᕐᖑᑕᑯᓗᐊ ᑎᐊᕋᔅᑦ ᑐᑐ 

ᕼᐋᑭᔪᓂᖅᓴᐅᓚᐅᖅᑑᒐᓗᐊᖅ ᓄᑕᕋᐅᑎᓪᓗᒍ 

ᑕᐅᑐᖃᑦᑕᖅᓯᒪᒐᑦᑎᒍᑦ ᔪᐊᑕᓐ ᑐᑑᑉ 

ᐊᖓᔪᒋᓯᒪᔭᖓ. ᒫᓐᓇ ᑲᖏᖅᓯᓂᕐᒥ ᕼᐋᑭᕐᔪᐊᕐᒪᑕ 

ᐃᖅᑲᐅᒪᔭᐅᑉᓗᓂ. ᐱᒻᒪᕆᐊᓘᖕᒪᑦ ᑖᓐᓇ 

ᑲᖏᖅᓯᓂᕐᒥᐅᑕᓄᑦ ᑐᑐ ᐊᑎᖓ, 

ᐃᖅᑲᐅᒪᑦᑎᐊᖅᐸᕗᑦ ᕼᐋᑭᖅᑎᓪᓗᒋᑦ 

ᐃᖅᑲᐅᒪᔭᐅᑦᑎᐊᕐᒪᑦ ᓇᑭᓕᒫᖅ 

ᐃᖃᓗᓐᓃᓐᖔᖅᑐᖃᖅᓱᓂ ᐊᒻᒪᓗ 

ᑭᕙᓪᓕᓕᒫᑦᑎᐊᖅ ᕼᐋᑭᖅᑎᖏᑦ ᑕᐃᑲᓃᒻᒪᑕ.  

 

ᕉᔅ ᑐᑐᑦᑕᐅᖅ ᐃᓕᑕᕆᔪᒪᓪᓗᒍ ᐃᓄᐃᑦ ᐊᕐᓇᐃᑦ 

ᐅᑉᓗᖓ ᐊᕐᓇᓄᑦ ᑐᕌᖅᑑᒐᓗᐊᖅ, ᕉᔅᑎᑐᑦ  

ᓯᕗᓕᖃᕐᒪᑦ ᔫᑯᕋᐃᓂᐊᓐᒥ ᐱᖃᓐᓇᕆᒐᑉᑯ 

ᑐᓵᓐᓂᖅᐸᑦ.  

 

ᐃᒡᓗᓕᒑᕐᔪᖕᒥᐅᑕᐃᓪᓗ, ᑲᖏᖅᖠᓂᕐᒥᐅᑕᐃᓪᓗ 

ᑕᐅᑐᒃᐸᑕ ᐊᕐᓇᐃᑦ ᑕᐃᑲᓃᑦᑐᑦ ᐅᐱᒋᕙᒃᑲ.  

 

ᑐᓐᖓᓱᑦᑎᐊᖅᑕᕐᓕᑦ ᐅᕙᑦᑎᓐᓂᑦ 

ᒪᓕᒐᓕᐅᖅᑎᐅᔪᓂᑦ ᐊᒻᒪᓗ ᐊᕐᓇᐅᖃᑎᒃᑲ 

ᒪᓕᒐᓕᐅᖅᑏᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐸᖕᓂᖅᑑᒧᑦ, ᒥᔅ ᓇᑲᓱᒃ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 046 - 5(1): 

ᖁᕕᐊᓲᑎᖃᕐᓂᖅ ᐸᓐᓂᖅᑑᒥ ᐊᕐᓇᓂᑦ 

ᓄᓇᕐᔪᐊᕐᒥ ᐊᕐᓇᐃᑦ ᐅᓪᓗᖓᓂ (ᓇᑲᓱᒃ) 

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᓄᓇᖅᑲᑎᒃᑲ 

ᐸᓐᓂᖅᑑᕐᒥᐅᑦ ᖁᔭᓐᓇᒦᒃ ᑕᕝᕙᓂ 

ᐃᓚᒋᔭᐅᒍᓐᓇᕋᒪ. ᐊᕐᓇᐃᑦ ᐅᓪᓗᖓᓂ ᓯᓚᕐᔪᐊᕐᒥ 

ᐃᓕᓴᕆᔭᐅᓯᒪᓂᖅ.  

 

ᑖᓐᓇ ᐊᔅᓱᐊᓗᑦᑕᐅᖅ ᐅᖃᕐᕕᒋᔪᒪᒻᒥᒐᒃᑯ 

ᐅᐱᒍᓱᑦᑐᖓ ᐃᓚᖃᕋᒪ ᐊᕐᓇᓂᑦ 

ᐱᒐᓱᐊᒃᑲᐅᔫᑎᓂᒃ ᐊᒻᒪᓗ ᐱᖃᓐᓇᕆᔭᖃᖅᑐᖓ. 

ᐊᕐᓇᐃᑦ ᐊᔅᓱᐊᓗᒃ ᐅᖃᐅᓯᐅᖅᑲᐅᒻᒪᑦ 

ᐊᖏᕐᕋᕆᔭᐅᓪᓗᑎᒃ, ᓴᓇᒃᑲᐅᓪᓗᑎᒃ, 

ᐃᖅᑲᓇᐃᔭᒃᑲᐅᓪᓗᑎᒃ, ᐊᔪᐃᓐᓇᒃᑲᐅᓪᓗᑎᒃ 

ᓄᓇᕗᒻᒥ ᑕᒪᓐᓇ ᐊᔅᓱᐊᓗᒃ ᑕᑯᓇᓲᖑᒻᒪᑦ ᐊᕐᓇᐃᑦ 

ᐱᓇᓱᐊᒃᑳᓗᐃᑦ ᐊᕐᓇᐅᖃᑎᒥᓂᓪᓗ 

ᒪᑭᒪᑎᑦᑎᒐᓱᐊᖅᑐᑦ ᐅᖃᐅᔾᔪᐃᓂᒃᑯᑦ, 

ᐃᑲᔪᖅᓱᐃᓂᒃᑯᑦ, ᐊᕐᓇᐃᑦ ᐅᐱᒋᑦᑎᐊᖅᑲᒃᑲ.  

 

ᐆᒥᖓᑦᑕᐅᖅ ᐅᖃᐅᓯᖃᕈᒪᒻᒥᔪᖓ ᑕᐃᒪ 

ᐸᓐᓂᖅᑑᒥ ᑲᑎᒪᑎᑦᑎᓂᖃᖃᑦᑕᓚᐅᕐᖓᑕ ᐃᓄᐃᑦ 

ᐃᓚᒌᑦ ᑖᓐᓇ ᑲᑎᒪᔨᐅᔪᑦ ᐃᑲᔪᓲᖑᒻᒪᑕ 

ᑰᖃᕐᕕᖃᖅᑐᑎᑦ ᐊᔪᖅᓴᖅᑐᓄᑦ 

ᓂᕆᔭᖅᑐᕐᕕᐅᔪᓐᓇᓲᖅ. ᑕᐃᒪ ᐸᓐᓂᖅᑑᒥ 

ᑲᑎᒪᑎᑦᑎᓂᖃᖃᑦᑕᓚᐅᕐᖓᑕ ᐃᓅᓱᑦᑐᓂᒃ, 

ᐃᓕᓐᓂᐊᖅᑎᓂᒃ, ᐊᖓᔪᖅᑳᕆᔭᐅᔪᓂᒃ, ᐃᓐᓇᕐᓂᒃ, 

ᐃᓕᓴᐃᔨᓂᒃ ᑕᐃᒃᑯᐊ ᐸᕐᓈᕆᔭᖃᖅᑐᑎᒃ 

ᓄᐊᑦᑎᒐᓱᐊᖅᑐᑎᒃ ᐊᕐᕌᒍᑦ ᑕᓪᓕᒪᑦ ᐅᖓᑖᓄᑦ 

ᐃᓅᓱᑦᑐᐃᑦ ᕿᑐᕐᖓᕆᔭᕗᑦ ᖃᓄᖅ 

ᓯᕗᓕᖃᑦᑎᐊᖁᒻᒪᖔᑦᑎᒍᑦ. ᑕᐃᒪ 

ᑲᑎᖅᓱᐃᓚᐅᕐᖓᑕ ᑭᖑᓂᐊᒍᑦ ᓴᖅᑭᖅᑕᐅᓛᖅᑐᑦ 

ᖃᓄᐃᓕᖓᓯᒪᒻᒪᖔᑦ ᑕᐃᒃᑯᐊ  

ᐅᖃᐅᓯᐅᖃᑦᑕᓚᐅᖅᑎᓪᓗᒋᑦ 

ᐅᖃᖃᑎᖃᖃᑦᑕᓚᐅᖅᑎᓪᓗᒋᓪᓗ.  

 

ᑖᓐᓇ ᐊᔅᓱᐊᓗ ᐅᐱᒋᓯᒪᒐᒃᑯ. ᑕᐃᑯᖓᓗ 

ᓴᖅᑭᓚᐅᕐᒥᒻᒪᑕ ᐳᔪᐊᓗᔅᓴᐃᑦ ᒪᑭᒃᑲᓂᖅᑐᑎᒃ 

ᐊᕐᓇᓂᑦ ᑕᐃᒃᑯᐊ ᐊᕐᓇᑑᓐᖏᑦᑑᒐᓗᐊᓂᒃ, 

ᐊᖑᑎᓂᓪᓗ ᐃᑲᔪᖅᓱᐃᖃᑦᑕᖅᐸᓚᐅᕐᖓᑕ 

ᒪᒥᓴᕐᓂᒃᑯᑦ.  

 

ᑖᓐᓇ ᐅᐱᒋᔪᒪᓪᓗᒍ ᐸᓐᓂᖅᑑᒥ 

ᐱᒐᓱᐊᖅᑕᐅᓯᒪᔪᖅ ᑕᑯᓐᓇᒐᖃᑦᑎᐊᖅᑐᑎᒃ. 

ᑕᕝᕗᖓᑐᐊᖅ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᕿᑭᖅᑖᓘᑉ 

ᓂᒋᐊᓄᑦ, ᒥᔅᑐ ᔪᐊᓇᓯ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 047 - 5(1): 

ᓄᓇᕐᔪᐊᕐᒥ ᐊᕐᓇᐃᑦ ᐅᓪᓗᖓ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐊᒻᒪᓗ ᐅᓐᓄᓴᒃᑯᑦ 

ᒪᓕᒐᓕᐅᖅᑎᐅᖃᑎᒃᑲ, ᓄᓇᕗᒻᒥᐅᑦ, ᑭᓐᖓᕐᒥᐅᑦ, 

ᑭᒻᒥᕈᕐᒥᐅᓪᓗ.  

 

ᐅᕙᖓᑦᑕᐅᖅ ᐃᓕᓴᖅᓯᒍᒪᓪᓗᖓ ᓯᓚᕐᔪᐊᕐᒥᐅᑦ 

ᐊᕐᓇᐃᑦ ᐅᓪᓗᕆᑎᓪᓗᓂᒍ ᑕᒪᒃᑯᐊ 

ᐊᑦᑐᐃᓂᖃᕐᔪᐊᖅᓯᒪᒻᒪᑕ ᐃᓅᓯᑦᑎᓐᓄᑦ ᐊᕐᓇᐅᔪᑦ 

ᐊᓈᓇᑦᓯᐊᕆᔭᕗᑦ, ᐊᓈᓇᒋᔭᕗᑦ ᓇᔭᒋᔭᕗᑦ, 

ᐸᓂᒋᔭᕗᑦ, ᐊᑦᓴᒋᔭᕗᑦ, ᐊᔭᒋᔭᕗᑦ 

ᑕᒪᒃᑯᐊᓕᒫᑦᓯᐊᑦ ᐃᓅᓯᑦᑎᓐᓄᑦ ᐃᓚᓕᐅᑎᓯᒪᒻᒪᑕ.  

 

ᓄᓕᐊᕋ ᓯᕗᓪᓕᖅᐹᕈᑎᓪᓗᒍ ᓴᓇᒃᑳᓘᒻᒪᑦ, 

ᐊᓐᓄᕌᓕᐅᖃᑦᑕᖅᑐᓂᓗ. ᑖᓐᓇ ᐊᓐᓄᕌᖅ ᐊᑐᖅᑕᕋ 

ᓴᓇᓚᐅᕐᒥᒻᒪᒍ ᒪᓕᒐᓕᐅᖅᑎᕈᕋᑖᖅᑎᓪᓗᖓ ᐊᒻᒪᓗ 

ᐊᓯᖏᓐᓂᑦᑕᐅᖅ ᐱᓕᕇᓐᓇᖃᑦᑕᕐᒪᑦ. ᑕᒪᒃᑯᐊ 

ᐊᕐᓇᐃᑦ ᐊᔪᓐᖏᑦᑐᐊᓘᒻᒪᑕ ᑕᕝᕙᓂᓘᓐᓃᑦ 

ᒪᓕᒐᓕᐅᕐᕕᒻᒥ, ᑕᖅᑳᓂ ᐊᓐᓄᕌᓕᐅᖅᑕᐅᓯᒪᔪᐃᑦ 

ᐱᐅᔪᕐᔪᐊᕌᓘᓪᓗᑎᒃ, ᓴᓇᒪᑦᓯᐊᖅᑐᐊᓘᓪᓗᑎᒃ 

ᑭᓱᑐᐃᓐᓇᕐᓂᒃ ᐱᓕᕆᐊᕆᔭᒥᓂᒃ ᓴᓐᖏᔪᐊᓗᒻᒥᑦ 

ᐃᑉᐱᓇᖅᑐᒥᑦ ᐱᑕᖃᓲᖑᒻᒪᑦ.  

 

ᐊᒻᒪᓗ, ᐅᖃᖅᑎᑦᓯᔩ, ᐅᖃᕈᒪᒋᕗᖓ ᑕᒪᒃᑯᐊ 

ᐱᑕᖃᕐᓂᖏᑉᐸᑕ ᐊᕐᓇᐃᑦ 



ᕿᑎᖅᑰ, ᒫᑦᓯ 8, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖑᑕᐅᔪᑎᒍᑦ ᖃᓄᐃᓂᖓᒐᔭᕐᒪᖔᑦᑕ ᓇᓗᓇᕐᒪᑦ. 

ᑕᐃᒪᐃᒻᒪᑦ ᐅᖃᖅᑎᑦᓯᔩ ᐅᖃᕈᒪᒋᕗᖓ 

ᐊᖑᑕᐅᖃᑎᒃᑲᓐᓄᑦ ᒪᑯᐊ ᐊᕐᓇᒋᔭᕗᑦ 

ᐃᓄᓯᑦᑎᓐᓂ ᐃᑉᐱᒋᑦᓯᐊᕆᐊᒃᑲᓐᓂᓚᐅᕐᓚᕗᑦ 

ᑲᒪᒋᑦᓯᐊᕐᓗᑎᒍ ᐃᓄᓯᑦᑎᓐᓄᑦ ᐱᐅᔪᒥᒃ 

ᓴᖅᑮᓲᖑᒻᒪᑕ ᐃᑉᐱᒋᑦᓯᐊᕐᓗᑎᒍᑦ ᑲᒪᒋᑦᓯᐊᕐᓗᑎᒍᑦ 

ᐊᒻᒪᓗ ᐱᖃᓐᓇᕆᑦᓯᐊᕐᓗᑎᒍ.  

 

ᑕᐃᓐᓇ ᐸᐃᒡᒑᓚᖃᐅᑎᓄᑦ ᐃᓐᖏᖅᑕᐅᓲᖑᒻᒪᑦ 

ᐃᓚᖓᑦ ᑕᐃᓐᓇ ᓂᔾᔮᑎᓐᖑᐊᓕᖅᑲᕋ ᐊᕐᓇᓕᒪᓄᑦ 

ᐊᕐᓇᓗᑳᓚᔪᖅ ᑕᒪᐃᓐᓂᒃ ᐊᖑᑎᓃᓐᖔᕐᓗᓂ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᑲᖏᖅᖠᓂᐅᑉ ᓂᒋᐊᓄᑦ, ᒥᔅᑐ ᑯᓱᒐ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 048 - 5(1): 

ᓄᓇᕐᔪᐊᕐᒥ ᐊᕐᓇᐃᑦ ᐅᓪᓗᖓ (ᑯᓱᒐᖅ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩᑦ. ᐅᕗᖓᑦᑕᐅᖅ ᐅᓪᓗᒥ ᓂᑯᕕᑦᑐᖓ 

ᑲᖏᖅᖠᓂᕐᒥᐅᑕᐃᑦ ᐃᓛ ᓄᓇᕗᒻᒥᐅᑕᓗᒃᑖᖅ 

ᐊᕐᓇᖏᑦ ᐃᓕᑕᕆᔭᐅᖃᑦᑕᕆᐊᖃᕐᒪᑕ ᐅᑉᓗᖅ 

ᐊᑕᐅᓯᕐᓘᓐᓃᑦ ᓇᐃᓗᐊᕐᒪᑦ. ᐅᓪᓗᑕᒪᑦᓯᐊᖅ 

ᐅᐱᒋᖃᑦᑕᕐᓚᕗᑦ.  

 

ᑲᖏᖅᖠᓂᕐᒥ ᐊᕐᓇᖏᑦ ᐱᓕᕆᒃᑲᒻᒪᕆᐊᓘᖕᒪᑕ 

ᐅᐱᒋᕙᒃᑲ. ᕿᓂᖅᑎᓂᒃ ᑲᑎᒪᔨᐅᖃᑕᐅᔪᑦ, ᑳᒃᑐᓂᒃ 

ᓂᕆᑎᑦᓯᔪᑦ, ᐸᐃᕆᔭᐅᔭᕆᐊᓕᖕᓂᒃ ᐸᐃᕆᔪᑦ, 

ᐊᓐᓄᕌᖃᑦᓯᐊᓐᖏᑦᑐᓂᒃ ᐊᓐᓄᕌᖅᑎᑦᓯᔪᑦ, 

ᑮᓇᐅᔭᓂᒃ ᑲᑎᖅᓯᔪᖅᑕᖃᕆᐊᖃᓕᕌᖓᑦ ᐊᕐᓇᐃᑦ 

ᑲᑎᖅᓯᔪᑦ ᖃᓄᒥᐊᑦᓯᐊᕐᖏᓛᖅ ᓄᖅᑲᕈᓐᓇᓐᖏᒻᒪᑕ 

ᐅᓇᖕᒥᓇᓐᖏᒻᒪᑕᓘᓐᓃᑦ ᑕᒪᓐᓇ 

ᑲᖏᖅᖠᓂᕐᒥᐅᑕᐃᑦ ᐊᕐᓇᖏᑦ ᑕᒪᑐᒧᖓ  

ᓵᓚᐅᓐᖏᑦᓯᐊᕐᒪᑕ 

ᐅᐱᒋᕙᒃᑲ.  

 

ᐊᕐᓇᒦᓐᖔᖅᑐᓗᒃᑖᑦᓯᐊᖑᒐᑦᑕ 

ᐊᓈᓇᖃᓚᐅᖅᓯᒪᔪᓗᑦᑖᑦᓯᐊᖑᒐᑉᑕ ᐃᓚᖏᓪᓗ 

ᐊᓈᓇᖃᖅᑐᑦ ᓱᓕ ᐊᓈᓇᒥᓂᒃ ᐃᒃᐱᒍᓱᖃᑦᑕᕐᓕᑦ. 

ᐃᓕᑕᕆᔪᒪᑐᐃᓐᓇᖅᑲᐅᕙᒃᑲ ᐊᕐᓇᐃᑦ ᓄᓇᕗᒻᒥ 

ᐱᓗᐊᖅᑐᒥᒃ ᑲᖏᖅᖠᓂᕐᒥᐅᑕᐃᑦ.  

 

ᖁᔭᒋᒍᒪᑉᓗᒋᑦ ᐱᓕᕆᐊᕌᓗᖏᓐᓄᑦ 

ᐊᔪᓐᖏᓐᓂᐊᓗᖏᓐᓄᑦ ᑕᕝᕙ ᐅᑉᓗᒥ 

ᓂᑯᕕᖓᔪᓐᓇᕋᑦᑕ ᓄᓇᕗᑦ ᐃᓗᐊᓂ. ᖁᔭᓐᓇᒦᒃ, 

ᐅᖃᖅᑎᑦᓯᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᒪᓂᕋᔭᒃ, ᒥᔅᑐ ᓚᐃᑦᓯᑑᓐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 049 - 5(1): 

ᓄᓇᕐᔪᐊᕐᒥ ᐊᕐᓇᐃᑦ ᐅᓪᓗᖓ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᐊᒻᒪᑦᑕᐅᖅ ᐃᓕᓴᖅᓯᔪᒪᔪᖓ ᐊᕐᓇᐃᑦ 

ᐅᓪᓗᖁᑎᒋᖕᒪᒍ ᓄᓇᕐᔪᐊᕐᒥ. ᐅᓪᓗᖅ ᑖᓐᓇ 

ᐃᓄᓯᕐᒧᑦ ᑮᓇᐅᔭᓕᐅᕋᓱᓐᓂᕐᒧᓪᓗ 

ᐃᓕᖅᑯᓯᓕᕆᓂᕐᒧᓪᓗ ᒐᕙᒪᓕᕆᓂᕐᒧᓪᓗ ᐊᕐᓇᐃᑦ 

ᓯᕗᒧᐊᑦᑎᐊᖅᓯᒪᖕᒪᑕ. ᐊᕐᓇᐃᑦ ᐱᔪᓐᓇᐅᑎᖏᑦ 

ᓯᕗᒧᐊᑦᑎᐊᖁᓪᓗᒋᑦ ᐊᔾᔨᒌᒥᒃ 

ᐱᓂᐊᕐᓂᖃᕐᕕᐅᖃᑦᑕᖁᓪᓗᒋᑦ.  

ᐊᒃᓱᐊᓗᒃ ᑲᓇᑕ ᓯᕗᒧᐊᑦᑎᐊᖅᓯᒪᖕᒪᑦ ᑭᓯᐊᓂ 

ᓯᕗᒧᐊᒃᑲᓐᓂᕈᓐᓇᖅᑐᒍᑦ ᑕᒪᓂ ᑲᓇᑕᒥ.  

 

ᒫᓐᓇ ᐅᖃᕈᒪᓪᓗᖓ ᓄᓇᕗᑦ ᒐᕙᒪᒃᑯᖏᑦ 66 

ᐳᓴᓐ ᐊᕐᓇᐃᑦ ᐃᖅᑲᓇᐃᔭᖅᑎᖏᑦ ᓄᓇᕗᑦ 

ᒐᕙᒪᒃᑯᖏᑦᑕ. ᐅᖃᕈᒪᓪᓗᖓᓗ ᐅᓄᖅᑐᑦ ᐊᕐᓇᐃᑦ 

ᐊᑭᑭᓐᓂᖅᓴᒥᒃ ᐊᑭᓕᖅᓱᖅᑕᐅᖕᒪᑕ ᐊᖑᑎᓂᒃ. 

ᐊᕐᕌᒍᑕᒪᖅᓯᐅᑎᑦ ᐅᓂᒃᑳᖏᑦ ᐊᕐᓇᐅᑉ 

ᑮᓇᐅᔾᔭᒃᓵᖓ $87,000 

ᐊᖑᑎᐅᑉ ᑮᓇᐅᔾᔭᒃᓵᖓ $95,000 ᐊᕐᕌᒍᓕᒫᒧᑦ 

ᑖᓐᓇᑦᑕᐃᓐᓇᖅ ᐃᖅᑲᓇᐃᔮᖑᒐᓗᐊᖅᑎᓪᓗᒍ.  

 

ᑭᓯᐊᓂ ᓯᕗᒧᐊᒃᑲᓐᓂᕈᓐᓇᖅᑐᐊᓘᒐᑦᑕ. ᖁᔭᓐᓇᒦᒃ, 

ᐅᖃᖅᑎ.  

 

>>ᐸᑦᑕᑐᖅᑐᑦ 

  

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᒡᒍᒧᑦ, ᒥᔅᑐ ᖁᐊᓴ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 050 - 5(1): 

ᓄᓇᕐᔪᐊᕐᒥ ᐊᕐᓇᐃᑦ ᐅᓪᓗᖓ (ᖁᐊᓴ) 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ, 

ᐊᒻᒪ ᑖᒃᑯᐊ ᓄᓇᖅᑲᑎᒃᑲᑦᑕᐅᖅ ᐅᓪᓗᒃᑰᕆᕙᒃᑲ.  

 

ᑕᐃᒪᓐᓇᑦᓯᐊᖅᑕᐅᖅ ᒪᓕᒐᓕᐅᖅᑎᐅᖃᑎᒃᑲ 

ᐃᒃᐱᒍᓱᖃᑎᒋᑦᑎᐊᕐᒥᒐᒃᑭᑦ ᑕᒪᓐᓇ ᐅᓪᓗᖅ 

ᐅᓪᓘᑎᓪᓗᒍ ᐊᕐᓇᕐᓄᑦ ᐅᐱᒍᓱᖕᓂᖓᓂᒃ. 

ᐅᐱᒋᑦᑎᐊᕋᑦᑎᒍ ᓲᖃᐃᒻᒪ ᑕᒪᕐᒥᑦᑎᐊᖅ.  

 

ᐃᓅᑉ ᐃᓕᖅᑯᓯᑐᖃᖓ ᒪᓕᒃᑭᓪᓗᒍᑦᑕᐅᖅ 

ᑕᐃᒪᓐᓇ ᐊᖑᑕᐅᒐᓗᐊᖅᖢᑎᒃ ᐊᕐᓇᓂᒃ 

ᐊᑎᖃᖅᐸᖕᒥᖕᒪᑕ ᐊᖑᑕᐅᒐᓗᐊᖅᖢᑎᒃ ᑕᒪᓐᓇ 

ᐃᓅᑉ ᐃᓕᖅᑯᓯᑐᖃᕆᒻᒪᒍ ᑕᒪᓐᓇ 

ᐅᐱᒋᑦᑎᐊᕐᒥᒐᒃᑯᑦᑕᐅᖅ. ᐊᒡᓛᑦ ᐊᕐᓇᒥᒃᑕᐅᖅ 

ᑕᕝᕙ ᐊᑎᖃᕐᒥᒐᒪ ᑕᐃᓐᓇ ᖁᓐᖔᑕᓪᓗᕆᒃᑐᖅ 

ᑕᐃᓐᓇ ᑐᓴᖅᑲᐅᔭᕋ ᑖᓐᓇ ᐱᐅᓐᖑᐊᖦᖤᐅᑉ 

ᐊᑎᖓ ᑐᓴᖅᑲᐅᖕᒥᒐᒃᑯ ᐊᓈᓇᒋᓚᐅᖅᑕᖓ 

ᖁᓐᖔᑕᓪᓗᕆᒃᑐᖅ ᑖᓐᓇᑦᑕᐅᖅ ᐊᑎᕆᒐᒃᑯ.  

 

ᑕᒪᔾᔭ ᐊᒻᒪ ᐅᖃᐅᓯᐅᖅᑲᐅᖕᒥᔪᖅ ᐊᕐᓇᐃᑦ 

ᐊᔪᓐᖏᓐᓂᖏᓐᓂᒃ ᐊᒡᓛᑦ ᐃᒡᓗᕕᒐᕐᒥ 

ᕿᑐᕐᖏᐅᖅᐸᓚᐅᖅᑐᐃᑦ, ᐊᒡᓛᑦ ᑕᕝᕙ 

ᐃᒡᓗᓕᕕᒐᕐᒥ ᐃᓅᓚᐅᖅᓯᒪᒋᕗᖓ. ᑕᒪᔾᔭ 

ᐊᔪᓐᖏᓐᓂᖏᓐᓂᒃ ᑕᐅᑐᖃᑦᑕᖅᓯᒪᓪᓗᑎᒍᑦ 

ᐊᑐᖃᑦᑕᖅᓯᒪᓪᓗᑎᒍᑦ.  

 

ᑖᑦᓱᒥᖓᑦᑕᐅᖅ ᐊᕐᓇᓕᒫᓂᒃ 

ᐅᐱᒍᓱᖃᑕᐅᔪᒪᓪᓗᖓ ᓄᓇᕗᒻᒥᐅᑕᓂᒃ 

ᓄᓇᕗᑦᒥᐅᑕᑐᐃᓐᓇᐅᓐᖏᑦᑐᓂᒃ ᑕᕝᕙᓂᓗ 

ᒪᓕᒐᓕᐅᕐᕕᑦᑎᓐᓂ ᐅᐱᒋᑦᑎᐊᖅᐸᔅᓯ ᑕᒪᔅᓯ ᐊᒻᒪᓗ 

ᐅᓪᓗᖃᑦᑎᐊᕐᓂᐊᖅᐳᓯ ᑕᒪᔅᓯᑦᑎᐊᖅ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᖁᑦᑎᒃᑐᒧᑦ, ᒥᔅᑐ ᐊᕿᐊᕈᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 051 - 5(1): 

ᓄᓇᕐᔪᐊᕐᒥ ᐊᕐᓇᐃᑦ ᐅᓪᓗᖓ (ᐊᕿᐊᕈᖅ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᒃ. ᐃᓕᓴᕆᔪᒪᖕᒥᕙᒃᑲ 

ᑖᒃᑯᐊ ᐊᕐᓇᐃᑦ ᑕᕝᕙᓂ ᑭᒡᒐᖅᑐᖅᑕᓐᓃᑦᑐᐃᑦ 

ᐊᒃᓱᐊᓗᒃ ᐱᓕᕆᕐᔪᐊᕐᒪᑕ ᐅᐱᓐᓇᑦᑎᐊᖅᓱᑎᒡᓗ 

ᐊᒻᒪᓗ ᐊᓈᓇᖃᖅᑐᐃᑦ ᑐᓱᓐᓇᖃᑦᑕᖅᑕᖅᑯᑦ 

ᐱᓕᕆᑦᑎᐊᖅᑎᓪᓗᒋᑦ ᑕᐅᑐᖕᓇᕐᓇᕐᒪᑦ. 

 

ᑕᒃᐹᓂ ᖁᑦᑎᒃᑐᒥᒃ ᑭᒡᒐᖅᑐᐃᒐᒪ 98-ᓂᒃ 

ᐊᕐᕌᒎᓕᓐᓂᒃ ᐊᕐᓇᒥᒃ. ᑖᓐᓇ ᐊᒃᓱᐊᓗᒃ 

ᕿᑲᓐᖏᒻᒪᑦ. ᒫᓐᓇᕋᑖᖅ ᑕᐃᒪ ᕿᑐᕐᖓᖓᓂᒃ 

ᑕᒪᐅᖓ ᐳᓛᕆᐊᑲᐃᓐᓇᓚᐅᖅᓱᓂ ᐊᖏᕐᕋᕆᓪᓗᓂ 

ᐃᒪᓐᓇ ᐅᐱᓐᓇᑦᓯᐊᖅᓱᓂ ᐊᓕᐊᓇᐃᔅᓱᓂ 

ᑕᑯᑕᒫᓪᓗ ᐅᕙᓐᓂᒃ ᐅᖃᐅᔾᔩᖃᑦᑕᑦᑎᐊᕐᒪᑦ 

ᐊᓕᐊᓇᐅᒍᓱᑦᑎᐊᖅᓱᖓ.  

 

ᑕᐃᓐᓇᓗ ᖃᐅᓱᐃᑦᑐᕐᒥ ᒪᐃᔭᖁᑎᕗᑦ ᒦᑲ ᑭᒍᑦᑕᖅ 

ᑖᓐᓇᑦᑕᐅᖅ ᕿᑲᖅᓯᓚᐅᖅᓯᒪᓐᖏᒻᒪᑦ 

ᐃᖅᑲᓇᐃᔮᖃᖅᓱᓂᓗ ᒪᐃᔭᐅᒋᓪᓗᓂ 

ᐊᓈᓇᐅᒋᓪᓗᓂ ᑕᕝᕙᓂ ᓄᓇᓕᓐᓂ 

ᐱᓕᕇᓐᓇᐅᔭᕐᒪᑦ ᐊᒃᓱᐊᓗᒃ ᐅᐱᒋᖃᑦᑕᕋᒃᑯ 

ᐅᕙᓐᓂᒡᓗ ᐊᖃᕈᒻᒫᓘᓪᓗᓂ ᐊᖃᖅᑕᐅᓕᕈᒪ 

ᑲᓐᖑᓱᓕᖅᑎᓛᕐᒫᖓ ᖃᐅᔨᒪᓂᐊᖅᐳᓯ 

ᑎᑭᓐᓂᑐᐊᕈᓂ. 

 

>>ᐃᓪᓚᖅᑐᑦ 

 

ᑕᒪᒃᑯᐊᖑᖕᒪᑕᐃᓛᒃ ᐊᔾᔨᒌᓐᖏᑦᑐᐃᑦ ᑖᓐᓇ  

ᐊᒃᓱᕈᕐᓂᖅᐹᕇᓪᓗᒍ ᓄᓕᐊᕋ, 

ᓄᓕᐊᕆᓪᓗᒍ ᐊᓈᓇᒋᖃᓯᐅᑎᒋᖅᑰᔨᒋᖃᑦᑕᖅᓱᒍ 

ᐸᓂᒐᓚᑦᑎᓐᓂᒃ ᐸᖅᑭᑦᑎᐊᖃᑦᑕᕐᒪᑦ, 

ᐃᕐᓂᑦᑎᓐᓂᒡᓗ.  

 

ᑖᒃᑯᐊᓪᓗ ᐊᑎᖃᖅᑎᑕᐅᒐᒪ ᑕᑉᐹᓂ ᐃᑉᐱᐊᕐᔪᒻᒥ 

ᑕᐃᒃᑯᐊ ᐊᑎᕆᓚᐅᖅᑕᕋ ᐱᓂᒐᓚᐅᑦᑐᐊᓘᓪᓗᓂ 

ᑕᒫᓂᑦᑕᐅᖅ ᓄᓇᓕᖁᑎᖏᓐᓂ 

ᐱᓕᕇᓐᓇᐅᔭᖅᑑᒻᒪᑕ ᑕᒫᓂᓗ ᐃᖃᓗᖕᓂ 

ᐊᒃᓱᐊᓗᒃ ᓴᖅᑭᔮᑦᓯᐊᖅᓱᑎᒃ.  

 

ᑕᐃᒪᓐᓇᐃᑎᓪᓗᒍ ᖁᔭᓕᒍᒪᕗᖓ ᑖᒃᑯᐊ 

ᐊᒃᓱᕈᖃᑦᑕᕐᒪᑕ ᓄᓇᕗᒻᒥᐅᑕᓕᒫᓄᑦ ᐊᕐᓇᐃᑦ 

ᐊᒻᒪᓗ ᓄᓇᕐᔪᐊᓕᒫᒧᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎᑦ ᐅᖃᐅᓯᖏᑦ. 

ᓇᑦᓯᓕᖕᒧᑦ ᒪᓕᒐᓕᐅᖅᑎ, ᒥᔅᑐ ᕿᓐᖑᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 052 - 5(1): 

ᓄᓇᕐᔪᐊᕐᒥ ᐊᕐᓇᐃᑦ ᐅᓪᓗᖓ (ᕿᓐᖑᖅ) 

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᕙᖓᑦᑕᐅᖅ 

ᐃᓕᑕᖅᓯᖃᑕᐅᔪᒪᕗᖓ ᐊᕐᓇᐃᑦ ᐅᑉᓗᖓᓂᒃ 

ᐅᑉᓗᒥ.  

 

ᐊᓈᓇᑉᑎᒻᓂᒃ ᐱᕈᖅᑎᑕᐅᒐᑉᑕ ᖁᔭᓕᖃᑦᑕᖅᑕ. 

ᓄᓕᐊᕗᑦ ᐃᑲᔪᖅᑎᒋᒐᑉᑎᒍᑦ ᐱᒋᐊᕐᓂᖓᓂᒃ 

ᑕᐃᑲᓐᖓᑦ, ᖁᔭᒋᑎᒍᑦ, ᓇᒡᓕᒋᑎᒍᑦ. ᐊᐃᑉᐸᕋ 

ᓇᒡᓕᒋᕙᕋ. ᐃᕐᓂᒃᑲ ᓈᓚᖃᑦᑕᖁᕙᒃᑲ ᐊᓈᓇᒥᓂᒃ, 

ᐸᓂᒃᑲᓪᓗ, ᑎᒍᐊᕋᓗ. ᑕᒪᑉᑕ ᓄᓇᕗᒻᒥᐅᑕᐅᔪᑎᒍᑦ 

ᐊᖓᔪᖅᑳᑉᑎᒻᓂᒃ ᓈᓚᒃᐸᑦᑕ ᐅᑉᓗᒥᒧᑦ 

ᑎᑭᐅᔾᔭᐅᓂᐊᕋᑉᑕ.  

 

ᖁᔭᓐᓇᒦᖅᑯᖓ ᐅᖃᖅᑎᑦᓯᔩ, 

ᐃᓕᑕᖅᓯᖃᑕᐅᔪᓐᓇᕋᒪ ᐊᕐᓇᐃᑦ ᐅᑉᓗᖓᓂ. 

ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᓯᓈ, ᒥᔅ ᓯᐅᑎᐊᐱᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 053 - 5(1): 

ᓄᓇᕐᔪᐊᕐᒥ ᐊᕐᓇᐃᑦ ᐅᓪᓗᖓ (ᓯᐅᑎᐊᐱᒃ) 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐃᓛᖃᐃ ᓂᓪᓕᕈᒪᑦᑕᐅᖅ 

ᑭᓯᐊᓂᐅᓕᕆᕗᖅ ᐊᕐᓇᐅᖃᑎᐊᐱᒃᑲ, 

ᐊᑦᓱᕈᖃᑎᒋᖃᑦᑕᖅᓯᒪᔭᒃᑲ, ᐃᓚᖏᑦ ᑕᕝᕙᓃᑦᑐᐃᑦ. 

ᐃᓚᖏᑦ ᑲᓇᑕᐅᑉ ᐃᓗᐊᓐᖑᐊᓂ, 

ᐱᓗᐊᓐᖑᐊᖅᑐᑦᑕᐅᖅ ᑕᕆᐅᑉ ᐃᑳᓂ, ᓲᖃᐃ 

ᓄᓇᕐᔪᐊᕐᒥ ᐊᕐᓇᐃᑦ ᐅᓪᓗᕆᒻᒪᒍ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ ᐅᖃᐅᓯᖏᑦ. 

ᐊᑎᖁᑎᖃᕈᓐᓃᕋᒪ. ᑲᑎᒪᔾᔪᑎᒃᓴᓄᑦ ᐅᑎᕐᓗᑕ. 4. 

ᐊᐱᖅᑯᑎᕕᓂᕐᓄᑦ ᑭᐅᔾᔪᑎᑦ. ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᑦ ᒥᓂᔅᑕᖓᑦ ᒥᓂᔅᑕ ᓯᐅᑎᐊᐱᒃ.  

 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 001 - 

5(1): ᐊᖁᖅᑐᖅᓯᐅᑏᑦ (ᓯᐅᑎᐊᐱᒃ) 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᒫᑦᓯ [6]-ᖑᑎᓪᓗᒍ 

ᐊᐱᖅᓱᖅᑕᐅᒍᑎᒋᓚᐅᖅᑕᕋ ᒥᔅᑕ ᕋᒻᐴᒧᑦ. 

ᐅᒡᒍᐊᓇᖅᑐᖅ ᐅᕙᓃᓐᖏᒻᒪᑦ ᒫᓐᓇ. ᐅᖃᕇᓚᐅᕋᒪ 

ᐅᓪᓗᒥ ᐅᖃᓕᒫᓚᖓᒐᒃᑯ ᑲᔪᓯᕗᖓ.  

 

(ᑐᓵᔨᑎᒍᑦ) ᐅᖃᖅᑏ, ᒫᓐᓇ ᐱᕕᖃᓐᓂᓐᓂ 

ᓇᓗᓇᐃᖅᓯᔪᒪᒐᒪ ᑭᒡᒍᓯᕆᓚᐅᖅᑕᓐᓂᒃ 

ᒪᓕᒐᓕᐅᖅᑎᒧᑦ.  

 

ᐱᕙᓪᓕᐊᔪᓕᕆᔨᒃᑯᑦ ᐋᖅᑭᒃᓱᐃᒃᑲᓐᓂᓕᕐᒪᑕ 

ᐊᖁᑦᑐᓐᓇᐅᑎᑖᕈᑎᓂᒃ.  

 

ᐅᓄᖅᑐᑦ ᖃᐅᔨᒪᔪᒃᓴᐅᖕᒪᑕ ᐅᓄᖅᑐᐊᓗᖕᓂᒃ 

ᐊᒃᓱᕉᓴᐅᑎᖃᖃᑦᑕᖅᓯᒪᖕᒪᑕ ᐸᓖᓯᒃᑯᑦ 

ᐱᓕᕆᕕᖏᑦ ᑕᐃᒃᑯᐊ ᖃᐅᔨᓴᖅᑕᐅᔾᔪᑎᓄᑦ 

ᐊᖁᑦᑐᓐᓇᕐᒪᖔᑕ ᐸᐃᑉᐹᑎᒍᑦ ᓄᖅᑲᓚᐅᖅᓯᒪᒻᒪᑕ. 

 

ᒪᓕᒐᓕᐅᖅᑎ ᐊᐱᖅᓱᓚᐅᕐᒪᑦ ᐸᓖᓯᒃᑯᑦ 

ᐱᔨᑦᑎᕈᑎᒋᓚᐅᖅᑕᖓᑦ ᖃᓄᐃᓕᖓᓂᐊᓕᕐᒪᖔᖅ 

ᐊᒻᒪ ᑐᓴᖅᑎᔪᓐᓇᓕᖅᑐᒍ ᐱᓕᕆᕕᕗᑦ 

ᕿᒥᕐᕈᓇᒃᐸᓪᓕᐊᒻᒪᑕ ᑕᒪᒃᑯᐊ ᐃᓕᖅᑯᓯᖏᓐᓂᒃ 

ᐊᒻᒪᓗᑦᑕᐅᖅ ᑐᓂᓯᓯᒪᔪᑦ 

ᑮᓇᐅᔭᖅᑖᕈᑎᒋᒃᑲᓐᓂᕆᔪᒪᔭᖏᓐᓂᒃ ᑕᒪᑐᒧᖓ. 

ᐃᓱᒪᓕᐅᕐᓂᖅᐸᑕ ᐊᐅᓚᔾᔪᑎᔅᓴᖏᓐᓄᑦ 

ᑐᓴᖅᑎᑦᑎᔪᓐᓇᓛᖅᑐᖓ ᒪᓕᒐᓕᐅᕐᕕᖕᒥ ᓄᑖᓂᒃ 

ᐃᓕᖅᑯᓯᐅᓂᐊᓕᖅᑐᓂᑦ. 

 

ᖄᒃᑲᓐᓂᐊᒍᓪᓗ, ᓴᓂᑭᓗᐊᕐᒥ ᒪᓕᒐᓕᐅᖅᑎ 

ᐊᐱᖅᓲᑎᖃᓚᐅᕐᒪᑦ ᐋᖅᑭᓯᒪᓂᖏᓐᓂᑦ 

ᒪᓕᒐᓕᐅᖅᑎᐅᓚᐅᖅᑐᓄᑦ ᐊᖏᖅᑕᐅᓚᐅᖅᓯᒪᔪᓂᒃ. 

ᓇᓗᓇᐃᖅᓯᒋᐊᖃᖅᐳᖓ ᐱᓕᕆᕕᒃ 

ᐃᑲᔪᖅᑐᑦᑎᐊᕐᒪᑦ ᐊᖁᑦᑐᓐᓇᐅᑏᑦ 

ᐋᖅᑭᒃᓯᒪᓂᖏᓐᓂᒃ ᐃᓱᒪᓪᓗᑕ 

ᐃᓗᐊᖅᓯᒋᐊᕈᑕᐅᓂᐊᕐᒪᑕ ᐊᑦᑕᓇᖅᑕᐃᓕᓂᕐᒥᒃ 

ᓄᓇᕘᒥ. 

 

ᑭᓯᐊᓂᓕ, ᒪᓕᒐᓕᐅᖅᑎ ᖃᐅᔨᒪᖕᒪᑦ ᑕᐃᒃᑯᐊ 

ᐊᖁᑦᑐᓐᓇᐅᑎᑦ ᖁᕝᕙᖅᐸᓪᓕᐊᓂᕆᖃᑦᑕᖅᑕᖏᑦ 

ᒪᓕᒃᖢᒋᑦ ᐅᓄᖅᓯᒋᐊᕐᓂᐊᕐᒪᑕ 

ᖃᐅᔨᓴᖅᑕᐅᖃᑦᑕᖅᑐᑦ ᐊᖁᑦᑐᓐᓇᕋᓗᐊᕐᒪᖔᑕ 

ᓚᐃᓴᓐᖏᓐᓂᒃ ᑐᓂᔭᐅᓗᑎᒃ. ᐃᖅᑲᓇᐃᔭᖅᑎᒃᑲ 

ᑎᓕᓯᒪᔭᒃᑲ ᑕᒪᒃᑯᐊ ᐃᖅᑲᓇᐃᔭᖅᑎᑖᑦᑎᐊᖁᓪᓗᒋᑦ 

ᖃᐅᔨᓴᐃᖃᑦᑕᓪᓗᒋᑦ 

ᐊᑐᓕᖅᑎᑕᐅᓚᐅᓐᖏᓐᓂᖓᓂ ᑖᓐᓇ 

ᖃᐅᔨᓴᐃᖃᑦᑕᖁᓪᓗᒋᑦ. 

 

ᒪᓕᒐᒃᓴᓕᐊᖑᓂᐊᖅᑐᑦ ᑕᐃᒃᑯᓂᖓ 

ᒪᓕᒐᕋᓛᖅᑕᖃᕐᒪᑦ ᑕᐃᒃᑯᓂᖓ ᑎᓴᒻᐸ 2018-ᒥ 

ᐊᖁᑦᑐᓐᓇᐅᓯᓕᕆᓂᖅ ᐊᓯᔾᔩᓛᕐᒥᖕᒪᑕ 

ᖃᐅᔨᓴᐃᔾᔪᑎᖃᑦᑕᖅᑐᓂᑦ ᐊᖁᑦᑐᓐᓇᕋᓗᐊᕐᒪᖔᑕ. 

 

ᑭᖑᓪᓕᖅᐹᒥᒃ, ᒪᓕᒐᓕᐅᖅᑎ ᐊᐱᖅᓱᓚᐅᕐᒪᑦ 

ᖃᓄᐃᒻᒪᑦ ᑕᐃᒃᑯᐊ ᐊᖁᑦᑐᓐᓇᐅᑎᑖᕋᓱᒃᑐᑦ 

ᖃᐅᔨᓴᖅᑕᐅᖃᑦᑕᕐᓂᖏᓐᓂᒃ ᐊᒻᒪ 

ᖁᔭᓐᓇᒦᕈᒪᔭᒃᑲ ᐸᓖᓯᒃᑯᑦ ᑕᐃᒪᓐᓇ 

ᖃᐅᔨᓴᐃᖃᑦᑕᖅᓯᒪᖕᒪᑕ ᓄᓇᕗᒻᒥ 

ᐊᖁᑦᑐᓐᓇᐅᑎᖏᓐᓄᑦ. ᐅᖃᕈᒪᔪᖓ ᓱᖅᑯᐃᖅᓯᔪᒍᑦ 

ᑖᒃᑯᐊ ᐸᓖᓰᑦ ᐊᓯᖏᓐᓂᒃ ᓯᕗᓪᓕᐅᔾᔨᓯᒪᖕᒪᑕ 

ᐱᓕᕆᐊᒃᓴᓂᒃ ᖃᐅᔨᓴᐃᑐᐃᓐᓇᖅᑎᐅᖏᒻᒪᑕ 

ᐊᖁᑦᑐᓐᓇᕈᓗᐊᕐᒪᖔᑕ.  

 

ᑖᒃᑯᐊ ᐸᓖᓯᒃᑯᑦ ᐱᔨᑦᑎᕈᑎᒋᔭᖏᑦ ᐱᓪᓗᒋᑦ 

ᐱᓕᕆᕕᕗᑦ ᖃᐅᔨᓴᐃᔪᑦ ᐊᑐᖅᑕᐅᔪᓐᓇᖅᑐᓄᑦ 

ᓇᓖᕌᕈᑎᓂᒃ. ᐱᓕᕆᕕᕗᑦ ᐃᖅᑲᓇᐃᔭᖅᑎᖃᖅᑐᖅ 

ᐊᕐᕕᐊᕐᒥᐅᑦ ᕼᐋᒻᒪᓚᖏᓐᓂᒃ ᖃᐅᔨᓴᐃᓪᓗᑎᒃ 

ᐆᒃᑐᕈᓐᓇᕐᓂᐊᕐᒪᑕ ᖃᐅᔨᓴᐃᓗᑎᒃ 

ᐊᔪᖏᒃᑲᓗᐊᒻᒪᖔᑕ ᓄᓇᓕᖕᓂ 

ᐃᖅᑲᓇᐃᔭᖅᑎᑖᓚᐅᑲᐱᓪᓚᖕᓂᐊᕐᒥᔪᒍᑦ 

ᖃᐅᔨᓴᐃᔪᓐᓇᖃᑦᑕᕐᓂᐊᖅᑐᓂᒃ.  

 

ᖁᕕᐊᓱᒃᑐᖓ ᑐᓴᖅᑎᑦᑎᔭᕆᐊᒃᓴᖅ ᐱᓕᕆᕕᕗᑦ 

ᐃᖅᑲᓇᐃᔭᖅᑎᑖᖅᓯᒪᖕᒪᑦ ᐊᖁᑦᑐᓐᓇᕋᓗᐊᕐᒪᖔᑕ 

ᖃᐅᔨᓴᐃᖃᑦᑕᕐᓂᐊᖅᑐᒥᒃ ᐊᖓᔪᖅᑳᖓᓐᓂᒃ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ 

ᐊᐱᖅᑯᑎᕕᓂᕐᓄᑦ ᑭᐅᔾᔪᑎᑦ. ᐱᑕᖃᕈᓐᓃᕐᒪᑦ. 5. 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᖃᒪᓂᑦᑐᐊᒻᒧᑦ 

ᒪᓕᒐᓕᐅᖅᑎ, ᒥᔅᑐ ᒥᑭᓐᖑᐊᖅ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ ᐅᖃᖅᑎᑦᓯᔩ. 

ᐃᓕᑕᖅᓯᒐᔪᓐᖏᑦᓯᐊᒥᐊᕋᒪ ᐊᑭᑐᔪᑦᑑᖕᒪᑦ ᑕᒪᐅᖓ 

ᐃᖃᓗᖕᓄᑦ ᖃᒪᓂᑦᑐᐊᕐᒦᓐᖔᖅᕼᐅᓂ, ᑭᕼᐃᐊᓂ 

ᑐᓐᖓᕼᐅᖁᕙᕋ ᓴᓗᒨᓂ ᐳᑐᒍᖅ 

ᑭᓐᖓᕐᒥᐅᑕᐅᓚᐅᖅᑑᒐᓗᐊᖅ ᑭᕼᐃᐊᓂ 

ᖃᒪᓂᑦᑐᐊᕐᒥᐅᑕᐅᓕᕐᒪᑦ, ᑐᓐᖓᕼᐅᑦᓯᐊᓐᓂᐊᖅᐳᖅ 

ᑭᓐᖓᕐᓄᐊᕐᓂᐊᖑᒐᓗᐊᖅ ᑭᕼᐃᐊᓂ 

ᓂᕈᐊᖅᑕᐅᕼᐃᒪᕝᕕᒋᔭᒻᓂᖔᕐᒪᑦ ᖃᒪᓂᑦᑐᐊᕐᒥ 

ᐊᒻᒪᓗ ᑎᑎᕋᕐᕕᒻᓄᑦ ᐅᖃᓗᒋᐊᖅᑐᓚᐅᒻᒫᔪᒻᒪᑦ 

ᑐᓐᖓᕼᐅᖁᑦᑎᐊᖅᐸᕋ ᒪᓕᒐᓕᐅᕐᕕᖕᒥ 

ᐃᑎᖅᕼᐃᒪᑎᓪᓗᒍ. ᒪ’ᓇᓪᓗᐊᕕᒃ ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ  

ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᒋᑦ.  

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 

ᐊᑎᖁᑎᖃᕈᓐᓃᕋᒪ, ᑲᔪᓯᓗᑕ. 6. ᐅᖃᐅᓯᒃᑯᑦ 

ᐊᐱᖅᑯᑎᑦ. ᐅᖃᐅᓯᒃᑯᑦ ᐊᐱᖅᑯᑎᑦ. ᐅᖅᓱᖅᑑᕐᒧᑦ 

ᒪᓕᒐᓕᐅᖅᑎ, ᒥᔅᑐ ᐋᖁᐊᖅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 025 - 5(1): ᐃᓱᒪᓕᕆᓂᒻᒧᑦ 

ᐱᔨᑦᑎᕋᐅᑏᑦ ᐱᑕᖃᓐᓂᖏᑦ ᐅᖅᓱᖅᑑᒻᒥ 

(ᐋᖅᑯᐊᖅ) 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐊᐱᖅᑯᑎᒃᑲ ᑐᕌᖅᑎᒍᒪᔭᒃᑲ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᓐᓄᑦ.  

 

ᐅᖃᖅᑏ, ᑕᐃᒪ ᐅᓪᓗᒥᐅᖅᑲᐅᔪᖅ 

ᐅᖃᐅᓯᖃᖅᑲᐅᒐᒪ ᐱᑕᖃᕆᐊᖃᕐᓂᖏᓐᓂᒃ 

ᐃᓱᒪᓕᕆᓂᕐᒧᑦ ᐱᔨᑦᑎᕋᐅᑎᓂᑦ ᐅᖅᓱᖅᑑᒥ 

ᐱᑕᖃᕆᐊᖃᕋᓗᐊᕐᖓᑦ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᐃᓕᐅᕋᓱᒻᒪᖔᑕ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐊᒥᓱᕈᕆᐊᖅᓯᒐᓱᐊᖅᑐᑎᒃ ᐃᓱᒪᓕᕆᓂᕐᒧᑦ 

ᐱᔨᑦᑎᕋᐅᑎᐅᖃᑦᑕᖅᑐᓂᑦ ᓄᓇᕘᒥ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᓂᔅᑐ 

ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖃᓄᐃᓕᐅᕋᓱᒻᒪᖔᑕ ᑖᓐᓇ 

ᑐᑭᓯᔭᕋ ᐃᓱᒪᓕᕆᓂᖅ ᐱᓪᓗᒍ 

ᖃᓄᐃᓕᐅᕋᓱᒻᒪᖔᑕ. ᑕᒪᓐᓇ ᐱᒻᒪᕆᐊᓘᒻᒪᓂᓛᒃ 

ᓱᒋᐊᕈᒪᔭᐃᓐᓇᕋᓗᐊᕗᑦ. ᕿᓃᓐᓇᕋᓗᐊᖅᑐᒍᑦ 

ᖃᓄᒃᑲᓐᓂᖅ ᐃᑲᔪᖅᓰᒍᓐᓇᕐᒪᖔᑦᑕ ᐃᓄᓐᓂᒃ.  

 

ᐃᓱᒪᓕᕆᓂᕐᒧᑦ ᐋᓐᓂᐊᓯᐅᖅᑎᖃᖅᑐᒍᑦ 

ᐃᓱᒪᓕᕆᔪᓐᓇᖅᑐᓂᑦ ᓄᓇᓕᓕᒫᑦᑎᐊᓂ. 

ᐊᑲᐅᓐᖏᓕᐅᕈᑏᓪᓗ ᑕᒪᒃᑯᐊ ᓴᖅᑭᖃᑦᑕᖅᑐᐃᑦ 

ᐋᖅᑭᒐᓱᑉᐸᑦᑕᕋᓗᐊᕗᑦ ᐃᓱᒪᓕᕆᓂᕐᒥ ᓄᓇᓕᓐᓂ. 

ᑖᓐᓇ ᑕᕝᕙ ᓵᓐᖓᒍᒪᓪᓚᕆᑦᑕᕗᑦ ᐊᒥᓲᓂᖅᓴᓂᑦ 

ᓄᓇᓕᓐᓂ ᐃᓱᒪᓕᕆᔨᓂᑦ ᓴᖅᑮᒍᒪᒐᓗᐊᕋᑦᑕ, ᐃᒫᒃ 

ᐋᓐᓂᐊᕕᒻᒥᒃ ᓇᑉᐸᐃᔪᖃᓐᖏᓪᓗᓂ ᑕᐃᒫᒃ 

ᐅᖃᐅᓯᕆᖃᑖᖅᑕᕐᓂᒃ. 

 

ᐃᓱᒪᓕᕆᕕᑦᑕᖃᕐᒥᒻᒪᑦ ᐃᖃᓗᑦᑑᑦᑎᐊᒥ 

ᐃᖃᓗᓐᓂᓗ ᑕᐃᒃᑯᐊ ᐃᑲᔪᖃᑦᑕᓲᑦ 

ᐃᓱᒪᓕᕆᔭᐅᔭᕆᐊᓕᓐᓂᑦ.  

 

ᐊᒻᒪᑦᑕᐅᖅ ᐃᓅᓯᖃᑦᑎᐊᓂᕐᒧᑦ 

ᐊᓪᓚᕝᕕᖃᑦᑕᕆᕗᖅ. ᑕᐃᒃᑯᐊᓕ ᐊᒥᓱᑲᓪᓛᓗᓐᓂᑦ 

ᐱᓕᕆᐊᖃᓲᑦ ᐊᑐᐃᓐᓇᐅᑎᑦᑎᓲᑦ ᑮᓇᐅᔭᓂᓪᓗ 

ᑐᔅᓯᕌᔅᓴᖁᑎᖃᓲᖑᓪᓗᑎᒃ ᓄᓇᓕᓐᓂ 

ᐱᕕᐅᒍᓐᓇᖅᑐᓂᒃ. ᐃᓱᒪᓕᕆᓂᕐᒧᑦ ᐃᓱᒪᓕᕆᔨᓂᑦ 

ᐅᖃᖃᑎᐅᖃᑦᑕᕈᓐᓇᖅᑐᓂᓪᓘᓐᓃᑦ ᐃᓄᐃᑦ 

ᐃᓕᖅᑯᓯᖓᑎᒎᖓᓂᖅᓴᐅᔪᓂᑦ ᓴᖅᑮᒍᒪᒍᑦᑎ 

ᑮᓇᐅᔭᓂᑦ ᑐᔅᓯᕌᔅᓴᖅᑕᓕᒃ. ᑕᒪᒃᑯᐊᓕ 

ᐊᔪᓕᕈᑎᖃᖅᓯᒪᔪᑦ ᑭᓱᑐᐃᓐᓇᕐᓄᑦ 

ᐊᑐᐃᓐᓇᖃᕐᒥᔪᐃᑦᑕᐅᖅ ᑐᔅᓯᕌᔅᓴᖅᑕᖃᕐᒥᔪᖅ 

ᓄᓇᕗᒥᐅᓕᒫᓄᑦ ᑐᕌᖓᔪᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᑕᑯᓯᒪᒐᒪ ᑖᒃᑯᐊ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐃᖅᑲᓇᐃᔭᖅᑎᔅᓴᒃᑲᓂᕐᓂᑦ ᐃᓱᒪᓕᕆᔨᓂᑦ 

ᖃᐅᔨᒪᔨᑕᐸᓗᓐᓂᑦ ᓄᓇᕗᒻᒥ 

ᐃᖅᑲᓇᐃᔮᖅᑖᕈᒪᒻᒪᑕᒎᖅ. ᑖᒃᑯᐊᓕ ᖃᓄᐃᑦᑐᓂᑦ 

ᖃᐅᔨᒪᓂᖃᕆᐊᖃᕐᓂᐊᖅᑲᑦ 

ᐃᖅᑲᓇᐃᔮᖅᑖᕋᓱᓐᓂᐊᖅᑐᐃᑦ ᑖᒃᑯᓂᖓ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐃᖅᑲᓇᐃᔮᖅ 

ᐋᓐᓂᐊᓯᐅᖅᑎᐅᑉ ᐊᑖᓃᒃᑲᔭᖅᑐᖅ. 

ᓘᑦᑖᓪᓚᕆᐊᓘᓐᖏᑉᐸᑦ ᐸᐃᑉᐹᖃᕐᓗᓂᓘᓐᓃᑦ 

ᑐᕌᖓᓂᖅᓴᐅᔪᒥᒃ ᐃᖅᑲᓇᐃᔮᖃᕐᓗᓂ 

ᐃᑲᔪᖅᑎᐅᓂᕐᒥᒃ. ᑕᐃᒃᑯᓂᖓ ᓘᑦᑖᓪᓚᕆᓐᓂᑦ 

ᐃᑲᔪᖅᑎᐅᓲᑦ ᑕᒪᒃᑯᐊ ᖃᐅᔨᒪᔨᑕᕈᔪᐃᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑐ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑭᐅᔭᕇᖅᑕᕋᓗᐊᖓ ᐃᓚᖓ ᐊᐱᖅᑯᑎᒋᓐᖑᓱᑦᑕᒪ. 



ᕿᑎᖅᑰ, ᒫᑦᓯ 8, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᑐᑭᓯᓯᒪᑦᑎᐊᖅᑐᖓᐃᓛᒃ ᒐᕙᒪᒃᑯᑦ 

ᖁᔭᓕᓪᓗᒋᓪᓗ ᐊᒥᓱᕈᕆᐊᖅᓯᒐᓱᐊᕐᒪᑕ 

ᐃᓱᒪᓕᕆᔨᐅᖃᑦᑕᖅᑐᓂᑦ ᐃᖅᑲᓇᐃᔭᖅᑎᓂᑦ 

ᓄᓇᕘᓕᒫᒥ. ᒥᓂᔅᑕ ᐊᖏᕈᓐᓇᖅᑲᑦᑕᐅᖅ 

ᓴᖅᑮᒐᓱᐊᕈᓐᓇᕈᒪᓗᓂ ᐃᓱᒪᓕᕆᓂᕐᒧᑦ 

ᐃᑲᔪᖅᑕᐅᕕᐅᒍᓐᓇᕋᔭᖅᑐᒥᒃ ᓄᓇᕘᒥ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐊᒻᒪ ᒪᓕᒐᓕᐅᖅᑎ 

ᖁᔭᓐᓇᒦᖅᑕᕋ. ᑕᐃᒪ ᐊᖏᔪᐊᓗᒻᒥᓪᓕ 

ᐊᖏᑦᑕᐅᑎᒋᔪᓐᓇᖏᑦᑐᖓ, ᑭᓯᐊᓂ 

ᐊᖏᕈᓐᓇᕋᓗᐊᖅᑐᖓ ᐱᓕᕆᖃᑎᒋᒍᓐᓇᓂᕋᕐᓗᑎᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑰᓪᓗᑕ ᓄᓇᓕᔅᓯᓗ 

ᕿᓂᖃᑎᒋᓗᓯ ᖃᓄᒃᑲᓐᓂᖅ 

ᐃᑲᔪᖅᑕᐅᒍᓐᓇᕋᔭᕐᒪᖔᔅᓯ ᖁᐊᖅᓵᖅᓯᒪᖃᑦᑕᕐᓂᖅ 

ᐱᔾᔪᑎᒋᓗᒋᑦ ᓄᓇᔅᓯᓐᓂ ᐊᒃᓱᕈᖃᑦᑕᖅᑐᐃᓪᓗ 

ᐃᓱᒪᒃᑯᑦ. ᑕᐃᒪᑦᑕᐅᖅ ᑕᐃᒃᑯᐊ ᖁᐊᖅᓵᖅᓯᒪᔪᓄᑦ 

ᐳᓛᕈᓐᓇᖅᑐᓂᑦ ᑲᒪᔨᖃᐅᒻᒥᒐᑦᑕ, ᖃᓄᑐᐃᓐᓇᖅ 

ᖁᐊᖅᓵᖅᓯᒪᔪᖃᓐᓂᕋᐃᑉᐸᑦ 

ᐊᐅᓪᓚᖃᑦᑕᖅᑎᖃᑦᑕᓲᑦᑎᓐᓂᒃ ᑕᐃᒪᐃᑦᑐᖃᕐᒥᒐᑦᑕ 

ᐃᑲᔪᕆᐊᕈᓐᓇᕋᔭᖅᑐᓂᑦ ᓄᓇᔅᓯᓐᓂ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᖁᕐᓗᖅᑐᒧᑦ, ᒥᔅ ᖃᒥᓐᖑᐊᖅ. 

 

ᐊᐱᖅᑯᑦ 026 - 5(1): ᐃᓱᒪᓕᕆᓂᕐᒧᑦ 

ᐃᓕᓐᓂᐊᕐᓂᖅ (ᖃᒥᓐᖑᐊᖅ) 

 

ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ ᐊᐱᖅᑯᑎᒃᑲ ᑐᕌᖅᑎᒍᒪᓂᐊᖅᑕᒃᑲ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᓄᑦ.  

 

ᐅᖃᖅᑎ ᐃᓱᒪᓕᕆᓂᕐᒧᑦ ᐃᓱᒪᓕᕆᓂᕐᒧᑦ 

ᐃᓱᒪᓘᑎᑦ ᐊᒥᓱᐊᓘᒻᒪᑕ ᐃᓛ 

ᐱᒻᒪᕆᓪᓚᕆᐊᓘᒻᒪᑕ ᐃᓱᒪᓘᑎᐅᓗᑎᒃ ᓄᓇᕘᒻᒥ 

ᐊᒻᒪᓗ ᐊᔾᔨᒌᓐᖏᑦᑐᕈᓘᔮᓗᓐᓂᒃ 

ᐱᔾᔪᑎᖃᓲᖑᓪᓗᑎᒃ. ᑕᒪᐅᓇ ᖁᐊᖅᓵᖅᓯᒪᓂᒃᑯᑦ, 

ᑲᑉᐱᐊᓱᐊᑎᑕᐅᓂᒃᑯᑦ ᐅᕝᕙᓘᓐᓃᑦ 

ᐊᔪᓕᕈᑎᖃᖅᓯᒪᓂᒃᑯᑦ ᐅᕝᕙᓘᓐᓃᑦ 

ᓱᕈᓯᓛᖑᓪᓗᑎᒃ ᐊᔅᓱᕈᕐᓂᒥᓂᖏᓐᓄᑦ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᐃᑦᑐᓂᒃ 

ᐃᓕᓐᓂᐊᕈᑎᑦᓴᓂᒃ ᐊᑐᐃᓐᓇᐅᖃᖅᐸᒻᒪᖔᑦ 

ᐃᓕᓐᓂᐊᑎᑦᑎᕙᒻᒪᖔᑕ ᐋᓐᓂᐊᓯᐅᖅᑎᓄᑦ ᐊᒻᒪᓗ 

ᓄᓇᓕᓐᓂ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ  

ᐃᑲᔪᖅᑎᐅᔪᓄᑦ ᐃᑲᔪᖃᑦᑕᕈᓐᓇᕋᔭᖅᑐᓂᑦ 

ᖃᓄᐃᑦᑐᓂᑦ ᐃᓱᒪᓕᕆᔭᐅᔭᕆᐊᖃᕐᒪᖔᑕ 

ᐋᖅᑭᑦᑎᕆᓂᕐᒥᒃ. ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᒥᓂᔅᑐ. ᒥᓂᔅᑕ 

ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ: ᖁᔭᓐᓇᒦᒃ, 

ᐅᖃᖅᑎ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᐊᐱᕆᒻᒪᑦ. 

ᓄᑖᖑᓪᓗᖓᐃᓪᓛ ᒥᓂᔅᑕᐅᓪᓗᖓ 

ᖃᐅᔨᒪᔭᐃᓐᓈᓗᒋᓐᖏᓇᒃᑭᑦ ᑕᒪᒃᑯᐊ 

ᐱᓕᕆᔾᔪᑎᐅᖃᑦᑕᖅᑐᐃᑦ ᖃᐅᔨᒪᒐᓗᐊᖅᑐᖓ 

ᐃᓄᓯᖃᑦᑎᐊᕐᓂᕐᒧᑦ ᐊᓪᓚᕝᕕᒃ 

ᐱᓕᕆᖃᑎᖃᖅᐸᒻᒪᑦ ᓄᓇᓕᓕᒪᑦᑎᐊᓂ 

ᐱᖃᓯᐅᑎᔭᐅᓪᓗᑎᑦ ᐋᓐᓂᐊᕕᒻᒥ 

ᐃᖅᑲᓇᐃᔭᖅᑎᖏᑦ ᐊᒻᒪᑦᑕᐅᖅ ᖃᐅᔨᒪᒻᒥᔪᖓ 

ᐱᓕᒻᒪᑦᓴᐃᔪᖃᖅᐸᒻᒪᑦ ᐃᓕᓴᖅᓯᕕᑦᑎᒍᑦ 

ᑲᖏᖅᑐᒑᐱᒻᒥ. ᑕᐃᒃᑯᐊᑦᑕᐅᖅ ᐃᓄᐃᑦ 

ᐃᓕᖅᑯᓯᖏᑎᒍᑦ ᐃᑲᔪᖃᑦᑕᕐᒥᔪᐃᑦ. 

ᐊᔾᔨᒌᓐᖏᑦᑐᕈᓘᔭᕐᓂᒃ ᐋᖅᑭᑎᕆᓯᒪᔪᖅᑕᖃᕐᖓᑦ 

ᒫᓐᓇ ᐱᓯᒪᔭᐃᓐᓈᓗᒋᓐᖏᓇᒃᑭᑦ 

ᐅᖃᐅᓯᕆᔭᐃᓐᓇᕆᒍᓐᓇᒃᑭᑦ. ᒫᓐᓇ ᑖᒃᑲᐊᓕ 

ᐅᖃᐅᓯᕆᔪᓐᓇᖅᑕᕋᓗᐊᒃᑲ. ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑦ. ᒥᔅ 

ᖃᒥᓐᖑᐊᖅ. 

 

ᖃᒥᓐᖑᐊᖅ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ 

ᐱᒻᒪᕆᐊᓘᒻᒪᑦ ᑕᒪᒃᑯᐊ ᐋᓐᓂᐊᓯᐅᖅᑎᖁᑎᕗᑦ 

ᐃᓕᓴᖅᓯᒍᓐᓇᖅᑲᑕ ᐃᓱᒪᒃᑯᑦ ᐊᒃᓱᕈᕈᑕᐅᔪᓂᒃ 

ᐊᒃᓱᕈᓕᕋᑖᖑᕈᑕᐅᑎᓪᓗᒋᑦ. 

ᖃᐅᔨᔭᐅᓴᕋᐃᓐᓂᖅᓴᐅᔭᕆᐊᖃᕐᖓᑕᐃᓛᒃ. ᑕᐃᒪᒃ 

ᐱᓕᕆᐊᖑᑦᑕᐅᑎᒋᒍᓐᓇᖃᑦᑕᕐᓂᐊᕐᖓᑕ. ᒥᓂᔅᑕ 

ᓇᓗᓇᐃᖅᓯᒍᓐᓇᖅᑲ ᖃᓄᐃᑦᑐᓂᒃ ᒪᓕᔅᓱᐊᒐᕐᓂᒃ 

ᐋᖅᑭᑦᓯᒪᔪᖃᕐᒪᖔᑕ. ᐋᓐᓂᐊᓯᐅᖅᑎᓂᒃ 

ᖃᐅᔨᒍᓐᓇᐅᑎᐅᖃᑦᑕᖅᑐᓂᒃ ᐃᓱᒪᒃᑯᑦ 

ᐃᑲᔪᖅᑕᐅᔭᕆᐊᖃᕐᖓᑕ ᐊᒻᒪᓗ 

ᐃᑲᔪᖅᑕᐅᓚᕿᑎᑦᑎᒍᓐᓇᖅᑐᑎᒃ. ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐊᕐᓇᒃᑲᖅ.  

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᑦᑕᐅᖅ 

ᒪᓕᒐᓕᐅᖅᑎ ᐊᐱᕆᒻᒪᑦ ᑕᐃᒪᒃ. ᐅᖃᕈᓐᓇᖏᑦᑐᖓ  

ᒫᓐᓇ ᑕᐃᒃᑯᐊ ᑎᑎᖅᑐᖅᓯᒪᔪᓂᓛᒃ ᐱᓯᒪᓐᖏᓇᒃᑭᑦ 

ᓄᓇᓕᓐᓂ ᐃᓱᒪᓕᕆᔨ ᐋᓐᓂᐊᓯᐅᖅᑎ ᑕᒪᐅᓇ 

ᑕᑯᔭᐅᕕᑦᓴᑖᖅᑐᖃᕋᐃᑉᐸᓘᓐᓃᑦ ᐅᕝᕙᓘᓐᓃᑦ 

ᐅᖃᐅᔾᔭᐅᑉᐸᑦ ᐃᓚᒋᔭᖓᓄᑦ ᐃᓐᓇ 

ᐃᑲᔪᖅᑕᐅᔭᕆᐊᖃᓕᕐᓂᕋᐃᓗᓂ ᑕᐃᒪᓕ 

ᐃᑲᔪᕋᓱᒋᐊᓕᕋᔭᖅᑐᖅ ᐊᒻᒪ ᖃᐅᔨᓴᓕᕐᓗᓂ ᖃᓄᖅ 

ᑖᓐᓇ ᐃᑲᔪᖅᑕᐅᔭᕆᐊᖃᕐᒪᖔᖅ ᑭᓇᒥᓪᓗ 

ᖃᐅᔨᒃᑲᐃᔭᕆᐊᖃᖅᑯᖓ ᐃᑲᔪᕈᓐᓇᖅᑐᒥᒃ.  

 

ᐆᑦᑑᑎᒋᓗᒍ ᑕᓚᕖᓴᒃᑯᑦ ᑕᐃᒃᑯᐊ 

ᖃᐅᔨᓴᖅᑕᐅᒍᑎᑦ ᐊᑐᖅᑕᐅᒍᓐᓇᖃᑦᑕᒥᒻᒪᑕ 

ᐃᓱᒪᓕᕆᔨᓄᑦ. ᑕᐃᑲᓂ ᑐᕌᓐᑐᒥ ᓱᕈᓯᓛᑦ 

ᐋᓐᓂᐊᕕᖓᓂ. ᐆᑦᑑᑎᒋᓗᒍ. ᐊᒻᒪᑦᑕᐅᖅ 

ᐃᓱᒪᓕᕆᕕᑦᑕᖃᕐᒥᔪᖅ ᐅᖃᐅᓯᕆᖅᑲᐅᒐᒃᑯ ᒥᔅᑐ 

ᑑᓂ ᐋᖁᐊᕐᒧᑦ ᐃᓱᒪᓕᕆᓂᕐᒧᑦ 

ᐃᑲᔪᖅᑕᐅᕕᑦᑕᖃᕐᖓᑦ ᐃᖃᓗᒃᑑᑦᑎᐊᕐᒥ 

ᐃᖃᓗᓐᓂᓗ. ᐊᒻᒪᑦᑕᐅᖅ ᑳᓐᑐᕌᒃᑦᑎᒍᑦ ᓄᓇᕗᑦ 

ᓯᓚᑖᓄᑦ ᐊᐅᓪᓚᑎᑦᑎᖃᑦᑕᕈᓐᓇᕐᒥᔪᒍᑦ 

ᑕᐃᒪᐃᒋᐊᖃᕋᐃᒍᑦᑕ. ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥ ᐃᓚᒋᐊᕈᑦ. ᒥᔅ 

ᖃᒥᓐᖑᐊᖅ.  

 

ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐄ 

ᖁᔭᓕᔪᖓᐃᓪᓛᒃ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦᑕᐅᖅ 

ᐱᓕᕆᒐᓱᐊᕐᒪᑕ ᐊᒥᓱᕈᒋᐊᖅᓯᒐᓱᐊᖅᓱᑎᒃ 

ᐱᓕᕆᔾᔪᑎᖏᓐᓂᒃ ᓄᓇᕘᒥ ᓄᓇᓕᓐᓂ 

ᐃᖅᑲᓇᐃᔮᖅᑖᑎᑦᑎᑲᓐᓂᖅᑐᑎᒃ ᐃᓱᒪᓕᕆᔨᔅᓴᓂᒃ. 

ᐋᓐᓂᐊᓯᐅᖅᑐᓂᒃ. ᒥᓂᔅᑕ ᓇᓗᓇᐃᖅᓯᒍᓐᓇᖅᑲ 

ᖃᓄᖅ ᑖᒃᑯᐊ ᐃᖅᑲᓇᐃᔭᖅᑎᑦ ᓄᓇᓕᓐᓂ 

ᐱᓕᕆᖃᑎᖃᖃᑦᑕᕐᓂᐊᕐᒪᖔᑕ 

ᐋᓐᓂᐊᓯᐅᖅᑎᓂᓪᓗ ᖃᐅᔨᒪᑦᑎᐊᕋᓱᓪᓗᑎᒃ 

ᑕᐃᒃᑯᐊ ᐃᓱᒪᒃᑯᑦ ᐃᑲᔪᖅᑕᐅᔭᕆᐊᓖᑦ 

ᐃᑲᔪᖅᑕᐅᕙᒃᑲᓗᐊᕐᒪᖔᑕ. ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎ, ᐄ ᓱᓕᓪᓚᕆᑦᑎᐊᓪᓚᕆᑦᑐᑦ 

ᑖᓐᓇ ᐱᒻᒪᕆᓪᓚᕆᐊᓘᔪᖅ ᓄᓇᓕᓐᓃᑦᑐᖃᕆᐊᓕᒃ  

ᐃᖅᑲᓇᐃᔭᖃᑎᒌᑦᑐᓂᒃ ᑕᕝᕙ ᑖᓐᓇ 

ᓴᓐᖏᓂᕆᔭᐅᖃᑕᐅᔪᖅ ᓄᓇᓕᓐᓂ 

ᖃᐅᔨᒪᖃᑦᑕᐅᑎᒻᒪᑕ ᑭᒃᑯᓪᓗ ᓇᒥ 

ᐃᖅᑲᓇᐃᔭᕐᒪᖔᑕ ᓇᒥᓗ ᐊᑲᐅᓐᖏᓪᓕᐅᕈᒻᒥᒃ 

ᖃᐅᔨᔪᖃᕋᐃᑉᐸᑦ ᐃᔅᓱᒧᖓ 

ᐅᖄᓚᒋᐊᖃᕐᓂᐊᓕᕐᒥᔪᖓ ᑲᑐᔾᔨᖃᑎᒋᒍᓐᓇᖅᑐᒍ. 

ᐃᓄᓕᕆᔨᒃᑯᑎᒎᕈᓐᓇᖅᑐᖅ ᐅᕝᕙᓘᓐᓃᑦ 

ᐋᓐᓂᐊᕕᒻᒥ ᐃᖅᑲᓇᐃᔭᖅᑎᖏᑎᒍᑦ. 

ᐊᔾᔨᒌᓲᖑᓐᖏᒻᒪᑕᐃᓛᒃ ᐃᑲᔪᖅᑕᐅᒋᐊᖃᕐᓂᖏᑦ. 

ᑕᐃᒪ ᐱᐅᓂᖅᐹᖑᔪᖅ ᑲᑐᔾᔨᖃᑎᒌᒐᓱᓪᓗᑎᒃ 

ᐃᓕᓴᖅᓯᒐᓱᓪᓗᑎᒃ ᖃᓄᖅ ᐃᑲᔪᖅᑕᐅᒋᐊᖃᕐᒪᖔᑕ 

ᑕᐃᒃᑯᐊ ᐅᖁᒪᐃᓪᓚᕆᑦᑐᐊᓗᐃᑦ ᐃᓱᒪᓕᕆᓂᕐᒧᑦ 

ᐃᑲᔪᖅᑕᐅᒋᐊᖃᕐᓂᐅᖃᑦᑕᖅᑐᐃᑦ ᖃᐅᑕᒫᑦ 

ᓴᖅᑭᐸᑦᑐᐃᑦ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ 

ᐸᖕᓂᖅᑑᕐᒧᑦ, ᒥᔅ ᓇᑲᓱᒃ. 

 

ᐊᐱᖅᑯᑦ 027 - 5(1): ᐱᕐᔪᐊᕆᔭᐅᔪᑦ 

ᑕᒻᒫᑎᕐᕕᒃ ᑐᔪᕐᒥᕕᒻᒥ (ᓇᑲᓱᒃ) 

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑎ. ᐊᐱᕆᒍᒪᔭᕋ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᒥᓂᔅᑕ.  

 

ᐃᑉᐸᔅᓴᖅ ᐅᖃᐅᓯᖃᖅᑎᓪᓗᒍ 

ᖃᐅᔨᓴᕐᓂᖃᕐᓂᕋᐃᓪᓗᓂ ᐱᓚᐅᕐᖓᑦ 

ᐊᕐᕌᒎᓛᖅᑐᒥ ᑖᓐᓇ ᓇᓗᓇᐃᖅᑕᐅᓂᐊᕐᓂᖓ 

ᐃᓂᔅᓴᓕᐅᖅᑕᐅᖃᑦᑕᕐᓂᖅ, ᖃᖓᑕᓲᒃᑯᑦ 

ᐊᐅᓪᓚᖃᑦᑕᕐᓂᖅ ᐊᒻᒪᓗ ᑐᔪᕐᒥᕕᐅᖃᑦᑕᖅᑐᓂ 

ᐋᓐᓂᐊᕕᓕᐊᖅᑐᓄᑦ. ᑖᓐᓇ ᐅᖃᐅᓯᕆᔪᒪᒻᒥᒐᒃᑯ 

ᐃᖃᓗᓐᓂ ᑕᒻᒫᑕᕐᕕᒃ ᐃᓱᒫᓘᑕᐅᓯᒪᒋᐊᖅ ᑖᓐᓇ 

ᐅᖃᐅᓯᕆᔪᒪᒐᒃᑯ.  

 

ᐃᓐᓇᕐᒥᒃ ᑕᐃᑲᓂ ᑐᔪᕐᒥᔪᖃᓚᐅᖅᑎᓪᓗᒍ 

ᐋᖓᔮᖅᑐᒥᒃ ᖃᐅᔨᑲᒻᒪᖃᑦᑕᖅᑐᐃᑦ ᑖᓐᓇ 

ᐅᖃᐅᓯᐅᓯᒪᒻᒪᑦ ᐅᕙᓐᓄᑦ. ᐃᓐᓇᕐᓂᒃ ᑕᐃᒪ 

ᐅᕝᕙᓗ ᐋᓐᓂᐊᕐᕕᓕᐊᖅᓯᒪᔪᓂᑦ 

ᐊᑦᑕᓇᖅᑐᒦᑎᑦᑎᑦᑕᐅᓕᒪᓂᕐᒥᒃ ᐃᓱᒫᓘᑎᒋᓪᓗᒍ 

ᑖᓐᓇ ᓴᖅᑭᕈᒪᓯᒪᒐᒃᑯ. 

ᓇᓗᓇᐃᖅᓯᒍᓐᓇᕐᒪᖔᑦ ᒥᓂᔅᑕ 

ᐅᐊᑦᑎᖃᑦᑎᐊᕐᒪᖔᑦ ᑕᕝᕙᓂ ᑕᒻᒫᑎᕐᕕᒻᒥ ᐊᒻᒪᓗ 

ᐅᐊᑦᑎᖃᓐᖏᑉᐸᑕ ᖃᓄᖅ ᐸᕐᓈᕆᔭᖃᕐᒪᖔᑕ 

ᐅᐊᑦᑎᔅᓴᒥᒃ. ᐋᖅᑭᔅᓯᒪᔪᖃᕐᒪᖔᑦ 

ᖃᐅᔨᒪᓐᖏᒃᑲᓗᐊᖅᑐᖓ ᑭᓯᐊᓂ 

ᐋᓐᓂᐊᕕᓕᐊᖅᓯᒪᔪᐃᑦ ᐊᒻᒪ ᐃᓐᓇᑐᖃᐃᑦ 

ᓇᔪᒐᖃᑦᑎᐊᕈᓐᓇᖁᓪᓗᒋᑦ ᑖᓐᓇ ᐊᐱᖅᑯᑎᒋᔪᒪᔭᕋ. 

ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᒥᓂᔅᑐ, ᒥᓂᔅᑐ 

ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ: ᐄ, ᑖᓐᓇ 

ᑕᒻᒫᑕᕐᕕᖕᐃᓛᒃ ᓱᓕᑦᑎᐊᖅᑐᑎᑦ, 

ᐃᓱᒫᓘᑎᒋᔭᐅᖏᓐᓇᖅᑐᖅ. ᑖᓐᓇ ᑐᔪᕐᒥᕕᖓ 

ᐊᒻᒪᓗᑦᑕᐅᖅ ᓲᕐᓗ ᐅᐊᑦᑎᔨᖓᑦᑕᐅᖅ, ᐄ, 

ᐅᕙᓐᓄᑦ ᐅᖃᐅᑕᐅᓯᒪᔪᖅ. ᑖᓐᓇ ᑐᑭᓯᓯᒪᔭᕋ. 

ᐅᖃᕈᓐᓇᖅᑐᖓ ᑕᐃᒃᑯᐊ ᐱᓕᕆᔨᕗᑦ 

ᑲᑎᖃᑎᖃᓚᐅᕐᖓᑕ ᑖᓐᓇ ᒥᒃᓵᓄᑦ 

ᐅᖃᐅᓯᕆᔭᐅᓯᓐᓈᖑᓚᐅᕐᖓᑦ. ᐊᑕᐅᓯᕐᒥᒃ 

ᐅᐊᑦᑎᔨᖃᖅᑑᒐᓗᐊᖅ ᒫᓐᓇᒃᑯᑦ ᑭᓯᐊᓂ 

ᓴᖅᑭᑎᑦᑎᓂᐊᖅᑐᒡᒎᖅ ᑳᓐᑐᕌᒃᑦᒥᒃ. ᑖᓐᓇ 

ᖃᐅᔨᓚᐅᖅᑕᕗᑦ ᑲᑎᖃᑎᒋᒐᑦᑎᒍᑦ. ᖁᔭᓐᓇᒦᒃ, 

ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑦ, ᒥᔅ 

ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᒃ ᒥᓂᔅᑕ. 

ᑕᐃᒪ ᑖᓐᓇ ᐅᖃᐅᓯᕆᔭᕗᑦ ᑕᒻᒫᑕᕐᕕᒃ 

ᐅᐊᑦᑎᑖᒃᑲᓐᓂᓛᕐᓂᐊᕐᓂᖓᓂᒃ ᐅᖃᐅᓯᖃᕋᕕᑦ 

ᑖᓐᓇᑭᐊᖅ ᖃᖓᒧᑦ ᐋᖅᑭᔅᓯᒪᒍᓐᓇᕋᔭᖅᑲ? 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᐅᑕᖅᑭᑦᑎᐊᑯᓗᖃᑦᑕᕐᓗᑎᑦ.  

 

>>ᐃᓪᓚᖅᑐᑦ 

 

ᒥᓂᔅᑐ ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ: ᖁᔭᓐᓇᒦᒃ. 

ᑖᓐᓇ ᐅᕙᖓᓕ ᑐᑭᓯᓯᒪᔭᒃᑯᑦ, ᑖᓐᓇ 

ᑕᖅᑭᒋᔭᑦᑎᓐᓂ ᒫᑦᓯ ᓴᖅᑭᓂᐊᕐᖓᒡᒎᖅ. ᑕᐃᒪ  

ᒪᑐᕝᕕᔅᓴᖃᕋᔭᖅᑐᔅᓴᐅᔪᖅ ᐃᒻᒪᖄ ᑕᖅᑭᐅᓛᖅᑐᒥ, 

ᑖᓐᓇ ᑐᑭᓯᓪᓚᕆᓐᖏᒃᑲᓗᐊᖅᑕᕋ ᑭᓯᐊᓂ 

ᖃᐅᔨᒪᔪᖓ ᑕᒫᓂ ᒪᑦᓯᒥᒎᖅ ᓴᖅᑭᓂᐊᕐᖓᑦ ᑖᓐᓇ 

ᑲᓐᑐᕌᒃᑦ. ᖁᔭᓐᓇᒦᒃ, ᐅᖃᖅᑎᑦᑐᔨ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥ ᐃᓚᒋᐊᕈᑦ, ᒥᔅ 

ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑎ. ᐅᓇ ᑭᖑᓪᓕᖅᐹᒥ 

ᐊᐱᕆᔾᔪᑎᒋᓯᓐᓈᕐᓗᒍ ᑕᐃᑲᓂ ᓱᓕ ᑕᒻᒫᑕᕐᕕᒻᒥ 

ᐅᖃᐅᓯᐅᓯᒪᒻᒥᒻᒪᑦ. ᓴᓗᒪᐃᓗᐊᖃᑦᑕᕐᓂᖓ. 

ᓴᓗᒪᓐᖏᑦᑐᒧᑦ ᓅᑕᐅᖃᑦᑕᕐᓂᖏᑦ. ᑖᓐᓇ 

ᖃᐅᔨᒪᔭᕋᓗᐊᕋ ᐊᐅᓚᓂᕐᒧᑦ ᐱᔪᖅ ᑭᓯᐊᓂ 

ᐋᓐᓂᐊᔪᐃᑦ ᓇᔪᒐᖃᑦᑎᐊᕆᐊᖃᕐᓂᖓ ᑖᓐᓇ 

ᐃᓕᓴᕇᓐᓇᕋᑦᑎᒍᑦ. ᑖᓐᓇᓕ 

ᖃᓄᖅᑑᖅᑕᐅᒃᑲᓐᓂᕈᓐᓇᑕᕐᒪᖔᑦ 

ᓴᓗᒪᔪᒦᒋᐊᖃᕐᓂᖏᑦ ᐋᓐᓂᐊᔪᑦ, ᐃᓐᓇᑐᖃᐃᓪᓗ. 

ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕐᓇᒃᑲᖅ. 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ: ᖁᔭᓐᓇᒦᒃ, 

ᐅᖃᖅᑎᑦᑎᔨ. ᐄ, ᓱᓕᑦᑎᐊᖅᑐᑎᑦ 

ᓴᓗᒪᔪᒨᕆᐊᖃᖅᑐᑦ ᑭᓇᑐᐃᓐᓇᐅᓗᑕ 

ᑕᐃᒪᐃᑦᑐᒨᒍᒪᕋᔭᕐᒥᒐᑦᑕᑦᑕᐅᖅ. ᑖᓐᓇ 

ᑲᑎᒪᐅᑎᒋᔭᐅᓯᓐᓈᓚᐅᕐᒥᖕᒪᑦᑕᐅᖅ, 

ᐃᖅᑲᓇᐃᔭᖅᑎᒃᑲ ᑲᑎᒪᖃᑎᖃᓚᐅᕐᖓᑕ. ᐃᓛᒃ 

ᐅᖃᖅᑲᐅᒐᒪ ᑖᓐᓇᑦᑕᐅᖅ ᓱᓗᒪᐃᓂᖓ 

ᐅᖃᐅᓯᕆᔭᒥᓂᖅᑕᐅᖅ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᕐᕕᐊᑦ ᐅxᓐᓇᖓᓄᑦ-ᑎᑭᕋᕐᔪᐊᕐᒧᑦ, 

ᒥᔅᑐ ᒪᐃᓐ.  

 

ᐊᐱᖅᑯᑦ 028 - 5(1): ᐃᖅᑲᓇᐃᔭᕐᓇᐅᑉ 

ᓯᓚᑖᓂ ᓯᕙᓂᖃᑦᑕᕐᓂᖅ ᐋᓐᓂᐊᕕᓐᓄᑦ 

(ᒪᐃᓐ) 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐊᐱᖅᑯᑎᒃᑲ ᐅᑉᓗᒥ 

ᑐᕌᖅᑎᓐᓂᐊᒐᒃᑲ ᐋᓐᓂᐊᖃᕐᓇᓐᖏᑦᑐᓕᕆᓂᕐᒥᑦ 

ᒥᓂᔅᑕᐅᔪᒧᑦ.  

 

>>ᐃᓪᓚᖅᑐᑦ 

 

ᕼᐃᕗᓪᓕᖅᐹᒥ ᐅᖃᖅᑎᑦᑎᔩ, ᐅᖄᓪᓚᓪᓚᖓᐃ 

ᐅᑯᐊ ᐋᓐᓂᐊᕐᕕᑦᑎᓐᓂᑦ 

ᐋᓐᓂᐊᖅᑕᐃᓕᑎᑦᑎᓂᐅᔪᑦ ᐃᓗᐊᓂ ᐱᓕᕆᕙᒃᑐᑦ 

ᐅᐱᒋᒐᒃᑭᑦ ᓇᔭᓐᖑᐃᑦ ᐊᒻᒪᓗ ᐊᕼᐃᖏᑦ 

ᐃᓗᐊᖅᕼᐊᐃᔨᕗᑦ, ᕼᐅᓇᒥᐊᖑᒐᓗᐊᕌᖓᑦ 

ᐱᓕᕆᔩᑦ. ᐃᑲᔪᖅᑐᓪᓚᕆᒃᑲᒃᑭᑦ ᐊᒻᒪᓗ ᐃᒻᒪᖃ 

ᒪᓕᒐᓕᐅᖅᑎᓗᑦᑖᑎᒍᑦ ᓂᐱᒋᒐᑦᑎᒍ, ᑭᕼᐃᐊᓂ 

ᐊᑦᓈᖅᑕᐃᓕᑎᑦᓯᓂᖅ ᑕᒪᓐᓇ ᓄᓇᕗᑦ ᐃᓗᐊᓂ 

ᐋᖅᑭᑲᓐᓂᕆᐊᖃᕋᓗᐊᕐᒪᑦ. ᑖᓐᓇ ᒥᓂᔅᑕ 

ᐊᐱᖅᕼᐅᒥᐊᔭᕋ ᐱᓕᕆᖃᑎᒋᒍᐊᖅᖢᒍ, 

ᑐᑭᕼᐃᑎᑦᑎᐊᕈᐊᖅᐸᕋ ᕼᐃᕗᓪᓕᖅᐹᒥ ᐅᑭᐅᓂᒃ 

ᖃᐃᔪᓂᑦ ᑕᒪᓐᓇ ᐋᖅᑭᓐᓂᐊᕋᑉᑎᒍ.  

 

(ᑐᓵᔨᑎᒍᑦ) ᑖᓐᓇᖃᐃ ᒥᓂᔅᑕᕆᔭᐅᔪᖅ 

ᖃᓄᐃᑦᑐᓂᒃ ᒪᓕᒐᖃᕐᒪᖔᑦ ᓇᓗᓇᐃᖅᓯᔪᓐᓇᖅᐹ 

ᐱᔾᔪᑎᒋᓪᓗᒍ 5-ᖑᖔᓕᖅᑎᓪᓗᒍ 

ᖃᓄᐃᓕᐅᖃᑦᑕᕐᒪᖔᑦ ᑕᐃᒃᑯᐊ ᐱᓗᐊᕐᓗᒋᑦ 

ᑐᑦᑕᕐᕕᖃᓐᖏᑦᑐᑦ ᐊᕕᑦᑐᖅᓯᒪᔪᖁᑎᖏᓐᓂᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᒥᓂᔅᑐ, ᒥᔅ 

ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐊᒻᒪᓗᑦᑕᐅᖅ ᖁᔭᓐᓇᒦᒃ 

ᑐᓐᖓᓇᐃᓐᓇᓲᖑᒐᕕᑦ ᐅᕙᖓᑦᑕᐅᖅ 

ᐋᓐᓂᐊᓯᐅᖅᑎᕗᑦ ᑕᐃᒃᑯᐊ 

ᐅᐱᒋᓪᓚᕆᒻᒥᔭᒃᑲᑦᑕᐅᖅ ᓲᖃᐃᒻᒪ 

ᐃᖅᑲᓇᐃᔭᖅᑐᖅᐹᓘᓲᖑᒻᒪᑕ 

ᐊᒥᒐᖅᓯᒐᓗᐊᖅᑎᓪᓗᒋᑦ ᓱᓕ ᐱᓇᓱᐊᓲᖑᒻᒪᑕ, 

ᑖᓐᓇ ᖃᐅᔨᒪᔭᕗᑦ.  

 

(ᑐᓵᔨᑎᒍᑦ) ᐅᖃᖅᑏ, ᑐᑭᓯᐅᒪᓂᕋ ᒪᓕᑦᑐᒍ ᐊᒻᒪᓗ 

ᒪᒥᐊᑦᑐᖓ ᒥᓂᔅᑕᓐᖑᓵᓚᐅᕋᒪ, ᑭᓯᐊᓂ 

ᑐᑭᓯᐅᒪᓂᕋ ᒪᓕᒃᖢᒍ ᓲᕐᓗ 5-ᒦᓐᖔᓕᖅᑎᓪᓗᒍ 

ᐅᖄᓚᕕᐅᔪᖃᕐᓂᖅᐸᑦ ᑕᐃᓐᓇ 

ᐊᖓᔪᖅᑳᖓᓐᓅᖅᑕᐅᑲᐅᑎᒋᓇᔭᖅᑐᖅ ᐅᕝᕙᓘᓐᓃᑦ 

ᑕᐃᓐᓇ ᐅᑕᖅᑭᔪᖅ ᐅᖄᓚᐅᑎᒃᑯᑦ 

ᐅᖃᓪᓚᖃᑎᒋᖦᖤᖅᐸᐅᒃ, ᑕᐃᓐᓇ 

ᐋᓐᓂᐊᕕᓕᐊᕈᒪᔪᖅ. ᑖᓐᓇ ᐋᓐᓂᐊᓯᐅᖅᑎ 

ᓇᓗᓇᐃᖅᓯᓇᔭᖅᑐᖅ ᑕᐃᓐᓇ 

ᖃᐃᔭᕆᐊᖃᕐᒪᖔᖓ ᐊᓱᐃᓪᓛᒃ 

ᐋᓐᓂᐊᕕᓕᐊᖦᖤᖅᐳᖅ ᐊᒻᒪᓗ ᐃᓅᓕᓴᖅᑕᐅᓗᓂ, 

ᑲᒪᒋᔭᐅᓗᓂᓘᓐᓃᑦ ᐋᓐᓂᐊᓯᐅᖅᑎᒧᑦ.  

 

ᐅᖄᓚᐅᑎᒃᑯᑦ ᐅᖃᓪᓚᖃᑎᒌᑦᑎᓪᓗᒋᑦ ᐃᒻᒪᖃ 

ᑕᐃᓐᓇ ᐅᑕᖅᑭᔪᓐᓇᖅᐸᑦ ᖃᐅᑉᐸᖔᖃᐃ 

ᖃᐃᖁᖅᐸᐅᒃ ᐃᓂᒃᓴᓕᐅᕋᔭᖅᑕᖓ ᖃᐅᑉᐸᑦ 

ᑕᐃᑯᓐᖓᕈᓐᓇᕐᓂᐊᕐᒪᖔᑦ ᓱᕈᓯᖅ 1-ᒥ ᐊᕐᕌᒍᓕᒃ 

ᑐᖔᓂᓪᓘᓐᓃᑦ ᐋᓐᓂᐊᕕᓕᐊᑲᐅᑎᒋᔭᕆᐊᖃᖅᐳᖅ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ 

ᖁᔭᓐᓇᒦᒃ, ᑭᐅᖕᒪᑦ. ᑖᓐᓇ ᒥᓂᔅᑕᕆᔭᐅᔪᖅ 

ᑕᒪᑐᒥᖓ ᐃᓱᒫᓘᑎᒋᔭᐅᔪᓂᒃ 

ᐅᖃᐅᑕᐅᖃᑦᑕᖅᐸᖃᐃ 5-ᒦᓐᖔᓕᖅᑎᓪᓗᒍ 

ᐋᓐᓂᐊᕕᓕᐊᖅᑐᖃᕆᐊᖃᖅᑎᓪᓗᒍ, 

ᐋᓐᓂᐊᓕᖅᑐᖃᖅᑎᓪᓗᒍᓘᓐᓃᑦ? ᒫᓐᓇᕈᓗᒃ 

ᑕᐃᒪᓐᓇᖃᐃ ᓂᓪᓕᐅᔾᔭᐅᓚᐅᖅᓯᒪᕕᑦ? ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐋᒡᒐ, ᑕᑯᓚᐅᓐᖏᑦᑎᐊᖅᑐᖓ 

ᑕᐃᒪᐃᑦᑐᒥᑦ. ᐃᖅᑲᓇᐃᔭᖅᑎᒃᑲ 

ᑕᐃᒪᐃᑦᑐᖅᑖᕐᓂᖅᑲᑕ ᖃᓄᑭᐊᖅ, 

ᐅᕙᓐᓅᓚᐅᓐᖏᑦᑐᕐᓕ ᓱᓕ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᑦ ᐃᓚᒋᐊᕈᑦ, 

ᒥᔅᑐ ᒪᐃᓐ.  

 

ᒪᐃᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᑯᐊᖏᓛᒃ 

ᑭᒡᒐᖅᑐᖅᑕᒃᑲ ᑎᑎᕋᖅᕼᐃᒪᖕᒪᑕ ᐅᕙᓐᓄᑦ 

ᐅᖃᖅᑐᑎᓪᓗᒎᖅ ᐃᓛᓐᓂᒃᑯᑦ 

ᐅᖃᓗᒃᑲᓗᐊᕌᖓᑕᒎᖅ ᑕᐃᑯᖓ ᐋᓐᓂᐊᓯᐅᖅᑎᒧᑦ 

ᑲᒪᔨᒧᑦ 



ᕿᑎᖅᑰ, ᒫᑦᓯ 8, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

158 

ᐅᖃᓘᑦ ᑎᒍᔭᐅᕼᐅᐃᑦᑑᖕᒪᑦ. ᑎᒍᔭᐅᕼᐅᐃᑦᑑᓪᓗᓂ. 

ᐃᓛᓐᓂᒃ ᑕᕝᕙᑐᐊᒑᓐᖔᖅᑐᒍ ᑎᑭᑕᐅᕼᐃᒪᔫᒐᓗᐃᑦ  

ᐃᕼᐅᒫᓗᑦᑐᑎᒃ.  

 

ᑕᐃᒪᑭᐊᖅ ᒥᓂᔅᑕ ᐅᓂᒃᑳᖅᑑᓪᓗᐊᖅᐸ ᐅᖃᓗᒃᑐᖅ 

(ᑐᓵᔨᑎᒍᑦ) ᐄ, ᑖᓐᓇ ᐱᓪᓕᓚᑦᑖᖅᑐᖅ 

ᐊᐱᖅᑯᑎᒋᔭᕋ ᑕᐃᒪᐃᑦᑐᖅᑕᖃᖃᑦᑕᖅᓯᒪᖕᒪᑦ 

ᐊᑕᐅᓯᐊᕐᓇᓂ. ᖃᓄᖅ ᑕᐃᒃᑯᐊ 

ᖃᓄᐃᓕᐅᕆᐊᖃᖅᐸᑦ ᐅᖄᓚᐅᑦ ᐋᓐᓂᐊᕕᖕᒥ 

ᑭᐅᔭᐅᓐᖏᑉᐸᑦ, ᐊᓯᐊᓂᑦ ᓈᓴᐅᒻᒥᒃ ᐱᑕᖃᖅᐹ 

ᐅᕝᕙᓘᓐᓃᑦ ᑖᓐᓇ ᐋᖅᑭᒋᐊᖅᑕᐅᔪᓐᓇᖅᐸ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᒥᓂᔅᑐ, ᒥᓂᔅᑐ 

ᐊᕐᓇᒃᑲᖅ.  

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ: ᖁᔭᓐᓇᒦᒃ, 

ᐅᖃᖅᑎ. (ᑐᓴᔨᒃᑯᑦ) ᐄ ᐃᓛᓐᓂ 

ᑕᐃᒪᐃᑦᑐᖅᑕᖃᖃᑦᑕᖅᑐᖅ ᐅᖄᓚᐅᑦ 

ᑭᐅᔭᐅᖃᑦᑕᖏᖦᖢᓂ ᐊᒻᒪᓗ ᐋᓐᓂᐊᓯᐅᖅᑎᓄᑦ 

ᐅᖄᓚᕕᑦᑕᖃᕐᒥᖕᒪᑦ ᑕᐃᓐᓇ ᐅᖄᓚᕕᐅᒍᓐᓇᕐᒥᔪᖅ. 

ᐃᕝᕕᓗ ᒪᓕᒐᓕᐅᖅᑎᐅᔪᑎᑦ ᐅᕙᓐᓄᑦ 

ᐅᖃᓪᓚᖃᑎᖃᕆᐊᖅᑐᕈᓐᓇᖅᖢᑎᑦ. ᓇᓖᕌᕈᑎᒃᓴᐃᑦ 

ᑕᒪᒃᑯᐊ ᖃᓄᖅᑑᕈᑎᒃᓴᓪᓗ ᑕᒪᔾᔭᐅᔪᑦ 

ᐊᖅᑯᑎᒍᓐᓇᖅᑕᕗᑦ. ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᐊᐃᕕᓕᖕᒧᑦ 

ᒪᓕᒐᓕᐅᖅᑎ, ᒥᔅᑐ ᓇᑦᓯᖅ.  

 

ᐊᐱᖅᑯᑦ 029 - 5(1): ᓱᕈᓯᕐᓂᑦ ᐊᖅᓵᖅᓯᓂᕐᒧᑦ 

ᐃᓕᖅᑯᓯᒃ (ᓇᑦᓯᖅ) 

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑎ. 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᓐᓄᑦ 

ᑐᕌᖅᑎᔾᔮᓐᖏᑦᑕᕋ. ᐃᖅᑲᑐᐃᔨᒃᑯᓐᓄᑦ ᒥᓂᔅᑕ 

ᐅᕝᕙᓘᓐᓃᑦ 

ᐃᓅᓯᓕᕆᔨᒃᑯᓐᓄᑦ.  

 

ᒪᑯᐊ ᐊᐃᑉᐸᕇᑦ ᐱᑦᑎᐊᖏᔾᔪᑎᒌᓚᐅᖅᐸᒻᒪᑕ ᐊᒻᒪ  

ᑖᓐᓇ ᕿᑐᕐᖓᑯᓗᒃ ᐊᖅᓵᖅᑕᐅᕙᑦᓱᓂ ᓇᓕᐊᓄᑦ 

ᐊᓈᓇᖓᓘᓐᓃᑦ ᐊᑖᑕᖓᓘᓐᓃᑦ 

ᓈᒻᒪᒐᓱᕆᔭᐅᒍᓐᓃᕌᖓᑦ. ᐊᐱᖅᑯᑎᒋᔭᕋᓕ ᑖᓐᓇ 

ᕿᑐᕐᖓᑯᓗᒃ ᓇᓕᐊᓄᑦ ᑎᒍᔭᐅᔪᓐᓇᖅᓯᖃᑦᑕᖅᐸ? 

ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ: ᖁᔭᓐᓇᒦᒃ. ᑖᓐᓇ ᑐᕌᖓᖅᑯᖕᒪᑦ 

ᑐᕌᖓᓇᓱᒋᓪᓗᒍᓗ ᐃᓄᓕᕆᔨᒃᑯᑦ ᒥᓂᔅᑐᖓᓐᓄᑦ. 

ᓯᕗᓪᓕᖅᐹᒥ ᑭᐅᔪᓐᓇᕐᒪᖔᒍ, ᒥᓂᔅᑐ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ: ᐄ ᑖᒃᑯᐊ ᓄᑕᕋᓐᓈᑦ 

ᐃᓄᓕᕆᔨᒃᑯᓐᓄᑦ ᑎᒍᔭᐅᔭᕌᖓᑕ ᐃᓄᓕᕆᔨᒃᑯᑦ 

ᐱᖁᔮᓄᑦ ᐊᑐᖅᖢᒍ ᐱᑦᑕᖅᑐᑦ. ᑕᐃᒃᑯᐊᓕ 

ᓄᓕᐊᕇᒃ ᐊᕕᑎᑕᐅᓯᒪᒑᖓᑕ 

ᐃᖅᑲᖅᑐᐃᔨᓕᕆᔨᒃᑯᑦ ᐱᖁᔮᓄᑦ ᐊᑐᖅᑕᖅᑐᑦ. 

ᒪᑦᓇ ᐅᖃᖅᑎ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᓇᑦᓯᖅ.  

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑎ. ᑐᑭᓯᑎᒃᑲᕐᒪ. 

ᑕᐃᒪᓕ ᑖᓐᓇ ᐊᓈᓇᐅᔪᕐᓕᑭᐊᖅ ᐃᓱᒪᖓ 

ᓈᒻᒪᑦᑎᐊᓐᖏᓪᓕᕌᖓᑦ ᑖᓐᓇ ᕿᑐᕐᖓᐅᔪᖅ 

ᐊᑖᑕᖓ ᓈᒻᒪᑦᑎᐊᕋᓗᐊᖅᑎᓪᓗᒍ ᐅᕝᕙᓘᓐᓃᑦ 

ᑭᐳᑦᑎᖔᕐᓗᒍ ᐊᑖᑕᖓᑕ ᐃᓱᒪᖓ 

ᓈᒻᒪᑦᑎᐊᕈᓐᓃᕌᖓᑦ ᐅᕝᕙᓘᓐᓃᑦ ᐊᓈᓇᖓ 

ᓇᓕᐊᓐᓄᑭᐊᖅ ᑎᒍᔭᐅᓲᖑᕙ ᑖᓐᓇ 

ᕿᑐᕐᖓᕆᔭᐅᔪᖅ ᐊᑖᑕᑦᑎᐊᒃᑯᖏᓐᓄᓪᓘᓐᓂᑦ 

ᐅᕝᕙᓘᓐᓃᑦ ᑖᑦᓱᒧᖓ ᐊᑖᑕᐅᔪᒧᑦ ᐅᕝᕙ 

ᐊᓈᓇᐅᔪᒧᑦ ᐃᓱᒪᖃᑦᑎᐊᖅᑐᒧᑦ. ᖁᔭᓐᓇᒦᒃ 

ᑐᑭᓯᓇᕐᓂᕈᒪ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ: ᒪᑦᓇ ᐅᖃᖅᑎ. 

ᑐᑭᓯᑦᓯᐊᕐᓂᕈᒪ ᑕᐃᒃᑯᐊ ᐊᓈᓇ ᐊᑖᑕᐅᔪᖅ 

ᐊᑕᐅᓰᓐᓇᖅ ᓈᒻᒪᓐᖏᓕᕐᓂᖅᐸᑦ  ᑖᓐᓇ ᓄᑕᖅᑲᖅ 

ᐊᓈᓇ ᐅᕝᕙᓘᕝᕙ ᐊᑖᑕ ᐃᖁᒪᓄᑦ ᓈᒻᒪᒃᑐᒥᒃ 

ᑕᐃᑲᓃᒐᔭᖅᑐᖅ ᑖᓐᓇ ᐃᒡᓗᕐᔪᐊᑉ ᐃᓗᐊ 

ᓈᒻᒪᑦᑎᐊᖅᐸᑦ. ᑖᓐᓇ ᓄᑕᕋᕐᒧᑦ 

ᖁᐃᓐᓇᐅᓗᐊᓐᖏᐸᑦ.  

 

ᐅᖃᖅᑎ, ᑖᓐᓇ ᐅᓂᒃᑲᒐᔮᓪᓚᖓ ᖃᓄᖅ ᑖᒃᑯᐊ  

ᐃᓄᓕᕆᔨᒃᑯᓐᓄᑦ ᓄᑕᕋᖅ ᑎᒍᔭᐅᔪᖅ ᖃᓄᖅ 

ᐃᓂᒃᕼᐊᖅᑖᕈᒻᒪᖔᑕ ᑕᐃᒪ ᑎᒍᕼᐃᒍᐊᔪᐃᑦᑐᒎᒐᓗᐊᖅ 

ᑭᕼᐃᐊᓂ ᐃᓛᓐᓂᒃᑯᑦ ᐱᒋᐊᖃᕋᑉᑕ ᑖᒃᑯᐊ ᓄᑕᖅᑲᑦ 

ᒥᐊᓂᕆᒋᐊᖃᕋᑉᑎᒍ. ᑖᓐᓇ ᓄᑕᕋᖅ ᑎᒍᔭᐅᓐᓂᖅᐸᑦ 

ᐃᓄᓕᕆᔨᒃᑯᓐᓄᑦ ᕿᕗᓪᓕᖅᐹᒥ ᑖᒃᑯᐊ ᐃᓚᒌᖕᓂᒃ 

ᑖᒃᑯᐊ ᖃᓂᑦᑐᒧᑦ ᐃᓚᒌᓄᑦ ᖃᓪᓗᓈᑎᑐᑦ 

ᖃᑕᓐᖑᑎᖏᓐᓄᑦ ᑕᐃᑲᓃᓪᓗᓂ. ᑕᐃᑯᖓ 

ᐃᓕᔭᐅᓂᖅ ᐊᔪᕐᓇᖅᐸᑦ ᐃᓚᒌᑦᑑᒐᓗᐃᓄᑦ 

ᐊᖏᓂᖅᓴᒧᑦ ᐃᓚᖏᓐᓄᑦ ᑖᒃᑯᐊ ᖁᓕᑦ ᐊᔪᕐᓂᖅᐸᑕ 

ᑕᕝᕙᓂ ᓄᓇᓕᐅᑉ ᐃᓗᐊᓂ ᑎᒍᐊᓐᖑᐊᓄᑦ 

ᐊᓈᓇᓐᖑᐊᒃᑯᖏᓐᓄᑦ ᑕᐃᑯᖓ ᐃᓕᔭᐅᓗᓂ ᑖᒃᑯᐊ 

ᐊᔪᕐᓇᖅᐸᑕ ᖁᓕ ᖃᓪᓗᓈᑦ ᓄᓈᓄᑦ 

ᐊᐅᓪᓚᖅᑎᑕᐅᓗᓂ ᐅᕝᕙᓘᕝᕙ ᓱᕈᓯᒃᑯᕕᖕᒨᕐᓗᓂ. 

ᒪᑦᓇ ᐅᖃᖅᑎ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᓇᑦᓯᖅ.  

 

ᓇᑦᓯᖅ: ᑕᐃᒪᓕ ᑭᖑᓪᓕᖅᐹᒥ ᐅᓇ 

ᐊᐱᖅᑯᑎᒋᒍᒪᔭᕋ. ᖁᔭᓐᓇᒦᒃ ᒥᓂᔅᑕ ᑭᐅᒐᕕᑦ. 

ᑖᒃᑯᐊᓕ ᖃᓄᖅ ᐊᑖᑕᐅᔪᕐᓘᓐᓃᑦ 

ᐊᓈᓇᐅᔪᕐᓘᓐᓃᑦ ᕿᑐᕐᖓᒥᓂᒃ 

ᑎᒍᓯᒍᒪᓕᕋᓗᐊᖅᑎᓪᓗᒍ ᐃᓱᒪᖓ 

ᓈᒻᒪᑦᑎᐊᖅᑎᓪᓗᒍ ᑖᒃᑯᐊ ᐊᓈᓇᑦᓯᐊᖑᔪᑦ 

ᐊᑖᑕᑦᓯᐊᖑᔪᑦ ᑎᒍᒥᐊᓗᐊᕋᓱᒃᑎᓪᓗᒋᑦ ᑖᑦᓱᒥᖓ 

ᕿᑐᕐᖓᑯᓗᒻᒥᒃ ᑭᓇᒧᓪᓗ ᑖᓐᓇ ᐊᑖᑕᐅᔪᕐᓘᓐᓃᑦ 

ᐊᓈᓇᐅᔪᕐᓘᓐᓃᑦ ᐃᑲᔪᖅᑕᐅᔪᒪᓗᓂ ᓵᓐᓇᔭᖅᐸ? 

ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ’ᓇ ᐅᖃᖅᑎ. ᑕᕝᕙ 

ᑖᓐᓇ ᓄᑕᕋᖅ ᑎᒍᔭᐅᓯᒪᓚᐅᕐᓗᓂ 

ᐅᑕᖅᑭᒋᐊᖃᓕᕐᓂᖅᐸᑦ ᑖᓐᓇ ᐃᒡᓗᕐᔪᐊᑉ ᐃᓗᐊ 

ᓈᒻᒪᑦᓯᐊᓕᖅᐸᑦ ᐅᑎᕋᔭᖅᑐᖅ. ᑕᐃᒃᑯᐊ 

ᐊᖓᔪᖅᑳᖑᔪᑦ ᐅᕝᕙᓘᕝᕙ ᐊᓈᓇ, ᐊᑖᑕᐅᔪᖅ, 

ᐊᑕᐅᓯᐅᓐᓂᖅᐸᑦ ᐃᓄᓕᕆᔨᒃᑯᓐᓅᕐᓗᓂ ᐅᖃᕐᓗᓂ 

ᓈᒻᒪᓐᖏᓕᕋᓗᐊᖅᑐᖓ. ᑖᓐᓇ ᓄᑕᕋ’ᓈᖅ 

ᓈᒻᒪᓐᖏᑦᑐᒦᓚᐅᖅᑐᖅ ᑭᕼᐃᐊᓂᑐᖅ ᑭᕼᐃᐊᓂ 

ᒫᓐᓇ ᓈᒻᒪᓕᖅᑐᖓ ᐊᒻᒪ ᐃᕼᐅᒪᔪᖓ ᑖᓐᓇ 

ᐱᒍᐊᓕᕋᑉᑯ.  

 

ᐃᓄᓕᕈᔨᒃᑯᓐᓅᕐᓗᓂ ᖃᐅᔨᕼᐊᖅᑕᐅᓗᓂ ᑖᓐᓇ 

ᐃᒡᓗᕐᔪᐊᑉ ᐃᓗᐊ ᐊᒻᒪ ᐊᐱᖅᕼᐅᖅᑕᐅᓗᓂ ᖃᓄᖅ 

ᑕᐃᑉᓱᒪᓂ ᐊᓕᐊᓇᐃᓚᐅᕋᕕᑦ, ᒫᓐᓇ ᖃᓄᐃᓕᕋᕕᑦ 

ᑖᓐᓇ ᓲᖅ ᓄᑕᖅᑲᖅ ᐅᑎᕋᔭᖅᐸ? ᐊᒻᒪ ᑖᓐᓇ 

ᓈᒻᒪᒋᔭᐅᒃᐸᑦ ᑖᓐᓇ ᓄᑕᕋᐅᔪᖅ 

ᐅᑎᖅᑎᑕᐅᒐᔭᖅᑐᖅ. ᑖᒃᑯᐊ ᓄᑕᖅᑲᑦ  

ᐊᖓᔪᖅᑳᖏᓐᓃᒋᐊᖃᕐᒪᑕ. ᑕᕝᕙ ᑭᕼᐃᐊᓂ ᑖᓐᓇ 

ᐃᒡᓗᕐᔪᐊᖅ ᐊᐅᓚᓂᖓ ᓈᒻᒪᑦᑎᐊᓐᓂᓐᖏᑉᐸᑦ ᓱᓕ 

ᓄᑕᕋᕐᒧᑦ ᐅᑕᖅᑭᒋᐊᖃᕋᔭᕐᒪᑕ. ᑖᒃᑯᐊ 

ᓈᒻᒪᕼᐅᒋᓕᖅᐸᑕ ᐃᓄᓕᕆᔨᒃᑯᓐᓅᕐᓗᑎᒃ 

ᐅᖃᕆᐊᖅᑐᕐᓗᑎᒃ ᓄᑕᕋᕋ ᒫᓐᓇ 

ᐅᑎᖅᑎᖁᓕᕋᓗᐊᕋᑉᑎᒍᑦ ᐃᒡᓗᕐᔪᐊᖅ ᐊᐅᓚᓂᖅ 

ᐅᕝᕙᓘᓐᓃᑦ ᐅᕙᖓ ᓈᒻᒪᑦᑎᐊᓕᕋᒪ.  ᒪ’ᓇ 

ᐅᖃᖅᑎ. 
 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᖕᓇᖓᓄᑦ-

ᐃᒡᓗᓕᒑᕐᔪᒃ, ᒥᔅ ᑕᐅᑐᓐᖏ. 
 

ᐊᐱᖅᑯᑦ 030 - 5(1): ᖃᐅᔨᓴᐃᓂᖅ 

ᐃᒡᓗᓕᒑᕐᔪᒻᒥ ᑐᓚᑦᑕᕐᕕᐅ 

ᐱᐅᓯᒋᐊᖅᑕᐅᓂᒃᓴᖓᓄᑦ (ᑕᐅᑐᓐᖏ) 
 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐅᓇ 

ᐊᐱᖅᑯᑎᒋᓂᐊᖅᑕᕋ ᐊᐅᓚᑦᑎᓯᔨᒧᑦ ᒥᓂᔅᑕᒧᑦ 

ᐃᓕᓴᐱ ᓯᐅᑎᐊᐱᒃ.  
 

ᐊᔾᔨᒋᓐᖏᑖ ᐃᑉᐸᑦᓴᖅ ᐊᐱᖅᑯᑎᒋᓚᐅᖅᑕᕐᒪ 

ᑕᐃᒃᑯᐊ ᒪᕐᕉᖕᓂᒃ ᐅᖃᐅᓯᖃᕋᒪ. ᑖᓐᓇᓕ ᒫᓐᓇ 

ᐊᑐᖅᑕᐅᔪᖅ ᑐᓚᒃᑕᕐᕕᒃ ᐃᒡᓗᓕᒑᕐᔪᖕᒥ 

ᐊᐱᖅᑯᑎᒋᓂᐊᖅᑕᕋ ᐅᖃᓚᐅᐱᓪᓚᒡᓗᖓ. 

ᖃᐅᔨᒋᐊᓚᐅᕋᒪ ᐃᒡᓗᓕᒑᕐᔪᖕᒧᑦ ᕼᐋᒻᓚᒃᑯᖏᓐᓄᑦ 

ᑎᑎᕋᖅᑎᖓᓄᑦ ᕼᐊᒻᓚᒃᑯᑦ ᐊᓪᓚᑦᑎᖓᓄᑦ, ᕈᐃ 

ᒧᓕᓐᔅ, ᓄᑕᕋᕐᒥᒃ ᐊᑕᐅᓯᕐᒥᒃ ᑕᕆᐅᕐᒧᑦ 

ᐃᒫᖅᑐᖃᕋᓱᒋᓚᐅᕋᓗᐊᕋᓗᐊᕋᒃᑯ ᐊᐅᔭᖅ 

ᐊᑦᑕᕐᓇᖅᑐᒦᓕᖅᓱᓂᓗ. ᑐᓴᖅᑎᑕᐅᑦᑎᐊᓚᐅᕋᒪ 

ᖃᐅᔨᑎᑕᐅᑦᑎᐊᓚᐅᕋᒪ ᐊᑕᐅᓯᐅᓐᖏᑦᑐᕉᖅ 

ᑕᕆᐅᕐᒧᑦ ᑐᓚᒋᐊᖅᓱᑎᒃ ᐃᒫᖃᑦᑕᓕᖅᑐᑦ 

ᐊᑦᑕᕆᔭᐅᔪᖅ ᐃᒡᓗᓕᒑᕐᔪᖕᒥᐅᑕᕐᓄᑦ.  
 

ᑕᐃᒪ ᐱᕙᓪᓕᐊᑎᑦᑎᓕᕆᔨᒃᑯᑦ ᑖᒃᑯᐊ 

ᐊᐅᓚᓂᕐᒧᓪᓗ ᐊᐅᓚᑦᑎᖃᑦᑕᕐᒪᑕ 

ᐊᑐᐃᓐᓇᐅᑎᑦᑎᖃᑦᑕᕐᒪᑕ ᖃᐅᔨᒋᐊᖅᓱᑎᒃ ᖃᓄᖅ 

ᑕᒪᒃᑯᐊ ᑕᕆᐅᕐᒧᑦ ᑐᓚᒃᑕᕐᕖᑦ 

ᐋᖅᑭᒋᐊᖅᑕᐅᓂᖃᕈᓐᓇᕐᒪᖔᖏᑦᑕ. ᑖᓐᓇ 

ᒥᓂᔅᑕᒋᔭᐅᔪᖅ ᓇᓗᓇᐃᕈᓐᓇᖅᐸ ᐊᑖᓂ ᑖᒃᑯᐊ 

ᓄᓇᓕᖕᓄᑦ ᐃᖏᕐᕋᓂᓕᕆᓂᕐᒧᑦ 

ᐊᑐᐃᓐᓇᐅᑎᑕᐅᔪᑦ ᖃᐅᔨᒋᐊᖅᑕᐅᔪᓐᓇᕐᒪᖔᑦ 

ᑐᓚᒃᑕᕐᕕᒃ ᐃᒡᓗᓕᒑᕐᔪᖕᒥ. ᑖᓐᓇ 

ᓯᕗᓪᓕᖅᐹᖅ ᐊᐱᖅᑯᑎᒐ, ᖁᔭᓐᓇᒦᒃ, 

ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ  

ᐃᖏᕐᕋᔪᓕᕆᔨᒃᑯᓐᓄᑦ ᒥᓂᔅᑕᖑᔪᖅ, ᒥᓂᔅᑐ 

ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔨ. ᐅᑕᖅᑭᑲᐃᓐᓇᒐᓛᒃ. ᐃᓕᑦᑐᐊᓘᔪᖓ 

ᐃᓪᓗᒥ. ᖁᔭᓐᓇᒦᒃ ᑖᓐᓇ ᐊᐱᖅᓲᑎᒋᒐᕕᐅᒃ. 

ᐅᖃᕈᓐᓇᖅᑐᖓ ᒫᓐᓇ ᑮᓇᐅᔭᐃᑦ 

ᐊᑐᐃᓐᓇᐅᓲᖑᒻᒪᑕ ᓄᓇᕗᒻᒥ ᑕᒪᑦᓱᒧᖓ 

ᐅᖃᓚᐅᕐᒥᔪᖓ ᐃᑉᐸᑦᓴᖅ. ᑐᐱᖅᓱᒍᓐᓇᖅᑐᐃᑦ 

ᐊᓚᒃᑲᐃᒍᒪᑉᐸᑕ. ᑖᓐᓇ ᑮᓇᐅᔭᖅ ᐊᑐᐃᓐᓇᐅᓲᖅ 

ᑐᐱᖅᓱᖅᑲᑕ ᕿᒥᕐᕈᐊᓲᑦ. ᐊᑐᐃᓐᓇᑕᓕᒃ ᒥᑭᔪᓂᑦ 

ᑐᓚᑦᑕᕐᓂᑦ, ᑐᒃᓯᕋᐅᑎᒃᑯᑎᒍᑦ ᒪᓕᑦᑐᓂᑦ. 

ᖁᔭᓐᓇᒦᒃ, ᐅᖃᖅᑎᑦᓯᔨ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑦ, ᒥᔅ 

ᑕᐅᑐᓐᖏ. 

 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔨ, ᒥᓂᔅᑕ 

ᑕᐃᒪᓐᓇ ᑭᐅᑦᑎᐊᕐᒪᑦ ᖁᔭᒋᕙᕋ. ᖃᐅᔨᓚᐅᕐᒪᑦ 

ᐃᑉᐸᒃᓴᖅ ᑎᑎᖅᑲᖅᑖᕆᔭᐅᔪᒥᒃ ᒪᐃᔭᒥᒃ. ᑕᐃᒪᓕ 

ᑖᒃᑯᓂᖓ ᕼᐋᒪᓚᒋᔭᐅᔪᖅ ᑎᑎᖅᑐᐃᓗᑎᒃ 

ᑐᒃᓯᕋᕋᔭᖅᐸᑕ ᐊᑐᐃᓐᓇᐅᑎᑦᑎᖁᔨᓇᔭᖅᑐᖓ, 

ᒥᓂᔅᑕᒥᒃ ᓇᐅᒃᑯᑦ ᑐᓴᒐᒃᓴᓂᒃ ᐱᔪᓐᓇᕐᒪᖔᖏᑦᑕ 

ᑎᑎᕋᕐᓗᓂ ᒪᐃᔭᒧᑦ ᐅᕙᓐᖓᑦ ᑐᒃᓯᕋᕈᓐᓇᖅᑐᓯ 

ᓇᓗᓇᐃᖅᓯᒪᑦᑎᐊᖅᑐᒥᒃ. ᑖᓐᓇ 

ᐊᑐᖅᑕᐅᓯᒪᓐᖏᖕᒪᑦ ᑐᓚᒃᑕᕐᕕᖕᓄᑦ 

ᑐᒃᓯᕋᐅᑎᐅᖃᑦᑕᖅᑐᑦ. ᖁᔭᓐᓇᒦᒃ, ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩᑦ. ᐄ ᑖᓐᓇ ᑎᓕᓯᓂᐊᖅᑯᖓ 

ᑎᑎᕋᖁᓪᓗᒋᑦ ᐃᕝᕕᑦ ᓄᓇᖓᓂ ᐃᑲᔪᖅᓱᓲᒥᓂᒃ 

ᑎᑎᕋᖁᓪᓗᒋᑦ ᖃᓄᐃᑦᑐᑦ ᑮᓇᐅᔭᐃᑦ 

ᐊᑐᐃᓐᓇᐅᒻᒪᖔᑕ ᐊᐱᖅᓱᕋᑦᓴᓂᒃ. ᖁᔭᓐᓇᒥᒃ 

ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅᑐ ᕿᔪᒃᑖᖅ.  

 

ᐊᐱᖅᑯᑦ 031 - 5(1): ᑐᑦᑐᒃᑕᐅᖃᑦᑕᖅᑐᑦ 

ᓈᓴᐅᑎᖏ ᓄᓇᓖᑦ ᓇᓪᓕᑭᑕᕐᓗᒋᑦ 

(ᕿᔪᒃᑖᖅ) 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ 

ᐊᐱᖅᑯᑎᒐ ᑐᕌᖅᑎᓂᐊᖅᑕᕋ ᐊᕙᑎᓕᕆᔨᒃᑯᓐᓄᑦ 

ᒥᓂᔅᑑᔪᒧᑦ.  

 

ᐅᖃᖅᑎᑦᑎᔩ ᑕᐃᒪ ᖃᐅᔨᒪᔪᐃᓐᓇᐅᒐᑦᑕᐃᓛᒃ 

ᑕᒪᓂ ᕿᑭᑦᑖᓗᒥᐅᑎᒍᑦ ᑐᑦᑐᒍᓐᓇᖅᑕᐅᒐᑦᑕ 250-

ᓂᒃ ᐊᕐᕌᒍᓕᒪᒧᑦ. ᐅᖃᖅᑎᑦᑎᔩ ᐅᓪᓗᒥᒧᒃᑭᐊᕐᖓᐃ 

ᑕᒪᓐᓇ ᖃᓄᐃᓕᖓᓕᖅᑲ ᑐᑦᑐᐃᑦ 

ᑐᑦᑐᑕᐅᖃᑦᑕᕐᓂᖏᑦ ᓄᓇᓖᓪᓗ ᖃᑦᑎᑦ 

ᓈᕆᓯᒪᓕᖅᑲᑦ ᐅᕝᕙᓘᓐᓃᑦ ᓈᕆᓯᒪᓐᖏᓚᑦ ᓱᓕ 

ᑖᒃᑯᐊᓕᒪᑦ ᕿᑭᖅᑖᓗᒻᒥᐅᑦ ᑖᒃᑯᓇᓐᖓᑦ 

ᑐᑦᑐᒐᑦᓴᐅᔪᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐊᕙᑎᓕᕆᔨᒃᑯᓐᓄᑦ 

ᒥᓂᔅᑕᖑᔪᖅ, ᒥᓂᔅᑐ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᒪᒥᐊᓇᖅ ᓇᐃᐱᑦᓯ ᑭᐅᑦᓯᐊᕐᓂᐊᕋᒪ 

ᑭᐅᑲᒻᒪᓐᖏᓪᓗᖓ. ᐅᖃᓕᒪᖅᑲᐅᔭᕋᓗᐊᕋ 

ᑕᒻᒪᕈᒪᓐᖏᓐᓇᒪ.  

 

ᐅᖃᕈᓐᓇᖅᑐᖓ ᑐᑦᑐᓕᕆᓂᐅᑉ ᒥᑦᓵᓄᑦ ᐃᒪᒃ. 

(ᑐᓵᔨᑎᒍᑦ) ᑕᕝᕙᓂ ᓄᓇᑖᕈᑎᑦ ᐃᓗᐊᓂ ᐃᓄᐃᑦ 

ᓂᕐᔪᑎᒍᓐᓇᖅᑎᑕᒥ ᐊᒻᒪᓗ ᐱᔪᓐᓇᐅᑎᖃᖅᑐᑎᑦ 

ᓂᐅᕐᕈᑎᖃᕐᓂᕐᒥᒃ ᐆᒪᔪᕕᓂᕐᓂᒃ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᕿᔪᒃᑖᖅ.  

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ 

ᐆᒥᖓ ᐊᐱᕆᓇᓱᕋᑖᕋᓗᐊᖅᑐᖓ 

ᕿᑭᖅᑖᓗᒻᒥ ᕿᑭᖅᑖᓗᒻᒥᐅᖑᔪᑎᒍᑦ 250-ᓂᒃ 

ᑐᑦᑐᒍᓐᓇᖅᑎᑕᐅᒐᑦᑕ. ᑖᒃᑯᐊ ᑐᑦᑐᒍᓐᓇᖅᑕᕗᑦ 

ᖃᑦᑎᓂᒃ ᐃᓚᓐᖓᖅᑕᐅᓯᒪᓕᕐᒪᖔᑕ ᐅᕝᕙᓘᓐᓃᑦ  

ᓈᔭᐅᕙᓪᓕᐊᓕᕐᒪᖔᑕ ᓇᓕᐊᓪᓗ ᓄᓇᓖᑦ 

ᓈᕆᓯᒪᓕᕐᒪᖔᑕ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᒫᓐᓇ ᐅᖃᕈᓐᓇᖅᑐᖓ ᑕᒪᒃᑯᐊ 

ᕿᒥᕐᕈᐊᖅᑕᐃᑦ ᐱᓯᒪᓐᖏᑕᕋ ᒫᓐᓇ ᐅᓪᓗᒥ 

ᖃᐅᔨᓴᖅᑕᐅᖏᓐᓇᖅᑑᒐᓗᐊᖅ ᑐᑦᑐᓕᕆᓂᖅ ᒫᓐᓇ. 

ᐃᓱᒪᓗᒋᒐᓗᐊᖅᑕᕗᑦ ᓲᖃᐃ ᑐᑦᑐᓕᕆᓂᖅ 

ᐱᒻᒪᕆᒃ ᒫᓐᓇ ᓄᓇᕗᒻᒥ. ᖃᑦᓯᓪᓚᕆᐅᒻᒪᖔᑕ 

ᒪᓐᓇ ᐅᖃᐅᔾᔭᐅᓯᒪᓐᖏᑦᑐᖓ ᑭᓯᐊᓂ 

ᖃᐅᔨᓴᖅᑕᐅᖏᓐᓇᖅᑐᐃᑦ. ᖁᔭᓐᓇᒦᒃ, 

ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᕿᔪᒃᑖᖅ.  

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐊᐱᖅᑯᑎᒋᔭᓐᓂᒃ ᑭᐅᔭᐅᓐᖏᒃᑲᓗᐊᖅᑐᖓ. 

ᐅᖃᖅᑎᑦᑎᔩ ᑕᒪᓐᓇᖃᐃ ᑐᑦᑐᓕᕆᓂᖅ 

ᐱᔾᔪᑎᒋᓪᓗᒍ ᑖᒃᑯᐊ ᑐᑦᑐᑕᐅᓯᒪᔪᑦ 

ᐊᖑᑕᐃᓐᓇᕐᓂᒃ ᑐᑦᑐᒍᓐᓇᖅᑎᑕᐅᓯᒪᒐᑦᑕ ᑕᒪᓂ 

ᕿᑭᖅᑖᓗᒻᒥ. ᐊᖑᑎᓂᒃ ᖃᑦᑎᓂᒃ 

ᑐᑦᑐᓯᒪᔪᖃᓕᕐᒪᖔᖅ ᐊᒻᒪᓗ ᐊᕐᓇᕐᓗᓐᓂᒃ 

ᑐᑦᑐᓯᒪᔪᖃᕐᒪᖔᖅ. ᒥᓂᔅᑕ ᑖᑦᓱᒥᖓᖃᐃ 

ᓇᓗᓇᐃᖅᓯᔪᓐᓇᖅᐳᖅ? ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐅᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐅᖃᕈᓐᓇᖅᑐᖓ ᐃᒪᒃ ᒪᓐᓇ 

ᓄᓇᓕᕋᓛᑦ ᒫᓐᓇ ᐃᒪᒃ ᑎᑎᖅᓯᒪᔪᐃᑦ ᕿᑭᖅᑖᓗᒻᒥ 

ᐃᒃᐱᐊᕐᔪᒃ 20, ᑭᓐᖓᐃᑦ 20, ᑲᖏᖅᑐᒑᐱᒃ 32, 

ᐃᒡᓗᓕᒃ 12, ᐃᖃᓗᐃᑦ 41 ᑭᓯᐊᓂ 

ᑎᑎᖅᓯᒪᓐᖏᑦᑐᑦ ᐅᖃᐅᔾᔭᐅᓯᒪᓐᖏᑦᑐᖓ ᓇᓪᓕᐊᒃ 

ᐊᖑᑎᐅᒻᒪᖔᖅ ᓇᓪᓕᐊᒃ ᐊᕐᓇᐅᒻᒪᖔᖅ.  

ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ 

ᖃᒪᓂᖅᑐᐊᒧᑦ. ᒥᔅᑐ ᒥᑭᓐᖑᐊᖅ.  

 

ᐊᐱᖅᑯᑦ 032 - 5(1): ᐃᖅᑲᖅᑐᐃᔨᕋᓛᑦ 

ᑎᒃᑯᐊᖅᑕᐅᓂᖏᓐᓄᑦ 

ᐊᑭᓕᖅᓱᖅᑕᐅᓂᖏᓐᓄᓪᓗ ᑲᑎᒪᔨᕋᓛᑦ 

(ᒥᑭᓐᖑᐊᖅ) 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒐ ᑐᕌᖅᑎᑕᕋ ᒪᓕᒐᓕᕆᓂᕐᒧᑦ 

ᒥᓂᔅᑕᐅᔪᒧᑦ.  

 

ᐅᖃᖅᑏ, ᒥᓂᔅᑕ ᖃᐅᔨᒪᑦᑎᐊᕐᒪᑦ 

ᐃᖅᑲᖅᑐᐃᔨᕋᓛᑦ ᑎᒃᑯᐊᖅᓯᓂᕐᒧᑦ 

ᐊᑭᓕᖅᓱᑕᐅᓂᖏᓐᓄᓪᓗ ᑲᑎᒪᔨᕋᓛᑦ ᑲᒪᒋᔭᖃᕐᒪᑕ 

ᓄᑖᓂᑦ ᐃᖅᑲᖅᑐᐃᔨᕋᓛᖑᖅᑎᑦᑎᔨᔨᐅᓪᓗᑎᑦ 

ᓄᓇᕗᒻᒥ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᔅᓯᐊᖅᑎᖅ 

ᐃᖅᑲᖅᑐᐃᔨᕋᓛᓕᕆᔪᐃᑦ ᑎᒃᑯᐊᖅᑐᐃᔩ 

ᐊᑭᓕᖅᓱᐃᔩᓪᓗ ᑲᑎᒪᔨᕋᓛᑦ ᑲᔅᓯᐊᖅᑎᖅᖢᑎᑦ 

ᑲᑎᒪᖃᑦᑕᖅᓯᒪᓕᕐᒪᖔᑕ ᑕᐃᒪᓐᖓᑦ 

ᓴᖅᑭᑕᐅᓚᐅᖅᖢᑎᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᕆᔨᒃᑯᓐᓄᑦ ᒥᓂᔅᑕ, 

ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ 

ᒪᓕᒐᓕᐅᖅᑎᐅᖃᑎᒐ. ᑕᒪᒃᑯᐊ ᐱᓯᒪᓐᖏᓐᓇᒃᑭᑦ 

ᓇᓂᓂᐊᖅᐸᒃᑲ ᑖᓐᓇ ᑎᒍᑐᐃᓐᓇᓂᐊᖅᑕᕋ 

ᐊᐱᖅᑯᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑐᑭᓯᒐᒪ ᑖᓐᓇ ᐊᐱᖅᑯᑦ 

ᒥᓂᔅᑕᐅᑉ ᑎᒍᑐᐃᓐᓇᑲᐃᓐᓇᖅᑕᖓ. ᑕᐃᒪᐃᒻᒪᓪᓗ 

ᑲᔪᓯᓂᐊᖅᑐᖓ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᑕᓯᓗᖕᒧᑦ, ᒥᔅᑕ ᕼᐃᒃᔅ. 



ᕿᑎᖅᑰ, ᒫᑦᓯ 8, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑦ 033 - 5(1): ᓴᓗᒪᔪᒥᒃ 

ᐆᒻᒪᖅᑯᑎᓕᕆᓂᖅ (ᕼᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᓄᖓ 

ᐆᒻᒪᖅᑯᑎᓕᕆᓂᕐᒧᑦ ᒥᓂᔅᑕᒧᑦ ᐆᒻᒪᖅᑯᑎᓕᕆᓂᕐᒧᑦ  

ᐊᐱᖅᑯᑎᒐ.  

 

ᑕᐃᒪ ᑕᐃᓐᓇ ᐱᓕᕆᖃᑎᒋᓲᑦ ᑕᐃᒪ ᑕᐃᓐᓇ 

ᐆᒻᒪᖅᑯᑎᓕᕆᓂᕐᒥᒃ ᓴᓗᒪᔪᒥᒃ 

ᐅᖅᓱᐊᓗᒃᑕᓐᖏᑦᑐᒥᒃ ᐱᐅᓴᐅᒻᒥᒃ.  

 

ᓄᓇᕗᑦ ᒐᕙᒪᒃᑯᑦ ᐃᑯᒻᒪᖅᑯᑎᓕᕆᓂᕐᒧᑦ 

ᐅᐸᓗᖓᐃᔭᐅᑎᖓ, ᐃᑯᒻᒪᑏᑦ, 2007-ᖑᑎᓪᓗᒍ 

ᓴᖅᑭᑕᐅᓚᐅᖅᓯᒪᖕᒪᑦ, ᐅᑭᐅᖅ ᖁᓕᑦ ᐅᖓᑖᓂ 

ᐊᓂᒍᖅᓯᒪᓕᖅᑐᑦ. ᑖᒃᑯᐊ ᑐᒑᕋᖃᖅᑐᒻᒪᐅᓚᐅᕐᒪᑕ 

ᑕᐅᑐᓐᖑᐊᖅᖢᑎᓪᓗ ᒪᑐᒥᖓ ᑰᖕᓂᒃ 

ᓯᒥᑦᑐᐃᓂᕐᒧᑦ, ᐊᓄᕆᒧᓪᓗ ᓯᕿᓂᕐᒧᓪᓗ 

ᐆᒻᒪᖅᑯᑎᖃᕐᓂᖅ. ᐅᓪᓗᒥ ᓱᓕ ᐊᑐᕐᒪᑦ ᑖᓐᓇᓗ 

ᐸᕐᓇᐅᑎᖓ ᓄᑖᓐᖑᖅᑎᑕᐅᔭᕆᐊᖃᕐᒪᑦ 

ᐱᖃᓯᐅᑎᓕᕐᓗᒋᑦ ᐊᕐᕌᒍᑦ 10-ᐅᕋᑖᖅᑐᓄᑦ 

ᐱᖃᓯᐅᑎᑦ.  

 

ᑕᐃᒪ ᒥᓂᔅᑕ ᐅᖃᕈᓐᓇᖅᐹ ᑕᒪᒃᑯᐊ 

ᐱᒻᒪᕆᐅᓂᖓᓂᒃ ᓄᑖᓐᖑᖅᑎᑕᐅᔭᕆᐊᖃᕐᓂᖏᓪᓗ 

ᐆᒻᒪᖅᑯᑎᖃᕐᓂᕐᒧᑦ ᐸᕐᓇᐅᑎᖏᑦ ᒐᕙᒪᒃᑕ? 

ᖁᔭᓐᓇᒦᒃ, ᐅᖃᖅ. 

 

ᐅᖃᖅᑎ: ᖁᔭᓐᓇᒦᒃ. ᐆᒻᒪᖅᑯᑎᓕᕆᓂᕐᒧᑦ ᒥᓂᔅᑐ, 

ᒥᓂᔅᑐ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. (ᑐᓵᔨᑎᒍᑦ) ᖁᔭᓐᓇᒦᓪᓗ 

ᐊᐱᖅᑯᑎᖓᓄᑦ. ᐅᖃᓪᓚᕝᕕᐅᓪᓗᖓ ᑖᒃᑯᐊ 

ᐱᓕᕆᕝᕕᑉᐳᑦ ᓯᕗᓕᐅᕋᓱᕙᒻᒪᑦ ᐊᓯᖏᓐᓂᑦ 

ᑎᒥᐅᔪᓂᑦ ᐱᓕᕆᕝᕕᓐᓂ. ᖁᓪᓕᖅ  

ᐆᒪᖅᑯᑎᓕᕆᔨᒃᑯᑦ, ᓄᓇᓕᓐᓂ ᒐᕙᒪᒃᑯᓐᓂ 

ᐱᔨᑦᑎᕋᖅᑐᓕᕆᔨᒃᑯᑦ ᐊᒻᒪᓗ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᑖᒃᑯᓂᖓ ᐊᓯᖏᓐᓄᑦ 

ᐆᒻᒪᖅᑯᑎᖃᖅᑲᑦ.  

 

ᑭᓯᐊᓂ ᑖᓐᓇ ᑎᒍᑐᐃᓐᓇᑲᐃᓐᓇᕈᒃᑯ 

ᐱᐅᓂᖅᓴᐅᒐᔭᖅᑐᖅ ᑕᐃᒪ ᓴᖅᑭᑦᓯᓂᐊᕋᒪ 

ᑕᒻᒪᖅᓯᒪᖅᓯᐅᑎᕐᔪᐊᑉ ᐅᓂᒃᑳᖏᓐᓂᒃ. ᑕᐃᑲᓂ 

ᐃᓗᐊᓃᑦᑐᖃᑐᐃᓐᓇᕆᐊᖃᕐᒪᑦ ᑐᑭᓯᓇᕈᑎᒃᑲᓐᓃᑦ.  

ᑖᒃᑯᓂᖓᓗ ᐱᔭᕇᖅᓯᒪ ᑕᐃᒪ ᑕᒫᓂ ᐱᓇᓱᐊᕈᓯᕐᒥ 

ᓴᖅᑭᓐᓂᐊᕋᒃᑯ ᑕᐃᓐᓇ ᐅᓂᒃᑳᖅ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᑉ 

ᑎᒍᑐᐃᓐᓇᑲᐃᓐᓇᕐᒪᒍ. (ᑐᓵᔨᑎᒎᕈᓐᓃᖅᑐᖅ) 

ᑲᔪᓯᓂᐊᖅᑐᖓ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᓇᑦᑎᓕᑦᒧᑦ, ᒥᔅᑕ ᕿᓐᖑᖅ. 

 

ᐊᐱᖅᑯᑦ 034 - 5(1): ᖃᓄᐃᓕᖓᓂᖓ 

ᑕᓗᕐᔪᐊᕐᒥ ᐃᓕᓐᓂᐊᕐᕕᐅᑉ 

ᓄᑖᖑᕆᐊᖅᑕᐅᓂᖓ (ᕿᓐᖑᖅ) 

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, 

ᑖᒻᓇ ᑐᕌᑦᑎᑦᑐᒪᔭᕋ ᐃᓕᓐᓂᐊᖅᑐᓕᕆᔨᒃᑯᑦ 

ᒥᓂᔅᑕᖓᓄᑦ.  

 

ᐅᖃᖅᑎᑦᓯᔩ, ᓄᓇᕗᒥᐅᑦ ᐊᖓᔪᖅᑳᖑᔪᑦ 

ᓄᑕᖅᑲᒥᓂᒃ ᐃᓕᓐᓂᐊᕆᐊᖅᑐᖁᔨᑦᓯᐊᖅᑯᑦ. 

ᐃᓕᓐᓂᐊᕐᓂᖅ ᑖᒻᓇ ᐱᐊᓂᑦᑕᐅᑉᐸᑦ ᐃᓅᓯᕐᒧᑦ 

ᐊᔪᓐᖏᔾᔪᑕᐅᖁᔭᐅᓪᓗᓂ ᐃᓱᒪᒋᔭᐅᒐᒥ. 

 

ᑖᒃᑯᐊ ᑕᓗᕐᔪᐊᕐᒥᐅᑦ ᐃᓕᓐᓂᐊᖅᑐᓕᕆᔨᒃᑯᖏᑦ 

ᑎᑎᕋᖅᕼᐃᒪᕗᑦ ᐃᓕᓐᓂᐊᖅᑐᓕᕆᔨᕐᔪᐊᒃᑯᑦ 

ᒥᓂᔅᑕᖓᓄᑦ ᓄᑖᕐᒥᒃ ᖁᑦᑎᓛᕐᒥᒃ 

ᐃᓕᓐᓂᐊᕐᕕᑦᑖᕈᒪᓪᓗᑎᒃ ᓄᓇᒥ’ᓂ. ᒥᓂᔅᑕ 

ᐅᖃᕈᓐᓇᖅᐸ ᑕᐃᒻᓇ ᑎᑎᖅᑲᒃ ᐱᓯᒪᓕᖅᐸᐅᒃ, 

ᑖᒃᑯᐊ ᑕᓗᕐᔪᐊᕐᒥᐅᑦ ᐃᓕᓐᓂᐊᖅᑐᓕᕆᔨᒃᑯᖏᑦᑕ 

ᑎᑎᕋᖅᑕᖏᑦ ᖁᑦᑎᑦᑐᒧᑦ ᐃᓕᓐᓂᐊᕐᕕᒃᓴᒥᒃ 

ᑐᑭᓯᖅᑐᕋᒥᒃ? ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᐃᓕᓐᓂᐊᖅᑐᓕᕆᓂᕐᒧᑦ 

ᒥᓂᔅᑕᖑᔪᖅ, ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑎᑦᓯᔨ. ᖁᔭᓐᓇᒦᓪᓗ ᐊᐱᖅᑯᑎᖓᓄᑦ. ᑖᓐᓇ 

ᑎᑎᖅᑲᖅ ᐱᓯᒪᔭᐅᓕᖅᑐᖅ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐊᒻᒪᓗ 

ᕿᒥᕐᕈᕙᓪᓕᐊᓯᒪᔭᕗᑦ ᑐᑦᓯᕋᖅᑕᐅᔪᒥᑦ. ᑖᓐᓇ 

ᐅᖃᕈᓐᓇᖅᑐᖓ ᑕᐃᒪᓐᓇ ᐱᓯᒪᓕᖅᑕᕗᑦ. 

ᖁᔭᓐᓇᒦᒃ, ᐅᖃᖅᑎᑦᓯᔨ. 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᕿᓐᖑᖅ. 

 

ᕿᓐᖑᖅ: (ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏᑦ. ᑖᓐᓇ  

ᑕᓗᕐᔪᐊᖅ ᓄᓇᓕᒃ ᐱᕈᖅᐸᓪᓕᐊᔪᒻᒪᕆᐅᖕᒪᑦ 

ᐊᒻᒪᓗ ᐃᓕᓐᓂᐊᖅᑎᓐᖑᑐᐃᓐᓇᕆᐊᓖᑦ 

ᐅᓄᕐᓂᖅᓴᐅᓕᕐᒪᑕ ᐊᕐᕌᒎᕋᑖᖅᑐᓂᑦ. ᑕᐃᒪ 

ᐃᓕᓐᓂᐊᕆᐊᖅᑐᐃᓐᓇᐅᖃᑦᑕᖅᐸᑕ ᑖᒃᑯᐊ ᓱᕈᓰᑦ 

ᒥᑭᓗᐊᕋᔭᕐᒪᑦ ᑖᓐᓇ ᐃᓕᓴᕆᔭᕋᓗᐊᕋ. ᑖᓐᓇ 

ᐅᐸᖃᑦᑕᕐᓂᖓ ᐱᒻᒪᕆᐅᒐᓗᐊᕐᒪᑦ ᐃᒪᓐᓇ ᓄᑖᒥᒃ 

ᐃᓕᓐᓂᐊᕐᕕᓕᐅᖅᑐᖃᕐᓗᓂ. 

ᓇᓗᓇᐃᖅᓯᒋᐊᒃᑲᓐᓂᕈᓐᓇᖅᐹ ᒥᓂᔅᑕ ᖃᓄᓯᖅ 

ᐃᓱᒪᒃᓴᖅᓯᐅᕈᑕᐅᓯᒪᖕᒪᖔᑦ ᑖᓐᓇ 

ᐃᓕᓐᓂᐊᕐᕕᓕᐅᕐᓂᕐᒥᒃ ᓄᑖᒥᒃ ᑕᓗᕐᔪᐊᕐᒥ. 

ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑎᑦᓯᔨ. ᐊᒻᒪᓗ ᐊᖏᖃᑎᒋᖅᑲᐅᕙᒋᑦ 

ᐅᖃᖅᑎᓪᓗᑎᑦ, ᐊᖓᔪᖅᑳᖑᔪᑎᒍᑦ 

ᕿᑐᕐᖓᑦᑎᓐᓂᒃ 

ᐃᓕᓐᓂᐊᕆᐊᖁᔨᑦᓯᐊᖅᓯᒪᓪᓗᐊᕋᑦᑕ ᐊᒻᒪᓗ 

ᐃᓕᓐᓂᐊᕐᕖᑦ ᓈᒻᒪᑦᓯᐊᕆᐊᖃᖅᓱᑎᓪᓗ ᑖᒃᑯᐊ 

ᐃᓕᓐᓂᐊᖅᑎᑦ ᐃᓕᓐᓂᐊᕈᓐᓇᖁᓪᓗᒋᑦ. ᑖᒃᑯᐊ 

ᒫᓐᓇ ᓴᓇᔭᐅᔪᑦ ᐊᒻᒪᓗ ᐃᓱᒪᒋᔭᐅᕙᓪᓕᐊᓯᒪᔪᑦ 

ᓴᓇᔭᐅᒍᒪᓂᐊᖅᑐᐃᑦ ᓯᕗᓂᑦᑎᓐᓂ ᐊᒥᓲᒻᒪᑕ.  

 

ᑖᓐᓇ ᑕᓗᕐᔪᐊᕐᒥᑦᑕᐅᖅ ᑐᑦᓯᕋᖅᑕᐅᔪᖅ 

ᐊᑭᑐᔪᖅᑐᕈᑎᓄᑦ 

ᐃᓱᒪᑦᓴᖅᓯᐅᖅᑕᐅᕙᓪᓕᐊᒋᐊᖃᕐᓂᐊᕐᒪᑦ. 

ᐃᓕᓐᓂᐊᖅᑏᑦ ᐅᓄᖅᑎᒋᓂᖏᑦ ᐊᒻᒪᑦᑕᐅᖅ 

ᑕᐃᑲᓂ ᐃᓕᓐᓂᐊᕐᕕᐅᒌᖅᑐᖅ ᐊᖏᓂᖓᑦᑕᐅᖅ 

ᑖᒃᑯᐊ ᐃᓱᒪᑦᓴᖅᓯᓱᐅᖅᑎᓪᓗᒋᑦ ᑕᐃᒃᑯᐊ 

ᐃᓕᓐᓂᐊᖅᑐᓕᕆᔨᑦ ᑲᑎᒪᔨᖏᑦᑕᐅᖅ 

ᐱᓕᕆᖃᑎᒋᒍᒪᓂᐊᖅᑕᒃᑲ ᖃᓄᖅ 

ᐸᕐᓇᓂᐊᕐᒪᖔᑦᑕ ᑕᓗᕐᔪᐊᕐᒥ ᐃᓕᓐᓂᐊᕐᓂᐅᑉ 

ᒥᑦᓵᓄᑦ. ᖁᔭᓐᓇᒦᒃ, ᐅᖃᖅᑎᑦᓯᔨ. 

 

ᐅᖃᖅᑎ: ᖁᔭᓐᓇᒦᒃ. ᐱᖓᔪᐊᓐᓂᒃ ᐃᓚᒋᐊᕈᑦ, 

ᒥᔅᑐ ᕿᓐᖑᖅ. 

 

ᕿᓐᖑᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ, ᑕᐃᒃᑯᐊ ᑕᓗᕐᔪᐊᕐᒥ ᐊᖓᔪᖅᑳᕆᔭᐅᔪᑦ 

ᐃᑲᔪᖅᓱᐃᑕᐅᖕᒪᑕ ᖃᐅᔨᒪᑦᑎᐊᖅᖢᑎᒡᓗ 

ᑖᓐᓇ ᐃᓕᓐᓂᐊᕐᓂᖅ ᐱᒻᒪᕆᐅᖕᒪᑦ. ᓯᕗᓂᒃᓴᒥ 

ᐃᖅᑲᓇᐃᔮᖅᑖᕈᓐᓇᖁᓪᓗᒋᑦ ᓄᓇᓕᖕᓂ. ᒥᓂᔅᑕ 

ᐅᖃᖅᓯᒪᔪᓐᓇᖅᐸ ᐅᖃᐅᓯᖃᕐᓂᐊᕋᑦ 

ᐱᓕᕆᕝᕕᖓᑕ ᐸᕐᓇᐅᑎᖏᓐᓂᒃ ᓄᑖᒥᒃ  

ᐃᓕᓐᓂᐊᕐᕕᓕᐅᕐᒪᑕ ᑕᓗᕐᔪᐊᒥ ᑖᓐᓇ ᑲᑎᒪᕐᔪᐊᕐᓂᖅ 

ᐃᓱᓕᓚᐅᓐᖏᓐᓂᖓᓂᒃ? ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐄ, ᖁᔭᓐᓇᒦᒃ, 

ᐅᖃᖅᑎᑦᓯᔨ. ᐅᖃᕈᓐᓇᖅᑐᖓ ᑕᓗᕐᔪᐊᕐᒥ ᑕᐃᓐᓇ 

ᑐᑦᓯᕋᖅᑕᐅᓯᒪᔭᕘᒐᓗᐊᖅ ᐃᓕᓐᓂᐊᕐᕕᒻᒥ 

ᐱᒍᒪᔪᖃᖅᑎᓪᓗᒍ ᓄᓇᓕᓐᓂ ᒐᕙᒪᒃᑯᑦ ᐱᔨᑦᓯᖅᑎᑦ 

ᐱᓕᕆᖃᑎᒋᓪᓗᑎᒍᑦ ᐸᕐᓇᒃᐸᒌᖅᐸᒐᓱᐊᕈᒪᓯᒪᔪᒍᑦ, 

ᓯᕗᓂᐊᒍᑦ ᐸᕐᓇᐸᓪᓕᐊᓯᒪᓪᓗᑕ 

ᐃᓱᒪᖃᖅᐸᓪᓕᐊᓯᒪᔪᒍᑦ ᑕᒪᑦᓱᒨᓇ ᐊᒻᒪᓗ 

ᐅᖃᐅᓯᕆᒋᐊᓪᓛᒐᔭᕐᒥᔭᕋ ᐊᑭᑐᔪᖅᑐᖅᓯᐅᑎᓂᒃ 

ᐅᖃᐅᓯᖃᓕᕈᑦᑕ ᐃᓕᓐᓂᐊᖅᑐᓕᕆᓂᐅᑉ ᒥᒃᓵᓄᑦ. 

ᖁᔭᓐᓇᒦᒃ, ᐅᖃᖅᑎᑦᓯᔨ. 

 

ᐅᖃᖅᑎ: ᖁᔭᓐᓇᒦᒃ. ᑲᔪᓯᒋᐊᒃᑲᓐᓂᓐᖏᓐᓂᑦᑎᓐᓂ 

ᐃᓕᓴᖅᓯᑲᐃᓐᓇᓚᐅᕐᓚᖓ ᐅᕙᓂ 

ᒪᓕᒐᓕᐅᖅᑎᐅᕙᓚᐅᖅᑐᒥᒃ, 

ᒪᓕᒐᓕᐅᖅᑎᐅᖃᑎᒋᕙᓚᐅᖅᖢᒍᓗ, ᒥᔅᑕ ᑕᐹᕐᔪᒃ, 

ᑐᓐᖓᓱᒋᑦ. 

 

>>ᐸᑦᑕᑐᖅᑐᑦ 

 

ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ ᐃᖃᓗᐃᑦ 

ᒪᓂᕋᔭᒃ, ᒥᔅᑐ ᓚᐃᑦᓯᑑᓐ. 

 

ᐊᐱᖅᑯᑦ 035 - 5(1): ᓯᓚᐅᑉ ᐊᓯᔾᔨᕐᓂᖓ 

(ᓚᐃᑦᓯᑑᓐ) 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᐊᐱᖅᑯᑎᒋᓂᐊᖅᑕᒃᑲ ᑖᒃᑯᐊ ᐊᕙᑎᓕᕆᓂᕐᒧᑦ 

ᒥᓂᔅᑕᖓᓐᓄᑦ.  

 

ᐃᑉᐸᒃᓴᖅ ᒪᓕᒐᓕᐅᖅᑎ ᐅᖃᐅᓯᒃᓴᖏᑎᒍᑦ 

ᐅᖃᐅᓯᖃᓚᐅᕐᒪᑕ ᐊᒃᑐᐊᓂᕆᔭᖓᑕ ᓯᓚᐅᑉ 

ᐅᖅᑰᓯᕙᓪᓕᐊᓂᖓᑕ.  

 

2016-ᖑᑎᓪᓗᒍ ᒐᕙᒪᒃᑯᑦ ᒪᕐᕉᖕᓂᒃ ᑎᒥᐅᔫᖕᓂᒃ 

ᐊᑕᐅᓯᓐᖑᖅᑎᑦᑎᓚᐅᕐᒪᑕ 

ᑎᑎᕋᕐᕕᒃᑖᖅᑎᑦᑎᓪᓗᑎᒃ ᓯᓚᐅᑉ 

ᐊᓯᔾᔨᖅᐸᓪᓕᐊᓂᖓᓄᑦ ᑲᒪᒋᔭᐅᓪᓗᑎᒃ 

ᐊᕙᑎᓕᕆᔨᒃᑯᓐᓄᑦ. ᑐᓴᒐᒃᓴᑦ ᓴᖅᑭᑕᐅᔪᑦ 

ᑎᑎᕋᕐᕕᖕᒥ ᐅᖃᖅᓯᒪᖕᒪᑕ ᐃᓚᖏᑦ ᐱᓕᕆᔭᐅᔪᑦ 

ᓴᓇᖕᒪᑕᒎᖅ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ 

ᐸᕐᓇᐅᑎᒃᓴᓂᒃ ᑕᓪᓕᒪᓂᒃ ᓄᓇᓕᖕᓂᒃ 

ᖃᐅᔨᓴᐅᑎᖃᕐᓗᑎᒃ ᓄᓇᕗᒻᒧᑦ 

ᐆᒃᑐᕋᐅᑎᖃᕐᓂᐊᕐᒪᑕ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᑕᒪᑐᒧᖓ 

ᐱᓕᕆᐊᒃᓴᕐᒧᑦ ᐃᓚᐅᓯᒪᖕᒪᖔᖅ 

ᓴᖅᑭᑎᑦᑎᔪᓐᓇᕐᒪᖔᒋᓪᓗ ᑕᐃᒃᑯᐊ ᐆᒃᑐᕋᐅᑎᑦ 

ᖃᐅᔨᓴᐅᑕᐅᓯᒪᔪᑦ ᐱᔪᓐᓇᖅᓯᑐᐊᖅᐸᑕ.  

 

ᐅᖃᖅᑎ: ᖁᔭᓐᓇᒦᒃ. ᐊᕙᑎᓕᕆᓂᕐᒧᑦ ᒥᓂᔅᑐ, 

ᒥᓂᔅᑐ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐅᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐄ ᐱᔭᕇᖅᓯᒪᓕᖅᑲᑕ 

ᐱᔭᕇᑦᓯᒪᓐᖏᑉᐸᑕᓘᓐᓃᑦ ᓇᓪᓕᐊᒃ ᐃᓚᐅᒻᒪᖔᑕ 

ᐊᒻᒪ ᓇᒦᓕᕐᒪᖔᑦᑕ ᖃᐃᑦᓯᒍᓐᓇᖅᑐᒍᑦ. ᖁᔭᓐᓇᒦᒃ, 

ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᐹᒥ ᐃᓚᒋᐊᕈ, ᒥᔅᑐ 

ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᐅᓄᖅᑐᐊᓗᖕᓂᒃ ᐅᖃᐅᓯᖃᕈᓘᔭᖃᑦᑕᖅᓯᒪᖕᒪᑕ 

ᐊᒃᑐᐃᓂᕆᔭᖓᑦ ᒐᕙᒪᑐᖃᒃᑯᑦ ᐃᓯᐊᕿᕐᓗᖕᓄᑦ 

ᑖᒃᓰᔭᐃᔾᔪᑎᒋᓂᐊᖅᑕᖓ.  

 

ᐅᖃᖅᑎ ᑖᒃᓰᔭᕈᑎ ᐊᒃᓱᐊᓗᒃ ᐱᐅᒋᔭᐅᖃᑦᑕᖏᒻᒪᑦ 

ᐱᒻᒪᕆᐅᔪᖅ ᐃᖅᑲᐅᒪᔭᕆᐊᖃᕋᑦᑕ ᓄᓇᕗᑦ 

ᒐᕙᒪᒃᑯᖏᑦ ᐅᖃᖅᓯᒪᖕᒪᑕ ᐃᒪᓐᓇ. ᐃᓕᓴᖅᓯᓯᒪᔪᑦ 

ᓯᓚᐅᑉ ᐃᓛ ᐃᓯᐊᕿᓂᕐᓘᑉ 

ᑖᒃᓰᔭᖅᑕᐅᖃᑦᑕᕐᓂᖓᓄᑦ ᑲᓇᑕᒥ ᑕᐃᒪᓐᓇ ᓯᓚᒥᒃ 

ᓴᓗᒻᒪᖅᓴᐃᓂᐊᕐᒪᑦ ᓄᓇᕗᑦ ᑖᓐᓇ ᐊᔾᔨᐅᓐᖏᒻᒪᑦ 

ᑲᓇᑕᐅᑉ ᒐᕙᒪᒃᑯᖏᑦ ᓄᓇᕘᓪᓗ ᒐᕙᒪᒃᑯᖏᑦ 

ᐃᖅᑲᓇᐃᔭᖃᑎᒌᓐᓂᐊᕐᒪᑕᒎᖅ 

ᐊᒃᑐᐃᓂᖃᕐᓂᐊᕐᓂᕆᔭᖓ ᐱᔾᔪᑎᒋᓪᓗᒍ ᓄᓇᕘᒥ 

ᐊᑭᑦᑐᕆᐊᕈᑕᐅᓂᕐᒥᒃ ᑮᓇᐅᔭᓕᐅᕈᑎᒋᒐᓱᐊᖅᑐᓄᑦ 

ᓄᓇᓕᖕᓄᑦ ᐊᒻᒪ ᐃᓄᖏᓐᓄᑦ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᖅ ᐱᓕᕆᕕᖓᑦ 

ᐃᖅᑲᓇᐃᔭᖃᑕᐅᓯ ᐃᓛᒃ, ᐱᓕᕆᖃᑕᐅᓯᒪᖕᒪᖔᑦ 

ᕿᒥᕐᕈᓇᒃᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᑭᐅᒍᓐᓇᖅᑐᖓ ᐃᒪᒃ ᑭᓯᐊᓂ 

ᑭᐅᑦᓯᐊᕈᓐᓇᖅᑐᐃᑦ ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ 

ᐅᕝᕙᓘᓐᓃᑦ ᑖᑦᓱᒪᓐᖓᑦ. ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ: ᒪᒥᐊᓇᖅ. ᑭᖑᓪᓕᖅᐹᒥ ᐃᓚᒋᐊᕈᑦ 

ᐊᒻᒪᓗ ᖃᐅᔨᒪᓗᑎᑦ ᑕᐃᑦᓱᖓᓪᓚᕆᑦ 

ᒥᓂᔅᑐᒨᒐᓗᐊᕐᒪᖔᑦ ᐊᐱᖅᑯᑎᒋᓂᐊᖅᑕᐃᑦ 

ᐊᕙᑎᓕᕆᓂᕐᒧᑦ. ᒥᔅᑐ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᑭᖑᓪᓕᖅᐹᖅ ᐊᐱᖅᑯᑎᒋᔭᓐᓂᒃ ᐊᕙᑎᓕᕆᔨᒃᑯᑦ 

ᒥᓂᔅᑕᖓᓐᓄᑦ.  

 

ᐱᓇᓱᐊᕈᓯᕆᔭᑦᑎᓐᓂ ᑕᒻᒪᖅᓯᒪᔪᖅᓯᐅᖅᑎ ᑲᓇᑕᒥ 

ᑐᓴᖅᑎᑦᓯᓚᐅᕐᒪᑦ ᑕᐃᒃᑯᐊ ᑭᖑᓪᓕᖅᐹᒥ 

ᒪᓕᒐᓕᐅᕐᕕᖕᒥ ᐅᓂᒃᑲᓕᐅᕐᓂᐊᕐᒪᑕ 

ᓴᖅᑭᑕᐅᓂᐊᕐᒪᑕ ᖃᐅᔨᓴᖅᑕᕕᓂᖏᑦ ᐊᐃᑉᐹᓂ 

ᐊᒻᒪ ᓯᓚᐅᑉ ᐊᓯᔾᔨᖅᐸᓪᓕᐊᖓᓂᒃ ᓄᓇᕗᒻᒧᑦ 

ᐅᖃᐅᓯᖃᕐᓂᐊᖅᑐᖅ. ᒥᓂᔅᑕ ᖃᐅᔨᒪᓇᕐᒪᑦ 

ᑕᐃᒪᐃᑦᑑᒐᓚᐃᑦ ᐅᓂᒃᑳᑦ ᓴᖅᑭᑕᐅᖃᑦᑕᖅᓯᒪᖕᒪᑕ 

ᒪᓕᒐᓕᐅᕐᕕᓐᓄᑦ ᐅᑭᐅᖅᑕᖅᑐᒥ ᒐᕙᒪᖏᓐᓄᑦ. 

ᐅᖃᖅᑎ ᐊᒃᓱᐊᓗᒃ ᕿᓂᑦᑎᐊᖅᑐᖓ ᑕᓚᕖᓴᒃᑯᑦ 

ᓈᓚᖕᓂᖃᕐᓗᑕ ᐅᓂᒃᑲᖁᓪᓗᒋᑦ ᑖᑦᓱᒥᖓ ᑖᓐᓇ 

ᐱᒻᒪᕆᐊᓘᖕᒪᑦ.  

 

ᒥᓂᔅᑕ ᐅᖃᕈᓐᓇᖅᐹ ᖃᓄᖅ ᑕᒪᓐᓇ 

ᓯᕗᒧᐊᑦᑎᒋᓯᒪᖕᒪᖔᑦ ᓴᓇᑎᓪᓗᒍ ᐅᓪᓗᒥᓯᐅᑎᓂᒃ 

ᐅᐸᓗᖓᐃᔭᐅᑎᓄᑦ ᓂᐅᖅᑐᓂᒃ ᓯᓚᐅᑉ 

ᐊᓯᔾᔨᖅᐸᓪᓕᐊᓂᖓᓄᑦ ᓄᓇᕗᒻᒥ. ᖁᔭᓐᓇᒦᒃ. 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐊᐱᖅᑯᑎᑦᑎᐊᕚᓗᒃ. (ᑐᓵᔨᑎᒍᑦ) 

ᐊᐱᖅᑯᑎᑦᑎᐊᕚᓗᒃ ᖃᐅᔨᒪᔪᑦᓴᐅᕗᑎᑦ ᐱᓕᕆᕕᒃ 

ᐊᕐᕌᓂ ᑖᓐᓇ ᐃᖅᑲᓇᐃᔭᖃᑦᑕᖅᓯᒪᓕᕐᒪᑕ 

ᐅᐸᓗᖓᐃᔭᐅᑎᓂᒃ ᑕᑯᔪᒪᑦᑎᐊᕐᒥᔭᒃᑲ 

ᑕᒻᒪᖅᓯᒪᔪᖅᓯᐅᖅᑎᐅᑉ ᐅᓂᒃᑲᖏᑦ. ᐊᒃᓱᐊᓗᒃ 

ᑕᑯᑎᑦᑎᓂᐊᕐᒪᑦ ᐅᐸᓗᖓᐃᔭᐅᑎᓕᐅᖅᑎᓪᓗᑕ. 

ᑖᒃᑯᐊᑦᑕᐅᖅ ᐅᑕᖅᑭᑦᑎᐊᕆᕙᒃᑲ ᑕᐃᒃᑯᐊ ᐅᓂᒃᑳᑦ 

ᐱᓂᐊᖅᑕᕗᑦ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ 

ᖃᒪᓂᑦᑐᐊᕐᒧᑦ, ᒥᔅᑐ ᒥᑭᓐᖑᐊᖅ.  

 

ᐊᐱᖅᑯᑦ 036 - 5(1): ᐱᕋᔭᓐᓂᒃᑯᑦ ᐱᖁᑎᓂᑦ 

ᐊᖅᓵᖅᓯᓂᕐᒧᑦ ᒪᓕᒐᖅ (ᒥᑭᓐᖑᐊᖅ) 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᐊᐱᖅᑯᑎᒋᓂᐊᖅᑕᒃᑲ ᒪᓕᒐᓕᕆᔨᒃᑯᑦ 

ᒥᓂᔅᑕᖓᓐᓄᑦ.  

 

ᐊᐱᕆᓚᐅᖅᑳᖅᑎᓐᓇᖓ ᒫᓐᓇ ᓂᓪᓕᖅᑲᕈᒪᓪᓗᖓ. 

ᒪᓕᒐᒃᓴᖅ 19-ᒥᒃ ᐱᔾᔪᑎᖃᖅᑐᖅ. 

ᐊᐱᖅᑯᑎᒋᓚᐅᖅᓯᒪᔭᕋ ᑖᓐᓇ ᐊᕐᕌᓂ, ᑕᐃᒪᓕ 

ᐊᐱᕆᔭᕇᕋᒃᑯ ᐃᑉᐸᒃᓴᖅ ᑖᓐᓇᑦᑕᐃᓐᓇᖅ 

ᐊᐱᖅᑯᑏᑦ ᐊᕐᕌᓂ ᐊᐱᖅᑯᑎᒋᓚᐅᖅᑕᒃᑲ 

ᓴᖅᑭᑕᐅᓚᐅᕐᒪᑕ ᐱᕙᓪᓕᐊᔪᓕᕆᔨᒃᑯᑦ 

ᑐᓴᒐᒃᓴᑎᒍᑦ ᐊᔾᔨᑲᓴᖏᓐᓂᑦᑕᐅᖅ ᑭᒡᒍᓯᖃᓚᐅᕐᒪᑦ 

ᐊᕐᕌᓂᓂᑦ.  

 

ᐊᐱᖅᑯᑎᒋᓂᐊᖅᑕᕋ ᒥᓂᔅᑕᖓᓐᓄᑦ ᒪᓕᒐᓕᕆᔨᒃᑯᑦ 

ᐆᒥᖓ: ᒪᓕᒐᒃᓴᖅ 19 ᐱᔾᔪᑎᒋᓪᓗᒍ ᒥᓂᔅᑕ 

ᑭᐅᓚᐅᖅᑐᖅ, ᑖᓐᓇ ᒥᒃᓴᐅᓴᑦᑎ ᑕᖅᑭᓄᑦ 6-ᓄᑦ 

ᐊᕐᕌᒍᓕᒫᕐᓗ ᑖᒃᑯᐊ ᐃᖅᑲᓇᐃᔭᕆᐊᖃᕐᓂᐊᕐᒪᑕ 

ᐊᖅᓵᖅᓯᖃᑦᑕᕐᓂᖅ ᐱᕋᔭᖕᓂᒃᑯᑦ ᐱᖁᑎᑖᕆᓂᕐᒥᑦ 

ᑖᒃᑯᐊᒎᑦ ᑐᑭᒧᐊᑦᑎᑦᑎᔩᑦ 

ᐃᓕᓐᓂᐊᖅᑎᑕᐅᓯᒪᓗᑎᒃ ᐱᔭᐅᓂᐊᕐᒪᑕ ᑲᑎᒪᔨᓄᑦ 

ᒫᓐᓇᒫᖅ.  

 

ᑕᐃᒪᓕ ᒥᓂᔅᑕᒧᑦ ᐊᐱᖅᑯᑎᒋᓕᖅᑕᕋ 

ᒪᓕᒐᓕᕆᔨᒃᑯᓐᓄᑦ ᒪᓕᒐᒃᓴᖅ 19 ᐱᓪᓗᒍ, 

ᑕᐃᒃᑯᐊ ᐱᕋᔭᒃᓯᒪᓂᒃᑯᑦ ᐱᖁᑎᑖᕕᓂᕐᓂᑦ 

ᐊᖅᓵᖅᓯᖃᑦᑕᕐᓂᖅ ᑕᐃᓐᓇ ᐊᖓᔪᖅᑳᖓ 

ᐊᒻᒪᓗᑦᑕᐅᖅ ᒪᕐᕉᒃ ᐃᖅᑲᓇᐃᔭᖅᑏᒃ. ᑖᒃᑯᐊ 

ᓇᓗᓇᐃᕐᓗᒋᒃ, ᑭᒡᒍᓯᕆᔭᐅᓚᐅᖅᑐᖅ ᒪᓕᓪᓗᒋᑦ  

ᐃᖅᑲᓇᐃᔭᖅᑎᑖᕆᔭᐅᓂᐊᖅᐹ ᐊᐅᒍᓯ 2018-

ᖑᓕᖅᐸᑦ? ᖁᔭᓐᓇᒦᒃ, ᐅᖃᖅᑏ.  
 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᕆᔨᒃᑯᓐᓄᑦ 

ᒥᓂᔅᑕᓐᖑᔪᖅ, ᒥᔅ ᐃᖃᓪᓗᐊᖅ.  
 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ. ᐅᖃᖅᑏ. ᖁᔭᓐᓇᒦᒃᑕᐅᖅ, ᒥᔅᑕ 

ᒥᑭᓐᖑᐊᖅ ᐊᐱᕆᒐᕕᑦ. ᐅᖃᓚᐅᕋᒪᐃᓛᒃ ᐃᑉᐸᒃᓴᖅ, 

ᐱᓕᕆᕕᖓᑦ ᒪᓕᒐᓕᕆᔨᒃᑯᑦ ᐃᖅᑲᓇᐃᔮᖃᓕᕐᒪᑕ 

ᓴᓇᕙᓪᓕᐊᖕᒪᑕ ᐃᖅᑲᓇᐃᔮᒃᓴᐃᑦ 

ᑭᓱᓕᕆᖃᑦᑕᕐᓂᐊᕐᒪᖔᑕ ᑎᑎᕋᖅᐸᓪᓕᐊᒻᒪᑕ. 

ᑕᒪᒃᑯᐊᓗ ᐊᑐᖅᑕᐅᔭᕆᐊᖃᖅᑐᑦ ᐸᕐᓇᐃᔾᔪᑏᑦ 

ᑎᑎᕋᕐᕕᒻᒥᑦ ᓴᖅᑭᖅᑎᔾᔪᑎᐅᓂᐊᖅᑐᑦ. 

ᐅᖃᐅᑎᔪᓐᓇᓐᖏᑕᕋ ᐱᓕᕆᕕᒃ ᑖᓐᓇ 

ᒪᑐᐃᕐᓂᐊᕐᒪᖔᑕ ᐊᐅᒋᓯ 2018-ᒥᑦ. ᖁᔭᓐᓇᒦᒃ, 

ᐅᖃᖅᑏ.  
 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᑦ ᐃᓚᒋᐊᕈᑦ, ᒥᔅᑐ 

ᒥᑭᓐᖑᐊᖅ.  
 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᖅᐸᕋᓗ ᒥᓂᔅᑕ ᑭᐅᖕᒪᑦ. ᒪᓕᒐᒃᓴᖅ 19, 

ᐊᖅᓵᖅᓯᓂᖅ ᐱᖁᑎᑖᕆᔭᐅᓂᑯᓂᒃ ᐱᕋᔭᖕᓂᒃᑯᑦ 

ᓴᖅᑭᑕᐅᓚᐅᖅᓯᒪᒻᒪᑦ ᔫᓂ 2016-ᒥ, 

ᐊᓂᒍᖅᑎᑕᐅᓪᓗᓂ ᒫᔅᓯ 2017-ᒥ. ᒪᓕᒐᒃᓴᖅ 

ᐊᓂᒍᖅᑎᑕᐅᓚᐅᖅᑎᓪᓗᒍ 

ᐊᐱᖅᑯᑎᒃᓴᖃᓕᓚᐅᖅᓯᒪᒐᒪ ᑖᒃᑯᓂᖓ, 

ᐊᐱᖅᑯᑎᒋᓂᐊᓕᕐᒥᔭᕋ ᐅᓇ: ᖃᖓᓪᓚᑦᑖᒃᑯᑦ ᑖᒃᑯᐊ, 

ᓇᓗᓇᐃᖅᓯᓯᒪᓕᖅᐱᓰ ᑎᑎᕋᕐᕕᖃᕐᓂᐊᕐᒪᖔᑦ ᓇᓂ, 

ᐃᖅᑲᓇᐃᔭᖅᑎᖅᑖᕐᓂᐊᕐᒪᖔᑕᓗ ᖃᖓ? ᖁᔭᓐᓇᒦᒃ, 

ᐅᖃᖅᑏ.  
 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐃᖃᓪᓗᐊᖅ.  
 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑭᖑᓪᓕᖅᐹᒥ 

ᐃᓱᒪᓕᐅᕈᑎᒋᔭᐅᓂᐊᖅᐳᖅ ᐊᓪᓚᒡᕕᒃᓴᐅᓂᐊᖅᑐᖅ 

ᓇᓃᓐᓂᐊᕐᒪᖔᖅ ᐊᖅᓵᖅᓯᖃᑦᑕᕐᓂᐊᖅᑐᑦ 

ᐱᖁᑎᓐᖑᖅᑎᑖᕆᔭᐅᔪᓂᑦ, 

ᐃᖃᓗᓐᓃᓐᓂᐊᖅᑰᖅᑐᖃᐃ. ᑐᓴᐅᒪᖃᑎᒌᓐᓂᐊᕐᒪᑕ 

ᐸᓖᓯᒃᑯᖕᓂᑦ, ᐸᓖᓯᒃᑯᖕᓂᓪᓗ 

ᐃᖅᑲᓇᐃᔭᖃᑎᖃᑦᑎᐊᕆᐊᖃᕐᓂᐊᕐᒪᑕ ᐊᒻᒪᓗᑦᑕᐅᖅ 

ᒐᕙᒪᒃᑯᑦ ᐃᖅᑲᖅᑐᐃᑎᑦᑎᔨᖏᓐᓃᓐᓂᐊᕐᒪᑕ, 

ᖃᓂᒃᓴᕆᐊᖃᕐᓂᐊᕐᒪᑕ. ᐱᔭᕐᓂᕋᔭᕐᒪᑦ ᐃᖃᓗᓐᓃᒃᑯᓂ 

ᑖᓐᓇ ᐊᖓᔪᖅᑳᕆᔭᐅᔪᖅ 

ᐃᖅᑲᖅᑐᐃᕕᓕᕆᔨᒃᑯᓐᓂᑦ ᐸᐃᑉᐹᓂᒃ 

ᑐᓂᓯᖃᑦᑕᕋᔭᕐᒪᑦ ᐃᖅᑲᖅᑐᕋᔅᓴᐅᔾᔪᑎᒃᓴᓂᒃ ᐊᒻᒪᓗ 

ᐃᖅᑲᖅᑐᐃᖃᑦᑕᕐᓗᑎᒃ ᓄᓇᕗᑦ 

ᐃᖅᑲᖅᑐᐃᕕᕐᔪᐊᖓᓂᑦ.  

 

ᑭᓯᐊᓂᓕ ᓇᓃᓐᓂᐊᕐᒪᖔᑦ ᐊᖅᓵᖅᓯᖃᑦᑕᕐᓂᐊᖅᑐᑦ 

ᐱᕋᔭᒃᓯᒪᓐᖏᑦᑐᑦ ᐱᖁᑎᑖᕕᓂᕐᓄᑦ ᑎᑎᕋᕐᕕᖓ, 

ᑐᓂᔭᐅᔪᓐᓇᕐᓂᐊᕐᒪᑕ ᑐᓂᔭᐅᔪᓐᓇᖅᑐᑦ 

ᓇᓕᐊᓐᓄᑐᐃᓐᓇᑦᑎᐊᖅ ᐅᕐᓂᕐᓗᒍᑎᓂᒃ ᓄᓇᕗᑦ 

ᓄᓇᓕᖁᑎᒋᔭᖏᓐᓃᓐᖔᖅᑐᓂᒃ. ᑖᒃᑯᐊ ᓱᓕ 

ᓇᓃᓐᓂᐊᕐᒪᖔᑦ ᓄᓇᓕᖕᓂ 

ᓇᓗᓇᐃᖅᓯᓯᒪᓐᖏᑦᑑᒐᓗᐊᑦ ᑭᓯᐊᓂᓕ 

ᐃᖃᓗᖕᓃᓐᓂᐊᖅᑐᒃᓴᐅᔪᖅ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᑦ ᐃᓚᒋᐊᕈᑦ, 

ᒥᔅᑐ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐊᕐᕌᒍ ᐊᑕᐅᓯᖅ ᐊᓂᒍᕐᒪᑦ 

ᐃᖅᑲᓇᐃᔭᖅᑎᑖᓚᐅᓐᖏᖦᖢᑎᑦ ᓱᓕ, 

ᑎᑎᕋᕐᕕᑦᑖᓚᐅᓐᖏᒃᖢᑎᑦ ᓱᓕ. ᑭᖑᓪᓕᖅᐹᒥ 

ᐊᐱᖅᑯᓇᐅᑎᒋᓚᐅᖅᓯᒪᔭᓐᓄᑦ ᒪᓕᒐᒃᓴᖅ 19, 

ᐱᕋᔭᒃᓯᒪᓂᒃᑯᑦ ᐱᖁᑎᓂᒃ, ᐱᖁᑎᑖᕐᓂᑯᓂᑦ 

ᐊᖅᓵᖅᓯᔨᐅᖃᑦᑕᕐᓂᐊᖅᑐᖅ ᒪᓕᒐᒃᓴᖅ ᑕᐃᓐᓇ 19 

ᓈᓴᐅᑎᖓ ᐃᓚᖓᑕ ᑎᑎᕋᖅᓯᒪᓂᖓ 19, 

ᑮᓇᐅᔭᐃᑦ ᑕᐃᒃᑯᐊ ᓄᐊᑕᐅᓂᑯᐃᑦ 

ᐊᖅᓵᖅᑕᐅᔪᓂᑦ ᓴᖅᑭᑕᐅᔭᕆᐊᖃᕐᓂᐊᕐᒥᖕᒪᑦ 

ᓄᐊᑦᑎᕕᒃ ᐊᒻᒪᓗᑦᑕᐅᖅ ᒪᓕᒐᕋᓛᓂᒃ 

ᓴᖅᑭᑎᑦᑕᕆᐊᖃᕐᓂᐊᕐᒪᑕ ᓂᕆᐅᑉᐱᑖ ᑖᔅᓱᖓ 

ᑮᓇᐅᔭᐃᑦ ᓄᐊᑕᐅᖃᑦᑕᕐᓂᐊᖅᑐᑦ ᐊᖅᓵᖅᑕᐅᔪᓂᑦ. 

ᐊᕐᕌᒍᓕᒫᖅ ᐊᓂᒍᖅᓯᒪᓕᕐᒪᑦ ᑕᖅᑮᑦ 6 ᐃᓗᐊᓂ 

ᓴᖅᑭᑕᐅᓂᐊᖅᐹᑦ, ᐊᕐᕌᒍᓘᓐᓃᑦ? ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᑎᔩ. ᐱᓕᕆᕕᖓᑦ 

ᒪᓕᒐᓕᕆᔨᒃᑯᑦ ᐱᓕᕆᓂᖅᓴᐅᖕᒪᑕ 

ᐋᖅᑭᒃᓱᐃᒍᒪᓪᓗᑎᒃ ᑎᑎᕋᕐᕕᒃᓴᒥᑦ ᓴᓇᔪᒪᓪᓗᑎᒃ. 

ᑖᒃᑯᐊ ᐱᖃᓯᐅᔾᔭᐅᓂᐊᖅᑐᑦ ᐋᖅᑭᒃᓱᐃᓪᓗᑎᒃ 

ᐱᓕᕆᕕᒃᓴᒥᑦ ᐃᖅᑲᓇᐃᔭᖅᑎᑖᖁᓪᓗᒋᑦ 

ᐃᖅᑲᓇᐃᔭᖅᑎᑖᖑᔭᕆᐊᖃᖅᑐᓂᒃ ᑎᑎᕋᕐᕕᒃ 

ᐱᔭᕇᖅᐸᓪᓕᐊᑎᓪᓗᒍ ᓄᑖᑦᑎᐊᖑᓂᐊᕐᒪᑦ 

ᑎᑎᕋᕐᕕᒃ ᑖᒃᑯᐊ ᐱᔪᓐᓇᐅᑎᖃᕐᓗᑎᒃ ᐱᖁᔭᖅᑎᒍᑦ 

ᑖᓐᓇ ᑖᒃᑯᐊ ᐊᑐᓕᖅᑎᑦᑎᑕᐅᓚᐅᓐᖏᓐᓂᖏᓐᓂ 

ᐱᓕᕆᔨᖃᑦᑎᐊᕆᐊᖃᕐᒪᑕ ᐱᓕᕆᕕᕗᓪᓗ ᒪᓐᓇ 

ᒪᓕᒐᕋᓛᖏᓐᓂ ᓴᓇᕙᓪᓕᐊᔪᖅ ᐱᓕᕆᕕᑦᑎᓐᓂ 

ᐊᒻᒪᓗ ᐱᑐᐃᓐᓇᐅᓐᖏᑦᑐᒃᑯᑦ ᑮᓇᐅᔭᓂᒃ 

ᓄᐊᑦᑎᕕᐅᓂᐊᖅᑐᖅ ᐋᖅᑭᑦᑕᐅᑉᐸᑕ ᑎᑎᕋᕐᕕ 

ᑖᒃᑯᐊ ᐱᒋᐊᖅᑕᐅᒍᓐᓇᖅᓯᓂᐊᖅᑐᑦ. ᖁᔭᓐᓇᒦᒃ, 

ᐅᖃᖅᑎ.  

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ 

ᐃᖃᓗᐃᑦ-ᑕᓯᓗᒃ, ᒥᔅᑐ ᕼᐃᒃᔅ.  

 

ᐊᐱᖅᑯᑦ 037 - 5(1): 30-ᒋᔭᖓᓂᒃ 

ᓇᓪᓕᐅᓂᖅᓯᐅᕐᓂᖅ ᐊᕙᑎᓕᕆᓂᕐᒧᑦ 

ᐃᓕᓐᓂᐊᕈᑎᒥᒃ (ᕼᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ 

ᒪᕐᕈᐊᐃᓐᓅᖕᓂᒃ ᐊᐱᖅᑯᑎᖃᕐᓂᐊᖅᑐᖓ 

ᑐᓴᕈᒪᑐᐃᓐᓇᖅᖢᖓ ᐊᐱᖅᑯᑎᒐ ᐅᖃᖅᑎ 

ᒥᓂᔅᑕᒧᑦ ᓄᓇᕗᑦ ᓯᓚᑦᑐᖅᓴᕐᕕᖓᓄᑦ ᑲᒪᔪᒧᑦ.  

 

ᐊᖁᑲᑕᓚᐅᕋᒪ ᐃᒃᐸᒃᓴᖅ ᓈᓚᐅᑎᒃᑯᑦ ᑐᓵᓚᐅᕋᒪ 

30-ᓄᒎᖅ ᐊᕐᕌᒍᓄᑦ ᐃᓕᓐᓂᐊᕐᓂᖃᓕᕐᒪᑕ 

ᐊᕙᑎᒥᐅᑕᓕᕆᔨᒃᑯᑦ ᓄᓇᒥᐅᑕᓕᕆᔨᒃᑯᑦ 

ᐆᒪᔪᕐᓂᐊᖅᑎᐅᓂᕐᒧᑦ ᐃᓕᓐᓂᐊᖃᑦᑕᖅᑐᑦ 

ᑕᐃᒃᑯᐊ. ᑐᓴᕈᒪᓕᓚᐅᕋᒪ ᖃᐅᔨᔪᒪᓂᕋ ᒪᓕᒃᖢᒍ 

ᐊᕐᕌᒍ 30 ᑖᒃᑯᐊ ᐊᐅᓚᑕᐅᓯᒪᓕᕐᒪᑕ. 

ᖃᔅᓯᓂᑭᐊᕐᖑᑯᐊ ᐃᓕᓐᓂᐊᖅᑎᖏᓐᓂᒃ 

ᐱᔭᕇᖅᓯᓯᒪᕙᑦ? 

 

ᐅᖃᖅᑎ: ᖁᔭᓐᓇᒦᒃ. ᓄᓇᕗᒻᒧᑦ ᓯᓚᑦᑐᖅᓴᕐᕕᖕᒧᑦ 

ᒥᓂᔅᑕᐅᕝᕕᓕᒃ, ᒥᓂᔅᑐ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᑦᑕᐅᖅ ᐊᐱᕆᒐᕕᑦ 

ᒥᔅᑕ ᕼᐃᒃᔅ. ᑕᐃᒃᑯᐊ ᐊᕙᑎᓕᕆᓂᕐᒧᑦ 

ᐃᓕᓐᓂᐊᖃᑦᑕᖅᑐᑦ ᐊᕐᕌᒍᓄᑦ 30-ᓄᑦ 

ᐃᓕᓐᓂᐊᖅᑎᑦᑎᓕᖅᑐᑦ. ᓴᓐᖏᓂᖅᐹᖑᔪᖅ ᒫᓐᓇ. 

ᑕᐃᒃᑯᐊ ᐃᓕᓐᓂᐊᕈᒪᔪᑦ ᐅᓄᖅᑐᐊᓘᖃᑦᑕᕐᒪᑕ 

ᓈᓴᐅᑎᓂᒃ ᐱᓯᒪᓐᖏᓐᓇᒪ ᐱᔭᕇᖅᓯᓯᓚᔪᓂᒃ 

ᐃᓕᓐᓂᐊᕐᓂᕐᒥᓂᒃ 30 ᐊᕐᕌᒍᑦ ᐃᓗᐊᓐᓂ. 85 

ᐳᓴᖏᑦ ᑕᐃᒃᑯᐊ ᐃᓕᓐᓂᐊᖃᑦᑕᖅᓯᒪᔪᑦ 

ᐱᔭᕇᖅᓯᓯᒪᔪᑦ 

ᐃᖅᑲᓇᐃᔭᖅᑎᒋᔭᐅᔪᐃᓐᓇᑦᑎᐊᖑᓕᖅᑐᑦ. ᑖᓐᓇ 

ᐊᒃᓱᐊᓗᒃ ᓯᕗᒧᐊᑦᑎᐊᕐᓂᑯᓪᓗᓂ 

ᐃᓕᓐᓂᐊᕈᑎᐅᖃᑦᑕᖅᑐᖅ. 

 

ᐃᓚᖓᑦ ᒪᓕᒐᓕᐅᖅᑎ: ᐄᓛᒃ, ᐄᓛᒃ! 

 

>>ᐸᑦᑕᑐᖅᑐᑦ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑕᐃᒪᓕ 

ᐊᐱᖅᑯᑎᒋᓂᐊᓕᕆᕙᖓ ᑕᕝᕙᓂᑐᐊᖑᓐᖏᑦᑐᖅ 

ᐱᓕᕆᐊᒃᓴᒪ ᐊᓯᖏᓐᓂᒃ 

ᐃᓕᓐᓂᐊᕈᑕᐅᖃᑦᑕᖅᑐᓂᒃ ᓯᓚᒃᑐᓴᕐᕕᖕᒥ. 

ᐃᓕᓐᓂᐊᓕᕌᖓᒥᒃ ᑕᐃᒃᑯᐊ ᐱᔭᕇᖅᓯᔭᕌᖓᒥᒃ 

ᓈᓴᐃᔾᔪᑎᖃᖅᐸᑦ ᖃᔅᓯᑦ ᐃᖅᑲᓇᐃᔭᖅᑎᑖ 

ᐃᖅᑲᓇᐃᔮᖅᑖᖃᑦᑕᕐᒪᖔᑕ ᐃᓕᓐᓂᐊᕇᕌᖓᒥᒃ. 

ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎ. ᐊᖏᖃᑎᖃᖅᑐᖓ ᒥᔅᑕ 

ᕼᐃᒃᔅᒥᒃ. ᑕᐃᒪᓐᓇᐃᓕᐅᕈᒪᑦᑎᐊᖅᑐᒍᑦ  

ᐊᔾᔨᒌᓐᖏᑦᑐᓂᒃ ᐃᓕᓐᓂᐊᕈᑎᐅᖃᑦᑕᖅᑐᓂᒃ 

ᐃᓕᓐᓂᐊᖅᑏᑦ ᑕᒪᒃᑯᐊ ᐃᓕᓴᐃᔨᒃᓴᐅᒍᓂ 

ᐊᕙᑎᓕᕆᔨᒃᓴᐅᒍᓂᓘᓐᓃᑦ ᓇᓂᓕᒪᖅ 

ᑎᑎᕋᖅᐸᓪᓕᐊᔪᒪᔭᕗᑦ ᐱᔭᕇᖅᓯᕙᓪᓕᐊᔪᑦ.  

ᐊᖓᔪᖅᑳᖅ ᑐᖏᓕᐊᓗ ᓯᓚᑦᑐᖅᓴᕐᕕᖕᒧᑦ 

ᐸᕐᓇᐅᑎᖃᑦᑎᐊᕈᒪᒻᒪᑕ ᐊᕐᕌᒍᑦ ᑕᓪᓕᒪᑦ ᐃᓗᐊᓂ 

ᐃᓕᓐᓂᐊᖃᑦᑕᖅᑐᕕᓃᑦ ᕿᒥᕐᕈᓇ ᕿᒥᕐᕈᐊᕐᓗᒋᑦ 

ᑭᓱᓂᒃ ᐃᓕᓐᓂᐊᕐᒪᖔᑕ ᐊᒻᒪᓗᑦᑕᐅᖅ 

ᐱᔭᕇᖅᓯᔭᕌᖓᑕ ᐃᓕᓐᓂᐊᖅᑕᖏᓐᓂᒃ 

ᓇᒧᓐᖓᖅᑐᕕᓂᐅᒻᒪᖔᑕ ᖃᐅᔨᓴᐃᔪᒪᓪᓗᑎᒃ ᑕᕝᕙ 

ᑖᒃᑯᐊ ᑕᐃᒪᓐᓇ ᓯᕗᒧᐊᒍᑎᒋᔭᐅᔪᑦ. ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᒥᓂᔅᑕ ᖁᔭᓐᓇᒦᒃ ᑭᐅᒐᕕᑦ. ᐅᕙᖓᓗᑦᑕᐅᖅ 

ᓂᕆᐅᑦᑎᐊᕆᕗᖓ ᑕᒪᒃᑯᓂᖓ ᖃᐅᔨᔭᕕᓂᕐᓂᒃ  

ᑕᑯᓛᕆᐊᒃᓴᖅ. ᑕᐃᒪ ᐊᐱᕆᒃᑲᓐᓂᓕᖅᑯᖓ 

ᑭᖑᓪᓕᖅᐹᒥ.  

 

ᖃᓄᖅ ᓯᓚᑦᑐᖅᓴᕐᕕᒻᒥ ᐱᔭᕇᑦᑎᐊᖃᑦᑕᖅᑐᐃᑦ 

ᖃᐅᔨᓴᖅᑕᐅᓲᖑᕙᑦ ᒪᓕᓱᐊᑉᐸᓐᖏᒃᑯᑎᒍᑦ 

ᐃᖅᑲᓇᐃᔮᖅᑖᕋᓱᓐᓂᖏᓐᓄᑦ ᐃᓕᓐᓂᐊᓚᐅᖅᑐᑎᒃ. 

ᖃᓄᖅ ᐊᐅᓚᑦᑎᐊᕐᓂᖓ ᐋᖅᑭᖅᑕᐅᕙᑉᐹ, 

ᑮᓇᐅᔭᖏᑦ ᐊᑐᖅᑕᐅᑎᐊᖅᑐᑯᓘᓐᓂᕋᐃᒻᒪᑕ 

ᐊᐅᓚᑦᑎᐊᕐᓂᕋᖅᑐᕆᓲᕆᕕᓯᐅᒃ ᐅᕝᕙᓘᓐᓃᑦ 

ᐃᖅᑲᓇᐃᔮᖅᑖᖅᑐᒥᓂᐅᒐᐃᒻᒪᑕ ᐃᓕᓐᓂᐊᖅᑐᒥᓃᑦ. 

ᖃᓄᖅ ᖃᐅᔨᓲᖑᕙᑦ ᐊᐅᓚᑦᑎᐊᕐᓂᕐᒪᖔᑕ? 

ᖃᓄᕐᓗ ᐃᓕᓐᓂᐊᕋᑦᓴᓂᒃ ᓴᖅᑭᔮᖅᑎᑦᑎᓐᓇᓲᖑᕙᑦ 

ᐊᐅᓚᑦᑎᐊᖅᑐᒥᓂᐅᓂᕋᖅᑐᒋᓪᓗᒍ, ᖃᓄᕐᖏᒃᑯᐊ? 

ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑎ. ᐊᐱᖅᑯᑎᑦᓴᑦᓯᐊᕙᕕᔾᔪᐊᕌᓗᒃ ᑖᓐᓇ ᒥᔅᑕ 

ᕼᐃᒃᔅ. ᐅᕙᑦᑎᓄᓪᓕ  

ᓯᓚᑦᑐᖅᓴᕐᕕᒻᒥ ᖃᐅᔨᓴᖃᑦᑕᖅᑐᒍᑦ ᖃᑦᑎᑦ 

ᐱᔭᕇᕐᒪᖔᑕ ᐃᓕᓐᓂᐊᖅᑐᑦ, ᑕᕝᕙ 

ᐱᔭᕇᑦᑎᐊᖅᑐᓄᑦ ᖃᐅᔨᔾᔪᑎᐅᒍᓐᓇᖃᑦᑕᖅᑐᖅ. 

ᐃᓚᖓᑦ ᑕᐃᒪ ᐊᓯᐊᒍᑦᑕᐅᖅ ᐃᓚᖓᑦ 

ᓵᓐᖓᒋᐊᕈᒪᔭᕗᑦ ᐃᓛᓐᓂᒃᑯᑦ 

ᐃᓕᓐᓂᐊᖅᑎᖁᑎᕗᑦ ᐱᔭᕇᓐᖏᓲᖑᒻᒪᑕ ᐊᒻᒪᓗ 

ᐅᑎᑦᑕᓕᖅᑯᑦ ᐅᐊᑦᑎᐊᕈᒃᑲᓐᓂᐅᓕᕋᐃᒻᒪᑦ 

ᐃᓕᓐᓂᐊᕆᐊᒃᑲᓂᖅᑐᑎᒃ. ᑖᓐᓇᑦᑕᐅᖅ ᑕᕝᕙ, 

ᑕᐃᒫᒃ ᐅᑎᖃᑦᑕᖁᔩᓐᓇᕋᑦᑕᐃᓛᒃ 

ᓄᖅᑲᖅᑐᒥᓂᐅᒐᓗᐊᓂᒃ ᐱᔭᕇᕐᓗᑎᑦ 

ᐃᓕᓐᓂᐊᕋᑦᓴᒥᓂᒃ. ᑖᓐᓇᑦᑕᐅᖅ 

ᐊᐅᓚᑦᑎᐊᕈᓐᓇᖅᓯᒪᔪᖅ ᐅᖃᐅᓯᕆᒍᓐᓇᖅᑕᕗᑦ, 

ᐱᓕᕆᐊᕆᒃᑲᓐᓂᕈᓐᓇᖅᑕᕗᑦ ᓯᓚᑦᑐᖅᓴᕐᕕᒻᒥ, 

ᓄᓇᓕᓐᓂᓗ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑲᑎᒪᔩᑦ, ᐅᔾᔨᕈᓱᓚᐅᕆᑦᑎ 

ᒫᓐᓇ ᐅᖃᐅᓯᒃᑯᑦ ᐊᐱᖅᓱᕐᓇᕐᒧᑦ ᐱᕕᖃᕈᓐᓃᕋᑦᑕ. 

ᒥᔅᑐ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ) : 

ᖁᔭᓐᓇᒦᒃ, ᐅᖃᖅᑎᑦᑎᔩ. 



ᕿᑎᖅᑰ, ᒫᑦᓯ 8, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

168 

ᐊᖏᖅᑕᐅᔪᒪᒐᓗᐊᖅᑐᖓ ᑲᑎᒪᔨᐅᖃᑎᓐᓄᑦ 

ᐅᑎᕈᒪᓪᓗᖓ ᑲᑎᒪᔾᔪᑎᒃᓴᑦ ᑕᓪᓕᒪᖓᒻᓄᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ 

ᐊᖏᖅᑕᐅᔪᒪᒐᓗᐊᕐᒪᑦ ᑕᕝᕗᖓ 

ᐅᑎᑲᐃᓐᓇᕈᒪᓪᓗᓂ ᓇᐃᓴᐅᑎᓕᖕᒧᑦ 5. 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᕐᒧᑦ. ᐋᒡᒑᖅᑐᖃᖅᐹ? 

ᑐᓴᓐᖏᓐᓇᒪ. ᒥᔅᑐ ᑯᓱᒐᖅ.  

 

ᐅᑎᕐᓂᖅ ᑲᑎᒪᔾᔪᑎᒃᓴᖅ 5-ᒧᑦ: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐃᓕᓴᖅᓯᔪᒪᑉᓗᖓ ᑕᒫᓂ 

ᑲᖏᖅᖠᓂᕐᒥᐅᑕᐅᖃᑎᓐᓂᒃ ᓯᕗᓪᓕᕐᒥᑦ, 

ᐊᑭᑦᓯᐊᕐᓃᑦᑐᖅ ᕋᐃᒪᓐ ᒨᓱ ᓄᑲᖅᑎ 

ᑐᓐᖓᓱᑦᑎᑕᐅᖁᑉᓗᒍ ᑕᕝᕗᖓ ᑲᑎᒪᕝᕕᐅᑉ 

ᐃᓗᐊᓄᑦ.  

 

ᐊᒻᒪᓗ ᐃᓕᑕᕆᕙᕋ ᑲᑎᒪᔨᓐᖑᓵᑦᑎᐊᖅᖢᖓ 

ᑐᓐᖓᓱᑎᑦᓯᔨᒋᓚᐅᖅᓯᒪᒐᒃᑯ ᒥᔅᑕ ᑕᐹᕐᔪᒃ, 

ᐅᑭᐅᓄᓪᓗ ᐊᒥᓱᓄᑦ ᑕᒡᕙᓂ ᓴᓂᓕᕆᓚᐅᖅᑐᒍ 

ᐊᒥᓱᓂᒃ ᐃᓕᓐᓂᐊᖅᑎᑦᑎᓯᒪᖕᒪᑦ ᐅᕙᓐᓄᑦ, 

ᖁᔭᓐᓇᒦᕐᒃ, ᑐᓐᖓᓱᒃᑎᑉᐸᒋᑦ.  

 

ᐅᑯᐊᓗ ᑕᒡᕙᓂ ᐱᓕᕆᔨᐅᔪᑦ ᑕᐃᑲᓂ 

ᒥᓂᔅᑕᐅᕝᕕᒋᔭᓐᓂᑦ ᑐᓴᖅᑐᓕᕆᓂᖅ ᐊᒻᒪᓗ 

ᒪᓕᒐᐃᑦ ᒥᒃᓵᓄᑦ ᕿᒥᕐᕈᔨ ᐃᓕᑕᕆᔪᒪᓪᓗᒍ ᑯᕆᔅ 

ᒧᓛᓕ, ᐊᒻᒪᓗ ᕿᑎᑦᑐᓕᕆᓂᕐᒧᑦ 

ᐱᕙᓪᓕᐊᔪᓕᕆᔪᖅ ᐋᓕᓴᓐ ᒋᕕᓐᔅ, 

ᕿᑎᑦᑐᓕᕆᓂᕐᒧᑦᑕᐅᖅ ᐱᓕᕆᖃᑕᐅᔪᖅ, ᕗᕆᑦᓂ 

ᒪᓵᓐ. ᐊᒻᒪ ᕿᑎᒋᐊᖅᑐᖅᑐᓅᓐᖓᐅᓯᒪᔪᖅ 

ᐅᑭᐅᖅᑕᖅᑐᒥ ᐱᓐᖑᐊᕕᔾᔪᐊᖅᑐᓂᑦ 

ᕿᑎᒋᐊᖅᑐᕐᓂᐊᖅᑐᖅ ᐅᐊᑦᑎᐊᕈ 

ᐊᓐᓄᕌᖅᓯᒪᖃᑕᐅᓂᐊᖅᑐᖅ ᐋᓇ ᕌᒻᑉ 

ᕚᔅᓯᑭᕝᕚᕆᐊᖅᑐᖅᑐᖅ. ᐄᕕ ᑕᐅᑭ ᐊᐃᐱᓕ 

ᕼᐊᑭᕆᐊᖅᑐᖅᑐᖅ ᐊᒻᒪ  ᓵᒻᓴᔅ ᕉᑳ 

ᕗᑦᕚᕆᐊᖅᑐᖅᑰᖅᑐᖅ, ᕗᑦᕚᖑᖅᑰᖅᑐᖅ ᐊᒻᒪᓗ 

ᒪᒃᑯᑦᑐᓂᒃ ᑐᓐᖓᓱᑎᑦᓯᔨᒋᓂᐊᖅᑕᕗᑦ ᒪᒃᑯᒃᑐᓂᒃ 

ᑭᒡᒐᖅᑐᐃᓗᓂ ᕉᓴᓖᓇ ᓇᕿᑕᕐᕕᒃ. ᑐᓐᖓᓱᒋᑦᓯ 

ᑲᑎᒪᕝᕕᒻᒧᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. 

ᑐᓐᖓᓱᒋᑦᑎ. ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 

ᒪᓕᒐᓕᐅᖅᑎ ᐊᒡᒍᒧᑦ, ᒥᔅᑐ ᖁᐊᓴ.  

 

ᓯᕗᓕᖅᑎ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐊᒻᒪᑦᑕᐅᖅ ᐃᓕᑕᖅᓯᔪᒪᓪᓗᖓᐃᓛᒃ ᓄᓇᖅᑲᑎᒐ 

ᓂᖓᐅᒋᒻᒫᖅᖢᒍᓗ, ᓗᐃ ᑕᐹᕐᔪᒃ, ᑐᓐᖓᓱᑦᑎᐊᕆᑦ. 

ᑖᓐᓇ ᒫᓐᓇ ᐃᓄᐃᑦ ᐅᖃᐅᓯᖏᓐᓂᑦ 

ᑕᐃᒎᓯᑎᐅᖅᑎᖏᓐᓄᑦ ᑲᑎᒪᔨᒻᒪᕆᐅᔪᖅ ᐊᒻᒪᓗ 

ᐅᐱᒋᑦᑎᐊᖅᐸᕋ ᑕᒪᑐᒥᖓ ᓱᓕ ᖁᕕᐊᒋᔭᖓᓂᑦ 

ᐱᕙᓪᓕᐊᒻᒪᑦ ᓱᓕ.  

 

ᐊᒻᒪᓗ ᐃᓕᑕᖅᓯᒃᑲᓐᓂᕈᒪᕗᖓ ᑖᓐᓇ ᑕᒫᓂ 

ᐊᒃᓱᐊᓗᒃ ᐱᖃᓐᓇᕇᓐᓇᖃᑦᑕᕐᒥᔭᕋ 

ᑕᐃᒃᓱᒪᓂᑲᓪᓚᔾᔪᐊᖅ 

ᐸᐅᓗᓯᐅᖃᑎᒋᓂᐊᓕᓚᐅᖅᓯᒪᒐᒃᑯ ᓱᓕ ᒫᓐᓇ 

ᑕᐃᒪᓐᓇᐃᒻᒪᑦ, ᐹᓪ ᐃᕐᖓᐅᑦ ᐊᒻᒪᓗ ᑖᓐᓇ 

ᐊᑯᓂᐊᓗᒃ ᓄᓇᕗᑦ ᑐᓐᖓᕕᒃᑯᓐᓂᑦ ᓴᓇᓯᒪᔪᖅ, 

ᐆᒪᔪᓕᒫᓂᒃ ᖃᐅᔨᒪᖅᑰᓕᖅᑐᖅ ᒫᓐᓇ, 

ᑕᒫᓂᕐᒥᐅᑕᖅ, ᑕᓐᖑᓱᑦᑎᐊᕆᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ, ᑐᓐᖓᓱᒋᑦᑎ. 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᒪᓕᒐᓕᐅᖅᑎ 

ᐊᒥᑦᑐᕐᒧᑦ, ᒥᔅᑐ ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐃᓕᓴᖅᓯᔪᒪᖕᒥᒐᒪ ᐊᕐᓇᐃᑦ 

ᐅᓪᓗᕆᓪᓗᕆᑦᑎᓪᓗᓂᐅᑦᑕᐅᖅ ᐅᐱᒋᕙᑎᒋᑦ 

ᐊᕐᓇᓯᒍᑦ. ᐅᑯᐊ ᐃᓕᓴᕆᒍᒪᔭᒃᑲ ᓯᕗᓪᓕᖅᐹᒥᑦ 

ᐃᕐᓂᕋ, ᐊᓈᓇᒐ ᔫᕆᔅ ᓄᕙᒋᐊᖅ, ᐊᓈᓇᑯᓗᐊᓗ 

ᓴᒫᓐᑕ ᒧᐊᒐᓐ ᐊᔪᓐᖏᑦᑎᐊᕐᒥᖕᒪᑦ 

ᓴᐃᒪᖃᑦᑕᖏᒃᑲᓗᐊᖅᑐᓄᒃ 

ᐃᖏᕐᕋᐃᓐᓇᕈᓘᔭᕋᓐᓄᒃ, ᐃᑲᔪᖅᑐᖃᑦᑕᕐᒪᖓᓗ. 

ᐊᒻᒪᓗ ᐊᖓᔪᒐ ᔫᐱ ᖃᐃᕐᓂᖅ ᐃᓕᓴᕆᒍᒪᖕᒥᕙᕋ. 

ᑕᕝᕗᖓ ᒪᓕᒐᓕᐅᕐᕕᖕᒧᑦ ᑐᓐᖓᓱᑦᑎᓚᐅᕐᓚᕗᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᖅᑐᖅᑐᑦ   

ᐅᖃᖅᑎ: ᖁᔭᓐᓇᒦᒃ, ᑐᓐᖓᓱᒋᑦᑎ. 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᒪᓕᒐᓕᐅᖅᑎ  

ᐊᕐᕕᐊᑦ ᓂᒋᐊᓄᑦ, ᒥᔅᑐ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. 

ᒫᓐᓇᐅᔪᖅ ᐃᓕᑕᖅᕼᐃᒍᐊᖅᑐᖓᑦᑕᐅᖅ 

ᐊᕐᕕᐊᕐᒥᐅᑕᒥᒃ, ᐃᕐᓂᕋᓂᒃ ᔫ ᓄᑲᖅᑎᖅ ᓴᕕᑲᑖᖅ, 

ᐅᑯᐊᕋᓗ ᓕᓕᐊᓐ ᓴᕕᑲᑖᖅ, ᐊᒻᒪ ᐸᓂ’ᓈᖓ ᔫᓐ 

ᓴᕕᑲᑖᖅ. ᐅᑭᐊᒃᕼᐋᖅ ᐊᖏᖅᑎᑕᐅᓂᐊᖅᑎᓪᓗᑕ 

ᖃᐃᒋᐊᖃᓚᐅᖅᑑᒐᓗᐊᑦ ᕼᐃᓚᒧᓈᖅ 

ᑎᑭᓐᖏᑕᐃᓐᓇᕐᒪᑕ ᒫᓐᓇ ᑎᑭᕼᐃᒪᔪᑦ ᐊᒻᒪ 

ᑕᐅᑐᒋᐊᖅᑐᑦ ᐅᕙᑉᑎᒻᓂ ᑐᓐᖓᓱᕼᐅᑦᑎᐊᖁᕙᒃᑲ 

ᒪᓕᒐᓕᐅᕐᕕᐅᑉ ᐃᓗᐊᓂ. ᒪ’ᓇ ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ, ᔫᓐ ᑐᓐᖓᓱᒋᑦ 

ᒪᓕᒐᓕᐅᕐᕕᖕᒧᑦ. ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 

ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑐ ᓇᑦᓯᖅ.  

 

ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. ᐊᒻᒪ 

ᑐᓐᖓᓱᖁᓪᓗᒍᑦᑕᐅᖅ ᑖᓐᓇ 

ᒪᓕᒐᓕᐅᖅᑎᐅᖃᑎᒋᓚᐅᖅᓯᒪᔭᕋ ᓗᐃ ᑕᐹᕐᔪᒃ 

ᑕᐃᑲᓂ ᐃᒡᓗᓕᒑᕐᔪᖕᒥ ᑲᑎᒪᓪᓗᓄᒃ 

ᑲᑎᒪᓪᓗᑕᐃᓛᒃ ᑖᒃᑯᐊ ᒥᓂᔅᑕᐃ ᐊᐅᓚᑦᑎᔨᖏᑦ 

ᑲᑎᒪᔭᖅᑐᖅᓯᒪᓪᓗᑕ ᑕᐃᓐᓇ ᐱᖅᑯᓯᓕᕆᕝᕕᒃ 

ᐊᐃᕙᔾᔪᑎᐊᓗᒋᓚᐅᖅᓯᒪᒐᑦᑎᒍ ᑖᓐᓇ 

ᓄᓇᓕᒻᒥᓃᖁᔨᓪᓗᓂ ᐅᕙᖓ 

ᓄᓇᓕᕋᓛᕐᒦᑎᑕᐅᖁᓪᓗᒍ ᓅᑕᐅᖁᓪᓗᒍ ᐃᓛᒃ 

ᓄᓇᓕᕋᓛᕐᒧᑦ ᓴᖅᑭᑕᐅᖁᓪᓗᒍ ᐅᓪᓗᓗᒃᑖᒐᓛᓗᒃ 

ᐊᐃᕙᓚᐅᖅᓯᒪᔪᒍᑦ ᑭᓯᐊᓂ ᐱᖃᓐᓇᕇᓪᓚᕆᑦᑐᒍᒃ 

ᑖᓐᓇᓗ ᐊᐃᕙᔾᔪᑎᕕᔾᔪᐊᓚᐅᖅᓯᒪᒐᓗᐊᖅᓱᓄᒃ 

ᑐᓐᖓᓱᒋᑦ ᑕᐹᕐᔫᒃ ᐊᓕᐊᓇᐃᑦ ᑕᑯᒐᒃᑭᑦ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᑐᓐᖓᓱᒋᑦ ᒥᔅᑐ ᑕᐹᕐᔪᒃ. 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᒪᓕᒐᓕᐅᖅᑎ 

ᑲᖏᖅᖠᓂᑉ ᐅᐊᖕᓇᖓ-

ᐃᒡᓗᓕᒑᕐᔪᖕᒧᑦ, ᒥᔅ ᑕᐅᑐᓐᖏ.  

 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓐᓇ  

ᐊᖓᖕᒪ ᐃᕐᖑᑕᕆᒻᒪᒍ ᕋᐃ ᒨᖅᓱᕐ. ᓇᒡᓕᒋᕙᒋᑦ 

ᑐᓐᖓᓱᑦᑎᐊᕆᑦ ᐅᔪᕈᒋᓇᔭᖅᑰᖅᑕᕋ ᐊᒻᒪ ᐹᓪ 

ᐃᕐᖓᐅᑦ ᓄᓇᕗᑦ ᑐᓐᖓᕕᒃ ᑎᒥᖓᓂ 

ᐃᑲᔪᖅᑎᒋᓚᐅᖅᓱᒍ. ᐱᐊᓂᓕᖅᑎᓪᓗᓄᒃ 

ᐊᖓᔪᖅᑲᖑᓚᐅᕐᒪᑦ ᐆᒪᔪᓕᕆᓂᕐᒧᑦ ᐹᓪ 

ᑐᓐᖓᓱᑦᑎᐊᕆᑦ. ᑕᐃᒪ ᖁᔭᓐᓇᒦᒃ, ᐅᖃᖅᑎᑦᑎᔨ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᕐᕕᖁᑎᑦᓯᖕᓄᑦ 

ᑐᓐᖓᓱᒋᑦᑎ. ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 

ᐊᑎᖁᑎᖃᕈᓐᓃᕋᒪ. ᑲᑎᒪᔾᔪᑎᒃᓴᑎᓐᓄᑦ ᐅᑎᕐᓗᑕ. 

7. ᑎᑎᖅᑲᑎᒍᑦ ᐊᐱᖅᑯᑎᑦ. ᑕᑯᓐᖏᑦᑐᖓ. 8. 

ᑎᑎᖅᑲᑎᒍᑦ ᐊᐱᖅᑯᑎᕕᓂᕐᓄᑦ ᑭᐅᔾᔪᑎᑦ. 

ᐱᑕᖃᓐᖏᑦᑐᖅ. 9. ᑭᐅᔾᔪᑎᑦ ᑲᒥᓯᓇᐅᑉ 

ᐅᖃᐅᓯᕐᖓᐅᑎᖏᓐᓄᑦ. 10. ᐊᑎᓕᐅᖅᓯᒪᔪᑎᒍᑦ 

ᑐᒃᓯᕋᐅᑎᑦ. 11. ᑭᐅᔾᔪᑎᑦ ᐊᑎᓕᐅᖅᓯᒪᔪᑎᒍᑦ 

ᑐᒃᓯᕋᐅᑎᓄᑦ. 12. ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᐅᓂᒃᑲᖏᑦ 

ᕿᒥᕐᕈᓚᐅᖅᑎᓪᓗᒋᑦ ᐱᖁᔭᒃᓴᓂᒃ ᐊᓯᖏᓐᓂᓪᓗ. 

13. ᓴᖅᑭᑕᐅᓂᖏᑦ ᑎᑎᖅᑲᑦ. ᓯᕗᓪᓕᖅᐹᒥᒃ 

ᒥᓂᔅᑐ ᐃᖃᓪᓗᐊᖅ, ᐊᕐᓇᐃᑦ ᑲᑐᔾᔨᖃᑎᒌᖏᓐᓄᑦ 

ᒥᓂᔅᑕᖑᔪᖅ.  

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 012 - 5(1): ᖁᓪᓕᖅ 

ᓄᓇᕗᒻᒥ ᐊᕐᓇᐃᑦ ᑲᑎᒪᔨᖏᑕ ᐊᕐᕌᒍᑕᒫᑦ 

ᐅᓂᒃᑳᖓᑦ 2016-17 (ᐃᖃᓪᓗᐊᖅ) 

 

ᐊᖓᔪᖅᑲᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᑕᐃᒪ ᐅᖃᖅᑲᐅᒐᒪ 

ᒫᓐᓇ ᒪᓕᒐᓕᐅᕐᕕᒻᒧᑦ ᓴᖅᑮᕗᖓ ᖁᓪᓖᑦ 

ᓄᓇᕗᒻᒥ ᐊᕐᓇᐃᑦ ᑲᑐᔾᔨᖃᑎᒌᖏᑕ 2016-2017 

ᐊᕐᕌᒍᑕᖅᓯᐅᑏᑦ ᐅᓂᒃᑲᓕᐊᒥᓂᖏᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑎᑎᖅᑲᐃᑦ ᓴᖅᑭᑕᐅᓂᖏᑦ. 

ᓄᓇᕗᒻᒥ ᓯᓚᑦᑐᖅᓴᕐᕕᖕᒧᑦ ᒥᓂᔅᑕᖑᔪᖅ, ᒥᓂᔅᑐ 

ᔪᐊᓇᓯ.  

 



ᕿᑎᖅᑰ, ᒫᑦᓯ 8, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: 

ᓇᑦᓴᖅᑲᐅᓐᖏᓇᒃᑭᑦ ᒪᒥᐊᓇᖅ, ᐅᖃᖅᑎᑦᓯᔩ.  

 

ᐅᖃᖅᑎ: ᕼᐃ’, ᓈᒻᒪᒃᑐᖅ. ᑎᑎᖅᑲᐃᑦ 

ᓴᖅᑭᑕᐅᓂᖏᑦ. ᐃᓕᓐᓂᐊᖅᑐᓕᕆᓂᕐᒧᑦ 

ᒥᓂᔅᑕᖑᔪᖅ ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑦ ᔪᐊᓇᓯ: 

ᓇᑦᓴᖅᓯᒪᓐᖏᑦᑕᒃᑲᑦᑕᐅᖅ ᐳᐃᒍᕐᓂᕋᒃᑭᑦ.  

 

ᐅᖃᖅᑎ: ᑕᒪᒃᑮᒃ? ᕼᐃ’. ᖁᔭᓐᓇᒦᒃ. ᓇᑦᓯᓕᖕᒧᑦ 

ᒪᓕᒐᓕᐅᖅᑎ, ᒥᔅᑐ ᕿᓐᖑᖅ.  

 

ᓴᖅᑭᑕᐅᔪᖅ ᑎᑎᖅᑲᒃ 013 - 5(1): 

ᐱᖁᔨᕗᖔᕈᑎᑦ ᑕᓗᕐᔪᐊᕐᒥ ᕼᐋᒻᓚᒃᑯᑦ 

ᑲᑎᒪᓂᖓᓐᓂᒃ ᓯᑎᐱᕆ 26, 2017 

(ᕿᓐᖑᖅ) 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ 

ᒪᓕᒐᓕᐅᕐᕕᒻᒨᖅᓯᒍᒪᔪᖓ ᐱᖁᔨᕗᖔᕈᑎᑦ 

ᐊᔾᔨᖏᓐᓂᒃ ᕼᐋᒻᓚᒃᑯᖏᓐᓄᑦ ᑕᓗᕐᔪᐊᖅ 

ᑲᔪᓯᑎᑕᐅᖃᑦᑕᓚᐅᖅᑐᐃᑦ ᑲᑎᒪᑎᓪᓗᒋᑦ ᓯᑏᕝᕙ 

26, 2017. ᑖᒃᑯᐊ ᐱᖁᔨᕗᖔᕈᑎᑦ ᐱᔾᔪᑎᖃᖅᑐᑦ 

ᒐᕙᒪᒃᑯᑦ ᐅᑕᐅᑦᑎᒃᑯᑦ ᑮᓇᐅᔭᓂᒃ 

ᑐᓂᖃᑦᑕᓲᖏᓐᓂᒃ.  

 

ᐅᖃᖅᑏ, ᐊᐱᖅᑯᑎᑦᓴᖃᕐᓂᐊᖅᑐᖓ ᑕᐃᑦᓱᒪᖓ 

ᒥᓂᔅᑕᐅᔪᒧᑦ ᓈᒻᒪᓈᓕᖅᑲᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑎᑎᖅᑲᐃᑦ ᓴᖅᑭᑕᐅᓂᖏᑦ. 

ᒪᓕᒐᓕᐅᖅᑎ ᖁᕐᓗᖅᑐᒧᑦ, ᒥᔅ ᖃᒥᓐᖑᐊᖅ.  

 

ᓴᖅᑭᑕᐅᔪᖅ ᑎᑎᖅᑲᒃ 014 - 5(1): ᕿᐊᔾᔪᒃ 

ᐃᓚᔮᕇᑦ: ᑎᑎᖅᑲᒃ ᖁᔭᓕᓂᕐᒧᑦ 

(ᖃᒥᓐᖑᐊᖅ) 

ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᖁᕕᐊᓱᓚᐅᖅᑐᖓ ᖁᕕᐊᓱᖅᑲᐅᔪᖓ 

ᑕᑯᒋᐊᒃᓴᖅ ᒥᓂᔅᑕᓕᕆᔨ ᒪᓕᒐᓕᕆᔨᒃᑯᑦ 

ᒥᓂᔅᑕᖓᑕ ᐅᖃᐅᓯᕆᓚᐅᖅᑕᖏᓐᓂᒃ ᐃᑉᐸᓴᖅ 

ᑕᐃᒃᑯᐊ ᐱᓪᓗᒋᑦ ᐊᓯᐅᔨᔭᐅᓯᒪᔪᑦ 

ᐃᓄᐊᖅᑕᐅᓯᒪᔪᓪᓗ ᐊᕐᓇᐃᑦ ᓂᕕᐊᖅᓯᐊᓪᓗ. 

ᑖᒃᑯᐊ ᐱᒋᐊᖅᑎᑕᐅᓯᒪᔪᑦ ᐃᑲᔪᓪᓚᕆᓲᖑᒻᒪᑕ 

ᐃᓚᒌᓂᒃ ᐃᓚᐃᖅᓯᒪᔪᓂᒃ ᑕᐃᒃᑯᐊᓗᑦᑕᐅᖅ  

ᖃᐅᔨᓚᐅᖅᓯᒪᓐᖏᑦᑐᓂᒃ ᖃᓄᐃᓕᔭᐅᓐᓂᕐᒪᖔᑕ 

ᐃᓚᖏᑦ.  

 

ᒫᓐᓇᕈᓘᓚᐅᖅᑐᖅ ᑕᐃᒪ ᐸᓖᓯᒃᑯᑦ ᒥᐅᕆ ᕉᔅ 

ᑲᔾᔪᒃ ᖃᐅᔨᔭᐅᒋᐊᓐᖓᓚᐅᕐᖓᑦ 

ᖁᒡᓗᖅᑑᒥᐅᑕᒥᓂᖅ ᑕᐃᓐᓇ ᐊᓯᐅᓚᐅᖅᓯᒪᔪᖅ 

ᔭᓗᓇᐃᑉᒥ 1993-ᖑᑎᓪᓗᒍ. ᑖᒃᑯᐊ ᐃᓚᖏᒡᒎᖅ 

ᖁᔭᓕᓪᓚᕆᑦᑐᐊᓗᐃᑦ ᐊᔅᓱᕉᑕᐅᓯᒪᒻᒪᑦ ᐃᓚᒋᔭᖓᑦ 

ᑕᕝᕗᖓᓗ ᒪᓕᒐᓕᐅᕐᕕᒻᒨᖅᑕᐅᖁᔭᐅᓯᒪᒻᒪᑦ 

ᑎᑎᖅᑲᕆᔭᖓᑦ. ᑕᐃᒫᒃ ᑕᖅᑲᒃᑯᓂᖓ 

ᖁᔭᓕᒍᓐᓇᕐᓂᐊᕐᖓᑕ ᑭᒃᑯᓕᒪᓂᒃ 

ᐱᖃᑕᐅᔪᒥᓂᕐᓂᒃ ᖃᐅᔨᒐᓱᐊᖅᑎᓪᓗᒋᑦ 

ᖃᓄᐃᓕᓐᓂᕐᒪᖔᖅ ᑕᐃᓐᓇ. ᐊᒻᒪ ᒪᑐᑦᑐᔾᔭᐅ ᐃᓛ 

ᐃᓱᓕᑦᑕᐅᒍᓐᓇᕐᓂᐊᕐᖓᑕ. ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᓴᖅᑭᑕᐅᓂᖏᑦ ᑎᑎᖅᑲᑦ. 

ᐱᑕᖃᕈᓐᓃᕐᒪᑦ. 14. ᐱᖁᔨᕗᖔᕐᓂᐊᕐᓂᕐᒧᑦ 

ᖃᐅᔨᒃᑲᐃᔾᔪᑎᑦ. 15. ᐱᖁᔨᕗᖔᕐᓂᐊᕐᓂᕐᒧᑦ 

ᖃᐅᔨᒃᑲᐃᔾᔪᑎᑦ ᓯᕗᓕᖅᐹᒥ ᐅᖃᓕᒪᖅᑕᐅᖁᓪᓗᒋᑦ 

ᐱᖁᔭᒃᓴᑦ. 16. ᐱᖁᔨᕗᖔᕈᑎᑦ. 17. ᓯᕗᓪᓕᖅᐹᒥ 

ᐅᖃᓕᒪᖅᑕᐅᓂᖏᑦ ᐱᖁᔭᒃᓴᑦ. 18. ᑐᒡᓕᐊᓂ 

ᐅᖃᓕᒪᖅᑕᐅᓂᖏᑦ ᐱᖁᔭᒃᓴᑦ. 19. 

ᑲᑎᒪᑐᐃᓐᓇᕐᓂᖅ ᐃᓱᒪᒃᓴᖅᓯᐅᕈᑎᖃᕐᓗᑎᒃ 

ᐱᖁᔭᒃᓴᓂᒃ ᐊᓯᖏᓐᓂᓪᓗ. ᐱᖁᔭᒃᓴᖅ 1, 2, 3 

ᐊᒻᒪ 4. ᐃᒃᓯᕙᐅᑕᕆᔭᐅᓗᓂ ᒥᔅᑕ ᒥᑭᓐᖑᐊᖅ.  

 

ᑲᔪᓯᓚᐅᓐᖏᓐᓂᑦᑎᓐᓂ ᒫᓐᓇ 20-ᒥᓂᒥᒃ 

ᓄᖅᑲᖓᓂᐊᖅᑐᒍᑦ.  

 

ᐊᒻᒪᓗ ᑲᑎᒪᔨᐅᖃᑎᒃᑲ ᐃᖅᑲᐃᑎᓪᓚᑦᓯ ᑕᐃᒃᑯᐊ 

ᒪᒃᑯᑦᑐᖁᑎᐊᓐᓄᖅᐳᑦ ᑭᒡᒐᖅᑐᖅᑎᒋᓛᖅᑕᕗᑦ 

ᐱᓐᖑᐊᕕᔾᔪᐊᖅᑕᖃᖅᑎᓪᓗᒍ ᐅᑭᐅᖅᑕᖅᑐᒥ 

ᐅᕙᓃᒻᒪᑕ ᑕᑯᔭᖅᑐᕐᓂᐊᖅᐸᕗᑦ ᐱᒃᑯᒋᓗᑎᒍᓪᓗ 

ᓄᓇᕗᒻᒥᐅᓂᒃ ᑭᒡᒐᖅᑐᖅᑎᒋᓛᖅᑕᕗᑦ. ᒫᓐᓇ ᓄᖅ... 

ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑏ. ᐱᕕᖃᖅᑎᑕᐅᒍᓐᓇᕈᒪ ᑲᑎᒪᔾᔪᑎᑦᑎᓐᓄᑦ 

13-ᒧᑦ ᐅᑎᕈᒪᒐᓗᐊᖅᑐᖓ. ᑲᔪᓯᓚᐅᓐᖏᓂᑦᑎᓐᓂ. 

ᖁᔭᓐᓇᒦᒃ.  

 

ᐅᖃᖅᑎ: ᒥᓂᔅᑕ 

ᔪᐊᓇᓯ ᐊᐱᕆᖕᒪᑦ ᑲᑎᒪᔾᔪᑎᒃᓴᒧᑦ 13-ᒧᑦ 

ᐅᑎᑲᐃᓐᓇᕈᒪᓪᓗᓂ, ᐋᒃᑲᖅᑐᖃᖅᐹ? ᑐᓴᓐᖏᓐᓇᒪ 

ᒫᓐᓇ ᑲᑎᒪᔾᔪᑎᒃᓴᓃᑦᑐᒍᑦ ᓈᓴᐅᑎᖓ 13 

ᑎᑎᖅᑲᑦ. ᒥᔅᑐ ᔪᐊᓇᓯ. 

 

ᐅᑎᕐᓂᖅ ᑲᑎᒪᔾᔪᑎᒃᓴᖅ 13-ᒧᑦ: ᓴᖅᑭᑕᐅᓂᖏᑦ 

ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 015 - 5(1): 2016-

2017 ᐊᕐᕌᒍᑕᒫᑦ ᐅᓂᒃᑳᖅ ᓄᓇᕗᑦ 

ᓯᓚᑦᑐᖅᓴᕐᕕᒻᒥᒃ (ᔪᐊᓇᓯ) 

 

ᓴᖅᑭᑕᐅᔪᖅ ᑎᑎᖅᑲᒃ 016 - 5(1): 

ᐋᖅᑭᒋᐊᖅᑕᐅᓯᒪᔪᑦ 2014-2015 ᐊᒻᒪ 

2015-2016 ᐊᕐᕌᒍᑕᒫᑦ ᐅᓂᒃᑳᓂᑦ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ (ᔪᐊᓇᓯ) 

 

ᓴᖅᑭᑕᐅᔪᖅ ᑎᑎᖅᑲᒃ 017 - 5(1): 2015-

2016 ᐊᕐᕌᒍᑕᒫᑦ ᐅᓂᒃᑳᖅ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐅᖃᖅᑏ. ᐅᑯᐊ ᓴᖅᑭᑉᐸᒃᑲ ᓯᕗᓪᓕᕐᒥ ᓄᓇᕗᑦ 

ᓯᓚᑦᑐᖅᓴᕐᕕᒃᑯᑦ 2016-2017 ᐊᕐᕌᒍᑕᒪᖅᓯᐅᑏᑦ 

ᐅᓂᒃᑲᖏᑦ. ᐊᒻᒪᑦᑕᐅᖅ ᓴᖅᑭᒃᑭᕙᒃᑲ 

ᐋᖅᑭᒋᐊᖅᓯᒪᔪᑦ 2014-15, ᐊᒻᒪᑦᑕᐅᖅ 2015-16 

ᐊᕐᕌᒍᑕᒪᖅᓯᐅᑎᓂ ᐅᓂᒃᑳᑦ 

ᐃᓕᓐᓂᐊᖅᑐᓕᕆᔨᒃᑯᓐᓃᓐᖔᖅᑐᑦ. ᖁᔭᓐᓇᒦᒃ, 

ᐅᖃᖅᑎ.  

 

ᐅᖃᖅᑎ: ᖁᔭᓐᓇᒦᒃ. ᑎᑎᖅᑲᑦ ᓴᖅᑭᑕᐅᓂᖏᑦ. 

ᐱᑕᖃᕈᓐᓃᕐᒪᑦ. ᒫᓐᓇ ᑲᑎᒪᔾᔪᑎᒃᓴᓂ 19. ᐄ, 

ᒪᓐᓇ 20-ᒥᓂᒥᒃ ᓄᖅᑲᖓᑲᐃᓐᓇᕐᓂᐊᖅᑐᒍᑦ. 

ᐃᖅᓱᖅᑎ. 

 

>>ᓄᖅᑲᑲᐃᓐᓇᖅᑐᑦ 15:35ᒥ ᑲᔪᓯᒃᑲᓐᓂᖅᑐᑎᓪᓗ 

ᑲᑎᒪᑐᐃᓐᓇᕐᓂᕐᒧᑦ 16:15ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᒥᑭᓐᖑᐊᖅ)(ᑐᓵᔨᑎᒍᑦ): 

ᑲᑎᒪᑐᐃᓐᓇᕐᓂᖅ 

ᐱᒋᐊᖁᓕᖅᐸᕋ. ᑲᑎᒪᑐᐃᓐᓇᖅᑎᓪᓗᑕ ᐅᑯᓂᖓ 

ᐱᓕᕆᐊᒃᓴᖃᖅᑐᒍᑦ: ᒪᓕᒐᒃᓴᐃᑦ 1, 2, 3 ᐊᒻᒪ 4. 

ᑲᑎᒪᔩᑦ ᖃᓄᐃᑦᓱᒪᕙ? ᒥᔅᑐ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑲᔪᓯᔪᕙᕗᑦ ᒪᓕᒐᒃᓴᖅ 1 ᐊᒻᒪ ᕿᒥᕐᕈᓗᑎᒃᑯ 

ᐊᑭᑐᔪᖅᑐᕈᑕᐅᔪᒪᔪᑦ ᓄᓇᓕᓐᓂ ᒐᕙᒪᒃᑯᓐᓂ 

ᐱᔨᑦᑎᕋᖅᑎᒃᑯᓐᓄᑦ, ᑭᖑᓂᐊᒍᑦ 

ᐃᓕᓐᓂᐊᖅᑐᓕᕆᔨᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᐱᑖ 

ᐱᓕᕆᐊᕆᖅᑲᕐᓂᐊᖅᑐᒍ ᒪᓕᒐᒃᓴᖅ 1 ᓄᓇᓕᓐᓂ 

ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᓐᓄᑦ, ᑭᖑᓂᐊᒍᑦ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ? ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 01 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᖓ 

2, 2018-2019 - ᓄᓇᓕᓐᓄᑦ 

ᒐᕙᒪᒃᑯᓐᓄᓗ ᐱᔨᑦᑎᕋᖅᑎᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓄᓇᓕᓐᓂ 

ᒐᕙᒪᒃᑯᓂᓪᓗ ᐱᔨᑦᑎᕋᖅᑎᒃᑯᓐᓄᑦ, ᒥᓂᔅᑕ ᑯᓱᒐᖅ, 

ᐃᖅᑲᓇᐃᔭᖅᑎᓂᑦ ᐊᐱᖅᓱᖅᑕᐅᕕᒻᒦᖃᑎᖃᕈᒪᕕᑦ? 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐄ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᒪᔩᑦ ᐊᖏᖅᐹᑦ 

ᐃᖅᑲᓇᐃᔭᖅᑎᖏᑦ 

ᐊᐱᖅᓱᖅᑕᐅᕕᒻᒧᐊᖃᑕᐅᖁᓪᓗᒋᑦ? ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒎᕈᓐᓃᖅᑐᖅ) 

ᐃᖅᓱᖅᑏ, ᒥᓂᔅᑕᐅᑉ ᐃᖅᑲᓇᐃᔭᖅᑎᖏᑦ 

ᐃᓯᖅᑎᑦᑑᓪᓗᐊᕈᕕᒋᑦ. 

 

ᒪ’ᓇᓪᓗᐊᕕᒃ. ᓇᓗᓇᐃᑦᓯᐊᕐᓂᐊᕐᒪᑕ, ᒥᓂᔅᑐ 

ᑯᓱᒐᖅ,ᓇᓗᓇᐃᔭᐃᔫᓪᓗᐊᕈᕕ 

ᐃᖅᑲᓇᐃᔭᖅᑎᓐᓂᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᓕᖅᐱᓐᓃᑦᑐᖅ ᑐᖏᓕᕋ, ᓗᐃᕆ  

ᑭᒻᐳᓪ, ᓴᐅᒥᓐᓃᑦᑐᖅ ᑐᖏᓕᒃᑲᓐᓂᕋ, ᐃᐅᕆᓐ 

ᑎᕗᕉ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᑐᓐᖓᓱᒋᑦᓯ. 

(ᑐᓵᔨᑎᒍᑦ) ᓱᓕ ᒪᑉᐱᒐᕐᒦᑉᐳᒍᑦ J-3. ᓄᓇᓕᓐᓂ 

ᒐᕙᒪᒃᑯᓂᓪᓗ ᐱᔨᑦᑎᕋᐅᑎᑦ. ᓄᓇᓕᓐᓂ ᒐᕙᒪᓂ 

ᐱᔨᑦᑎᕋᐅᑎᑦ. ᑲᑎᓪᓗᒋᑦ 

ᐊᑯᑐᔪᖅᑐᕋᐅᔪᒫᕐᓂᐊᖅᑐᑦ. $47,287,000. 

ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᓕᓐᓂ 

ᒐᕙᒪᒃᑯᓂᓪᓗ ᐱᔨᑦᑎᕋᐅᑎᑦ. ᐅᖅᓱᐊᓗᓕᕆᔨᒃᑯᑦ. 

ᑲᑎᓪᓗᒋᑦ ᐊᑭᑐᔪᖅᑐᕋᑕᐅᔪᒪᔪᑦ. $3,250,000. 

ᒥᔅᑕ ᓇᑦᓯᖅ. 

 

ᓇᑦᓯᖅ: ᖁᔭᓐᓇᒥᒃ. (ᑐᓵᔨᑎᒍᑦ): ᐊᐱᕆᓵᕈᒪ, 

ᐃᒃᓯᕙᐅᑖᖅ. (ᑐᓵᔨᑎᒎᕈᓐᓃᖅᑐᖅ) ᐅᑭᐅᖏᓛᖅ 

ᑕᐃᒪ ᓂᓪᓕᓇᖅᑐᕐᔪᐊᕌᓘᑲᐃᓐᓇᖃᑦᑕᖅᑲᐅᒐᑦᑕ 

ᓴᓪᓕᒥ. ᑕᐃᓐᓇ ᐅᖅᓱᕐᓘᑎᐅᓇᕋᖅᐸᑦᑕᕗᓪᓕ 

ᐅᖅᓱᐊᓗᒃ ᐃᒡᓗᓄᑦ ᐊᑐᖅᑕᐅᓲᖅ 

ᐊᒥᒐᓕᒑᓂᐊᕋᓱᒋᔭᐅᕙᓚᐅᕐᒪᓂᓛᒃ 

ᒪᓗᒋᔭᐅᕙᓚᐅᕐᒪᑦ. ᑐᓴᐅᒪᕙᖃᐃ ᒥᓂᔅᑐ 

ᑖᔅᓱᒥᖓ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ. ᒫᓐᓇ 

ᑐᓴᐅᒪᓐᖏᑦᑐᒍᑦ ᐅᖅᓱᑭᒃᓴᕐᓂᐊᕋᓱᒋᓐᖏᑦᑐᒍᑦ 

ᓇᓂᒥᐊᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) 

ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᕋᐅᑎᑦ. 

ᐅᖅᓱᐊᓗᓕᕆᔨᒃᑯᑦ. ᒥᔅᑕ 

ᐋᖁᐊᖅ. 

 

ᐋᖁᐊᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑕᐅᓯᑯᓗᒻᒥᒃ 

ᐊᐱᖅᑯᑎᒃᓴᖁᖃᖅᑐᖓ. ᔫᓂ 2017-ᖑᑎᓪᓗᒍ  

ᒪᓕᒐᓕᐅᖅᑎᐅᓚᐅᖅᑐᑦ ᑕᐃᔅᓱᒪᓂ 

ᐊᖏᓚᐅᖅᓯᒪᒻᒪᑕ ᑲᔪᓯᔪᓂᑦ 

ᐊᑭᑐᔪᖅᑐᕈᑕᐅᔪᒪᔪᓂᒃ ᐅᖅᓱᐊᓗᖃᐅᑎᓄᑦ 

ᖃᒪᓂᑦᑐᐊᕐᒥ, ᐃᖃᓗᑦᑑᑦᑎᐊᒥ, ᐅᖅᓱᖅᑑᒥ, 

ᐃᒡᓗᓕᒻᒥ, ᐸᓐᓂᖅᑑᒥ, ᑲᖏᖅᖠᓂᕐᒥ ᐊᒻᒪ 

ᓴᓂᑭᓗᐊᕐᒥ. ᑐᓴᖅᑎᑦᑎᒍᓐᓇᖅᐹᑦ ᑕᒪᒃᑯᐊ 

ᖃᓄᐃᓕᖓᓕᕐᒪᖔᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ. ᐃᒻᒪᖄ 

ᑐᖏᓕᕋ ᑖᔅᓱᒥᖓ ᑭᐅᔪᓐᓇᖅᑰᕐᒪᑦ, ᒥᔅ ᑭᒻᐳᓪ 

ᐊᐱᕆᔪᓐᓇᕈᓂ. (ᑐᓵᔨᑎᒍᑦ) ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᑭᒻᐳᓪ. 

 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓗᓕᖏᓐᓂᒃ ᐊᑐᓂ ᑖᒃᑯᓄᖓ ᐱᓯᒪᓐᖏᓐᓇᒪ, 

ᑐᓂᔪᓐᓇᓛᖅᑕᕋᓗᐊᕗᑦ ᐃᓕᓐᓄᑦ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐊᑏᑦ ᑎᑎᖅᓯᒪᔪᑦ 

ᒪᓕᓪᓗᒋᑦ, ᒥᔅᑐ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᐃᑉᐸᒃᓴᖅ ᐊᐱᕆᓇᓱᓚᐅᖅᐳᖓ, ᖃᓪᓗᓈᑎᑑᕐᓗᖓ. 

(ᑐᓵᔨᑎᒍᑦ) ᐱᓕᕆᕕᓯ ᐊᑭᑐᔪᖅᑐᕈᑎᒋᔪᒪᔭᓯ 

2018-19 ᐱᖃᓯᐅᑎᒻᒪᑕ $3.25 ᒥᓕᐊᓂᑦ 

ᐅᖅᓱᐊᓗᖃᐅᑎᓄᑦ ᒪᓕᒋᐊᓕᓐᓂ ᒪᓕᑦᑎᐊᓂᕐᒧᑦ 

ᐱᓇᓱᐊᒐᕐᒥᒃ. ᑐᓴᕈᑎᒋᓯᒪᔭᓯ ᐱᓕᕆᕝᕕᑦᓄᑎ 

ᓇᓗᓇᐃᖅᓯᒪᑦ ᑕᒪᒃᑯᐊ ᐊᑐᖅᑕᐅᓂᐊᕐᒪᑕ 

ᓄᑖᖑᕆᐊᖅᑕᐅᓗᑎᑦ ᓄᓇᕗᒻᒥ 

ᐅᖅᓱᐊᓗᖃᐅᑎᐊᓗᐃᑦ ᑕᒪᒃᑯᐊᓗ ᒪᓕᒋᐊᓕᓐᓄᑦ 

ᐊᓐᖑᑎᒋᐊᖅᑕᐅᓗᑎᑦ. ᐱᓕᕆᕕᓯᑦᑕᐅᖅ 

ᓇᓗᓇᐃᖅᓯᒪᒻᒥᔪᑦ ᑲᔪᓯᑎᑦᑎᒋᐊᕐᓂᐊᕐᒪᑕᒎᖅ 

ᑖᒃᑯᓂᖓ ᓄᑖᖑᕆᐊᖅᑕᐅᓂᐊᖅᑐᓂᑦ ᒪᕐᕉᒃ 

ᑎᓴᒪᓪᓗᑭᐊᖅ 

ᐊᕐᕌᒍᑕᒫᑦ. ᓇᓗᓇᐃᒋᐊᒃᑲᓐᓂᕈᓐᓇᖅᐲᑦ ᖃᓄᖅ 

ᑖᒃᑯᐊ ᑮᓇᐅᔭᐃᑦ ᐊᑐᖅᑕᐅᓂᐊᕐᒪᖔᑕ 2018-19 

ᐊᕐᕌᒍᖓᓂ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ,  

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᐱᓕᕆᐊᕆᒍᒪᔭᕗᑦ 2018-19-

ᒥ ᑕᐃᑲᓂ ᑭᒻᒥᕈᒻᒥ, ᓴᓂᕋᔭᒻᒥ ᐊᒻᒪ ᑲᖏᖅᑐᒑᐱᒻᒥ 

ᐋᖅᑭᒋᐊᕈᒪᑉᓗᑎᒍ ᓯᒥᑦᑕᖅᑐᐃᑦ, ᐊᓯᔾᔨᕐᓗᒋᓪᓗ 

ᓄᓇᐅᑉ ᐃᓗᐊᒎᖅᑐᑦ ᓱᓪᓗᓖᑦ, (ᑐᓵᔨᑎᒍᑦ) 

ᑕᐅᖅᓯᕐᓗᒋᑦ ᓯᓕᑦᑐᒋᐊᖅᓯᒪᔪᓂᑦ ᓱᓪᓗᓕᓐᓂᑦ, 

ᐅᖅᓱᐊᓗᖃᐅᑎᐅᓗᐃᑦ ᖃᐅᔨᓴᖅᑕᐅᓂᖏ, 

ᑕᖅᓴᓕᖅᓱᕐᓗᒋᑦ ᐊᔾᔨᒌᓐᖏᑦᑐᖅ ᐅᖅᓱᒋᔭᐅᔪᐃᑦ, 

ᐊᒻᒪ ᑯᕕᓗᐊᕐᒥᕐᒧᑦ ᓴᐳᔾᔨᒍᑏᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) 

ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᕋᐅᑎᑦ. 

ᐅᖅᓱᐊᓗᓕᕆᔨᒃᑯᑦ. ᑲᑎᓪᓗᒋᑦ 

ᐊᑭᑐᔪᖅᑐᕈᑕᐅᔪᒪᔪᑦ. $3,250,000. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᒪᑉᐱᖅᑐᒐᕐᒨᕐᓗᑕ J-2. ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᑦᕋᐅᑎᑦ. ᑲᑎᓪᓗᒋᑦ ᐊᑭᑐᔪᖅᑐᕈᑕᐅᔪᒪᔪᑦ. 

$50,537,000. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᒪᑦᑐᔾᔪᑎᖃᕈᒪᕖᑦ, ᒥᓂᔅᑕ ᓄᓇᓕᓐᓂ 

ᒐᕙᒪᒃᑯᓂᓪᓗ ᐱᔨᑦᑎᕋᐅᑎᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᕈᒪᕙᒃᑲ ᑲᑎᒪᔨᐅᖃᑎᒃᑲ 

ᐊᐱᖅᓱᑦᑎᐊᖃᑦᑕᖅᑐᒻᒪᕆᐊᓘᓚᐅᕐᒪᑕ. 

ᖁᕕᐊᓇᖅᑐᕐᓗ ᑕᐃᒪᓐᓇ ᒪᓕᒐᓕᐅᖅᑎᐅᖃᑎᒃᑲ 

ᖃᐅᔨᒪᔪᒪᑦᑎᐊᕐᒪᑕ ᑮᓇᐅᔭᐃᑦ ᓇᒧᑦ 

ᐊᑐᖅᑕᐅᕙᓪᓕᐊᒻᒪᖔᑦ. ᐊᖏᔪᑲᓪᓛᓗᒻᒥᒃ 

ᑮᓇᐅᔭᒥᒃ ᐊᑐᓲᖑᒐᑦᑕ. ᑕᐃᒃᑯᐊ 

ᕿᒥᕐᕈᔨᐊᕐᓂᐊᕐᓇᕋᓚᐅᖅᑕᕗᑦ ᐊᒻᒪ 

ᐅᖃᐅᓯᕆᓚᐅᖅᑕᕗᑦ 

ᖃᐅᔨᒋᐊᒃᑲᓐᓂᕐᓂᐊᖅᐸᕘᓚᐅᖅᑐᒍᑦ, 

ᖃᐅᔨᒋᐊᒃᑲᓐᓂᕐᓂᐊᖅᐸᕗᑦ ᐊᒻᒪ ᑕᕝᕙᓂ 

ᐃᒃᓯᕙᓂᑦᑎᓐᓂ ᑭᐅᔭᐅᒋᐊᕐᓂᐊᖅᐳᑦ ᑕᒪᕐᒥᒃ. 

ᖁᔭᓐᓇᒦᖑᕙᒃᑐᓯ ᑐᑭᓯᒋᐊᖃᑦᑕᕋᑦᓯ.  

 

ᐊᒻᒪ ᐱᓗᐊᖅᑐᒥ ᒐᕙᒪᒃᑯᓐᓂ ᐱᓕᕆᔨᖁᑎᒋᔭᕗᑦ 

ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᕋᖅᑎᒃᑯᓐᓂ, 

ᑕᒪᑐᒥᖓ ᐸᕐᓇᐃᓲᑦ ᑕᒪᕐᒥᒃ ᖁᔭᓐᓇᒦᑦᑎᐊᖅᐊᕗᑦ, 

ᐱᓗᐊᖅᑐᒥᒃ ᑖᒃᑯᐊ ᓴᓂᓕᕆᔮᒃᑲ 

ᐃᑲᔪᖅᑎᒋᖃᑦᑕᕋᒃᑭᑦ. ᖁᔭᓐᓇᒦᒃ, ᐃᒃᓯᕙᐅᑕᖅ 

ᑲᑎᒪᑎᑦᑎᑦᑎᐊᕋᕕᑦ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐃᖅᓱᖅᑏ, ᑖᒃᑯᐊ 

ᐃᖅᑲᓇᐃᔭᖅᑎᖏᑦ ᐊᓂᑎᑦᑑᓪᓗᐊᕈᕕᒋᑦ 

ᒪᓕᒐᓕᐅᕐᕕᒻᒥᒃ. 

 

ᐃᖅᓱᖅᑏ. 

 

>>ᓄᖅᑲᑲᐃᓐᓇᖅᑐᑦ 16:14ᒥ ᑲᔪᓯᒃᑲᓂᖅᑐᑎᓪᓗ 

16:15ᒥ 

 

ᒪᓕᒐᒃᓴᖅ 01 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᖓ 

2, 2018-2019 - ᐃᓕᓐᓂᐊᖅᑐᓕᕆᔨᒃᑯᑦ 

- ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. 

ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᖃᕐᓂᐊᓕᕋᑉᑕ. 

ᒥᓂᔅᑕ (ᑐᓵᔨᑎᒍᑦ) ᐃᓕᓐᓂᐊᖅᑐᓕᕆᓂᕐᒧᑦ, ᒥᔅᑕ 

ᑕᐃᕕᑦ ᔪᐊᓇᓯ, ᒪᑐᐃᖅᓯᔾᔪᑎᑎᑦ 

ᐱᒋᐊᕈᓐᓇᖅᓯᔪᑎᑦ. ᒥᓂᔅᑕ ᔪᐊᓇᓯ. 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ, ᐊᒻᒪᓗ ᐅᓐᓄᓴᒃᑯᑦ ᒪᓕᒐᓕᐅᖅᑏᑦ 

ᓄᓇᕗᒻᒥᐅᓪᓗ.  

 

ᐃᑦᓯᕙᐅᑖᖅ, ᖁᕕᐊᑦᑐᖓ ᐅᓪᓗᒥ ᑕᕝᕙᓃᒍᓐᓇᕋᒪ 

ᐅᖃᐅᓯᖃᕆᐊᖅᑐᕐᓗᒋᑦ ᑐᑦᓯᕋᖅᑕᕗᑦ 2018-19 

ᐊᑭᑐᔪᓄᑦ ᐊᑐᖅᑐᑦᓴᐃᑦ ᐃᓕᓐᓂᐊᖅᑐᓕᕆᔨᒃᑯᓐᓂ. 

 

ᐃᑦᓯᕙᐅᑖᖅ, 44 ᐃᓕᓐᓂᐊᕐᕖᑦ ᓄᓇᕗᒻᒥ 

ᐊᑭᑐᔫᑎᓂᑦ ᑮᓇᐅᔭᖃᖅᑎᑕᐅᒋᐊᖃᖅᐸᒻᒪᑕ 

ᐱᓕᕆᐊᖑᒋᐊᖃᒻᒪᕆᑦᑐᑎᓪᓗ 

ᐃᓕᓐᓂᐊᖅᑐᓕᕆᓂᕐᒧᑦ ᑐᕌᖓᔪᑦ. ᐃᓕᓐᓂᐊᕐᕕᕗᑦ 

ᐃᓕᓐᓂᐊᖅᑎᖁᑎᖃᖅᐳᑦ ᒥᑭᔫᑎᖅᐹᓂᒃ 

ᐃᓕᓐᓂᐊᖅᑎᓛᓂᑦ ᐱᒋᐊᖅᓱᒋᑦ ᖁᕝᕙᓯᓐᓂᓕᒃ 

12-ᒧᑦ ᑎᑭᑦᓱᒍ, 1,768 ᕿᑎᕐᒥᐅᓂ, 2,825 

ᑭᕙᓪᓕᕐᒥ ᐊᒻᒪᑦᑕᐅᖅ 4,492 ᕿᑭᖅᑕᓂ.  

 

ᐃᑦᓯᕙᐅᑖᖅ, ᐃᓕᓐᓂᐊᖅᑐᓕᕆᔨᒃᑯᑦ ᑐᑦᓯᕋᖅᑕᖏᑦ 

ᐊᑭᑐᔪᓄᑦ 2018-19-ᒥ ᐊᑭᖃᖅᑯᑦ $40,521,000-

ᓂᑦ. ᐊᑭᑐᔫᑎᓄᑦ ᐱᓕᕆᐊᑦ ᓄᓇᕗᒻᒥ 

ᑲᔪᓯᒍᑕᐅᓂᐊᖅᑐᑦ ᑕᕝᕙᓂ ᐊᕐᕌᒎᓂᐊᖅᑐᓂ 

ᐅᑯᐊᖑᕗᑦ ᐃᓚᖏᑦ: 

 

 ᐃᓕᓐᓂᐊᕐᕕᑦᓴᑦ ᑭᓐᖓᕐᓂ ᐱᖓᓱᓄᑦ 

ᐊᕐᕌᒍᓄᑦ ᓴᓇᔭᐅᕙᓪᓕᐊᓯᒪᓕᖅᑐᖅ ᑮᓇᐅᔭᑦ 

ᐊᑐᖅᑐᑦᓴᑦ, $9,526,000. ᑖᓐᓇ 

ᐃᓕᓐᓂᐊᕐᕕᒃ ᐱᔭᕇᖅᑕᐅᕝᕕᑦᓴᓕᒃ ᐋᒍᓯ 

2018-ᒥ. 

 

 ᐃᓕᓐᓂᐊᕐᕕᑦᓴᖅᑕᐅᖅ ᐃᒡᓗᓕᒻᒥ 

ᐱᖓᓱᓄᑦᑕᐅᖅ ᐊᕐᕌᒍᓄᑦ ᑖᓐᓇ 

ᑭᖑᓪᓕᖅᐹᖓ ᐊᕐᕌᒍᖅ 

ᓴᓇᔭᐅᕙᓪᓕᐊᓯᒪᓕᖅᑐᖅ, ᑮᓇᐅᔭᖅ 

ᐊᑐᖅᑐᑦᓴᖅ $840,000. ᐃᓕᓐᓂᐊᕐᕕᒃ 

ᐃᒡᓗᓕᒃ ᐱᔭᕇᖅᑕᐅᕝᕕᑦᓴᓕᒃ ᔫᓂ 2018. 

 

 ᑕᐃᒪᑦᑕᐅᖅ ᐃᓕᓐᓂᐊᕐᕕᑦᓴᖅᑕᐅᖅ ᑰᒑᕐᔪᒻᒥ 

ᒪᕐᕉᓐᓄᑦ ᐊᕐᕌᒎᓐᓄᑦ ᓴᓇᔭᐅᕙᓪᓕᐊᓯᒪᓕᖅᑐᖅ 

ᑮᓇᐅᔭᐃᓪᓗ ᐊᑐᖅᑐᑦᓴᑦ $21,950,000. ᑖᓐᓇᓕ 

ᐱᔭᕇᕐᕕᑦᓴᖃᖅᓱᓂ ᐋᒌᓯ 2019-ᖑᓕᖅᐸᑦ. 

 

 ᐱᓕᕆᕝᕕᕗᑦ ᑐᑦᓯᕋᕆᕗᑦ ᑮᓇᐅᔭᓂᑦ 

ᐊᖏᓪᓕᒋᐊᖁᔨᓪᓗᑎᑦ $800,000-ᓂᑦ $1 

ᒥᓕᐊᓄᑦ ᖃᕋᓴᐅᔭᒃᑰᕈᑎᓅᖓᔪᓂᑦ. ᑖᒃᑯᐊ 

ᐊᖏᓪᓕᒋᐊᕈᑏᑦ ᓴᓇᒍᑕᐅᓂᐊᖅᑐᑦ 

ᑭᖑᕝᕕᖅᑕᐅᓗᑎᑦ ᓴᓇᔭᐅᒋᐊᕐᓗᑎᓪᓘᓐᓃᑦ 

ᖁᖁᐊᕈᑏᑦ, ᐃᓵᖅᓴᖅᑐᖃᓕᕐᓂᖅᑲᑦ 

ᐊᔾᔨᓕᐅᕈᑏᑦ ᖃᐅᔨᓴᕈᑏᑦ, ᖃᓂᓐᖑᕐᓇᐅᑏᑦ, 

ᐅᖄᓚᐅᑎᓪᓗ. ᑖᒃᑯᐊ ᑮᓇᐅᔭᑦ ᐊᑐᖅᑕᐅᒐᔭᕐᒥᔪᑦ  

ᐃᑭᐊᖅᑭᕕᒃᑰᕈᓐᓇᐅᑎᓂᑦ 

ᑭᖑᕝᕕᖅᑕᐅᒍᓐᓇᖁᓪᓗᒋᑦ ᓲᕐᓗᒃ ᖃᕋᓴᐅᔭᐃᑦ 

ᐃᑭᐊᖅᑭᕕᒃᑰᕈᓐᓇᐅᑏᑦ ᐊᑭᓐᓇᕐᒥᓗ ᑎᑎᕋᕐᕖᑦ 

ᐊᒥᓱᓕᐅᕈᑏᓪᓗ ᐊᐅᓚᓂᖃᑦᓯᐊᕈᓐᓇᖁᓪᓗᒋᑦ 

ᑕᒪᒃᑯᐊ ᖃᕋᓴᐅᔭᒃᑰᕈᓐᓇᐅᑏᑦ 

ᐱᑐᖃᐅᓗᐊᖁᓇᒋᑦ. 

 

 ᐱᓕᕆᕝᕕᕗᑦᑕᐅᖅ ᑐᑦᓯᕋᕆᕗᑦ ᑮᓇᐅᔭᓂᑦ 

ᓴᓇᔭᐅᒋᐊᖏᓐᓇᕆᐊᓕᖕᓄᑦ 

ᐊᖏᓪᓕᒋᐊᖅᑕᐅᖁᓪᓗᒋᑦ $5 ᒥᓕᐊᓂᑦ $6 

ᒥᓕᐊᓄᑦ ᑕᒪᓐᓇ ᐱᑐᖃᕈᖅᐸᓪᓕᐊᓂᖅ 

ᐱᔾᔪᑎᒋᓪᓗᒍ. ᐱᑐᖃᕈᖅᐸᓪᓕᐊᔪᑦ ᐃᓚᖃᖅᑯᑦ 

ᐱᓗᐊᓐᖑᐊᖅᑐᑦ ᐃᓪᓗᕐᔪᐊᑦ ᑐᓐᖓᕕᖏᓐᓂᑦ, 

ᐆᓇᖅᑐᓕᐅᕈᑎᓂᑦ, ᐊᐅᓚᐅᑏᑦ 

ᐆᒪᖅᑯᑎᓕᐅᕈᑏᑦ, ᐃᒡᓗᕐᔪᐊᕐᓗ ᖄᖏᑦ, 

ᐊᕙᓗᖏᑦ ᓴᓂᕋᖏᓪᓗ, ᓇᑎᖏᑦ, ᐊᑭᓐᓇᖏᑦ, 

ᐃᒐᓛᖏᑦ ᐊᒻᒪᓗ ᓯᓚᒧᑦ ᐊᓂᖅᑎᕆᔾᔪᑎᓅᖓᔪᑦ 

ᓴᓇᔭᐅᒋᐊᖃᐃᓐᓇᖃᑦᑕᕆᐊᖃᕐᒪᑕ 

ᑭᖑᕝᕕᖅᑕᐅᖃᑦᑕᖃᖅᓱᑎᓘᓐᓃᑦ 

ᐊᑐᕋᑦᓴᐅᒍᓐᓃᖅᑎᓪᓗᒋᑦ ᐱᑐᖃᐅᓂᕐᒧᑦ. 

 

ᑖᒃᑯᓇᓂ ᑮᓇᐅᔭᓂ ᐊᑐᖅᑐᑦᓴᓂᑦ 

ᐋᖅᑭᑦᓱᐃᒍᓐᓇᖅᓯᒪᔪᒍᑦ ᓯᕗᓪᓕᐅᔾᔭᐅᖁᔭᐅᔪᓂᑦ 

ᐊᑭᑐᔪᓄᑦ ᐱᓕᕆᐊᓂᑦ ᐃᑲᔪᖅᑎᒌᓪᓗᒋᑦ ᓄᓇᓕᓐ 

ᒐᕙᒪᒃᑯᑦ ᐱᔨᑦᓯᖅᑏᑦ ᐅᐸᓗᖓᐃᔭᕐᓂᕐᒧᓪᓗ 

ᓴᓇᔭᐅᒋᐊᓕᓐᓂᖏᓐᓂᒃ ᑭᖑᕝᕕᖅᑕᐅᓂᖏᓐᓂᓪᓘᓐᓃᑦ 

ᐃᓕᓐᓂᐊᕐᕖᑦ ᐊᐅᓚᓂᖏᑦ ᐊᑐᖅᑕᐅᖁᓗᐊᕐᓇᒋᑦ... 

ᒪᒥᐊᓇᖅ ᐊᑦᑐᐃᓂᖃᓗᐊᖁᓇᒋᑦ ᐃᓕᓐᓂᐊᕐᕕᐅᑉ 

ᐊᐅᓚᓂᕆᔭᖓᓄᑦ. 

 

ᐃᑦᓯᕙᐅᑖᖅ, ᐱᓕᕆᕝᕕᕗᑦ ᑐᑦᓯᕋᕐᒥᔪᑦ ᒥᑭᔫᑎᓄᑦ 

ᐊᑭᑐᔪᓂᑦ $925,000 ᐱᔭᕇᖅᑕᐅᖁᓪᓗᒋᑦ 

ᓴᓇᔭᐅᒋᐊᓖᑦ ᓄᑖᖑᕆᐊᖅᑎᑕᐅᒋᐊᓖᓪᓘᓐᓃᑦ. 

ᑖᒃᑯᐊ ᐊᑐᖅᑐᑦᓴᑦ ᐱᓕᕆᐊᓄᑦ ᑐᕌᖓᒐᔭᖅᑐᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒨᖓᔪᓂᑦ 

ᐊᑦᑕᓇᖅᑐᒦᑦᑕᕆᐊᖃᓐᖏᓐᓂᕐᒧᓪᓘᓐᓃᑦ. ᑕᒪᒃᑯᐊ 

ᐊᒻᒪᓗ ᐊᑭᑐᔫᑎᑦ ᒥᑭᔫᑎᓄᑦ, ᓲᕐᓗ ᑲᐃᓪᓗᐊᕈᑎᒃᑯᑦ 

ᐊᑦᓴᓗᐊᓕᓐᓄᓪᓗ ᐃᖏᕐᕋᔾᔪᑎᓅᖓᔪᑦ, ᐃᑦᓯᕙᐅᑕᕐᒧᑦ 

ᖁᒻᒧᐊᒍᑏᓪᓗ, ᐅᖁᖅᓯᒪᔪᓂᓪᓗ ᓴᓚᒻᒪᖅᓴᐃᓂᕐᒧᑦ. 

 

ᐃᑦᓯᕙᐅᑖᖅ, ᐊᕐᕌᒍᑕᒫᑦ ᕿᒥᕐᕈᖃᑦᑕᖅᑕᕗᑦ 

ᑐᑦᓯᕋᐅᑏᑦ ᐃᓕᓐᓂᐊᕕᓐᓂ ᐹᓯᓄᑦ, ᓱᕈᓯᖅᑕᐅᑎᓄᑦ, 

ᐱᓕᕆᕝᕕᑦᑎᓐᓄᓪᓗ ᓄᓇᓯᐅᑏᑦ. 2018-19-ᒥ 

ᐊᑐᖅᑐᑦᓴᓕᐅᕆᓯᒪᔪᒍᑦ $280,000-ᓂᑦ ᓄᑖᓄᑦ 

ᑭᖑᕝᕕᖅᑕᐅᒍᑎᓄᓪᓗ ᓄᓇᓯᐅᑏᑦ 

ᐱᑐᖃᐅᓗᐊᓕᕐᓂᖏᓐᓄᑦ. 

 



ᕿᑎᖅᑰ, ᒫᑦᓯ 8, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᑦᓯᕙᐅᑖᖅ, ᑖᒃᑯᐊ ᑲᑎᖅᓱᐃᕙᑦᑐᒍᑦ 

ᑐᑭᓯᒋᐊᕈᑎᓂᑦ ᕼᐋᒻᓚᒃᑯᓐᓂᒃ ᐃᑲᔪᖅᓱᖅᑕᐅᑦᓱᑕ, 

ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᒃ,  

ᓄᓇᓕᒻᒥᐅᑦ ᖃᓄᐃᓕᖓᓂᖓᓐᓂᒃ ᐊᒻᒪᑦᑕᐅᖅ 

ᐃᓕᓐᓂᐊᕐᕕᒻᒥ ᐊᒻᒪᓗ ᓱᓕ ᐃᑲᔪᖅᑎᒋᓪᓗᒋᑦ 

ᓄᓇᕗᑦ ᒐᕙᒪᒃᑯᑦ ᐱᔨᑦᑎᖅᑎᒃᑯᑦ 

ᐋᖅᑭᑦᓱᐃᓕᕌᖓᑦᑕ ᐸᕐᓇᐅᑎᓕᐊᕆᓲᕆᔭᑦᑎᓐᓂᒃ 

ᐊᐅᓪᓚᑦᓯᓕᕌᖓᑦᑕᓗ ᐊᑭᑐᔪᓂᑦ 

ᓯᕗᓪᓕᐅᔾᔭᐅᖁᔭᐅᔪᓂᑦ. 

 

ᓂᕆᐅᑦᓯᐊᖅᑐᖓ ᐊᐱᖅᑯᑎᑦᓴᐃᑦ ᐅᖃᐅᓯᑦᓴᓪᓗ 

ᐅᖃᖃᑎᒌᓐᓂᕆᓂᐊᖅᑕᕗᓪᓗ ᕿᒥᕐᕈᓇᑦᑎᓪᓗᑕ 

ᐃᓕᓐᓂᐊᖅᑐᓕᕆᓂᕐᒧᑦ ᐊᑭᑐᔪᓄᑦ 

ᑲᔪᓯᑦᓯᐊᕐᓂᐊᕐᓂᖓᓂᒃ ᑕᕝᕙᓂ ᐊᕐᕌᒍᖅ 2018-

19. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) 

ᐊᐱᕆᓂᐊᓕᕐᒥᔭᕋ ᒪᓕᒐᓕᐅᖅᑎ ᓚᐃᑦᓯᑑᓐ 

ᒪᑐᐃᕈᑎᒥᓂᒃ ᑲᔪᓯᖁᓪᓗᒍ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᕕᐊᓱᑦᑐᖓ ᐅᖃᐅᓯᖃᕈᓐᓇᕆᐊᒃᓴᖅ 

ᒪᑐᐃᖅᓯᔾᔪᑎᓂᒃ ᐱᔾᔪᑎᓗᒋᑦ 

ᒪᓕᒐᓕᐅᖅᑎᑐᐃᓐᓇᐃᑦ ᑲᑎᒪᔨᖏᑦ, 

ᑲᑎᒪᑐᐃᓐᓇᓂᕐᒥ ᐃᓱᒪᒃᓴᖅᓯᐅᕈᑎᖃᖅᑎᓪᓗᒋᑦ 

ᑐᒃᓯᕌᖑᔪᓂᒃ 2018-2019 ᐊᑭᑐᔪᖅᑐᕈᑎᒃᓴᖏᓐᓂᑦ 

ᒥᒃᓴᐅᓯᔭᐅᓯᒪᔪᓂᒃ ᐃᓕᓐᓂᐊᖅᑐᓕᕆᔨᒃᑯᑦ 

ᐱᓕᕆᕕᖓᓄᑦ. 

 

ᐃᒃᓯᕙᐅᑖᖅ, ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓᑕ 

ᑐᒃᓯᕌᖏᑦ ᐊᑭᑐᔪᖅᑐᕈᑎᒃᓴᑦ 2018-2019-ᒧᑦ 

ᐃᓚᖃᕐᒪᑕ ᐱᖓᓱᓂᒃ ᓄᓇᓕᓐᓄᑦ ᑐᕌᖓᔪᓂᒃ 

ᐱᓕᕆᓂᐅᔪᓂᒃ ᑲᔪᓯᔪᓂᒃ ᐊᕐᕌᒍᓂᒃ ᐊᓂᒍᖅᓯᒪᔪᓂ 

ᐱᒋᐊᖅᑕᒥᓂᕐᓂᒃ, ᐊᒻᒪᓗ ᑎᓴᒪᓂᒃ ᐱᓕᕆᓂᐅᔪᓂᒃ 

ᑮᓇᐅᔭᖃᖅᑎᑕᐅᒐᔭᖅᑐᓂᒃ ᓄᓇᕗᓕᒫᒥ ᐊᑭᑐᔪᓂᒃ 

ᓂᐅᕕᐊᖑᒋᐊᓕᓐᓂᒃ 2018-2019 

ᑮᓇᐅᔭᓕᕆᔾᔪᑏᑦ ᐊᕐᕌᖑᖓᓂ ᖃᕋᓴᐅᔭᓕᕆᓂᕐᒧᑦ, 

ᓱᕋᔾᔭᐃᖅᓯᒐᓱᐊᕐᓂᕐᒧᑦ, ᐊᒻᒪᓗ ᓴᓇᓂᕐᒧᑦ 

ᑕᒪᒃᑯᓂᖓ ᑭᓱᑐᐃᓐᓇᕐᓂᒃ ᐃᓚᖃᖅᑐᓂᒃ 

ᐃᓕᓐᓂᐊᕐᕖᑦ ᓱᕈᓯᖅᑕᐅᑎᖏᓐᓂᑦ. 

 

ᐃᒃᓯᕙᐅᑖᖅ, ᒪᓕᒐᓕᐅᖅᑏᑦ ᑐᑭᓯᓯᒪᔪᑦ 

ᑮᓇᐅᔭᖃᖅᑎᑕᐅᒋᐊᖃᕐᒪᑕ ᐃᓪᓗᐃᑦ 

ᓱᕋᔾᔭᐃᖅᑕᐅᓯᒪᓂᖏᓐᓄᑦ ᐊᒻᒪᓗ ᐊᓯᖏᑦ 

ᐱᖁᑎᕐᔪᐊᑦ, ᐊᒻᒪᓗ 

ᓄᑖᕈᕆᐊᖅᑕᐅᖃᑦᑕᕆᐊᖃᖅᑐᑎᒃ ᓱᓇᒃᑯᑖᑦ 

ᐱᑐᖃᐅᓕᖅᑐᑦ ᐅᕝᕙᓘᓐᓃᑦ 

ᐅᐊᑦᑎᐊᕈᕐᓂᓴᐅᓗᐊᓕᖅᑐᑦ. ᒪᓕᒐᓕᐅᖅᑏᑦ 

ᖁᕕᐊᓱᓚᐅᖅᑐᑦ ᑐᑯᖏᐊᒃᓴᖅ ᐱᓕᕆᓂᐅᓛᖅᑐᓂᒃ  

ᐊᑭᒋᒐᔭᖅᑕᖏᓐᓂᓪᓗ ᓇᓗᓇᐃᖅᑐᐃᑎᐊᖅᓯᒪᒻᒪᑕ 

ᑮᓇᐅᔭᓕᕆᔾᔪᑏᑦ ᐊᕐᕋᒍᕆᓂᐊᖅᑕᖓᓄᑦ. 

 

ᐃᓕᓐᓂᐊᕐᕕᓄᑦ ᓱᕈᓯᖅᑕᐅᑎᓄᑦ 

ᑮᓇᐅᔭᖃᖅᑎᑦᑎᓂᖅ ᐱᓪᓗᒍᓕ, ᒪᓕᒐᓕᐅᖅᑏᑦ 

ᓇᓗᓇᐃᖅᑕᐅᖁᔨᔪᑦ ᓇᓕᐊᒃ ᓄᓇᓖᑦ 

ᐃᓱᒪᒋᔭᐅᒻᒪᖔᑕ ᓄᑖᓂᒃ ᐅᕝᕙᓘᓐᓃᑦ 

ᑭᖑᕝᕕᑕᐅᔾᔪᑎᓂᑦ ᓱᕈᓯᖅᑕᐅᑎᓂᒃ ᐱᓛᕐᓗᑎᒃ 

ᐊᕐᕌᒎᓂᐊᖅᑐᒥ ᐊᒡᒋᖅᑐᒥ, ᐊᒻᒪᓗ ᖃᓄᖅ 

ᐋᖅᑭᑦᑎᕆᓯᒪᕙᑦ ᖃᐅᔨᒪᔾᔪᑎᐅᔪᓂᒃ ᓱᕈᓯᖅᑕᐅᑏᑦ 

ᐃᓚᒋᐊᖃᓛᓕᕐᒥᒻᒪᑕ.   

 

ᓄᓇᓖᑦ ᐃᓚᖏᑦ ᓱᒃᑲᓕᔪᐊᓗᒻᒥᒃ 

ᐊᖏᓪᓕᕙᓪᓕᐊᒻᒪᑕ ᐊᒻᒪᓗ ᓯᓚᐅᑉ ᐊᓯᔾᔨᑕᕐᓂᖓ 

ᐊᒻᒪᓗ ᐆᒪᔪᐃᑦ ᐅᓗᕆᐊᓇᕈᓐᓇᖅᑐᑦ 

ᐃᓱᒪᒋᔭᐅᒋᐊᖃᓲᖑᒻᒪᑕ ᖃᐅᔨᒐᓱᐊᖅᑐᓂ ᑭᒃᑯᑦ 

ᓱᕈᓯᖅᑕᐅᑎᑖᓛᕐᒪᖔᑕ. 

 

ᑕᒪᓐᓇ ᐃᓕᓐᓂᐊᕐᕕᓂᑦ ᓱᕈᓯᖅᑕᐅᑎᖃᖅᑎᑦᑎᓂᖅ 

ᓴᖅᑭᔮᓲᖑᒻᒪᑦ ᐊᔾᔨᒌᓐᖏᑐᒃᑯᑦ, ᑕᒪᐅᓇ 

ᑳᓐᑐᕌᑎᒍᑦ ᐱᔨᑦᑎᕋᐅᑎᑎᒍᑦ ᐅᕝᕙᓘᓐᓃᑦ 

ᒐᕙᒪᒃᑯᓐᓄᑦ ᓇᒻᒥᓂᕆᔭᐅᓪᓗᑎᒃ. ᒪᓕᒐᓕᐅᖅᑏᑦ 

ᐱᑎᑕᐅᒍᒪᔫᒐᓗᐊᑦ ᑎᑎᕋᖅᓯᒪᔪᓂᒃ 

ᓇᓗᓇᐃᖅᑐᖅᓯᒪᔪᓂᒃ ᓱᕈᓯᖅᑕᐅᑎᓕᒫᓂᒃ 

ᐱᔨᑦᑎᕋᖅᑎᑕᐅᕙᑦᑐᓂᒃ ᓄᓇᓕᓕᒫᓂ ᓄᓇᕗᒥ. 

 

ᐃᒃᓯᕙᐅᑖᖅ, ᒪᓕᒐᓕᐅᖅᑏᑦ ᐃᓕᑕᖅᓯᓯᒪᔪᑦ 

ᐃᓕᓐᓂᐊᖅᑐᓕᕆᔨᒃᑯᑦ ᐊᑐᖅᐸᑦᑕᖓ 

ᐋᖅᑮᒐᓱᐊᖅᑐᑎᒃ ᓇᓕᐊᒃ ᐃᓕᓐᓂᐊᕐᕕᓕᕆᔪᖅ 

ᓯᕗᓪᓕᐅᓂᐊᕐᒪᖔᖅ ᐃᓱᒪᖃᕆᐊᓲᖑᒻᒪᑕ 

ᐃᓕᓐᓂᐊᖅᑏᑦ ᐃᓕᓐᓂᐊᕆᐊᕐᓂᐊᕐᓗᑎᒃ 

ᐊᑎᓕᐅᖅᓯᒪᔪᑦ ᖃᑦᑎᐅᓂᖏᓐᓂᑦ, ᐅᐸᖃᑦᑕᖅᑐᑦ 

ᖃᑦᑎᐅᓂᖏᓐᓂᑦ ᐊᒻᒪᓗ ᖃᓄᑎᒋ ᐃᓕᓐᓂᐊᕐᕕᑦ 

ᑕᑕᑎᒋᒻᒪᖔᖅ. ᒪᓕᒐᓕᐅᖅᑏᑦ ᖁᔭᓕᒐᔭᖅᑐᑦ 

ᐱᑎᑕᐅᔪᓐᓇᕈᑎᒃ ᐅᓪᓗᒥᒨᖓᔪᓂᒃ 

ᑐᑭᓯᒃᑲᓐᓂᕈᑎᒃᓴᓂᑦ ᐃᓕᓐᓂᐊᖅᑎᑦ ᐊᑎᓕᐅᖅᓯᒪᔪᑦ 

ᐃᓕᓐᓂᐊᕆᐊᕐᓂᐊᕐᓗᑎᒃ ᖃᑦᑎᐅᒻᒪᖔᑕ ᐊᒻᒪᓗ 

ᐅᐸᖃᑦᑕᕐᓃᑦ ᐅᐸᖃᑦᑕᖏᓐᓃᓪᓗ 

ᖃᓄᐃᓕᖓᓕᕐᒪᖔᑕ ᐃᓕᓐᓂᐊᕐᕕᓕᒫᓂ ᓄᓇᕗᒥ. 

ᒪᓕᒐᓕᐅᖅᑏᑦ ᐃᓕᓐᓂᐊᖅᑐᓕᕆᔨᒃᑯᓐᓂᑦ 

ᐃᓱᒪᖃᕐᓂᖅᓴᐅᖁᔨᔪᑦ ᓯᕗᓂᑐᖃᑦᑎᓐᓂ ᓄᓇᓖᑦ 

ᐃᓄᒋᐊᒃᓯᓛᕐᓂᖏᓐᓂᑦ ᐊᒻᒪᓗ ᓯᕗᓂᑦᑎᓐᓂ 

ᐱᒋᒋᐊᖃᓛᖅᑕᖏᓐᓂᑦ, ᐃᓚᒋᔭᐅᑎᑕᐅᓗᓂ 

ᐊᑭᑐᔪᓄᑦ ᐸᕐᓇᓐᓂᕆᕙᑦᑕᖏᓐᓄᑦ, ᐊᒻᒪᓗ 

ᐃᓱᒪᖃᕆᐊᕐᓗᑎᒃ ᓯᕗᓂᑐᖃᑦᑎᓐᓂ ᐊᕙᑎᓕᕆᓂᒃᑯᑦ 

ᐃᓱᒫᓗᓇᕈᓐᓇᖅᑐᓂᒃ ᐃᓕᓐᓂᐊᕐᕕᓄᑦ. 

ᐃᒃᓯᕙᐅᑖᖅ, ᖃᐅᔨᒪᔪᐃᓐᓇᐅᒐᑦᑕ, ᐲᑕ ᐱᑦᓯᐅᓛᖅ  

ᐃᓕᓐᓂᐊᕐᕕᒃ ᑭᓐᖓᕐᓂ ᐊᒻᒪᓗ ᑰᒑᕐᔫᑉ ᐃᓕᓴᕕᖓ 

ᑰᒑᕐᔪᒻᒥ ᑕᒪᒃᑮᒃ ᓱᕋᑦᑎᐊᔪᒻᒪᑎᒃ ᐃᑭᑦᑐᑎᒃ 

ᒫᓐᓇᕈᓘᔪᔪᖅ, ᐊᒻᒪᓗ ᒪᓕᒐᓕᐅᖅᑏᑦ ᖁᕕᐊᓱᑦᑐᑦ 

ᑖᒃᑯᐊ ᑕᐅᖅᓯᖅᑕᐅᒐᓱᒃᓯᒪᓂᖏᒃ 

ᐱᕙᓪᓕᐊᑎᐊᖅᓯᒪᒻᒪᑦ ᐊᒻᒪᓗ ᒐᕙᒪᒃᑯᑦ 

ᐱᒐᓱᐊᖅᓯᒪᓂᕆᔭᖏᓐᓂᑦ ᐃᓕᓐᓂᐊᖅᑐᑦ 

ᑲᔪᓯᑎᑕᐅᖏᓐᓇᕋᓱᐊᖅᑐᑎᒃ. ᒪᓕᒐᓕᐅᖅᑏᑦ 

ᒥᓂᔅᑕᒥᒃ ᑲᔪᖏᖅᓴᐃᕗᑦ 

ᑐᓴᖅᑎᑦᑎᖃᑦᑕᖁᔨᓪᓗᑎᒃ ᑖᒃᑯᐊ ᐱᓕᕆᓂᐅᔫᒃ 

ᐱᕙᓪᓕᐊᔭᐅᓂᕆᔭᖏᓐᓂᑦ. 

 

ᐃᒃᓯᕙᐅᑖᖅ, ᒪᓕᒐᓕᐅᖅᑏᑦ ᐃᑲᔪᖅᓰᔪᑦ 

ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᒐᓱᐊᖅᓯᒪᓂᖏᓐᓂᑦ 

ᐃᓕᓴᕕᓐᓂᑦ ᐅᐊᑦᑎᔾᔪᑎᒃᓴᓂᑦ ᐋᖅᑭᑦᑎᕆᓪᓗᑎᒃ, 

ᑕᒪᒃᑯᓂᖓ ᐊᔾᔨᓕᐅᕆᕙᓪᓕᐊᔪᓂᒃ ᐅᐊᑦᑎᔾᔪᑎᓂᑦ 

ᖃᐅᔨᒪᔾᔪᑎᐅᓪᓗᑎᒃ ᐃᓕᓐᓂᐊᕐᕖᑦ ᓯᓚᑎᖏᓐᓂᑦ, 

ᐊᒻᒪᓗ ᑲᔪᖏᖅᓴᐃᕗᑦ ᒥᓂᔅᑕᒥᒃ 

ᐃᖅᑲᓇᐃᔭᖅᑎᖏᓐᓂᑦ ᐱᓕᕆᖃᑎᖃᖁᔭᐅᓪᓗᓂ 

ᖃᐅᔨᒋᐊᒃᑲᓂᕐᓗᑎᒃ ᖃᓄᒃᑲᓐᓂᖅ ᓱᕋᑦᑎᕆᓂᖅ 

ᐃᓕᓴᕕᓐᓂᑦ ᐃᓕᓴᕕᐅᓪᓗ ᓯᓚᒥ 

ᐱᓐᖑᐊᕐᕕᖏᓐᓂᑦ ᓄᖅᑲᖅᑎᑕᐅᔪᓐᓇᕐᒪᖔᖅ.   

 

ᒪᓕᒐᓕᐅᖅᑏᑦ ᐃᓱᒫᓗᓐᓂᕋᖅᑐᑎᒃ 

ᐅᖃᖃᑦᑕᖅᓯᒪᒻᒪᑕ ᐊᖏᔪᖅᑳᕆᔭᐅᔪᑦ 

ᑐᑭᓯᕚᓪᓕᕈᑎᒃᓴᓂᑦ ᐱᑎᑕᐅᓐᖏᓗᐊᖅᐸᒻᒪᑕ 

ᑐᐊᕕᕐᓇᖅᑐᖃᖅᑎᓪᓗᒍ ᒪᓕᑦᑕᐅᔭᕆᐊᓕᓐᓂᑦ 

ᐊᒻᒪᓗ ᐊᑦᑕᓇᖅᑐᓕᕆᓂᕐᒧᑦ ᒪᓕᒐᕐᓂᒃ ᓄᓇᕗᒥ 

ᐃᓕᓐᓂᐊᕐᕕᓂ ᑕᐃᒫᓪᓗ ᒥᓂᔅᑕᒥᒃ ᑲᔪᖏᖅᓴᐃᕗᑦ 

ᐱᓕᕆᖃᑎᖃᖁᔭᐅᓪᓗᓂ ᓄᓇᓕᓐᓂ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ 

ᐅᓪᓗᒥᒨᖓᔪᓂᒃ ᑐᓴᖅᑎᑦᑎᖃᑦᑕᕐᓗᓂ 

ᑲᑎᒪᖃᑎᖃᕐᓂᒃᑯᑦ ᑕᒪᒃᑯᐊ ᐱᓪᓗᒋᑦ ᓄᓇᕗᒥ 

ᓄᓇᓕᓕᒫᖏᓐᓂ. 

 

ᐃᒃᓯᕙᐅᑖᖅ, ᒥᓂᔅᑕ ᓴᖅᑭᔮᖅᑎᓪᓗᒍ 

ᐅᖃᐅᓯᖃᕆᐊᖅᑐᖅᓯᒪᓪᓗᓂ ᐱᓕᕆᕕᖓᑕ 

ᐊᑭᑐᔪᖅᑐᕈᑎᒃᓴᖏᑕ ᑎᑎᕋᕆᐊᓐᖓᐅᑎᖏᓐᓂᑦ 

2018-19-ᒧᑦ, ᐱᔭᕆᐊᑐᓂᖓ ᓈᒻᒪᑦᑐᓂᒃ 

ᐃᓪᓗᖃᖅᑎᑦᑎᒐᓱᓐᓂᖅ ᐃᓕᓐᓂᐊᖅᑐᓕᕆᔨᒃᑯᑦ 

ᐃᖅᑲᓇᐃᔭᖅᑎᖏᓐᓄᑦ ᐅᖃᐅᓯᐅᔪᒻᒪᑦ. 

ᒪᓕᒐᓕᐅᖅᑏᑦ ᑲᔪᖏᖅᓴᐃᓚᐅᖅᑐᑦ ᒥᓂᔅᑕᒥᒃ 

ᖃᓂᒃᓴᕐᓗᓂ ᐱᓕᕆᖃᑎᖃᖁᔭᐅᓪᓗᓂ ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᓐᓂᑦ ᓯᕗᓂᑐᖃᑦᑎᓐᓄᑦ 

ᐸᕐᓇᐅᑎᓕᐅᕐᓗᑎᒃ ᐊᑐᖅᑕᐅᓂᐊᖅᑐᒥᒃ 

ᐃᓕᓐᓂᐊᖅᑐᓕᕆᔨᒃᑯᑦ ᐃᖅᑲᓇᐃᔭᖅᑎᖏᓐᓄᑦ. 

ᑕᒪᓐᓇ ᐃᓪᓗᑭᒃᓴᕐᓂᖅ ᓱᓕ ᐊᒃᓱᑲᓪᓚᒃ 

ᐊᑦᑐᐃᓯᒪᒻᒪᑦ ᐃᖅᑲᓇᐃᔭᖅᑎᑖᕋᓱᐊᕐᓂᕐᒥᒃ ᐊᒻᒪᓗ  

ᓄᖅᑲᖅᑕᐃᓕᑎᑦᑎᓂᕐᒥᒃ. 

 

ᐃᒃᓯᕙᐅᑖᖅ, ᖃᕋᓴᐅᔭᒃᑰᖅᑐᑦ 

ᐃᓕᓐᓂᐊᑎᑦᑎᒍᑎᓄᑦ ᑲᓇᑕᓕᒫᒥ ᐃᓚᒋᔭᐅᓕᕐᒪᑕ. 

ᒪᓕᒐᓕᐅᖅᑏᑦ ᐃᑲᔪᖅᓰᓪᓚᕆᑦᑐᑦ ᒥᓂᔅᑕᐅᑉ 

ᐸᕐᓇᐅᑎᖏᓐᓂᑦ ᓄᑖᕈᕆᐊᖅᓯᓂᕐᒧᑦ ᖃᕋᓴᐅᔭᓂᒃ 

ᓄᓇᕗᒥ ᐃᓕᓐᓂᐊᕐᕕᓂ ᒪᓕᓪᓗᒋᑦ 

ᓄᑖᕈᖅᐸᓪᓕᐊᓂᖏᑦ. ᒥᓂᔅᑕ ᓴᖅᑭᔮᖅᑎᓪᓗᒍ 

ᐅᖃᐅᓯᖃᕆᐊᖅᑐᖅᑐᓂ ᐊᑭᑐᔪᖅᑐᕈᑎᒃᓴᓂᑦ 

2018-19-ᒥ, ᒪᓕᒐᓕᐅᖅᑏᑦ ᖁᕕᐊᓱᔪᔪᑦ 

ᐅᓪᓗᒥᒨᖓᔪᓂᒃ ᑐᓴᖅᑎᑕᐅᖏᐊᒃᓴᖅ 

ᐋᖅᑭᑦᑕᐅᓂᐅᓴᔪᓂᒃ ᑐᓯᓚᑦᑐᓄᑦ ᑐᓵᔾᔪᑎᓂᑦ 

ᐃᓕᓴᕕᓐᓂ ᓄᓇᕗᒥ, ᐊᒻᒪᓗ ᑮᓇᐅᔭᒃᑲᓂᕐᓂᒃ 

ᐃᓕᐅᖅᑲᐃᓂᐅᓴᓂᖏᓐᓂᑦ ᐃᓕᓐᓂᐊᖅᑎᓄᑦ 

ᐱᔨᑦᑎᕋᐅᑎᒃᓴᓄᑦ ᐊᒻᒪᓗ ᐃᖅᑲᓇᐃᔭᖅᑎᓄᑦ 

ᐃᓕᓐᓂᐊᑎᑦᑎᒍᑎᒃᓴᓂᑦ ᑕᒪᑐᒧᖓ. 

 

ᐃᒃᓯᕙᐅᑖᖅ, ᑕᕝᕙ ᐃᓱᓕᑉᐳᑦ ᒪᑐᐃᖅᓯᔾᔪᑎᒃᑲ 

ᐅᖃᐅᓰᑦ ᐱᓪᓗᒋᑦ ᑐᒃᓯᕌᖑᔪᑦ 2018-19 

ᐊᑭᑐᔪᖅᑐᕈᑎᒃᓴᖏᑦ ᐃᓕᓐᓂᐊᖅᑐᓕᕆᔨᒃᑯᑦ 

ᐱᓕᕆᕕᖓᑕ. ᓇᓗᓐᖏᑎᐊᖅᑐᖓ ᒪᓕᒐᓕᐅᖅᑏᑦ 

ᐃᓛᒃᑯᑦ ᐅᖃᐅᓯᒃᓴᖃᐅᕐᓂᐊᕐᒪᑕ 

ᐊᐱᖅᑯᑎᒃᓴᖃᕐᓗᑎᓪᓗ ᑲᔪᓯᕙᓪᓕᐊᑎᓪᓗᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᔪᐊᓇᓯ, 

ᐃᖅᑲᓇᐃᔭᖅᑎᓂᒃ ᐃᖅᑲᓇᐃᔭᖅᑎᓂᒃ 

ᑕᕝᕙᓃᖃᑎᖃᕈᒪᕖᑦ ᑲᑎᒪᑐᐃᓐᓇᕐᓂᐅᑉ ᓵᖓᓂ? 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐄ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪᓕᒐᓕᐅᖅᑎᑦ ᐊᖏᖅᐹᑦ? 

ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

(ᑐᓵᔨᑎᒎᕈᓐᓃᖅᑐᖅ) 

ᐃᖅᓱᖅᑏ, ᐃᖅᑲᓇᐃᔭᖅᑎᖏᑦ 

ᐃᑎᖅᑎᑦᑑᓪᓗᐊᕈᕕᒋᑦ ᒪᓕᒐᓕᐅᕐᕕᖕᒧᑦ.  

 

ᒪ’ᓇᓪᓗᐊᕕᒃ, ᓇᓗᓇᐃᑦᓯᐊᓐᓂᐊᒻᒪᑕ ᑖᒃᑯᐊ 

ᐃᖅᑲᓇᐃᔭᖅᑎᑎᑦ ᓇᓗᓇᐃᔭᖅᑑᓪᓗᐊᕋᕕᒋᑦ. 

ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑖᓐᓇ ᑕᓕᖅᐱᔅᓯᓐᓃᑦᑐᖅ, 

ᓴᐅᒥᓐᓃᑦᑐᖅ ᐃᓕᔅᓯ ᑕᓕᖅᐱᖓᓂ, ᐳᔾᔪᑦ ᑯᓱᒐᖅ, 

ᒥᓂᔅᑑᑉ ᑐᖏᓕᖓ, ᐊᒻᒪ ᓴᐅᒥᑦᓯᓐᓃᑦᑐᖅ ᐅᕙᖓ 

ᑕᓕᖅᐱᖓᓃᑦᑐᖅ, ᑐᖏᓕᐅᑉ ᑐᖓᓕᒃᑲᓐᓂᖓ, ᔮᓐ 

ᒪᒃᑖᓄᓪᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, 

ᑐᓐᖓᕼᐅᓐᓂᐊᖅᐳᕼᐃ, ᕼᐃᕗᓪᓕᖅᐹᒥᓪᓗ 

ᐃᑎᖅᑐᖅ ᒥᓂᔅᑑᑉ ᑐᖏᓕᖓ, ᑯᓱᒐᖅ 

ᑐᓐᖓᕼᐅᑦᓯᐊᓐᓂᐊᖅᐳᑎᑦ.  

 

(ᑐᓵᔨᑎᒍᑦ) ᑕᐃᒪ ᒪᓕᒐᓕᐅᖅᑏᑦ 

ᒪᑉᐱᖅᓯᖁᓕᕐᒥᔭᒃᑲ G-3. ᐃᓕᓐᓂᐊᖅᑐᓕᕆᓂᒻᒧᑦ 

ᑮᓇᐅᔭᓕᕆᓂᒻᒧᑦ ᐱᔨᑦᑎᕋᐅᑏᑦ. 

ᐊᑭᑐᔪᖅᑐᖅᑐᔅᓴᓄᑦ ᑮᓇᐅᔭᖅᑐᕈᑏᔅᓴᐃᑦ 

ᑲᑎᓐᓂᖏᑦ, $40,521,000. ᒥᔅᑕ ᓇᑦᓯᖅ. 

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᐃᓛᒃ 

ᑕᐃᓐᓇ ᑭᒡᒐᖅᑐᖅᑕᒪ ᐱᖃᑖ, ᓇᐅᔮᑦ 

ᐅᖃᐅᓯᕆᖅᑳᓪᓗᒍ. 

ᐃᓕᓐᓂᐊᕐᕕᑖᖅᑐᐊᐃᓐᓅᓚᐅᕐᒪᑕ ᓄᑖᑯᓗᒻᒥᒃ 

ᖁᕕᐊᓪᓚᕆᒃᑲᑦᑕ ᐊᒻᒪ ᓄᓇᓖᑦ ᖁᕕᐊᓪᓚᕆᑦᓱᑎᒃ, 

ᑕᐃᓐᓇ ᐃᓕᓐᓂᐊᕐᕕᒃ ᐱᐅᔪᐊᓘᖕᒪᑦ. 

ᖁᔭᓐᓇᒦᓪᓚᕆᑦᑕᕗᑦ ᒐᕙᒪᒃᑯᑦ 

ᐃᓕᓐᓂᐊᕐᕕᑖᑦᑎᐊᖅᑎᑦᑎᐊᖅᓯᒪᔪᐊᓘᖕᒪᑕ 

ᑕᐃᑲᓂ ᓇᐅᔮᓂᑦ.  

 

ᑕᐃᒪᐃᓛᒃ ᑕᐃᓐᓇ ᐃᓕᓐᓂᐊᕐᕕᒃ ᓄᑖᑯᓗᒃ 

ᐃᒃᓯᕙᐅᑖᖅ, ᓄᓇᓕᐅᑉ ᐃᓱᒻᒪᕆᐊᓃᖕᒪᑦ 

ᓯᓚᑖᓃᒐᓚᒻᒪᕆᑦᓱᓂ ᑕᐅᓄᖓ ᓄᓇᓕᑐᖃᕐᒧᑦ 

ᐅᖓᓯᐸᓗᓕᖅᓱᓂ. ᒪᕐᕉᓕᒻᒪᑎᒃ ᐃᓕᓐᓂᐊᕖᒃ 

ᑕᐃᑲᓂ ᓇᐅᔮᓂᑦ, ᑖᓐᓇᓗ ᐸᓯᑯᓗᒃ ᒥᑭᔪᑯᓘᓪᓗᓂ 

ᑖᒃᑯᓄᖓ ᐃᓕᓐᓂᐊᕐᕖᓐᓄᒃ ᒪᕐᕉᖕᓄᒃ 

ᐊᑐᖅᑕᐅᓇᓱᑉᐸᒃᖢᓂ. ᐊᒥᒐᓪᓚᕆᖕᒪᑦ ᖃᓄᑭᐊᖅ 

ᑕᐃᒪ ᑕᒪᒃᑯᐊ ᐃᓕᓐᓂᐊᖅᑐᓕᕆᔨᒃᑯᖏᓐᓄᑦ 

ᐃᑲᔪᖅᑕᐅᒍᒪᓪᓗᑎᒃ ᐊᐱᖅᓱᖅᑕᐅᓚᐅᕋᒪ 

ᐸᓯᑖᒃᑲᓐᓂᕈᒪᓪᓗᑎᒃ. ᖃᓄᕐᓕᑭᐊᖅ ᑕᒪᒃᑯᐊ 

ᐱᒋᐊᕋᔭᖅᐸᑦ ᐸᓯᑖᕈᒪᓂᒻᒥᒃ? 

ᐅᓂᒃᑳᕝᕕᐅᔪᓐᓇᖅᐱᑕᖃᐃ ᒥᓂᔅᑕᒧᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᐄ, ᑖᓐᓇ ᐸᓯᓕᕆᓂᖅ 

ᐃᓕᓐᓂᐊᖅᑐᓕᕆᓂᐅᑉ ᐱᖁᔭᖏᑦᑎᒍᑦ 

ᐃᓗᐊᓃᒻᒥᒻᒪᑦ ᐅᑯᐊᓗ ᓄᓇᓕᓐᓂ, ᐃᓛᒃ 

ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ ᑕᒪᑦᓱᒪᓐᖓᑦ 

ᐱᓕᕆᖃᑎᒋᓲᕆᒐᑦᑎᒍ. ᑕᐃᑰᓇ 

ᐱᒋᐊᕋᔪᖃᑦᑕᖅᑐᒍᑦ ᑐᑦᓯᕋᑐᐊᖅᐸᑕ ᑎᑎᖅᑲᑎᒍᑦ 

ᐊᒻᒪᓗ ᐱᖁᔨᕗᖔᕈᑎᓕᐅᖅᓯᒪᓗᑎᒃ. ᑕᐃᒫᒃ 

ᐱᒋᐊᕋᔭᖅᑐᒍᑦ ᕿᒥᕐᕈᓗᑕ ᑖᒃᑯᐊᑦᑕᐅᖅ 

ᐃᓱᒪᑦᓴᖅᓯᐅᕈᑎᒋᒋᐊᖃᖃᑦᑕᖅᑕᕗᑦ 

ᐃᓕᓐᓂᐊᖅᑏᑦ ᐊᒥᓲᓂᖏᑦ ᓄᓇᓕᒻᒥ 

ᐃᓕᓐᓂᐊᕕᒻᒨᖃᑦᑕᖅᑐᑦ ᐊᒻᒪᑦᑕᐅᖅ ᐅᖓᓯᓐᓂᖓ 

ᑕᒪᒃᑯᐊ, ᓯᓚᐅᓪᓗ ᐃᓛᖃᐃ 

ᐊᑦᑕᓇᖅᑐᒦᖁᓇᒋᑦᑕᐅᖅ ᑖᓐᓇ 

ᐃᓱᒪᖅᓴᖅᓯᐅᕈᑎᒋᔭᐅᖃᑦᑕᕐᒥᖕᒪᑦ. 

ᐅᖓᓯᓐᓂᖓ ᑖᒃᑯᐊ ᐃᑉᐱᒋᔭᐅᒋᐊᖃᖃᑦᑕᖅᑐᓐ 

ᑐᑭᑖᓚᐅᓐᖏᓐᓂᑦᑎᓂ ᓇᓪᓕᐊᓐᓅᓐᓂᐊᒻᒪᑕ 

ᓄᓇᓕᓐᓄᑦ ᐸᔅᖑᓂᐊᖅᑐᖅ. ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᓇᑦᓯᖅ. 

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ ᖁᔭᓐᓇᒦᒃ 

ᒥᓂᔅᑕ ᑭᐅᒐᕕᑦ, ᐃᓛᒃ, ᒪᒥᐊᓇᖅ 

ᑐᓐᖓᓱᒌᓚᖅᑲᐅᖏᓐᓇᒪ ᓯᕗᓪᓕᒻᒥ, ᑐᓐᖓᓱᒋᑦᑎ 

ᑕᒪᐅᖓ ᐊᐱᖅᓱᕝᕕᒧᑦ. 

 

ᑕᐃᒪᐃᓛᒃ ᐃᓕᓐᓂᐊᕐᕕᖓᐃᓛᒃ ᑕᐃᓐᓇ 

ᓄᑖᖑᒻᒪᑦ ᖃᐅᔨᒪᔪᒃᓴᐅᒐᓗᐊᕐᖓᑕ ᑖᒃᑯᐊ 

ᐃᓕᓐᓂᐊᖅᑐᓕᕆᔨᒃᑯᑦ ᑖᓐᓇ ᐃᓪᓗ ᐱᖁᑎᒋᒻᒪᔾᔪᑦ. 

ᐅᖓᓯᑦᑑᓪᓗᓂᓗ ᑕᐅᓇ, ᓇᐅᔮᑦ 

ᐱᕈᖅᐸᓪᓕᐊᔪᕐᔪᐊᒻᒪᕆᐊᓘᖕᒪᑦ ᐱᐊᓚᔪᐊᓘᒻᒪᑦ. 

ᖃᐅᔨᒪᓐᖏᑦᑐᖅᑲᐃᖏᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ 

ᖃᓄᖅ ᐅᖓᓯᑦᑎᒋᓪᓚᑦᑖᕐᒪᖔᑦ ᑖᓐᓇ 

ᐃᓕᓐᓂᐊᕐᕕᒃ ᓄᑖᖅ?  

 

ᐊᒻᒪ ᒪᕐᕉᖕᓂᒃ ᐃᓕᓐᓂᐊᕐᕕᖃᕐᓂᕋᖅᑐᒍ 

ᐅᖃᖅᑲᐅᒐᒪ ᑕᐃᒪ ᓇᓗᓇᓐᖏᑦᑐᑦ ᐃᓕᓐᓂᐊᖅᑏᑦ 

ᐊᒥᓲᖕᒪᑕ ᒪᕐᕉᓐᓂᒃ ᐃᓕᓐᓂᐊᕐᕕᖃᒻᒪᕆᓕᕐᒪᑕ 

ᑕᐃᑲᓂ ᓇᐅᔮᓂᑦ. ᖃᐅᔨᒪᓐᖏᑦᑐᖅᑲᐃ 

ᐃᓕᓐᓂᐊᖅᑐᓕᕆᔨᒃᑯᑦ ᖃᓄᖅ ᐅᖓᓯᑦᑎᒋᒻᒪᖔᖅ 

ᑖᓐᓇ ᓄᑖᖅ ᐃᓕᓐᓂᐊᕐᕕᐅᔪᖅ, ᐃᓕᓐᓂᐊᕐᕕᒃ 

ᓇᐅᔮᓃᑦᑐᖅ ᑕᕝᕗᖓ ᓄᓇᓕᑐᖃᕐᒥᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 



ᕿᑎᖅᑰ, ᒫᑦᓯ 8, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᖁᔭᓐᓇᒦᓪᓗ ᐊᐱᖅᑯᑎᒋᔭᖓᓄᑦ. 

ᑐᑭᓯᐅᒪᔭᒃᑯᑦ, ᑖᓐᓇ ᓄᑖᖅ ᓇᐅᔮᓂ 

ᓴᓇᔭᐅᓚᐅᖅᓯᒪᔪᖅ ᐃᓂᖓ ᓄᓇᓕᓐᓂ 

ᒐᕙᒪᒃᑯᓄᓪᓗ ᐱᔨᑦᓯᖅᑏᑦ ᐃᓚᒋᒻᒪᒋᑦ ᐊᒻᒪᑦᑕᐅᖅ 

ᕼᐋᒻᓚᒃᑯᖏᑦ ᓇᓪᓕᐊᓅᕐᓂᐊᕐᒪᖔᖅ 

ᐃᑲᔪᖅᑕᐅᒋᐊᖃᖅᓯᒪᓚᐅᖅᓯᒪᒐᑦᑕ 

ᐃᓂᒋᓂᐊᖅᑕᖓᓄᑦ, ᑖᓐᓇ ᐃᑲᔪᖅᑎᒋᑦᓱᑎᒍ. 

ᑖᒃᑯᐊᓗ ᓄᓇᐃᑦ ᑕᕝᕙᓂ ᓄᓇᓕᐅᑉ ᐃᓗᐊᓂ 

ᐊᑐᖅᑕᐅᒍᓐᓇᕋᔭᕐᒪᖔᑦ ᐊᖏᓂᖓᓄᑦ ᐊᒻᒪᑦᑕᐅᖅ 

ᐊᔾᔨᒌᓐᖏᑦᑐᓂᒃ ᐊᓯᖏᑦᑕᐅᖅ ᓄᓇᓕᐅᑉ 

ᐱᒍᒪᔭᖏᑦ ᑕᐅᑐᑦᑕᐅᒋᐊᖃᕐᒥᒻᒪᑕ. ᑖᓐᓇ 

ᐃᓕᓐᓂᐊᕐᕕᒃ ᑕᑉᐸᐅᓐᖓᖅᑕᐅᓯᒪᕗᖅ ᐃᓂᖓᓄᑦ 

ᐊᔾᔨᒌᓐᖏᑦᑐᓂᒃ ᐱᔾᔪᑎᖃᖅᑐᑎᒃ. ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᓇᑦᓯᖅ.  

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓱᒪᒃᓴᖅᓯᐅᕈᑕᐅᔪᕕᓂᐅᕙᓗᓐᖏᒻᒪᑦ ᑖᓐᓇ 

ᐃᓕᓐᓂᐊᕐᕕᒃ ᓄᑖᑯᓗᕙᓗᑦᑑᒻᒪᓂᓛᒃ ᓄᓇᓕᓐᓂᑦ 

ᐊᒻᒪᓗ ᐅᑭᐅᖅ ᖃᐅᔨᖃᑦᑕᖅᑲᐅᒐᒪ ᑕᒪᒃᑯᐊ 

ᐃᓕᓐᓂᐊᕆᐊᖅᑐᑯᓗᐃᑦ ᑕᑉᐱᑯᖓ ᐅᖓᓯᑦᑐᒧᑦ 

ᐱᓱᑦᑐᐃᑦ ᓄᓇᓯᐅᑎᓄᑦ ᐃᓚᖏᓐᓄᑦ 

ᐅᓯᓕᐅᔾᔭᐅᓪᓗᑎᒃ ᐊᔾᔭᖅᑕᐅᖃᑦᑕᖅᑲᐅᒻᒪᑕ 

ᑭᖑᕙᓕᒑᓕᕐᒪᑕ ᐃᓕᓐᓂᐊᕐᕕᒻᒧᑦ 

ᐃᓕᓐᓂᐊᕆᐊᓲᖑᒻᒪᑕ. ᑖᓐᓇᓗ ᕙᓯᑯᓗᒃ 

ᐅᐱᓐᓇᕋᓂ ᒥᑭᔪᑯᓘᓪᓗᓂ ᑖᒃᑯᓄᖓ 

ᐃᓕᓐᓂᐊᕐᕕᓐᓄᑦ ᒪᕐᕉᓐᓄᑦ ᐱᔨᑦᓯᕋᕋᓱᑦᑐᓂ 

ᐃᓄᖅᓴᓕᕐᒪᑦ ᑖᒃᑯᓂᖓ ᐃᓄᖏᓐᓂᑦ.  

 

ᑖᒃᑯᐊᓕᖃᐃ ᑭᕙᓪᓕᕐᒥ ᐃᓕᓐᓂᐊᕐᕖᑦ 

ᐊᐅᓚᑕᐅᓂᖏᓐᓄᑦ ᐊᓪᓚᕝᕕᒋᔭᐅᓂᕋᖅᑕᐅᔪᑦ 

ᑕᐃᑲᓂ ᖃᒪᓂ’ᑐᐊᕐᒥᑦ. ᐃᓛᒃ, ᓄᓇᓕᖏᓐᓄᑦ 

ᐳᓚᕋᖅᐸᑦᑐᑦ ᓇᓗᓇᓐᖏᑦᑐᖅ 

ᐅᓂᒃᑳᕈᓐᓇᓐᖏᓚᖅᑲᐃ ᐃᓕᔅᓯᓐᓄᑦ ᑖᒃᑯᐊ 

ᓄᓇᓖᑦ ᐃᑲᔪᖅᑕᐅᔭᕆᐊᖃᓕᕐᒪᑕ 

ᕙᓯᑖᕆᐊᖃᓪᓚᕆᒻᒪᑕ, ᓂᑉᓕᕈᓐᓇᖏᑦᑐᖅᑲᐃ 

ᐃᓕᔅᓯᓐᓄᑦ ᐃᖅᑲᓇᐃᔭᖅᑎᓯ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑕᒪᓐᓇ ᓄᓇᖓ ᓇᒦᒻᒪᖔᖅ  

ᓴᓇᔭᐅᓚᐅᕐᒪᖔᖅ ᑖᓐᓇ ᐱᕕᖃᖅᑐᑑᓚᐅᕐᒪᑦ 

ᑕᑉᐱᑲᓂ, ᐃᓛᒃ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ 

ᐃᓚᐅᖃᑕᐅᓯᒪᔪᑦ ᑕᒪᑦᓱᒨᓇ ᐃᓂᒋᓂᐊᖅᑕᖓᓄᑦ, 

ᑭᓯᐊᓂ ᐅᓪᓗᒥᒧᑦ ᑎᑎᕋᕐᕕᐅᓯᒪᓕᖅᑐᒍᑦ ᓇᐅᔮᓂᑦ 

ᕙᓯᑖᕈᑎᓂᕋᖅᓯᒪᓂᕋᖅᑎᓪᓗᒋᑦ. 

ᐊᑕᐅᓯᐅᓐᖏᑦᑑᒻᒪᑕ ᓄᓇᓖᑦ ᐱᒍᒪᔭᖏᑦ ᑕᒪᒃᑯᐊ 

ᕿᒥᕐᕈᕙᓪᓕᐊᒐᓱᐊᕐᒥᔭᕗᑦ ᓇᓪᓕᐊᑦ 

ᐱᔭᕆᐊᖃᕐᓂᖅᐹᖑᒻᒪᖔᑦ, ᐊᔾᔨᒌᓐᖏᑦᑐᐃᑦ 

ᐱᒍᒪᔪᑦ ᕿᒥᕐᕈᓗᒋᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᓇᑦᓯᖅ.  

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ 

ᖁᔭᓐᓇᒦᒃ, ᒥᓂᔅᑖ ᑭᐅᒐᕕᑦ ᑕᕝᕗᖓ, ᑖᔅᓱᒥᖓ. 

ᑕᐃᒪᓕᖃᐃ ᑖᒃᑯᐊ ᓄᓇᓖᑦ ᐱᓚᖓᔪᐃᑦ, ᐅᕙᓂ 

ᑎᑎᕋᖅᓯᒪᒻᒪᑦ $280-ᑕᐅᓴᐅᕙᓗᑦᓱᓂ ᕙᓯᐅ 

ᒥᑦᓵᓄᑦ. ᓇᐅᔮᖃᐃ ᕙᓯᑖᖃᐅᓛᖅᐸ?  

ᐊᒻᒪᓗ ᐱᖃᑖ ᐊᐱᖅᑯᑦ ᑕᒪᒃᑯᐊ ᕙᓰᑦ ᐃᓚᖏᑦ 

ᑳᓐᑐᕌᑦᑐᔅᓄᑦ ᐊᐅᓚᑕᐅᕙᖕᒪᑕ, ᑕᐃᒫᖅᑲᐃ 

ᕿᒥᕐᕈᐊᕈᓐᓇᓐᖏᓚᑦ ᑖᓐᓇ ᓇᐅᔮᑦ 

ᐃᓚᒋᔭᐅᔾᔮᓐᖏᑉᐸᑦ ᑕᒡᕙᓂ, ᑳᓐᑐᕌᒃᑦᑐᒥᖃᐃ 

ᐋᔩᖃᑎᖃᕈᓐᓇᖅᐸᑦ ᑕᑉᐱᑲᓂ ᓇᐅᔮᓂᑦ? 

ᕙᓯᑖᕆᐊᖃᕐᒪᑦ ᓄᓇᓕᓯ 

ᐅᖃᓪᓚᖃᑎᒋᔪᓐᓇᖅᐱᑎᒌᑦ ᕙᓯᑖᕐᓗᑕ, ᕙᓯᒃᓴᒥᑦ 

ᓇᐅᔮᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) 

ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑦ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑐᑭᓯᑦᑎᐊᕈᒃᑯ, ᐃᓕᓐᓂᐊᖅᑐᓕᕆᔩᑦ 

ᑲᑎᒪᔨᖏᑦ ᐃᓚᒋᓗᑎᒍ ᐅᖃᖃᑎᒋᒍᓐᓇᖅᑕᕗᑦ 

ᖃᓄᖅ ᑳᓐᑐᕌᑕᐅᓯᒪᓲᖑᒻᒪᑕ ᓄᓇᓕᓐᓂ. ᑕᒪᓐᓇ 

ᓄᑖᓂᑦᑕᐅᖅ ᓂᐅᕕᖅᐸᓪᓕᐊᖃᑦᑕᑎᓪᓗᑕ ᑖᓐᓇ 

ᐊᐅᓚᑦᑎᓂᕐᒧᑦ ᐋᖅᑭᐅᒪᐃᓐᓇᕈᑏᑦᑕᐅᖅ 

ᑲᔪᓯᕙᓪᓕᐊᑐᐃᓐᓇᖅᓯᒪᒻᒥᔪᑦ. ᑐᑭᓯᓇᕐᓂᕈᒪ. 

ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᓇᑦᓯᖅ.  

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓂᕆᐅᖕᓂᐊᖅᐳᒍᑦ ᑕᑉᐱᑲᓂ ᓇᐅᔮᓂ 

ᐊᐅᔭᐅᓚᖓᔪᖅ ᐸᓯᑖᓛᕐᓂᐊᕐᓂᖏᓐᓂᒃ  



ᕿᑎᖅᑰ, ᒫᑦᓯ 8, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

179 

ᐱᑖᕆᐊᖃᓪᓚᕆᖕᒪᑕ.  

 

ᑕᐃᒪᐃᓛᒃ ᓴᓪᓕᕐᒥᐅᑕᐅᒐᒪ ᐊᒻᒪ ᑕᐃᓐᓇ 

ᐃᓕᓐᓂᐊᕐᕕᑐᖄᓗᕗᑦ 

ᓄᑖᖑᓐᖏᓛᖑᖃᑕᐅᖅᑰᓕᕐᒪᑦ ᓄᓇᕗᒻᒥ. 

ᖁᕕᐊᓱᕝᕕᐅᑉ ᐅᖓᑖᓂ ᐳᓚᕋᓚᐅᖅᓯᒪᒐᒃᑯ ᑖᓐᓇ 

ᐃᓕᓐᓂᐊᕐᕕᕗᑦ-ᒦᓐᓂᐅᓪᓚᕆᓕᖅᓱᑎᑦ 

ᖃᕋᓴᐅᔭᓕᕆᕕᖕᒥᓪᓘᓐᓃᑦ ᐱᖃᓐᖏᒻᒪᑦ ᑕᐃᒃᑯᐊ 

ᐃᓕᓐᓂᐊᕐᕕᕗᑦ. ᑕᐃᑲᓂ 

ᐅᖅᑯᒃᓱᓐᓂᐊᓘᓂᕋᐃᓲᖑᒐᑦᑕ ᐅᖁᒃ 

ᓇᓗᓇᓐᖏᑦᑐᐊᓗᒃ ᐅᖅᑯᒃᓯᓐᓂᐊᓘᓕᖅᑐᖅ ᑕᐃᓐᓇ 

ᐃᓕᓐᓂᐊᕐᕕᕗᑦ ᐃᑲᕐᕋᐃᑦ ᐃᓗᐊᓂ ᑕᐃᑲᓂ 

ᐳᓚᕋᓚᐅᕋᒪ ᓂᐅᖁᓐᖑᓕᓚᐅᖅᑐᖓ 

ᐃᒃᐱᒍᓱᒃᓴᕋᐃᑦᑑᒐᒪ ᐃᓚᐃᑎᒍᑦ ᐃᓚᖏᑦ 

ᐅᖁᕈᔪᒃᓱᓐᓂᑐᐊᕐᒥ ᓇᐃᒪᓕᑐᐊᕌᖓᑕ ᐃᓚᐃᑎᒍᑦ 

ᓂᐅᖁᓐᖑᓕᔭᒃᑲᑦᑕ. ᑕᒪᓐᓇ ᐱᐅᓐᖏᓪᓚᕆᓕᕐᒪᑦ 

ᑕᐃᑲᓂ ᐃᓗᐊᓂ.  

 

ᐸᕐᓇᒍᑕᐅᓯᒪᖕᒪᖔᑦ ᑕᐃᓐᓇ ᓴᓪᓕᖅ 

ᐃᓕᓐᓂᐊᕕᔅᓴᒧᑦ ᓄᑖᒥᒃ ᑐᑭᓯᒍᒪᕗᖓ, 

ᐃᒃᓯᕙᐅᑖᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑦ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ ᐊᒻᒪᓗ ᐊᐱᖅᑯᑎᒋᔭᖓᓄᑦ. ᑖᓐᓇ 

ᖃᐅᔨᒪᑦᓯᐊᖅᑕᕗᑦ ᓴᒃᑯ ᐃᓕᓐᓂᐊᕐᕕᐅᕙᓪᓚᐃᔪᖅ 

ᐅᖃᐅᓯᕆᒻᒪᒍ. ᑕᐃᓐᓇ 

ᓴᓇᔭᐅᒋᐊᖃᓪᓚᕆᐊᓗᖕᓂᖓᓂ 

ᑐᑭᓯᐅᒪᑦᑎᐊᖅᑕᕗᑦ ᐊᒻᒪᑦᑕᐅᖅ ᒫᓐᓇ ᓲᕐᓗ 

ᐱᓕᕆᐊᒃᓴᖅᑖᕆᔭᐅᔪᒪᔪᓄᑦ 

ᑮᓇᐅᔭᖅᑖᖅᑎᑕᐅᔪᓐᓇᖁᓪᓗᒋᑦ 

ᐊᐃᕙᐅᑎᔾᔪᑎᓕᐅᖅᐸᓪᓕᒍᑎᓯᒪᔭᕗᑦ 

ᓈᒻᒪᓈᕐᓂᖅᐸᑦ ᑕᕝᕙᓂ 2018-ᒥ ᒪᐃ, ᔫᓂ-ᒥ 

ᐱᔭᕇᕈᒫᕐᓂᐊᖅᑑᒐᓗᐊᖅ ᐱᓕᕆᐊᒃᓴᖅᑖᕆᔭᐅᔪᒪᔪᓄᑦ 

ᑮᓇᐅᔭᖅᑖᖅᑎᑕᐅᔪᓐᓇᖁᓪᓗᒋᑦ 

ᐊᐃᕙᐅᑎᔾᔪᑎᓕᐅᖅᑕᐅᕙᓪᓕᐊᓯᒪᔪᖅ.  

 

ᑭᓯᐊᓂᑦᑕᐅᖅ ᐅᖃᒃᑲᓂᕐᓗᓂᖓ ᑕᒪᒃᑯᐊ 

ᐊᓂᖅᑎᕆᐅᑎᓂᒃ ᐃᓪᓕᕆᕕᐅᓚᐅᖅᓯᒪᔫᒐᓗᐊᖅ 

ᑕᐃᓐᓇ ᐃᓕᓐᓂᐊᕐᕕᖅ ᐊᓂᖅᓵᕈᓐᓇᑦᑎᐊᖁᓪᓗᒍ. 

ᑖᓐᓇ ᐅᖃᐅᓯᕆᔭᖓ ᐃᒃᐱᒋᑦᓯᐊᖅᑕᕗᑦ ᐊᒻᒪᓗ 

ᐃᒻᒪᖃ ᐋᖅᑭᒋᐊᕈᒫᖅᑐᖅ ᓯᕗᓂᑦᑎᓐᓂ. ᖁᔭᓐᓇᒦᒃ, 

ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᓇᑦᓯᖅ.  

 

ᓇᑦᓯᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ ᐊᒻᒪ ᖁᔭᓐᓇᒦᒃ, ᒥᓂᔅᑕ. 

ᑕᐃᓐᓇᑦᑕᐅᖅ ᑐᑭᓯᑎᑦᑎᒋᐊᒃᑲᓂᕐᓗᖓ. ᑕᐃᓐᓇ 

ᐃᓕᓐᓂᐊᖅᑏᑦ ᐃᑲᔪᖅᑎᖏᑦ ᐃᓚᖓᑦ  

ᐃᓕᓐᓂᐊᕐᕕᒃ ᐃᓗᐊᓂ ᐃᖅᑲᓇᐃᔭᖅᑎᕗᑦ 

ᐱᓕᕆᔨᕗᑦ ᑖᒃᑯᐊ ᐃᓕᓐᓂᐊᖅᑐᖁᑎᒥᓂᒃ 

ᐃᓕᓐᓂᐊᖅᑎᓚᖓᔭᖏᒡᒎᖅ ᐃᓂᒃᓴᐃᓕᐅᓗᐊᒧᑦ 

ᑭᓇᒃᑯᑦ ᑕᐃᒃᑯᐊ ᖃᕆᐊᕐᒦᖃᑦᑕᖅᑐᐃᑦ 

ᐃᒡᓗᕈᓯᕐᒦᖃᑦᑕᖅᑐᐃᑦ ᕿᑎᕝᕕᒻᒦᑦᑐᐃᑦ. ᑕᐃᑲ 

ᕿᑎᕝᕕᒻᒦᓂᖓᓂᒃ ᑕᐃᓐᓇ ᐃᒡᓗᕈᓯᖓ 

ᐊᑐᖅᑕᐅᖃᑦᑕᓕᕐᒪᑦ ᑕᐃᑲᓂ ᐸᕐᒥᐅᕈᑎᓗᐊᒧᑦ.  
 

ᐊᒻᒪ, ᐳᓚᕋᑦᑎᓪᓗᖓᐃᓛᒃ ᑕᐃᑲᓂ 

ᐃᓕᓐᓂᐊᕐᕕᑦᑎᓐᓂ ᐃᒡᓗᕈᓯᓕᒫᖏᑦ ᒪᑯᓂᖓ 

ᐅᖁᖅᓱᓐᓂᐊᓗᒃ ᓇᓗᓇᓚᐅᓐᖏᒻᒪᑦ ᐃᒡᓗᕈᓯᓕᒫᖏᑦ 

ᐃᒪᓐᓇᐃᑦᑐᑯᓗᒻᒥᒃ ᑎᐱᑦᑎᐊᕆᒃᓴᐅᒻᒥᑦ 

ᑲᑉᐳᔭᖅᑐᖅᑐᓂᑦ ᐱᖃᓚᐅᕐᒪᑕ ᐊᒻᒪ ᖃᕆᐊᖓ 

ᐃᒡᓗᕈᓯᖓ ᒪᖁᓕᕌᖓᒡᒎᖅ ᐃᒻᒥᖃᑦᑕᕐᒪᑦ ᑖᓐᓇ 

ᓇᑎᐅᑉ ᕿᑎᑐᐃᓐᓇᖓᓂᒃ ᒪᖁᓪᓗᐊᕌᖓᑦ. ᑕᐃᓐᓇ 

ᑐᓴᐅᒪᖁᓪᓗᒍ ᐱᓕᕆᐊᒃᓴᖅᑖᕆᔭᐅᔪᒪᔪᓄᑦ 

ᑮᓇᐅᔭᖅᑖᖅᑎᑕᐅᔪᓐᓇᖁᓪᓗᒋᑦ 

ᐊᐃᕙᐅᑎᔾᔪᑎᔾᔪᑎᖏᑦ ᐃᓚᒋᔭᐅᖁᓪᓗᒍ. 

ᐃᓱᒪᔅᓴᖅᓯᐅᑦᑎᐊᕆᐊᖃᕐᒪᑕ ᑖᒃᑯᐊ ᓴᓪᓕᖅ 

ᐃᓕᓐᓂᐊᕐᕕᑦᑖᕆᐊᖃᖅᑐᑐᖃᐅᓕᕋᓗᐊᕐᒪᑦ 

ᐊᑯᓂᑲᓪᓚᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᔪᐊᓇᓯ.  
 

ᐊᖓᔪᖅᑳᖅ ᑕᐃᕕᑦ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᐄ, ᑕᒪᒃᑯᐊ ᐊᔾᔨᒌᓐᖏᑦᑐᐃᑦ 

ᐃᓕᓐᓂᐊᕐᕖᑦ ᓴᓇᔭᐅᒋᐊᖃᕐᓂᖏᑦ ᒪᓪᓗᓕᒋᑦ ᑖᓐᓇ 

ᖃᐅᔨᒪᒐᑦᑎᒍ ᓴᒃᑯ ᐱᔭᕆᐊᖃᕐᓂᖅᐹᖑᖃᑕᐅᓂᖓᓂ 

ᑕᐃᒪ ᐸᕐᓇᐸᓪᓕᐊᒐᓱᐊᖅᓯᒪᕗᒍᐃᓛᒃ ᐊᒻᒪᑦᑕᐅᖅ 

ᑖᓐᓇ ᐃᓱᒪᔅᓴᖅᓯᐅᕋᓱᐊᖅᓯᒪᔪᒍᑦ ᐃᒻᒪᖃ 

ᐃᓚᒋᐊᖅᑕᐅᓂᐊᕐᒪᖔᑦ ᐅᕝᕙᓘᓐᓃᑦ 

ᓴᓇᔭᐅᓕᖅᑭᑐᐃᓐᓇᕐᓗᓂ ᓴᓇᔭᐅᒋᐊᖅᑕᐅᓗᓂ 

ᐅᕝᕙᓘᓐᓃᑦ ᐃᓕᓐᓂᐊᕐᕕᓂ ᐃᓛᒃᑰᖓᔪᑦ 

ᐃᓕᓐᓂᐊᕐᕕᕋᓛᓂᑦ ᑕᒪᒃᑯᓇᓐᖓᑦ ᐃᓚᒋᐊᕈᑎᓂᒃ 

ᐃᓕᓐᓂᐊᕐᕕᐅᖃᓯᐅᑎᒐᔭᖅᑐᓂᖅᑲᐃ. ᐃᒪᒃ ᐅᖃᕈᒃᑯ 

ᑖᒃᑯᐊ ᐊᔾᔨᒌᓐᖏᑦᑐᓂᒃ 

ᐃᓱᒪᑦᓴᖅᓯᐅᖅᐸᓪᓕᐊᒍᑎᒋᓯᒪᔭᕗᑦ ᐸᕐᓇᐅᑎᓂ 

ᑕᕝᕙᓂ ᐊᐅᔭᖅ ᐅᐱᕐᖓᑦᓵᒥ ᐊᐅᔭᐅᓐᖏᑉᐸᑦ 

ᓇᓗᓇᕈᓐᓃᕈᒪᖅᑐᑦᓴᐅᕗᖅ 

ᖃᓄᐃᓕᖓᓪᓚᑦᑖᕋᔭᕐᒪᖔᖅ ᐸᕐᓇᐅᑎᓂ. ᖁᔭᓐᓇᒦᒃ, 

ᐃᑦᓯᕙᐅᑖᖅ.  
 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᓇᑦᓯᖅ.  
 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᐃᓛᒃ 

ᐸᕐᓇᒍᑕᐅᕙᓗᓐᓂᐊᕐᒪᑦ ᓴᓇᔭᐅᑐᐃᓐᓇᖅ ᐃᓛᒃ, 

ᓄᑖᓐᖑᖅᑎᖅᑕᐅᑐᐃᓐᓇᕐᓗᓂᓘᓐᓃᑦ ᐅᕝᕙᓘᓐᓃᑦ 

ᐊᓯᐊᓂᑦᑎᐊᒻᒪᕆᒃ ᐃᓕᓐᓂᐊᕐᕕᑦᑖᕐᓂᖅ ᓄᑖᕐᒥᒃ  

ᐃᓱᒪᒃᓴᖅᓯᐅᕈᑕᐅᒻᒪᑦ ᖁᔭᓐᓇᒦᒃ.  
 

ᑕᐃᒪ ᒥᓂᔅᑕᖃᐃ ᐊᐱᕆᔪᓐᓇᖅᐸᒋᑦ ᑖᒃᑯᐊ 

ᐃᓕᓐᓂᐊᖅᑐᓕᕆᔨᒃᑯᓪᓗ ᕼᐋᒻᓚᒃᑯᕗᓪᓗ 

ᐱᓕᕆᖃᑎᒋᑦᓯᐊᕐᓂᐊᕋᓗᐊᖅᐱᓯᐅᒃ ᑕᒪᑦᓱᒥᖓ 

ᐸᕐᓇᒍᑕᐅᔪᒥᒃ ᑐᓴᐅᒪᑎᑦᑎᐊᕐᓗᒋᑦ ᐆᒥᖓ 

ᐃᓱᒪᑦᓴᖅᓯᐅᕈᑎᖃᕋᑦᑕ ᖃᓄᕐᓕ ᐃᓱᒪᕕᓯ 

ᐃᒪᓐᓇᐃᓕᐅᕐᓂᐊᕋᑦᑕ ᓚᑐᐃᓐᓇᖏᓪᓗᓯ ᐅᓇ 

ᐃᒪᓐᓇᐃᓂᐊᖅᑑᓚᑐᐃᓐᓇᖏᓪᓗᓯ ᑖᒃᑯᐊ 

ᕼᐋᒻᒪᓚᒃᑯᕗᓪᓗ ᐃᓕᓐᓂᐊᖅᑐᓕᕆᔨᒃᑯᕗᓪᓗ 

ᓴᓪᓕᒥ 

ᐃᓱᒪᒃᓴᖅᓯᐅᖃᑎᒋᑦᑎᐊᖅᑕᐅᖁᒐᓗᐊᖅᐸᕗᑦ 

ᓴᓪᓕᕐᒥᐅᑕᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᖁᔭᓐᓇᒦᒃ ᐊᐱᖅᑯᑎᖓᓄᑦ. ᑖᓐᓇ 

ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ ᐱᒋᐊᕐᕕᒋᓲᕆ 

ᐃᓛᒃ ᐱᓕᕆᖃᑎᒋᓗᐊᖅᑕᕆᖃᑦᑕᕋᑦᑎᒍ ᓄᑖᒥᒃ 

ᓴᓇᔭᐅᔪᖃᕆᐊᖃᖅᐸᓘᓐᓃᑦ ᑕᐃᒃᑯᐊ 

ᓯᕗᓪᓕᖅᐸᐅᖃᑦᑕᖅᑎᖃᑦᑕᖅᑕᕗᑦ. ᑕᐃᒃᑯᐊᓕ 

ᕼᐋᒻᒪᓚᒃᑯᑦ ᓄᓇᓕᓐᓂ ᐃᓚᐅᖃᑕᐅᖃᑦᑕᕐᒥᔪᑦ. 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ.  (ᑐᓵᔨᑎᒍᑦ) 

ᐊᑎᖁᑎᒃᑲ ᒪᓕᒡᓗᒋᑦ, ᒥᔅ ᑕᐅᑐᓐᖏ.  

 

ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ 

ᐊᐱᖅᑯᑎᒋᒍᒪᔭᕋ ᓯᕗᓪᓕᖅᐹᖅ. ᓇᓕᒃᑦ ᓄᓇᓖᑦ 

ᒫᓐᓇ ᐅᑉᓗᒥ ᕙᓯᓂᒃ ᑳᓐᑐᕌᒃᑦ-ᓄᑦ  

ᓇᖕᒥᓂᖁᑎᖃᖅᑐᓄᑦ ᐱᔨᑦᑎᖅᑕᐅᕙᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐃᑦᓯᕙᐅᑖᖅ 

ᐅᑕᖅᑭᓚᐅᑲᕈᓐᓇᖅᐸᑦ ᑐᑭᓯᑎᒋᐊᕈᓐᓇᕋᔭᖅᑕᕋ 

ᓇᓪᓕᐊᒃ ᑳᓐᑐᕌᓄᖓᒻᒪᖔᑦ.  

ᐃᓛᖃᐃ ᕿᑭᖅᑖᓗᒻᒥ ᐱᒋᐊᕈᒪ ᐅᑯᐊ 

ᐃᓕᓐᓂᐊᖅᑐᓕᕆᔨᒃᑯᑎᒎᖓᔪᑦ ᑳᓐᑐᕌᒃᑦ ᑭᓐᖓᕐᓂ, 

ᓴᓂᕋᔭᒻᒥ, ᑭᒻᒥᕈᒻᒥ ᕿᑭᖅᑕᕐᔪᐊᕐᒥᓗ. ᑕᐃᒃᑯᐊ 

ᐊᓯᖏᑦ ᐊᓯᐊᒎᖓᔪᑦ ᑳᓐᑐᕌᓂ.  

 

ᐊᓱᐃᓪᓛᒃ ᑭᕙᓪᓕᕐᒨᕈᒪ ᐃᓕᓐᓂᐊᖅᑐᓕᕆᔩᑦ 

ᑲᑎᒪᔨᖏᑦᑎᒍᑦ ᑳᓐᑐᕌᒃᑦ-ᓯᒪᔪᑦ ᐅᑯᐊ. 

ᐃᒡᓗᓕᒑᕐᔪᒃ, ᓴᓪᓕᖅ, ᓇᐅᔮᑦ ᐊᒻᒪᓗ ᑎᑭᕋᕐᔪᐊᖅ. 

ᐊᓯᖏᑦ ᑕᐃᒃᑯᐊ ᓄᓇᓖᑦ ᐊᕐᕕᐊᑦ, ᖃᒪᓂᑦᑐᐊᖅ, 

ᑲᖏᖅᖠᓂᖅ 

ᐃᓕᓐᓂᐊᖅᑐᓕᕆᔨᒃᑯᖏᑦᑎᒎᖓᓐᖏᑦᑐᑦ. 

 

ᐊᒻᒪᓗ ᕿᑎᕐᒥᐅᓂ ᑕᒪᐃᓐᓂ ᐃᓕᓐᓂᐊᖅᑐᓕᕆᔩᑦ 

ᑲᑎᒪᔨᖏᑦᑎᒍᑦ ᑳᓐᑐᕌᒃᑦ-ᓯᒪᔪᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᑕᐅᑐᓐᖏ.  

 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓇ 

ᐱᖃᑎᐊ ᐄᑯᓗᒃ ᖃᑉᓗᓇᐅᔭᕐᓂᐊᕋᒪ. (ᑐᓵᔨᑎᒍᑦ) 

ᖃᕋᓴᐅᔭᓕᕆᓂᕐᒧᑦ ᐋᖅᑭᑎᖅᓯᒪᔪᐃᑦ 

ᖃᕋᓴᐅᔭᖃᕐᓂᖅ ᐊᒻᒪ ᐃᑭᐊᖅᓯᕕᓐᓂ 

ᑲᓱᖃᑕᐅᒍᓐᓇᕐᓂᖅ ᐱᒻᒪᕆᐊᓘᓕᖅᓯᒪᒻᒪᑦ 

ᐃᖅᑲᓇᐃᔭᕐᕕᓐᓂ ᐃᓕᓐᓂᐊᕐᕕᓐᓂᓗ. 

ᐊᐱᕆᕗᖓᓕ ᖃᓄᑎᒋ ᓄᓇᕗᑦ ᐃᓕᓐᓂᐊᕈᑎᖏᑦ 

ᐊᒻᒪ ᐃᓕᓐᓂᐊᕈᑎᓕᐊᖑᖃᑦᑕᖅᑐᐃᑦ 

ᑐᕚᖃᖅᐸᑉᐸᑦ ᖃᕋᓴᐅᔭᕐᓂᒃ. ᖃᕋᓴᐅᔭᕐᓂᒃ 

ᐊᑐᕆᐊᖃᖅᐸᑉᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᑦᑕᐅᖅ. 

ᑖᓐᓇᓕ ᐊᐅᓚᑦᑎᓂᕐᒥᒃ ᐋᖅᑭᐅᒪᓂᕐᒥᓪᓗ 

ᐊᐱᖅᑯᑕᐅᓗᐊᕐᖓᑦ. ᒥᔅ ᑕᐅᑐᓐᖐ.  

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᐊᑦᑎᐊᕈ ᐅᑎᕐᕕᒋᓂᐊᖅᐸᕋ.  

 

ᑕᒪᒃᑯᐊ ᓱᕋᓚᐅᓐᖏᓐᓂᖏᓐᓂ 

ᓴᓇᒋᐊᖅᑕᐅᖃᑦᑕᖅᑐᐃᑦ 5-ᒥᓕᐊᑖᓚᓂᒃ 

ᓴᓇᒋᐊᕈᑎᔅᓴᓂᒃ 2017-2018-ᒧᑦ 

ᓴᓂᕐᕙᐃᓯᒪᔪᖃᓚᐅᕐᖓᑦ. ᖃᓄᖅ ᐱᓕᕆᕕᓯ 

ᐋᖅᑮᓲᖑᕙᑦ ᓯᕗᓪᓕᐅᑎᑕᐅᓂᐊᖅᑐᓂᒃ 

ᓴᓇᔭᐅᒋᐊᕆᐊᖃᕐᓃᑦ ᑮᓇᐅᔭᖏᓐᓂᒃ. ᖃᓄᖅ 

ᐋᖅᑭᑦᑎᕆᓲᖑᕙᑦ?  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐃᑦᓯᕙᐅᑖᖅ, 

ᑕᒪᒃᑯᐊ ᐊᑑᑎᖃᕈᓐᓇᕐᓂᖏᑕ ᐊᑯᓂᐅᓂᖏᓐᓃᑦᑐᑦ 

ᐅᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᓲᕐᓗ 

ᑐᐊᕕᕐᓇᑦᑐᖃᓪᓚᕆᐊᓗᑦᑐᖃᓕᖅᐸᑦ 

ᐋᖅᑭᒋᐊᕆᐊᖃᓪᓚᑦᑖᖅᑐᓂᒃ ᑖᒃᑯᐊ 

ᕿᒥᕐᕈᔭᐅᖅᑲᓲᑦ ᓲᕐᓗᒃ ᐃᓕᓐᓂᐊᕐᕕᐅᑉ ᐃᓗᐊᓂ 

ᑕᒪᒃᑯᐊ ᓱᓪᓗᒋᑉᐸᒋᑦ ᐅᕝᕙᓘᓐᓃᑦ ᐅᖅᑰᓴᐅᑎᖏᑦ 

ᑕᒪᒃᑯᐊ ᐊᓂᖅᑎᕆᐅᑎᑦ ᑕᒪᒃᑯᐊᓕᒫᑦ  

ᐃᓕᓐᓂᐊᕐᕕᒃ ᐊᐅᓚᒍᓐᓇᖁᓪᓗᒍ ᓇᓕᐊᑐᐃᓐᓇᖅ 

ᓱᕋᒃᐸᑦ ᑐᐊᕕᕐᓇᖅᓯᓲᖑᒻᒪᑕ ᑕᒪᒃᑯᐊ 

ᐃᓱᒪᒋᔭᐅᖅᑲᓲᑦ. ᓲᕐᓗᒃ ᐃᓛᒃ ᑐᐊᕕᕐᓇᖅᑐᒥᖃᐃ 

ᓴᓇᔭᐅᒋᐊᓖᑦ. ᑐᐊᕕᕐᓇᖅᑐᑦ 

ᓯᕗᓪᓕᐅᑎᖃᑦᑕᕋᑦᑎᒍᑦ.ᒃ 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᑕᐅᑐᓐᖏ.  

 

ᑕᐅᑐᓐᖏ (ᑐᓵᔨᑎᒍᑦ): ᑕᐃᒪ ᐃᓛᓂᒃᑯᑦ ᐃᓕᓴᕖᑦ 

ᐱᕐᕈᓗᐊᕿᓲᖑᒻᒪᑖ ᑲᖏᖅᓯᓂᕐᒥ ᑕᐃᒪ 

ᐃᒐᓛᓕᒪᑦᑎᐊᖁᖏᑦ ᓯᖁᒻᒫᔭᐅᓚᐅᖅᓯᒪᒻᒥᒪᑕ 

ᐊᒻᒪ ᐅᖅᓱᐊᓗᐃᑦ ᑯᕕᖃᑦᑕᖅᑐᑎᒃ ᓄᓇᓖᑦ ᒫᓐᓇ 

ᓇᓕᐊᑐᐃᓐᓇᖅ ᐃᓕᓴᕕᖏᑦ 

ᓴᓇᒋᐊᖅᑕᐅᒋᐊᖃᓪᓚᕆᑦᑐᐊᓘᓂᖃᖅᑳᑦ ᐊᒻᒪ 

ᐃᓕᓐᓂᐊᖅᑕᐅᔭᕆᐊᓕᓐᓂᒃ ᐊᒃᑐᐃᓯᒪᓕᕐᓗᓂ?  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ. ᐄ, 

ᑕᒪᒃᑯᐊ ᑐᓴᕋᑖᖅᑲᕗᑦ ᒥᔅᑕ ᓇᑦᓯᕐᒥᒃ. ᐃᓚᖏᑦ 

ᑕᒪᒃᑯᐊ ᓲᕐᓗᒃ ᐃᒐᓛᑦ ᐋᖅᑭᒋᐊᕆᐊᖃᖅᑐᖃᖅᐸᑦ 

ᐊᑦᑐᐃᓂᖃᕈᓐᓇᓲᖑᒻᒪᑦ ᐃᓕᓐᓂᐊᖅᑕᐅᔭᕆᐊᓕᒻᒧᑦ 

ᐅᓇ ᐅᖃᐅᓯᕆᒍᒪᒋᕙᕋ ᐱᑐᖃᐅᓗᐊᓕᖅᐸᑦᑕᐅᖅ 

ᐊᑐᖅᑕᐅᖃᑦᑕᕐᓂᖏᑕ ᐊᑯᓂᐅᓂᖏᑦ 

ᐋᖅᑭᒋᐊᕆᐊᓕᒃ ᐃᓕᓐᓂᐊᕐᕕᐅᑉ ᐃᓗᐊᓂ. 

ᐱᑐᖃᐅᓗᐊᓕᕐᓂᖅᐸᑦ ᐅᕝᕙᓘᓐᓃᑦ ᐃᓕᓐᓂᐊᕐᕕᒃ 

ᓲᕐᓗ ᐅᑯᐊᖅᑕᐅᔭᕆᐊᖃᖅᑎᑦᓯᒍᓐᓇᓲᖑᒻᒪᑦ. ᑖᓐᓇ 

ᐃᑉᐱᒋᒋᐊᕋᓱᐊᖅᓱᑎᒍ 

ᐋᖅᑭᒋᐊᑦᓴᐅᑎᒋᒐᓱᐊᕈᓐᓇᓲᕗᑦ ᐅᒃᑯᐊᕐᓂᐊᖏᒻᒪᑦ. 

ᑖᓐᓇ ᓯᕗᓪᓕᐅᑎᒐᓱᐊᖃᑦᑕᖅᑕᕗᑦᑕᐅᖅ ᑖᓐᓇ 

ᐃᓱᒪᒋᑦᓱᒋᑦ ᐃᓕᓐᓂᐊᕆᐊᓖᑦ. ᑐᑭᓯᓇᕐᓂᖅᐸᑦ 

ᑖᓐᓇ ᖁᔭᓐᓇᒦᒃ, ᐃᑦᓯᕙᐅᑖᖅ.   

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᑕᐅᑐᓐᖏ.  

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓱᕋᑦᑎᕆᖃᑦᑕᕐᓂᕐᒪᓐᓇ 

ᐊᑲᐅᓐᖏᓕᐅᕈᑎᕈᖅᐸᓪᓕᐊᑐᐃᓐᓇᕐᖓᑦ ᓄᓇᓕᓐᓂ 

ᓄᓇᕘᒥ, ᐃᓕᓴᕖᓪᓗ 

ᓱᕋᑦᑎᖅᑕᐅᔾᔮᔪᐊᓘᓲᖑᓪᓗᑎᒃ. ᖃᑦᑎᑦ ᐃᓕᓴᕖᑦ 

ᐅᐊᑦᑎᔾᔪᑎᓂᒃ ᐊᔾᔨᓕᐅᕈᑎᖃᖅᑲᑦ ᐊᒻᒪᓗ 

ᐃᓕᓐᓂᐊᖅᑐᓕᕆᔨᒃᑯᑦ ᐸᕐᓇᐅᑎᖃᖅᑳᑦ  

ᐅᐊᑦᑎᔾᔪᑎᐅᒍᓐᓇᖅᑐᓂᒃ ᐋᖅᑭᑦᑎᕆᓛᕐᓗᑎᒃ 

ᐃᓕᓐᓂᐊᕐᕕᓕᒪᓂ 42-ᓂᑦ ᓄᓇᕗᒻᒥ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑕᒪᓐᓇ ᐃᓕᓐᓂᐊᕐᕕᑦᑎᓐᓂ 

ᓱᕋᑦᑎᕆᓂᖅ ᐅᕝᕙᓘᓐᓃᑦ ᐃᒐᓚᐃᔭᐃᓂᖅ 

ᑭᓱᑐᐃᓐᓇᖅ ᐃᓕᓐᓂᐊᕐᕕᐅᑉ ᐃᓚᖓᓂᒃ 

ᓱᕋᑦᑎᕆᖃᑦᑕᖁᔨᓐᖏᑦᑐᒍᑦ ᑕᒪᓐᓇ ᐱᐅᓐᖏᒻᒪᑦ 

ᓄᓇᓕᐅᑉ ᖃᓄᐃᓐᖏᑦᓯᐊᕋᓱᐊᕐᓂᖓᓄᑦ 

ᑭᓯᐊᓂᑦᑕᐅᖅ ᑕᐃᒪᐃᑦᑐᖃᑐᐊᕌᖓᑦ ᕿᓚᒥ 

ᐋᖅᑭᒋᐊᑦᓴᐅᑎᒋᒐᓱᐊᕈᒪᖃᑦᑕᖅᑕᕗᑦ 

ᐱᕕᖃᑐᐊᕋᐃᒐᑦᑕ ᑭᓯᐊᓂᑦᑕᐅᖅ ᑕᒪᒃᑯᐊ 

ᑕᒪᐃᓐᓂ ᐃᓕᓐᓂᐊᕐᕕᓕᒪᑦ ᐊᔾᔨᓕᐅᕈᑎᓂᒃ 

ᐅᐊᑦᓯᒍᑎᓂᒃ  ᐱᑕᖃᖅᑐᐃᓐᓇᐅᔫᒐᓗᐊᑦ ᐃᓚᖏᑦ 

ᓄᑖᕈᖅᑎᖃᑦᑕᕆᐊᖃᕐᒥᒐᑦᑎᒍ 

ᐊᕐᕌᒍᑕᒪᖑᔾᔭᖏᑦᑐᖅ ᑭᓯᐊᓂ ᐊᒥᓲᒻᒪᑕᐃᓛᒃ 

ᐃᓕᓐᓂᐊᕐᕖᑦ 44-ᖑᒻᒪᑕ. ᐃᓚᖏᑦ 

ᐱᑐᖃᐅᓗᐊᓕᕋᖔᑕ ᓄᑖᓕᖅᓱᕋᓱᐊᖃᑦᑕᕐᒥᔭᕗᑦ. 

ᐄ ᑕᐃᒪᓐᓇ ᐸᕐᓇᐅᑎᖃᕋᓱᐊᖃᑦᑕᕐᒥᔪᒍᑦ 

ᑕᒪᑦᓱᒥᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᑕᐅᑐᓐᖏ. 

 

ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. 

ᑭᖑᓪᓕᖅᐹᕐᒥ ᐅᓇ ᐊᐱᖅᑯᑎᒋᔪᒪᔭᕋ, ᓇᒡᓕᐊᑦ 

ᓄᓇᓖᑦ ᒫᓐᓇ ᐃᓕᓯᐅᓯᓄᑦ ᐊᑦᑐᖅᓴᓗᐊᖅᐸᑦ 

ᐃᒡᓗᕐᔪᐊᖅ ᐱᔾᔪᑎᒋᓪᓗᒍ, ᑕᒪᕐᒥᓗᑦᑖᑦ ᓄᓇᓖᑦ, 

ᐅᕝᕙᓗ ᐅᕝᕙ ᓇᓕᐊᑦ, ᑲᖏᖅᖠᓂᖅ 

ᐊᖏᓂᖅᓴᐅᒻᒪᑦ ᐃᒡᓗᓕᒑᕐᔪᖕᒥᑦ 

ᐃᒡᓗᑭᓐᓂᖅᓴᐅᓪᓗᓂᓗ? ᑖᓐᓇ ᐊᐱᖅᑯᑎᒋᔭᕋ 

ᓇᓗᓇᐃᖅᓯᒪᕚ ᓇᓪᓕᐊᑦ ᓄᓇᓖᑦ 



ᕿᑎᖅᑰ, ᒫᑦᓯ 8, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒡᓗᕐᔪᐊᓄᑦ ᐊᒥᒐᓗᐊᖅᐸᑦ ᐃᓕᓯᐅᓯᓄᑦ? ᐊᒻᒪᓗ 

ᐃᓱᓕᖅᐳᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᑐᑭᓯᑦᑎᐊᕈᒃᑯ, 

ᐃᖅᑲᓇᐃᔭᖅᑏᑦ, ᐃᓕᓴᐃᔩᑦ ᐃᓪᓗᖁᑎᖏᓐᓂᑦ 

ᓇᓪᓕᐊᒃ ᐱᖃᓐᖏᓗᐊᕐᒪᖔᑕ 

ᐅᖃᕈᓐᓇᒻᒪᕆᓐᖏᑦᑐᖓ ᓇᓪᓕᐊᖑᒐᔭᕐᒪᖔᑦ. 

ᑭᓯᐊᓂ ᐅᖃᕈᓐᓇᖅᓱᖓ ᐃᓪᓗᓕᕆᔨᕐᔪᐊᒃᑯᑦ  

ᐱᓕᕆᖃᑎᒋᖃᑦᑕᕋᑦᑎᒍ ᑕᒪᒃᑯᐊ ᐃᓕᓴᐃᔩᑦ 

ᓇᓕᐊᓐᓂᑦ ᓄᓇᓕᖕᓂᑦ ᐱᔭᕆᐊᖃᖅᑐᖃᖅᐸᑦ. 

ᐃᓚᖏᑦ, ᖃᐅᔨᒪᒐᑦᑕ ᑕᕝᕙᓂ ᓄᓇᓕᐅᑉ ᐃᓗᐊᓂ 

ᐃᓕᓴᐃᔩᑦ ᐃᖅᑲᓇᐃᔭᖃᑎᒌᒃᑲᓗᐊᕋᒥᒃ 

ᐃᓪᓗᒥᐅᖃᑎᒌᓕᖃᑦᑕᕐᒪᑕ. ᓇᓪᓕᐊᓐᓂᑦ 

ᐅᖃᓪᓚᑦᑖᕈᓐᓇᖏᑦᑐᖓ ᑕᐃᒪᐃᑦᑐᖃᕐᒪᖔᑦ, 

ᑭᓯᐊᓂ ᐃᓱᒫᓗᓇᖅᑐᖅ ᓄᓇᓕᓕᒫᓄᑦ. ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᑎᑎᖅᓯᒪᔪᑦ ᐊᑎᖏᑦ 

ᒪᓕᒃᖢᒋᑦ, ᒥᔅᑐ ᕿᓐᖑᖅ.  

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᐅᓇ 

ᐊᐱᖅᑯᑎᒋᔪᒪᔭᕋ ᐱᒋᐊᕈᑖᓂᑦ ᒪᑉᐱᒐᖃᖅᑐᖅ 

ᐱᖓᔪᒋᔭᐅᔪᒥᑦ. ᑖᒃᑯᐊ ᑰᒐᕐᔪᒃ ᐃᓕᓐᓂᐊᕐᕕᒃᓵᑕ 

ᐊᓯᓐᖑᖅᑕᐅᒋᐊᖃᕐᓂᕋᒃᕼᐋᓂᒃ. ᑮᓇᐅᔭᕐᖑᓇ $21-

ᒥᓕᐊᓐ 950-ᑕᐅᓴᖑᒻᒪᑦ, ᑖᓐᓇ ᑐᑭᓯᔪᒪᑉᓗᒍ 

ᐊᐱᖅᑯᑎᒋᔭᕋ. ᐃᓪᓗᒧᐃᓐᓇᖅ ᑖᓐᓇ 

ᐊᑐᕐᓂᐊᖅᑑᖅ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᐄ, ᑖᓐᓇ ᐊᕐᕌᒍᒧᑦ, ᐊᕐᕌᒍ 2018-

19-ᒧᑦ ᐸᕐᓇᑦᑕᕗᑦ ᑖᓐᓇ ᑮᓇᐅᔭᖅ 

ᐊᑐᕋᔭᕐᓂᖏᓐᓄᑦ ᐊᒻᒪᓗ ᐋᒡᒋᓯ 2019-ᒥ 

ᐱᔭᕇᕐᕕᑦᓴᖃᕋᔭᕐᒪᑦ ᓱᓕ. ᐄ, ᑖᓐᓇ ᐊᑕᐅᓯᕐᒧᑦ 

ᐊᕐᕌᒍᒨᖓᔪᖅ. ᑐᑭᓯᓇᕐᓂᖅᐸᑦ. ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᕿᓐᖑᖅ.  

 

ᕿᓐᖑᖅ: ᖁᔭᓐᓇᒦᒃ, ᐃᒃᕼᐃᕙᐅᑕᓖᒃ. 

ᒪᐅᓐᖓᐅᓗᖓ, ᐅᑭᐅᓄᑦ ᑕᓪᓕᒪᓄᑦ 

ᐸᕐᓇᒍᑕᐅᕕᔅᓴᒧᑦ ᒪᑉᐱᒐᕐᔪᐊᕐᒥ ᕿᒥᕐᕈᐊᕐᔪᐊᕐᒥ 

ᐅᕙᓂ ᑎᑎᖅᕼᐃᒪᒻᒪᑦ. ᐃᒃᓯᕙᐅᑕᓖᒃ, 

ᕼᐃᕗᒧᐊᖅᐸᓪᓛᖅᕼᐃᒪᒍᒪ ᐅᖃᐅᑎᓂᐊᖅᐸᕐᒪ. 

ᐅᑯᐊ ᖃᑉᓗᓈᑑᖅᓯᒪᔪᑦ ᐅᖃᓕᒫᒻᓂᐊᕋᑉᑭᑦ ᑰᒑᕐᔫᑉ 

ᕼᐊᓇᐅᒐᐅᑉ ᒥᒃᓵᓄᑦ ᐃᓕᓐᓂᐊᕐᕕᒃᓵᓄᑦ; ᓇᑕᖅ 

ᐃᓗᐊᓂ.  

 

(ᑐᓵᔨᑎᒍᑦ) ᑖᓐᓇᒎᖅ ᓄᑖᖅ ᐃᓕᓴᕕᒃ 400-ᒦᑕᓂᒃ  

ᑕᑭᓂᖃᕐᓂᐊᕐᖓᑦ, (ᑐᓵᔨᑎᒎᕈᓐᓃᖅᑐᖅ) 

ᑕᒻᒪᓐᖏᒃᑯᒪ, (ᑐᓵᔨᑎᒍᑦ) ᐊᒻᒪᓗ 450-ᓂᒃ 

ᐃᓕᓐᓂᐊᖅᑎᖃᕈᓐᓇᕐᓂᐊᖅᑐᓂ 21-ᓂᒃ 

ᐃᓪᓗᕈᓯᖃᕐᓗᓂ. ᐊᒻᒪᓗ ᐊᑕᐅᓯᖅ 

ᒥᑭᔫᑕᐅᓂᖅᐹᓄᑦ, 13-ᓗ ᐃᓪᓗᕈᓯᑐᐃᓐᓇᐃᑦ 

ᐃᓕᓐᓂᐊᕐᕖᑦ, ᐊᑕᐅᓯᖅ ᐊᖏᕐᕋᒥ ᐱᓕᕆᐊᖑᓲᓄᑦ 

ᐃᓕᓴᕕᒃ ᐊᒻᒪᓗ ᐊᑕᐅᓯᖅ ᓴᓇᒋᐅᖅᓴᕕᒃ, 

ᐊᑕᐅᓯᖅ ᖃᐅᔨᓴᕐᓂᓕᕆᓂᕐᒧᑦ, ᒪᕐᕉᒃ 

ᐊᔾᔨᒌᓐᖏᑦᑐᓄᑦ ᑭᓱᑐᐃᓐᓇᕐᓄᑦ ᐊᑐᕋᔅᓵᒃ, 

ᑖᒃᑯᐊᓗ ᐊᕙᓗᓐᖑᐊᒧᑦ ᐊᕕᑦᑕᐅᒍᓐᓇᕆᓪᓗᑎᒃ 

ᒪᕐᕈᕈᖅᑎᑕᐅᓗᓂ, ᐊᑕᐅᓯᖅ ᐃᓕᓐᓂᐊᖅᑎᓄᑦ 

ᐃᑲᔪᖅᓯᖅᑕᐅᓂᖏᓐᓄᑦ, ᐊᑕᐅᓯᕐᓗ 

ᐃᑲᔪᖅᑕᐅᕕᒻᒧᑦ, ᐃᑲᔪᖅᑕᐅᒃᑲᓐᓂᕆᐊᓕᓐᓄᑦ 

ᐃᑲᔪᕐᕕᒃ ᐊᒻᒪᓗ ᐊᑕᐅᓯᖅ ᐸᐃᕆᕕᒃ, 

ᐊᑕᐅᓯᒃᑲᓂᕐᓗ ᐃᓪlᕈᓯᖅ ᓴᓇᕕᐅᕈᓘᔭᕐᓗᓂ ᐊᒻᒪᓗ 

ᐊᑕᐅᓯᖅ ᐱᒃᑯᕕᐅᓗᓂ.  

 

(ᑐᓵᔨᑎᒎᕈᓐᓃᖅᑐᖅ) ᖁᕕᐊᕼᐅᑦᑐᖓ 

ᑎᑎᕋᖅᓯᒪᒻᒪᑕ, ᑭᕼᐃᐊᓂ ᐆᒥᖓ 

ᐊᐱᖅᑯᓯᖃᕈᒪᓪᓗᖓᐅᖃᓕᒫᒐᖃᕐᕕᒻᒥ 

ᐱᔪᒪᓐᓇᕐᒪᑦ, ᐅᖃᓕᒫᖅᑐᓂ ᐃᓕᑉᐸᓪᓕᐊᓐᓇᕐᒪᑦ 

ᐅᖃᐅᓯᕐᒥᑦ. ᑖᒃᑯᐊ ᐃᓕᓐᓂᐊᕐᓂᐊᓪᓗᐊᖅᑐᐃᑦ 

ᐅᖃᓕᒫᒐᖃᕐᕕᒻᒥ ᐱᒻᒪᑕ. ᐅᕙᓂ 

ᑕᐅᑐᓐᓇᖅᑐᖃᓐᖏᒻᒪᑦ. ᐊᐱᖅᑯᑎᒋᕙᕋ ᖃᓄᖅ 

ᕿᕗᓂᒃᕼᐊᒥ ᐃᕼᐅᒪᒋᔭᐅᓂᐊᕆᐊᖃᖅᑲ ᑖᒻᓇ. 

ᖁᔭᓐᓇᒦᒃ, ᐃᒃᓯᕙᐅᑕᓖᒃ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) 

ᓂᕈᐊᖅᑕᐅᓯᒪᔪᖅ ᐃᓕᓐᓂᐊᕐᓂᓕᕆᔨᒃᑯᓐᓄᑦ 

ᒥᓂᔅᑕᕆᔭᐅᔪᖅ ᐃᓕᓐᓂᐊᖅᑐᓕᕆᓂᕐᒧᑦ, ᒥᓂᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐄ, ᐃᑦᑦᓯᕙᐅᑖᖅ 

ᑖᒃᑯᐊ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ 

ᐱᓕᕆᖃᑎᒋᓪᓗᑎᒍᑦ ᑖᒃᑯᓇᓐᖓᑦ 

ᓇᓗᓇᐃᖅᓯᕙᓪᓕᐊᖃᑦᑕᖅᓯᒪᒐᑦᑕ ᐊᒻᒪᑦᑕᐅᖅ 

ᐃᓱᒪᑦᓱᑕᑦᑕᐅᖅ ᑕᒪᒃᑯᐊ 

ᖃᕆᑕᐅᔭᕐᓄᖓᕙᓪᓕᐊᑐᐃᓐᓇᖃᑦᑕᖅᑎᓪᓗᑕ 

ᐅᖃᓕᒪᒐᐃᓪᓗ ᐊᔾᔨᒌᓐᖏᑦᑐᑦ ᐅᖃᓕᒪᒐᖅ ᓲᕐᓗ 

ᐅᖃᓕᒪᒐᖃᕐᕕᒃ ᐅᕙᓂ ᖃᕋᓴᐅᔭᕐᒨᕈᓐᓇᕐᒪᑦ 

ᐊᑕᐅᓯᕐᒧᑦ ᐃᓚᐃᑦ ᐊᒥᓱᕐᔪᐊᕌᓗᓐᓂᒃ 

ᐅᖃᓕᒪᒐᖃᕐᕕᐅᓕᕐᓗᓂ. ᑖᓐᓇ 

ᐃᓱᒪᒋᔭᐅᒃᑲᓐᓂᕆᐊᖃᑐᐃᓐᓇᖅᓯᒪᔪᖅ ᑭᓯᐊᓂ 

ᐃᓚᐅᖃᑕᐅᓯᒪᔪᑦ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ 

ᑕᒪᑦᓱᒨᓇ. ᖁᔭᓐᓇᒦᒃ, ᐃᑦᓯᕙᐅᑖᖅ.   

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. 

ᐃᓕᓐᓂᐊᕐᕕᑦᑖᖅᑕᐅᓇᓱᐊᓕᕋᒪ 

ᖁᔭᓗᒃᓴᐅᒐᓗᐊᖅᖢᖓ ᐊᐃᕙᓇᓱᐊᓕᔅᓴᖅᕼᐅᖓ 

ᐅᓇ ᐃᕼᐅᒪᒋᑉᓗᒍ ᐃᓄᐃᑦ ᐃᓚᖏᑦ 

ᖃᕆᑕᐅᔭᒨᕈᓐᓇᓐᖏᒻᒪᑕ. 

ᐅᖃᓕᒪᕼᐄᓐᓇᕈᓐᓇᖅᖢᑎᒃ ᐃᓚᖏᓪᓗ 

ᐅᖃᓕᒪᕈᓐᓇᖏᒃᑲᓗᐊᖅᖢᑎᒃ. ᑖᓐᓇ ᐃᕼᐅᒪᒋᓪᓗᒍ 

ᐊᐱᖅᑯᑎᒋᖦᖤᖅᐸᕋ. ᑖᓐᓇ ᐅᖃᐅᕼᐃᑐᐃᓐᓇᖅ 

ᐊᕼᐃᐊᓂᒃ ᐊᐱᖅᑯᑎᑦᓴᖃᓪᓗᐊᕌᖓᒪ. ᖁᔭᓐᓇᒦᒃ, 

ᐃᒃᕼᐃᕙᐅᑕᓖᒃ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) 

(ᑐᓵᔨᒃᑯᑦ)ᐊᑎᖁᑎᒃᑲ ᒪᓕᑦᑐᒋᑦ. 

ᐃᓕᓐᓂᐊᖅᑐᓕᕆᔨᒃᑯᑦ ᑮᓇᐅᔭᓕᕆᔨᖏᑦ, ᒥᔅᑕ 

ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑕᐅᓯᐅᓐᖏᑦᑐᒥᒃ ᐊᐱᖅᑯᑎᑦᓴᖃᖅᑐᖓ. 

ᐱᒋᐊᕈᑎᖃᕈᒪᒐᒪ ᑕᒪᒃᑯᐊ ᐃᓕᓴᕖᑦ 

ᐃᓱᒪᒋᓪᓗᒋᓂᓛᒃ ᐊᖏᓂᖅᐹᒨᔾᔮᔪᐊᓘᓐᖏᒻᒪᑖ 

ᓄᓇᓕᕋᓛᓗᓐᓂ ᐃᓪᓗᐃᓪᓗ 

ᐊᖏᓂᖅᐹᖑᓲᖑᓪᓗᑎᒃ. ᖃᐅᔨᒍᒪᓚᐅᕋᒪᐃᓚᒃ 

ᑕᒪᒃᑯᐊ ᓄᑖᑦ ᐃᓕᓴᕖᑦ ᓴᓇᔭᐅᖃᑦᑕᖅᑐᐃᑦ 

ᐊᐅᓚᒍᑎᔅᓴᖏᓐᓂᒃ ᐋᖅᑭᐅᒪᒍᑎᒃᓴᖏᓐᓂᒃ 

ᑮᓇᐅᔭᓂᒃ ᑕᐃᔭᐅᖃᑦᑕᖏᒻᒪᑖ 

ᐃᒥᓕᕆᔭᐅᒍᑎᒃᓴᖏᓐᓂᒃ ᑯᕕᑎᑕᐅᒍᑎᒃᓴᖏᓐᓂᒃ 

ᖃᐅᒪᑎᑕᐅᒍᑎᒃᓴᖏᓐᓂᒃ ᑕᒪᓐᓇ 

ᑐᑭᑖᖅᑎᑕᐅᒍᓐᓇᖅᑲ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑖᒃᑯᐊ ᓄᓇᓕᓐᓂ ᒐᕙᒪᒃᑯᑦ 

ᐱᔨᑦᓯᖅᑎᒃᑯᑦ ᑮᓇᐅᔭᖅᑐᕆᑎᖏᓐᓃᖃᑦᑕᖅᑐᑦ.  

ᖁᔭᓐᓇᒦᒃ, 

ᐃᑦᓯᕙᐅᑖᖅ.   

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓚᐃᑦᓯᑑᓐ 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪᖏᓛᒃ 

ᑭᐅᔭᐅᓂᐊᖅᑐᕆᖅᑲᐅᔪᖓ ᐃᓕᓴᕕᓐᓂ ᐃᓕᓴᕖᑦ 

ᐃᑭᒐᐃᒻᒪᑕ ᐊᓯᓂᑦᑕᐅᑎᓪᓗᒋᑦ ᑕᐃᒪᒃ  

ᓴᓇᔭᐅᓲᖑᒻᒪᑕ ᑕᐃᓐᓇᓗ ᐃᒡᓗᓕᒻᒥ 

ᐃᓕᓴᕕᓕᐊᖑᓚᐅᖅᑐᖅ ᐊᐅᓚᒍᑎᑦᓴᖏᓐᓂᒃ 

ᑮᓇᐅᔭᖃᖅᑎᑕᐅᓐᓂᖏᑦᑎᐊᕆᓪᓗᓂ 

ᑐᔅᓯᕋᐅᑕᐅᒃᑲᓐᓂᓕᕆᓪᓗᓂ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑐᑭᓯᑦᓯᐊᕈᒃᑯ ᑖᓐᓇ ᐊᐱᖅᑯᑎ 

ᓄᓇᓕᓐᓄᑦ ᒐᕙᒪᓄᓪᓗ ᐱᔨᑦᑎᕋᖅᑎᒃᑯᓐᓄᑦ 

ᑐᕌᖓᓂᖅᓴᐅᕙᓪᓚᐃᔫᒐᓗᐊᖅ, ᐃᑦᓯᕙᐅᑖᖅ. 

ᖁᔭᓐᓇᒦᒃ.    

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓚᐃᑦᓯᑑᓐ, 

ᐊᐱᖅᑯᑎᑦ ᐊᐱᕆᒃᑲᓐᓂᕉᒃ. ᐊᐱᖅᑯᑎᒋᒃᑲᓐᓂᕈᒃ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓕᓴᕕᓕᐅᕋᐃᒐᑦᓯ ᓄᑖᓂᒃ, ᑭᓱᓂ 

ᒥᑦᓴᐅᓯᓯᒪᓲᖑᕕᓯ ᖃᑦᓯᑦᑖᓚᓂᒃ ᒥᑦᓴᐅᓯᓯᒪᓲᖑᕕᓯ 

ᖃᐅᒪᑎᑕᐅᒋᐊᖃᕐᓂᖓᓄᑦ 

ᐅᖅᑰᑎᑕᐅᒋᐊᖃᕐᓂᖓᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᓱᓕ ᑕᒪᑦᓱᒪᓐᖓᑦ ᐊᐅᓚᑦᓯᒐᔭᖅᑐᑦ 

ᐊᑭᒋᔭᖓᓂᒃ ᖁᔭᓐᓇᒦᒃ, ᐃᑦᓯᕙᐅᑖᖅ.   

  

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  

ᓂᕆᐅᑉᐳᖓ ᐊᕐᕌᒎᓛᖅᑐᒥ ᑕᑕᑎᖅᓯᒪᑦᑎᐊᖅᑐᓂᒃ 

ᑐᑭᓯᒋᐊᕈᑎᖃᕐᓂᐊᕐᓂᑦᑎᓐᓂᒃ ᒪᑯᐊ ᐊᐅᓚᔾᔪᑏᑦ 

ᐋᖅᑭᐅᒪᐃᓐᓇᕈᑏᓪᓗ ᐊᑭᖏᑦ ᐃᓚᓕᐅᔾᔭᐅᓗᑎᒃ. 

 

ᑕᐃᒃᑯᐊ ᐃᓕᓐᓂᐊᕐᕖᑦ ᐊᖏᓂᖅᐹᖑᖃᑦᑕᕐᒪᑕ 

ᓄᓇᓕᖕᓂ ᐊᒻᒪᓗ ᒐᕙᒪᒃᑯᓐᓂ 

ᐊᖏᓂᖅᐹᖑᖃᑦᑕᖅᖢᑎᒃ ᓴᓇᔭᐅᔪᓂᑦ. 

ᐊᐱᕆᒃᑲᓐᓂᕐᓗᖓ. 

ᐆᒻᒪᖅᑯᑎᑐᖅᑐᕐᔪᐊᒻᒪᕆᐊᓘᔪᒃᓴᐅᕗᑦ 

ᐊᖏᔫᑎᐊᓘᒐᒥᒃ ᐊᒻᒪᓗ ᐅᖃᖅᑲᐅᒐᒪ 

ᐊᐃᑦᑖᕈᓱᖅᑲᐅᔪᖓ ᒪᑯᓂᖓ ᐅᖅᓱᖅᑐᓐᖏᑦᑐᓂᑦ 

ᐆᒻᒪᖅᑯᑎᓂᒃ ᐊᑐᖅᑐᓂᑦ  

ᓴᓇᕙᓪᓕᐊᖏᒻᒪᖔᖏᓐᓂᒃ ᐊᒻᒪᓗ 

ᑐᐊᕕᕐᓇᖅᑐᖃᓕᖅᑎᓪᓗᒋᑦ ᑕᐃᒃᑯᐊ 

ᕿᒫᕐᕕᐅᔪᓐᓇᖅᖢᑎᑦ ᐃᓕᓐᓂᐊᕐᕖᑦ.  

 

ᐅᖅᓱᐊᓗᒃᑐ ᐆᒪᖅᑯᑎᖃᕈᓐᓃᕈᑎᑦ 

ᐅᖅᓱᐊᓗᖃᕈᓐᓃᕈᑎᒡᓘᓐᓃᑦ ᑭᓱᒥᒃ ᐆᒻᒪᖅᑯᕐᒥᑦ 

ᐅᖅᓱᑐᓐᖏᑦᑐᒥᒃ ᐊᑐᖃᑦᑕᓕᕋᔭᕐᒥᔪᑦ 

ᕿᒫᕕᐅᖃᑦᑕᕐᓂᖓ ᐃᓱᒪᒋᓪᓗᒍ. ᐊᒻᒪᓗ, 

ᐊᐃᑦᑖᕈᓱᒃᑐᖓ ᑕᐃᒪᐃᑦᑐᖅᑕᖃᓐᖏᒻᒪᑦ ᒪᑯᓄᖓ 

ᐊᓄᕆᒧᑦ ᐃᒥᕐᒧᑦ ᑕᒪᒃᑯᓂᖓ ᐊᑐᖅᑐᓂᒃ 

ᐆᒻᒪᖅᑯᓯᐅᕈᑎᓂᒃ ᐊᑐᕈᓐᓇᖅᑐᓂᒃ 

ᐃᓕᐅᖅᑲᐃᕕᐅᖃᑦᑕᖏᒻᒪᑕ. ᑕᒪᓐᓇᖃᐃ 

ᐃᓱᒪᔅᓴᖅᓯᐅᕈᑎᒋᔭᐅᔪᓐᓇᖅᐸ?  

 

ᑕᐃᒪᐃᓕᖅᑲᐅᑎᓪᓗᖓ ᓯᕗᒧᑦ ᓯᕗᓂᒃᓴᒧᑦ 

ᐃᓱᒪᓕᐅᖃᑦᑕᕆᐊᖃᖅᑐᒍᑦ 

ᐊᑭᑐᔪᖅᑐᕈᑎᒃᓴᓕᕆᓂᐊᖅᑎᓪᓗᑕ ᓯᕗᓂᒃᓴᒥ 

ᐊᑐᕐᓂᐊᖅᑐᓂᒃ. ᐊᒻᒪᓗ, ᐅᑯᐊ 

ᐃᖅᑲᓇᐃᔮᕆᔭᐅᓂᐊᕐᓂᖏᑦ ᐅᖃᓕᒫᖅᖢᒋᑦ ᓂᖀᑦ 

ᐃᓛᒃ, ᐅᓪᓗᕐᒥᑕᕐᕕᐅᖃᑦᑕᕋᔭᖅᑐᒥᒃ 

ᐃᒡᓗᕈᓯᓕᐅᖃᑦᑕᓐᖏᒻᒪᑕ ᓂᕿᓕᐅᕐᕕᒥᒡᓘᓐᓃᑦ, 

ᖃᓄᐃᒻᒪᑦ ᑕᐃᒪᐃᑦᑐᒥᒃ ᐱᑕᖃᖃᑦᑕᓐᖏᓚᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑦ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑕᒪᒃᑯᐊ ᓄᓇᓕᕗᑦ ᑕᐃᒫᒃ 

ᐊᐅᓚᐃᓐᓇᖃᑦᑕᖅᓯᒪᒻᒪᑕ ᐃᓕᓐᓂᐊᕐᕖᑦ ᓱᕈᓰᑦ 

ᐊᖏᕐᕋᖃᑦᑕᖅᖢᑎᒃ ᓂᕆᔭᖅᑐᖅᓱᑎᑦ. ᑕᐃᒫᒃ 

ᑕᐅᑐᑐᐃᓐᓇᖅᑕᕗᑦ ᑲᔪᓯᑐᐃᓐᓇᕋᔭᕆᐊᖓᓂᒃ  

ᑕᒪᒃᑯᓇᖓ ᓄᓇᓕᓐᓄᑦ. 

ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓱᕈᓰᓂᒃᑯᐊ ᐊᖏᕐᕋᐅᒑᖓᒥ ᐃᓚᖏᑦ 

ᓂᕿᕿᖃᑦᑕᖏᒻᒪᑕ. ᐃᒻᒪᖃ ᓯᕗᓂᒃᓴᒥᖃᐃ 

ᓂᕆᑎᖃᑦᑕᕐᓗᒋᖅᑲᐃ ᑕᒪᓐᓇ 

ᐃᓱᒪᒋᔭᕆᐊᖃᓕᖅᑕᕗᑦ. ᑖᓐᓇ ᕿᒪᓚᐅᑲᒡᓗᒍ.  

 

ᐃᒡᓗᓕᐅᑉ ᐃᓕᓐᓂᐊᕐᕕᐊᓗᐊ ᑕᐃᓐᓇ 

ᐅᖃᐅᓯᕆᔪᒪᒐᒃᑯ ᐊᒻᒪᓗ ᒪᒃᐱᖅᑐᒐᖅ 2-ᒥ 

ᐃᒡᓗᓕᐅᑉ ᐃᓕᓐᓂᐊᕐᕕᐊᓗᐊ ᓱᕈᓯᓄᑦ ᐃᓕᓴᐃᔩᑦ 

ᐃᑲᔪᖅᑎᒃᓴᖏᓐᓂᒃ ᐱᑕᖃᓐᖏᒻᒪᑦ 

ᐃᓗᓯᕐᓗᒃᑐᓄᓪᓘᓐᓃᑦ ᐅᕝᕙᓘᓐᓃᑦ 

ᐃᓕᑦᑎᕇᑦᑐᓄᑦ ᐃᑲᔪᒃᑎᖅᓴᓂᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑦ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑖᓐᓇᒎᖅ ᐃᓕᓐᓂᐊᕐᕕᒃ 

ᑎᑎᕋᐅᔭᖅᑕᐅᕙᓪᓕᐊᓚᐅᖅᓯᒪᔪᕕᓂᖅ 

ᑕᐃᒪᐃᑦᑐᓂᑦ ᐃᓕᓴᐃᔨᓂᒃ ᐃᓕᓐᓂᐊᖅᑏᑦ 

ᐃᑲᔪᖅᓱᐃᐊᔪᕆᖅᓱᐃᔨᓂᒃᐱᔨᑕᖃᓚᐅᖅᓯᒪᑎᓐᓇᑕ 

ᓱᓕ ᓴᓇᔭᐅᕙᓪᓕᐊᓚᐅᖅᓯᒪᔪᖅ. ᖁᔭᓐᓇᒦᒃ, 

ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃᒪ’ᓇᓪᓗᐊᕕᒃ. 

ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᑕᐃᒪᓐᓇ 

ᑭᐅᒐᕕᓐᖓ. ᐊᒻᒪᓗ, ᐊᓯᐊᓄᑦ ᑰᒑᕐᔪᒻᒥ 

ᐃᓕᓐᓂᐊᕐᕕᓕᐅᖅᑐᑦ ᐅᖃᓕᒫᒐᖃᕐᕕᖃᓐᖏᑦᑐᖅ 

ᑕᐃᓐᓇ ᐊᒻᒪᓗ ᐅᖃᓕᒫᒐᖃᕐᕕᒻᒪᑦ ᖃᕋᓴᐅᔭᒃᑯᑦ 

ᖃᔅᓯᓐᓂᒃ ᖃᕋᓴᐅᔭᓂᒃ 

ᐊᑐᐃᓐᓇᕈᐃᕕᐅᓯᒪᓂᐊᖅᐸᑦ 

ᐊᑐᖅᑕᐅᖃᑦᑕᓂᐊᖅᑐᓂᒃ ᐃᓕᓴᖅᑐᓄᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ.  

ᐊᖓᔪᖅᑳᖅ ᑕᐃᕕᑦ ᔪᐊᓇᓯ: 

ᐅᖃᕈᓐᓇᓐᖏᒻᒪᕆᑦᑐᖓ ᖃᑦᓯᑦ ᑕᐃᒪᐃᑦᑐᓂᒃ 

ᖃᕋᓴᐅᔭᒃᑰᕈᓐᓇᐅᑎᓂᒃ ᐱᑕᖃᕋᔭᕐᒪᖔᖅ ᑕᕝᕙᓂ 

ᐃᓕᓐᓂᐊᕐᕕᐅᒐᔭᖅᑐᒥ. ᑭᓯᐊᓂ ᑖᒃᑯᓇᖓᑦ 

ᓈᓴᐅᑎᓂᒃ ᐱᓯᒪᓕᕐᓂᕈᒪ ᑐᓂᒍᓐᓇᕋᔭᖅᑕᕋ ᒥᔅᑕ  

ᓚᐃᑦᓯᑑᓐ-ᒧᑦ ᐊᒻᒪᓗ ᑕᕝᕗᖓ ᐃᓪᓗᑎᓐᓄᑦ 

ᐊᓚᒃᑲᕐᓗᒍ. ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᓯᐊᓄᑦ ᕚᓰᑦ. ᐊᒡᔭᖅᑑᑎᑦ. ᐅᓄᖅᑐᓂᒃᑯᐊ 

ᓄᓇᓖᑦ ᕙᓯᐸᓯᖃᖅᑎᑦᑎᖃᑦᑕᕐᒪᑕ 

ᑲᓐᑐᕌᒃᑳᓐᑐᕌᒃᑦ-ᓯᓯᒪᓪᓗᑎᒃ ᐊᒻᒪᓗ 

ᑲᓐᑐᕌᒃᑳᓐᑐᕌᒃᑦ-ᑕᖃᕐᒥᔪᖅ ᓈᓴᐅᑎᓂᒃ 

ᐊᑐᖃᑦᑕᕐᒪᑕ ᐸᓯᕙᓯᑖᖅᑎᑦᑎᓂᐊᖅᑎᓪᓗᒋᑦ. 

ᑕᐃᒪᐃᑦᑐᓂᖅᑲᐃᑦ ᐱᑕᖃᖅᐸᐃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐃᑦᓯᕙᐅᑖᖅ 

ᑖᒃᑯᐊ ᐃᓕᓐᓂᐊᖅᑐᓕᕆᔩᑦ ᑲᑎᒻᒪᔨᖏᑦ 

ᐱᔪᓐᓇᐅᑎᖃᕐᒪᑕ ᑕᕝᕘᓇ ᐃᓕᓐᓂᐊᖅᑐᓕᕆᔨᐅᑉ 

ᐱᖁᔭᖓᑎᒍ ᑕᒪᑦᓱᒪᓐᖓᑦ 

ᐊᐅᓚᑦᓯᒍᓐᓇᓲᖑᓂᖏᓐᓂᒃ ᑕᐃᒪᐃᓕᖓᓚᕿᔪᖅ, 

(ᑐᓵᔨᑎᒍᑦ) ᐃᑦᓯᕙᐅᑖᖅ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ.   

  

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᕙᓰᑦ ᒥᒃᓵᓄᑦ ᓱᓕ. ᑲᓐᑐᕌᒃᑳᓐᑐᕌᒃᑦ-

ᑖᖅᑎᑦᑎᖃᑦᑕᕐᒪᑕᐃᒃᑯᐊ ᓄᓇᓖᑦ ᐊᒥᓱᑦ ᐊᒻᒪᓗ 

ᐊᔾᔨᒌᓐᖏᑦᑐᒃᓴᐅᓪᓗᑎᒃ. ᖃᑦᓯᑐᕋᔪᑉᐸᑦ ᑕᐃᒃᑯᐊ 

ᑲᓐᑐᕌᒃᓂᑳᓐᑐᕌᒃᖑᔪᑦ ᑕᒪᓂ 125,000-

ᖏᓐᓃᐸᓗᖕᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑕᒪᓐᓇ ᑖᓐᓇ ᓄᓇᓖᑦ 

ᐊᔾᔨᒌᓐᖏᑦᑑᑕᐅᖃᑦᑕᖅᑐᑦ ᐊᑭᖏᑦ ᑳᓐᑐᕌᒃᑦ-

ᑖᖃᑦᑐᖅᑐᐃᑦ ᐊᒻᒪᓗ ᑖᓐᓇ 

ᖁᕝᕙᖅᐸᓪᓕᐊᑐᐃᓐᓇᖅᓯᒪᒻᒥᔪᖅ ᐊᕐᕌᒍᓂ 

ᖄᖏᖅᓯᒪᔪᓂ ᑐᑭᓯᐅᒪᔭᑦᑎᒍᑦ. ᖁᔭᓐᓇᒦᒃ, 

ᐃᑦᓯᕙᐅᑖᖅ.   

  

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᓗ ᖁᔭᓐᓇᒦᒃ ᑭᐅᔭᐅᒐᒪ. ᑕᐃᒃᑯᐊᖃᐃ 

ᐊᔾᔨᖏᓐᓂᒃ ᐱᑎᑕᐅᔪᓐᓇᖅᐱᑖ 

ᐅᓪᓗᒥᐅᓐᖏᑦᑑᒐᓗᐊᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᐄ.  

 

ᐃᒃᓯᕙᐅᑕᖅ: ᒥᔅᑐ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᓗ ᑭᖑᓪᓕᖅᐹᖅ ᕙᓰᑦ ᒥᒃᓵᓄᑦ. ᑕᐃᒃᑯᐊᓕ 

ᓄᑕᐅᓐᖏᑦᑐᑦ ᕙᓰᑦ ᖃᓄᐃᑕᐅᖃᑦᑕᖅᐸᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐃᑦᓯᕙᐅᑖᖅ 

ᐊᐱᖅᑯᑎᒋᔭᖓᓄᓪᓗ ᓄᓇᓕᖕᓄᑦ ᒐᕙᒪᓄᓪᓗ 

ᐱᔨᑦᑎᕋᖅᑏᑦ ᑕᒪᒃᑯᓇᓐᖓᑦ ᒐᕙᒪᐅᑉ 

ᐱᖁᑎᖏᓐᓂᒃ ᓴᒃᑯᐃᓂᐊᓕᕌᖓᑦᑕ 

ᐊᐅᓚᑦᓯᖃᑦᑕᖅᑐᑦ. ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ ᑭᐅᒐᕕᓐᖓ. 

ᐊᓯᐊᓄᑦ ᓄᓪᓗᖓ ᐱᑐᖃᓐᖑᖅᐸᓪᓕᐊᔪᑦ  

ᒥᒃᓵᓐᓄᑦ. ᐅᖃᕈᒪᔪᖓ, ᐄ,’ ᖁᔭᓐᓇᒦᒃ ᒪᑯᐊ 

ᐃᓗᓕᖃᐅᑯᓘᔭᖅᑐᑦ ᓈᓴᐅᑎᑦ ᖃᐃᑕᐅᖃᑦᑕᕐᒪᑕ 

ᐊᒻᒪᓗ ᐅᑯᓇᓂ ᓈᓴᐅᑎᓕᖕᓂ ᐱᓕᕆᕝᕕᓯ 

ᐊᑭᑦᑐᕆᐊᖅᑐᓂᒃ ᐊᖏᖅᓯᓯᒪᔪᑦ ᑕᒪᒃᑯᓄᖓ 

ᓄᑕᐅᓐᖏᑉᐸᓪᓕᐊᔪᓄᑦ 2018-19 ᐊᕐᕌᒍᐊᓂ 

ᑭᓯᐊᓂ ᓇᓗᓇᐃᖅᓯᓯᒪᓐᖏᑦᑐᑦ ᑕᐅᕙᓐᖓᓕᒫᖅ 

ᑕᐃᒃᑯᐊ ᐊᑐᖅᑕᐅᖃᑦᑕᖅᑐᑦ ᐊᒻᒪᓗ 5-

ᒥᓕᐊᖑᓚᐅᖅᓯᒪᖅᑰᖅᑐᓂᒃᑯᐊ  

ᐊᕐᕌᓂ ᐊᑐᖅᑐᕕᓃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᐃᑦᑑᖅ ᐊᕐᕌᒍᑕᒪᑦ? 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᔪᐊᓇᓯ.. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᑖᓐᓇ ᑮᓇᐅᔭᖅ 

ᐊᑐᖅᑕᐃᓐᓇᕆᒍᓐᓇᓲᕗᑦ ᐊᕐᕌᒍᑕᒪᑦᓯᐊᖅ ᐊᒻᒪᓗ 

ᑕᕝᕘᓇ ᓇᓗᓇᐃᖅᓯᒪᔭᑦᑎᓐᓂ ᐃᓕᓐᓂᐊᕐᕕᓕᒪᑦ 

ᑕᐅᑐᒃᑯᑦᑎᒍ ᑕᒪᐃᓐᓂᓕᒪᖅ ᑲᒪᒋᓂᐊᕈᑦᑎᒍ 

ᓇᓚᐅᑦᓵᖅᑕᐅᓯᒪᔪᖅ  

ᐊᑭᖃᕋᔭᕐᓂᖓᓂᒃ 100-ᒥᓕᐊᓐᑖᓚ ᐅᖓᑖᓂ. 

ᖁᔭᓐᓇᒦᒃ, ᐃᑦᓯᕙᐅᑖᖅ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᒃᑲ 

ᒪᓕᓪᓗᒋᑦ, ᒥᔅᑐ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᓯᔾᔩᐸᓪᓕᐊᓂᐊᕈᑦᑕ ᒪᑯᐊ ᑕᓚᕖᓴᒃᑯᑦ 

ᐊᒻᒪᓘᓐᓃᑦ ᐃᓛᒃ ᑕᓚᕖᓴᒃᑯᑦ ᑕᑯᔅᓴᐅᔾᔪᑏᑦ 29 

ᐃᓕᓐᓂᐊᕐᕖᓂᒃᑯᐊ ᓄᑖᓂᒃ ᐱᔭᕆᐊᓖᑦ 

ᐊᒻᒪᓘᓐᓃᑦ ᓄᑖᓐᖑᕆᐊᖅᑎᑕᐅᔪᓂᑦ $260,000 

ᓴᓂᕐᕙᖅᑕᐅᓯᒪᔪᑦ ᐃᓕᓐᓂᐊᕐᕖᓐᓄᒃ ᒪᕐᕉᓐᓄᒃ 

ᐊᑐᕐᓂᐊᖅᑑᓐᓂᒃ.  

 

ᐊᒻᒪᓗ ᐃᓕᓐᓂᐊᕕᓐᓂ ᐃᑭᑦᑐᖃᑲᑕᒃᓯᒪᑎᓪᓗᒍ 

ᑕᒪᓐᓇᓗ ᑕᓚᕖᓴᒃᑯᑦ ᓇᐅᑦᑎᖅᓱᕈᓐᓇᐅᑏᑦ 

ᐊᑐᖅᑕᐅᕙᓪᓕᐊᓕᖅᑎᓪᓗᒋᑦ. ᑖᒃᑯᐊ ᐃᓕᓐᓂᐊᕐᕖᒃ 

ᒪᕐᕉᒃ ᑕᒪᒃᑯᓂᖓ ᑕᓚᕖᓴᐅᓱᖅᑕᐅᖃᑦᑕᕐᓂᐊᖅᐹᑦ 

ᐊᕐᕌᒍᑕᒫᖅ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇᓪᓗᐊᕕᒃ. 

ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑦ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᖁᔭᓐᓇᒦᓪᓗ ᐊᐱᖅᑯᑎᒋᔭᖓᓄᑦ. 

ᐅᖃᕈᓐᓇᖅᑐᖃᖓᐃ 2016-ᒥ ᐱᒋᐊᖅᓱᑕ 2018-

ᒧᓄᑦ ᐊᕐᕌᒎ ᒪᕐᕉᓐᓂᒃ ᖁᓕᓪᓗ ᒪᕐᕉᓐᓂᓗ 

ᐃᓕᓐᓂᐊᕐᕕᓐᓂ ᑕᒪᒃᑯᓇᖓᑦ ᐊᔾᔨᓕᐅᕈᑎᓂᒃ 

ᐊᓯᔾᔨᖅᓯᓯᒪᓕᖅᑐᒍᑦ ᐊᕐᕌᒍᐃᑦ ᒪᕐᕉᒃ 

ᖄᖏᖅᓯᒪᔫᓐᓂᒃ. ᑖᓐᓇ ᑮᓇᐅᔭᖅ ᐊᑐᑦᓯᐊᕈᑦᑎᒍ 

ᐊᒥᓲᓂᖅᓴᓂᒃ ᐃᓕᓐᓂᐊᕐᕕᓂᑦ ᐊᔾᔨᓕᐅᕈᑎᓂᒃ 

ᐱᑕᑦᓯᓯᖃᑦᑕᕈᓐᓇᕋᔭᖅᑐᒍᑦ. ᖁᔭᓐᓇᒦᒃ, 

ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᐅᑯᓇᓂ ᐃᓚᓕᐅᑎᓯᒪᒻᒥᔪᑦ ᒪᑯᓄᖓ 

ᑕᓚᕖᓴᐃᑦ ᐃᒃᑯᐊ ᐃᓕᐅᖅᑲᖅᑕᐅᓂᖏᑦ 

ᐅᑎᕐᕕᒋᓗᒋᑦ. ᓯᕗᓂᒃᓴᒥ ᑕᑯᓐᓇᖑᐊᖅᐲᑦ ᑕᐃᒃᑯᐊ 

ᑕᓚᕖᓴᐃᑦ ᑕᐅᑐᑦᑕᐅᖏᓐᓇᖃᑦᑕᕐᓗᑎᑦ 

ᐅᕝᕙᓘᓐᓃᑦ ᓯᓚᒥ ᐊᐅᓚᔪᖃᖅᐸᑦ 

ᖃᐅᔨᒃᑲᐅᑎᑯᓗᖕᒥᖃᐃ ᐱᑕᓕᓐᓂᒃ 

ᐃᓕᐅᖅᑲᐃᔪᓐᓇᖅᐱᓯ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑦ ᔪᐊᓇᓯ: ᖁᔭᓐᓇᒦᒃ. ᑕᒪᓐᓇ 

ᕿᒥᕐᕈᕙᓪᓕᐊᒐᓱᐊᕈᒪᓯᒪᔭᕋᓗᐊᕗᑦ ᑭᓯᐊᓂᑦᑕᐅᖅ 

ᖃᕋᓴᐅᔭᐃᑦ ᐊᔾᔨᓕᐅᕈᑎᓅᖓᑉᐸᑦ ᑕᕝᕙᓴᐃᓐᓇᖅ 

ᓴᖅᑭᔮᖅᑐᒃᑯᑦ ᐊᖏᓂᖏᑦ ᐃᑭᐊᖅᑭᔾᔪᑏᑦ ᑕᒪᒃᑯᐊ 

ᖁᒻᒧᐊᑦᑎᑕᐅᓯᒪᔪᒃᑯᑦ ᐊᑐᕋᑦᑕᐃᓛᒃ ᐊᖏᔪᐋᓗᒻᒥᒃ 

ᐊᑐᕋᔭᕐᒪᑦ. ᑖᓐᓇ ᐃᓱᒪᒋᔭᐅᒋᐊᕋᓱᐊᖃᑦᑕᖅᓯᒪᔪᖅ. 

ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒃᑯᐊ ᐅᓪᓗᒥ ᐊᑐᖅᑕᐅᔪᑦ ᖃᓄᖅ ᐅᒃᑑᑎᒋᓗᒍ 

ᐃᓕᓐᓂᐊᕐᕕᒃ ᐃᑭᑉᐸᑦ ᑕᐃᒃᑯᐊᓕᒫᑦ 

ᐊᔾᔨᓕᐅᖅᑕᕕᓃᑦ ᑕᕝᕙᓂ ᐃᓕᓐᓂᐊᕕᒻᒦᓇᔭᖅᐸᑦ  

ᐅᕝᕙᓘ•ᓃᑦ 



ᕿᑎᖅᑰ, ᒫᑦᓯ 8, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓕᓐᓂᐊᕐᕕᐅᑉ ᓯᓚᑖᓂ ᑐᖅᑯᖅᑕᐅᓯᒪᖃᑦᑕᖅᐸᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑦ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑕᕝᕙᓂ ᐃᓕᓐᓂᐊᕕᒻᒧᑐᐊᖅ 

ᐊᔾᔨᓕᐅᖅᑕᐅᓯᒪᔪᑦ ᑕᕝᕙᓃᖃᑦᑕᖅᑐᑦ. ᖁᔭᓐᓇᒦᒃ, 

ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒻᒪᕐᑳ ᕿᒥᕐᕈᓇᒍᓐᓇᖅᑐᒍᑦ ᐃᒡᓗᒥ ᐊᓯᐊᓂᒃ 

ᑕᐃᒃᑯᐊ ᐃᓕᖃᓯᐅᔾᔭᐅᓗᑎᑦ ᓲᕐᓗ ᐃᑭᑦᑐᖃᖅᐸᑦ 

ᑕᐃᒃᑯᓂᖓ ᖃᐅᔨᓴᕈᓐᓇᕋᑦᑕ. 

ᑕᐃᒪᐃᑦᑐᖅᑕᖃᕈᒥᓇᓐᖏᑦᑑᒐᓗᐊᖅ ᑭᓯᐊᓂᑦᑕᐅᖅ 

ᑕᐃᒪᐃᓚᐅᖃᑦᑕᕐᒪᑕ.  

 

ᕚᓯᓕᕆᓂᖅ ᑖᓐᓇ ᐅᑎᕐᕕᒋᓗᒍ. 

ᑳᓐᑐᕌᑕᐅᖃᑦᑕᕐᒪᑕᐃᒃᑯᐊ ᒫᓂ ᐃᖃᓗᖕᓂ 

ᐊᔾᔨᒌᓐᖏᑦᑐᓂᒃ ᐃᓱᒪᒋᔭᐅᓯᒪᖕᒪᑦ ᕙᓰᓂᒃᑯᐊ 

ᑕᑖᖅᑐᐊᓘᖃᑦᑕᕐᒪᑕ ᐊᒻᒪ ᐃᓕᓐᓂᐊᖅᑐᓕᕆᔨᒃᑯᑦ 

ᐱᔪᓐᓇᓂᖅᑖᖅᑎᑕᐅᓯᒪᔪᑦ ᑕᐃᒪᐃᑦᑐᓂᒃ 

ᑲᒪᔪᓐᓇᖅᑎᑕᐅᓪᓗᑎᑦ. ᐊᒻᒪᓗ ᐃᖃᓗᖕᓂ 

ᐃᖅᑲᓇᐃᔭᑦᑎᐊᑐᕐᔪᐊᒻᒪᕆᐊᓗᐃᑦ 

ᓴᓇᕐᕈᑎᖃᐅᑦᑎᐊᖅᖢᑎᒡᓗᔭ.  

 

ᐊᒻᒪᓗ ᑳᓐᑐᕌᒃᑦ ᐃᓗᐊᓂ ᖃᓄᖅ ᐃᓕᓐᓂᐊᖅᑐᑦ 

ᐅᓄᖅᓯᕙᓪᓕᐊᓂᖏᑦ ᑕᒪᓐᓇ 

ᐃᓱᒪᒋᔭᐅᖃᓯᐅᔾᔭᐅᖃᑦᑕᖅᐹ ᐊᒻᒪᓘᓐᓃᑦ ᓱᕈᓰᑦ 

ᐅᓄᖅᓯᓗᐊᖅᐸᑕ ᓂᐅᕕᕈᓐᓇᖅᑎᑕᐅᒃᑲᓐᓂᖅ 

ᑮᓇᐅᔭᓂᒃ ᐱᑕᖃᖅᐹ ᑕᐃᒪᐃᑦᑕᕆᐊᖃᓕᕌᖓᒥᒃ  

ᐊᑐᖅᑕᐅᖃᑦᑕᓂᐊᖅᑐᓂᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑕᒪᒃᑯᐊ ᐃᓕᓐᓂᐊᖅᑐᓕᕆᔩᑦ 

ᑲᑎᒪᔨᖏᑦ ᐱᓕᕆᖃᑎᒋᖃᑦᑕᕋᑦᑎᒍ ᑕᒪᑐᒧᖓ 

ᕙᓯᓕᕆᓂᕐᒧᑦ. ᐃᒻᒪᑳ ᑕᐃᒃᑯᐊ, ᐅᖃᖅᑲᐅᒐᒪᐃᓛᒃ 

ᐅᖓᓯᓐᓂᖏᑦ ᐊᒻᒪᓗ ᐊᒥᓲᓂᖏᑦ ᐃᓕᓐᓂᐊᖅᑏᑦ 

ᐃᓱᒪᑦᓴᖅᓯᐅᖅᑕᐅᒋᐊᖃᖃᑦᑕᖅᑐᑦ, ᑭᓯᐊᓂᑦᑕᐅᖅ 

ᐱᔭᕆᐊᖃᕐᓂᖅᐹᑦ ᑕᐅᑐᓪᓗᒋᑦ ᓲᕐᓗ ᐊᒥᓲᒻᒪᑕ 

ᓄᓇᓖᑦ ᐱᒍᒪᔪᐃᑦ, ᐱᒋᐊᓖᑦ ᑖᓐᓇ 

ᐃᓱᒪᒋᔭᐅᖅᑳᕐᓂᖅᐸᐅᒻᒥᔪᖅᑕᐅᖅ ᓇᓪᓕᐊ 

ᐱᔭᕆᐊᖃᕐᓂᖅᐸᐅᕙᑦ.  

ᐊᔾᔨᒌᓐᖏᑦᑑᖃᑦᑕᖅᑎᓪᓗᒋᑦ ᑳᓐᑐᕌᒃᑦ-ᖑᔪᐃᑦ 

ᖃᐅᔨᓴᕋᓱᐊᖃᑦᑕᕈᒪᓯᒪᔪᒍᑦ, ᑖᓐᓇ 

ᐅᖃᐅᓯᕆᔪᒪᔭᕋ. ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᐄ, 

ᑕᐃᒪ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 

ᐱᓕᕆᔪᒪᓂᖃᖅᑐᒻᒪᕇᑦ. ᑕᐃᒪ 

ᐅᖃᕋᓱᖅᑲᐅᔪᖓᖃᐃ ᖃᓄᑎᒋ 

ᐊᐅᓚᑦᑎᔪᓐᓇᖅᑎᒋᕙᑦ ᑳᓐᑐᕌᒃᑦ-ᒥ ᑕᐃᒃᑯᐊ 

ᐊᑎᓕᐅᖃᑦᑕᕐᒪᑕ ᑳᓐᑐᕌᒃᑦ-ᖃᖅᑎᐅᔪᒧᑦ ᐊᒻᒪᓗ 

ᑮᓇᐅᔭᖃᖅᑎᑕᐅᓪᓗᓂ ᐃᓕᓐᓂᐊᖅᑐᓕᕆᔨᒃᑯᑦ. 

ᐃᓱᒪᑐᐃᓐᓇᕈᓐᓇᖅᑐᖓᓕ ᐃᒫᒃ, $125,000 

ᓈᒐᔪᒻᒪᑕ ᑳᓐᑐᕌᒃᑦ-ᒥ, ᑕᐃᒪᓕ ᐊᖏᓂᖓ ᑕᑯᓪᓗᒍ 

ᑐᖅᑲᖅᑕᕐᕕᒃ ᑖᓐᓇ ᐃᖃᓗᐃᑦ ᑳᓐᑐᕌᒃᑦ 

ᐊᒥᓲᓂᖅᓴᒻᒪᕆᐅᒐᔭᕐᒪᑦ ᐊᓯᖏᓐᓂᑦ.  

 

ᐃᒫᒃ ᐅᖃᕋᓱᑦᑐᖓᖃᐃ ᖃᓄᕐᓕ ᐃᓱᒪᖅᓱᖅᑎᒋᕙᑦ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᑳᓐᑐᕌᒃᑦ-

ᖃᖅᑐᓂᒃ ᐱᓕᕆᖃᑎᖃᕈᓐᓇᕐᓂᕐᒥᒃ ᑕᒪᒃᑯᐊ 

ᐱᔭᕆᐊᓕᓕᒫ ᐱᔪᓐᓇᖁᓪᓗᒋᑦ? ᑕᐃᒪ 

ᐊᔾᔨᒌᓐᖏᑦᑐᓂᒃ ᐃᓕᓐᓂᐊᕐᕕᖃᖅᑐᑎᒃ ᐃᒪᓐᓇᓗ 

ᐊᑕᐅᑦᑎᒃᑰᓐᖏᑦᑐᖅ ᓱᕈᓯᖅᑕᐅᑎᓄᑦ 

ᐅᖃᖅᑐᖃᖃᑦᑕᖅᓯᒪᖕᒪᑦ ᑖᒃᑯᐊᒎᖅ ᓱᕈᓯᖅᑕᐅᑏᑦ 

ᑕᑕᓗᐊᖃᑦᑕᓕᕐᒪᑕ, ᑕᐃᒪᓕ  

ᐊᑦᑕᕐᓇᖅᑐᖃᓕᕈᓐᓇᕐᒪᑦ ᐃᓄᒋᐊᓗᐊᖅᑎᓪᓗᒋᑦ. 



ᕿᑎᖅᑰ, ᒫᑦᓯ 8, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

188 

ᑕᐃᒪᓕ ᐊᐱᖅᑯᑎᑕᖃᕐᒪᖔᑦ ᖃᐅᔨᒪᓐᖏᑦᑐᖓ, 

ᐅᖃᐅᓯᓗᐊᑐᐃᓐᓇᒻᒪᕆᓪᓕ. ᑖᓐᓇ ᒥᓂᔅᑕᐅᑉ  

ᕿᒥᕐᕈᐊᒃᑲᓐᓂᕈᓐᓇᖅᐸᐅᖃᐃ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑕᒪᒃᑯᐊ ᕙᓰᑦ 

ᐃᖏᕐᕋᓂᕆᓂᐊᖅᑕᖓᓂᑦ ᐃᓕᓐᓂᐊᖅᑐᓕᕆᔩᑦ, 

ᓲᕐᓗ ᐅᖃᕈᓐᓇᖅᑐᑦ ᒪᐅᓇᖔᖅ, ᐅᕘᓇᖔᖅ 

ᓴᖑᖃᑦᑕᕈᑦᑕ ᐅᕘᓇ ᐃᓂᒋᓂᐊᖅᑕᖓᓂ 

ᐊᖅᑯᑎᒋᓂᐊᖅᑕᖓᓂᑦ. 

ᓇᓗᓇᐃᖅᓯᒋᐊᕈᓐᓇᖅᑑᒐᓗᐊᑦ 

ᐋᖅᑭᒋᐊᕆᐊᖃᖅᐸᑦ ᑕᐃᒫᒃ ᐱᔪᓐᓇᐅᑎᓕᐅᒐᓗᐊᑦ.  

 

ᑭᓯᐊᓂ ᑐᖏᓕᒃᑲᓐᓂᕐᓄᑦ ᐅᕙᖓ 

ᐃᑲᔪᖅᑕᐅᖁᑐᐃᓐᓇᕋᓗᐊᖅᑕᕋ. ᐱᕕᖃᖅᑎᒃᑯᕕᐅᒃ 

ᒥᔅᑕ ᒪᒃᑖᓄᑦᒧᑦ, ᐃᑦᓯᕙᐅᑖᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᒪᒃᑖᓄᑦ.  

 

ᒪᒃᑖᓄᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᖃᓗᓐᓂᓕ ᑖᓐᓇ ᐊᔾᔨᐅᓐᖏᒻᒪᑦ, ᑖᒃᑯᐊ 

ᐃᓕᓐᓂᐊᖅᑐᓕᕆᔨᒃᑯᑦ ᐊᑎᓕᐅᕈᔾᔨᖃᑦᑕᖅᑐᐃᑦ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ, ᑖᓐᓇ 

ᐊᔾᔨᐅᓐᖏᑦᑐᖅ. ᐊᓯᖏᓐᓂᓪᓕ ᓇᒻᒥᓂᖅ 

ᓱᕈᓯᖅᑕᐅᑎᖃᓲᑦ ᐅᕝᕙᓘᓐᓃ ᑳᓐᑐᕌᒃᑦ-ᒪᔾᔪᓂᑦ 

ᑐᒃᓯᕋᐅᔾᔪᐃᓲᖑᔪᒍᑦ ᐱᒋᐊᖅᑎᑕᐅᓪᓗᑎᑦ 

ᑲᑎᒪᔨᖏᓐᓂᑦ.  

 

ᐃᓕᓐᓂᐊᖅᑐᓕᕆᔨᒃᑯᑦ ᐃᖃᓗᓐᓂᓕ ᑖᓐᓇ 

ᑳᓐᑐᕌᒃᒥ ᐃᓱᒪᖅᓲᑎᖃᕋᓗᐊᖅᑐᑎᒃ ᑭᓯᐊᓂ 

ᐃᓱᓕᑦᑕᕐᕕᖃᕐᒪᑕ ᓱᕈᓯᖅᑕᐅᑏᑦ ᐊᒥᓲᓂᖏᓐᓄᑦ. 

ᑕᐃᒪ ᑳᓐᑐᕌᒃᑦ ᐃᖅᑲᓇᐃᔭᖅᑎᑦᑎᓂᕐᒧᑦ ᑳᓐᑐᕌᒃᑦ-

ᖃᕆᐊᖃᕈᑎᖏᑦ ᑕᐃᒪᓕ ᓇᓗᓇᐃᖅᓯᒪᔪᖃᖅᐹ 

ᓲᕐᓗ ᐃᓕᓐᓂᐊᕆᐊᖃᑦᑕᖁᔨᓗᓂ ᓱᕈᓯᖅᑕᐅᑎᓂᒃ. 

ᑖᓐᓇ ᓱᕈᓯᖅᑕᐅᑎᖃᕐᓂᖅ ᐃᓱᒪᒐᔭᕐᒪᑦ. ᓄᓇᓕᖕᓂ 

ᑖᒃᑯᓇᓐᖓ ᑐᓐᖓᕕᖃᕋᔭᖅᑐᖅ  

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ 

ᐃᓱᒫᓘᑎᖃᖅᐸᑕ ᑕᐃᒪᓕ ᐃᑲᔪᕋᔭᖅᐳᒍᑦ  

ᐋᖅᑭᒃᓱᐃᓗᑕ ᐃᓗᐊᓐᖏᓕᐅᕈᑎᓂᒃ. 

 

ᑕᐃᒪᓕ ᐱᒋᐊᕐᓂᖏᓐᓂᑦ ᑖᒃᑯᐊ ᐋᒃᑲᐅᒐᓗᐊᖅᐸᑦ 

ᐊᖅᑯᑎᒋᖃᑦᑕᕐᓂᖏᑦ ᑕᐃᒪ ᕿᒥᕐᕈᓗᒋᓪᓗ 

ᐃᓄᒋᐊᓗᐊᖅᑲᑕᓘᓐᓃᑦ ᐅᕝᕙᓘᓐᓃᑦ ᐊᓯᖏᑎᒍᑦ, 

ᐅᖃᐅᓯᑐᐃᓐᓇᒃᑯᓪᓘᓐᓃᑦ. ᑕᐃᒪᓕ 

ᓈᒻᒪᖏᓐᓂᖅᑕᖃᖅᐸᑦ ᑖᓐᓇ ᐊᓯᔾᔨᕈᓐᓇᖅᑕᕗᑦ 

ᑲᓐᑐᕌᒃᑦ ᑖᒃᑯᐊ ᐱᔭᕆᐊᓖᑦ ᐊᑐᕐᓗᒋᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᔭᕐᓂᖅᑐᑯᓗᖕᒥᑦ ᐊᐱᕆᓂᐊᕋᒃᑯ. ᑕᐃᒪ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 

ᐃᓕᓐᓂᐊᖅᑐᓕᕆᔨᒃᑯᓐᓅᖅᓯᒪᕚᑦ ᓱᕈᓯᖅᑕᐅᑎᓄᑦ 

ᐃᓱᒫᓘᑎᒋᔭᑦ ᐅᕝᕙᓘᓐᓃᑦ 

ᑎᕝᕕᐊᖅᑕᕐᓂᑐᐃᓐᓇᐅᕙ ᑕᒪᓐᓇ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑐᑭᓯᐅᒪᔭᒃᑯᑦ, 

ᐅᖃᖃᑎᒌᑉᐸᓪᓕᐊᓯᒪᒐᓗᐊᖅᑐᒍᑦ ᑭᓯᐊᓂ 

ᑐᑦᓯᕋᓪᓚᑦᑖᖅᓯᒪᓐᖏᑦᑐᐃᑦ ᓱᓕ. ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᓯᐊᓄᑦ 

ᓅᖔᕐᓗᖓ.  

 

ᑕᐃᒪᓕ ᑕᒫᓂ ᓄᓇᕗᒻᒥ ᐃᓱᒫᓗᑕᐅᖃᑦᑕᖅᓯᒪᖕᒪᑦ 

ᐊᑕᐅᓯᐊᓐᖏᖦᖢᓂ ᑕᒪᓐᓇ ᐊᕐᕌᒎᑉ ᐃᓗᐊᓂ 

ᐅᐸᖃᑦᑕᖅᑐᑦ ᑕᐃᒃᑯᐊ ᓈᓴᐅᑏᑦ 

ᐊᑐᖅᑕᐅᖃᑦᑕᕐᒪᑕ ᒪᑭᒪᔾᔪᑎᓄᑐᐃᓐᓇᖅ 

ᐊᐅᓚᔾᔪᑎᓄᑐᐃᓐᓇᐅᓐᖏᑦᑐᖅ ᑭᓯᐊᓂ 

ᐱᖁᑎᕐᔪᐊᓄᑦ. 

ᑕᐃᒪᓕ ᓄᓇᓖᓪᓕ ᐃᓕᓐᓂᐊᕐᕕᖃᕐᕕᖏᓪᓘᓐᓃᑦ 

ᐱᑕᖃᕆᐊᖃᖅᐸ ᓄᑖᓐᖑᖅᑎᑕᐅᓗᓂ 

ᐃᓚᒋᐊᖅᑕᐅᔭᕆᐊᖃᖅᐸ  

ᐅᕝᕙᓘᓐᓃᑦ ᓄᑖᑦᑎᐊᒻᒪᕆᖕᒥᒃ ᑖᒃᑯᐊ ᓈᓴᐅᑎᑦ  

ᐊᑐᖅᑕᐅᖃᑦᑕᕐᒪᑕ. ᐊᕐᕌᒍᖃᑦᑕᖅᓯᒪ 

ᖃᓯᐊᓯᖅᖢᒍᒃᑭᐊᖅ ᑕᖅᑳᓂᑐᐃᓐᓇᖅ 

ᐅᖃᖃᑎᒌᒍᑕᐅᖃᑦᑕ ᖃᖓᒃᑰᖃᑦᑕᕐᓂᖓ ᑖᓐᓇ 

ᐃᓕᓐᓂᐊᖅᑏᑦ ᐊᒥᓲᓂᕆᖃᑦᑕᖏᑦ ᐅᐸᖃᑦᑕ. 

ᑕᐃᒪ ᖃᔅᓯᒥᓕᐊᕌᓗᐃᒃᑭᐊᖅ ᑕᐅᑐᑦᑎᓪᓗᒋᑦ 

ᑲᑎᒪᓂᑦᑎᓐᓂ.  

 

ᒥᓂᔅᑕ ᐅᓂᒃᑳᕋᓐᓇᖅᐸ ᐱᔾᔪᑎᖓᓂᒃ. ᑕᐃᒪ 

ᖃᓄᐃᒻᒪᑦ ᐅᓪᓗ ᐊᑕᐅᓯᐅᖅ ᐊᑐᖅᑕᐅᖃᑦᑕᖅᐸ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑖᓐᓇ ᐊᑐᖅᑕᐅᖃᑦᑕᖅᑐᖅ 

ᐃᓕᓐᓂᐊᕐᓂᖅ ᐱᒋᐊᖅᓯᒪᓕᕇᖅᑎᓪᓗᒍ ᑖᓐᓇ 

ᓯᑎᕝᕙ ᓄᓐᖑᐊᓂ ᐊᕐᕌᒍᑕᒫᑦ ᐃᓕᓐᓂᐊᕆᐊᖅᑐᑦ 

ᓈᓴᖅᑕᐅᒐᒥ ᖃᐅᔨᒐᑦᑕᓗ ᓲᕐᓗ 

ᐊᑭᑐᔪᖅᑐᕈᑎᓄᑦᑕᐅᖅ ᐊᑦᑐᐊᖓᒻᒪᑦ 

ᓱᓕᑦᑎᐊᖅᑐᖅ ᒥᔅᑕ ᕼᐃᒃᔅ. ᑕᒪᒃᑯᐊ ᐃᓕᓐᓂᐊᕐᕖᑦ 

ᐊᑐᖅᑕᐅᑎᒋᓂᖓ ᐊᑐᖅᑕᐅᓂᖓ 85%-ᒧᑦ 

ᑎᑭᑐᐊᕌᖓᑕ ᑖᓐᓇ ᓲᕐᓗ ᑲᔪᓯᕙᓪᓕᐊᑎᑦᑎᓲᖑᒻᒪᑦ 

ᐸᕐᓇᓂᕐᒧᑦ. ᐆᑦᑑᑎᒋᓗᒍ ᐅᕙᓂ ᓄᓇᓕᓐᓂ 

ᑭᒻᒥᕈᒻᒥᐅᑦ ᐅᖃᓐᖑᐊᑐᐃᓐᓇᕋᒪ, 100-ᓂᒃ 

ᐃᓄᖃᕈᓐᓇᖅᑐᒥ ᐃᓕᓐᓂᐊᕐᕕᖃᖅᐸᑕ 85-ᓗ 

ᐃᓕᓐᓂᐊᖅᑏᑦ ᑕᐃᑯᓐᖓᖃᑦᑕᓕᖅᐸᑕ ᑕᕝᕙ 

ᐅᕝᕙᓘᓐᓃᑦ ᐊᒥᓲᓂᖅᓴᐅ 85 ᐅᖓᑖᓄᖓᑉᐸᑦ 

ᐃᓕᓐᓂᐊᖅᑏᑦ ᑕᐃᒪ ᑲᔪᓯᕙᓪᓕᐊᑎᑦᓯᒐᔭᓕᖅᑯ 

ᐊᑭᑐᔪᖅᑐᕈᑎᓄᑦ ᐸᕐᓇᐅᑎᓂᒃ 

ᐃᓱᒪᔅᓴᖅᓯᐅᕆᐊᖃᕈᑎᒋᒋᐊᖃᓕᕐᓗᑎᒍ. 

ᖁᔭᓐᓇᒦᒃ, ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᖃᒃᑲᓂᕐᓂᐊᖅᑐᓴᐅᔪᖓ ᒫᓐᓇ 

ᕿᒪᑲᐃᓐᓇᕐᓗᒍ.  

 

ᑕᐃᒃᑯᐊ ᐱᑐᖃᕈᖅᐸᓪᓕᐊᔪᓂᒃ ᑕᐃᒪ 

ᐅᖃᐅᑎᖃᕈᒪᒐᓕᕐᒥᔪᖓ. ᑖᒃᑯᐊ ᑲᑎᒪᔨᕋᓛᖑᓪᓗᑕ 

ᑕᐃᑲᓂ ᔫᒥ ᐃᓕᓐᓂᐊᕐᕕᖓᓂ. ᑖᓐᓇ 

ᓱᕈᓯᖅᑕᐅᑎᓄᑦ ᑕᐃᒪᓐᓇ ᓄᑖᓐᖑᖅᑎᑕᐅ 

ᓴᓇᔭᐅᕙᓪᓕᐊᓂᐊᕋᓗᐊᕐᒪᑦ 

ᐊᑦᑕᓇᓗᐊᖁᓇᒍ ᑖᒃᑯᓄᖓ ᓱᕈᓯᕐᓄᑦ ᑕᕝᕙᓂ 

ᓂᕈᐊᖅᑕᐅᓯᒪᕕᓐᓃᑦᑐᖅ. ᑖᒃᑯᐊ ᓱᕈᓰᑦ  

ᓱᕈᓯᖅᑕᐅᒻᒥ ᐃᑭᔪᓐᓇᖁᓪᓗᒋᑦ ᐊᖏᔪᖅᑳᖏᓐᓂᓪᓗ 

ᐊᐃᔭᐅᖅᐸᑕ.  

 

ᑕᐃᒪᓕ ᐅᖃᕆᐊᕈᒪᓯᒪᔪᒻᒪᕆᐅᒻᒪᑕ 

ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᓐᓄᑐᐊᖑᓐᖏᑦᑐᖅ ᑭᓯᐊᓂ 

ᐃᖅᑲᓇᐃᔭᖅᑎᓄᑦ ᔫᒥ ᐃᓕᓐᓂᐊᕐᕕᖕᒥ ᑕᐃᒪ 

ᐸᕐᓇᒃᑕᐅᔪᖃᕐᓂᐊᓂᖅᐸᑦ ᑖᒃᑯᐊ ᐱᔭᕆᐊᓖᑦ ᓲᕐᓗ 

ᐃᖅᑲᓇᐃᔭᖅᑐᑎᒍᑦ ᐃᖅᑲᓇᐃᔮᖅ ᑕᐃᒪ ᑭᓯᐊᓂ 

ᑎᑎᕋᕐᕕᒻᒥᐅᓐᖏᑦᑐᖅ. ᒥᓂᔅᑕᖃᐃ 

ᐅᖃᐅᑎᔪᓐᓇᖅᐹᖓ ᑕᐃᒃᑯᐊ 

ᐅᖃᖃᑎᒌᓐᓂᖅᑕᖃᖅᓯᒪᒻᒪᖔᖅ ᑕᐃᒪᐃᑦᑐᓂᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᖁᔭᓐᓇᒦᓪᓗ ᐊᐱᖅᑯᑎᒋᔭᖓᓄᑦ. 

ᑕᒪᓐᓇᑦᑕᐅᖅ ᐄ, 

ᑲᔪᓯᕙᓪᓕᐊᖁᑐᐃᓐᓇᕋᓗᐊᕐᒥᔭᕗᑦ 

ᐃᓚᐅᑎᑦᑎᐊᕋᓱᐊᕈᒪᓪᓗᑎᒍ ᐃᓕᓐᓂᐊᕐᕕᓐᓂ 

ᐊᖓᔪᖅᑳᖓᑦ ᐊᒻᒪᓗ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᓐᓄᑦ ᑲᔪᓯᕙᓪᓕᐊᖁᑐᐃᓐᓇᕐᒥᔭᕗᑦᑕᐅᖅ 

ᑕᐃᒫᑦᓴᐃᓐᓇᖅ ᒥᔅᑕ ᕼᐃᒃᔅ. ᖁᔭᓐᓇᒦᒃ, 

ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓕ ᐃᓱᒫᓗᑎᒋᔭᐅᔪᒥᒃ ᑐᓴᖅᑎᑕᐅᓚᐅᖅᓯᒪᒐᒪ 

ᑕᐃᔅᓱᒪᓂ ᐃᒡᓗᕋᓛᖅᑕᖃᕐᒪᒡᒎᖅ ᒫᓐᓇ 

ᐊᑐᖅᑕᐅᔪᖅ ᓯᕐᓗᐊᕆᔭᐅᓪᓗᓂ ᐅᖅᑰᓴᕋᓂ. 

ᑕᐃᓐᓇ ᐲᖅᑕᐅᔪᒪᓯᒪᖕᒪᑦ ᑕᒪᐅᓇ ᐊᖅᑯᓯᐅᕐᓗᒍ. 

ᓈᒻᒪᖏᒃᑲᓗᐊᖅᑎᓪᓗᒍ ᑕᐃᓐᓇ ᐊᑐᖅᑕᐅᖕᒪᑦ ᓱᓕ. 

ᑕᐃᒪ ᑕᐃᔅᓱᒪᓂ ᑕᐃᒪ ᐊᐱᖅᑯᑎᖃᓚᐅᖅᓯᒪᒐᒪ. 

ᑖᒃᑯᐊ ᐃᒪᓐᓇ ᓯᕐᓗᐊᑕᖃᕈᓐᓇᕐᒪᖔᑦ 

ᐃᓱᒪᒋᔭᐅᔪᓄᓪᓗ ᑖᓐᓇ ᐱᓕᕆᐊᖑᓂᖓᓂ. ᑖᓐᓇ  

ᑕᕝᕙ ᐃᓱᒫᓘᑎᒋᔭᐅᓚᐅᖅᑐᖅ ᐃᓚᒋᖕᒪᒍ 



ᕿᑎᖅᑰ, ᒫᑦᓯ 8, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓱᒪᒋᓪᓗᒍ ᑖᓐᓇᖃᐃ ᐸᕐᓇᐸᓪᓕᐊᓂᐅᑉ 

ᐃᓗᐊᓃᖃᑕᐅᓕᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᐊ 

ᐅᖃᖃᑎᒋᕙᓪᓕᐊᒍᒪᓛᕐᒥᔭᕗᑦᑕᐅᖅ ᓱᓕ ᑕᒪᒃᑯᐊ 

ᓲᕐᓗ ᑐᖅᑯᕐᕕᓕᐅᒍᓐᓇᕋᔭᖅᑐᒥᑦ ᑕᐃᒃᑯᐊ 

ᐃᓱᒪᒋᔭᐅᒍᓐᓇᕐᒪᖔᑕᓘᓐᓃᑦ ᐅᒥᐊᕐᔪᐊᒃᑯᑦ 

ᐅᓯᔭᐅᔾᔪᑏᑦ ᐴᖅᓯᕕᐅᓯᒪᓲᖑᓂᕋᖅᑕᐅᔪᑦ, 

ᑕᐃᒪᐃᑦᑐᖔᖅ ᑐᕌᖓᑉᐸᑕ 

ᐊᑲᐅᓈᕐᓂᖅᓴᐅᒐᔭᓐᖏᒃᑲᓗᐊᕐᒪᖔᑦ. ᑕᒪᒃᑯᐊ 

ᐅᖃᖃᑎᒋᕙᓪᓕᐊᒐᓱᐊᖅᓯᒪᔭᕗᑦ ᔫᒥ 

ᐃᓕᓐᓂᐊᕐᕕᖕᒥᑦᑐᑦ ᑕᐃᒪᐃᑦᑐᒥᑦ ᐃᓕᓐᓂᐊᕐᕕᐅᑉ 

ᓯᓚᑖᓂ ᐱᓕᕆᐊᖃᕋᔭᕐᒪᖔᑦᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓄᓇᓕᖕᓂ ᑖᒃᑯᐊ ᐃᓕᓐᓂᐊᕐᕕᓕᒫᓂᑦ ᑖᓐᓇᑑᒻᒪᑦ 

ᓂᕈᐊᖅᑕᐅᓯᒪᕕᓐᓂ. ᐄ, ᑖᓐᓇ 

ᖃᐅᔨᒪᐃᓐᓇᕋᓗᐊᖅᑕᕗᑦ. 

 

ᒥᓂᔅᑕ ᓈᓚᑦᑎᐊᖅᑐᒃᓴᐅᖅᑲᐅᕗᖅ ᓄᓇᓕᖕᓂ 

ᒐᕙᒪᒃᑯᓐᓄᓪᓗ ᐱᔨᑦᑎᖅᑎᓄᑦ ᐃᑉᐸᒃᓴᖅ 

ᐅᖃᖃᑎᖃᖅᑎᓪᓗᖓ ᒥᓂᔅᑕᒥ ᑖᓐᓇ 

ᐸᕐᓇᑕᐅᕙᓪᓕᐊᓂᐊᖅᑎᓪᓗᒍ, ᑖᓐᓇ ᐅᐃᕖᑦ 

ᐃᓕᓐᓂᐊᕐᕕᖓ ᑕᕝᕙᓂ ᐃᖃᓗᖕᓂ. ᑕᐃᒪᓕ 

ᑐᓴᕈᒥᓇᕆᔭᕗᑦ ᑖᓐᓇ ᓄᖅᑲᖓᑎᑕᐅᑲᐃᓐᓇᕐᒪᒡᒎᖅ 

ᐊᖏᖃᑎᒌᓐᖏᑦᑕᖃᕐᓂᖓᓄᑦ.  

 

ᑕᐃᒪᓕ ᐃᑉᐸᒃᓴᖅ ᐅᖃᓚᐅᕋᒪ ᑖᓐᓇ 

ᐃᓱᒫᓘᑎᒋᒐᒃᑯ ᓇᖕᒥᓂᖅ ᐱᔾᔪᑎᖃᖅᖢᖓ 

ᖃᑦᓯᑲᓪᓚᓐᓂᒃ, ᑕᐃᒪ ᑭᓯᐊᓂ ᐃᒪᓐᓇ 

ᐊᖏᖃᑎᒌᓐᖏᓐᓂᖅᑕᖃᕐᒪᑦ. ᑖᓐᓇ 

ᑲᔪᓰᓐᓇᕐᓂᐊᕐᓂᖓᓂ ᑐᑭᖃᓐᖏᒻᒪᓪᓕ. ᑕᐃᒫᒃ 

ᐱᕕᖃᓚᐅᕋᓗᐊᖅᖢᑕ ᐱᕕᖃᕈᓐᓇᐃᓕᒐᑦᑕᑦᑕᐅᖅ, 

ᐃᑦᑕᕐᓂᓴᓕᕆᔨᒃᑯᑦ ᑲᓇᑕᒥ ᐅᕝᕙᓘᓐᓃᑦ 

ᒐᕙᒪᑐᖃᒃᑯᑦ ᑮᓇᐅᔭᖃᖅᑎᑦᑎᓗᐊᓲᖑᔪᑦ ᑖᒃᓱᒧᖓ 

ᐃᒡᓗᕐᔪᐊᕐᒧᑦ.  

 

ᓴᓇᔭᐅᑎᓪᓗᒍ 50 

ᐳᓴᑐᐃᓐᓇᑐᐃᓐᓇᕐᓂᒃ ᐊᑭᓕᖅᓱᖅᑕᐅᓚᐅᕐᒪᑦ  

ᓄᓇᕗᑦ ᒐᕙᒪᒃᑯᓐᓂᑦ ᐃᓚᖏᑦ ᐃᓕᓐᓂᐊᕐᕖᑦ 100 

ᐳᓴᒥ ᐊᑭᓕᓲᕆᒐᑦᑎᒍ. ᑕᐃᒪᓕ 

ᐊᑐᕈᓐᓇᕐᓂᓕᒫᖏᑦ ᑮᓇᐅᔭᓂᒃ ᑖᒃᑯᐊ ᓯᓚᑖᓂ 

ᑮᓇᐅᔭᖃᕈᓐᓇᕐᓂᖓ ᐱᖁᑎᕐᔪᐊᓄᑦ. ᑖᓐᓇ 

ᐅᒃᐱᕆᒐᒃᑯ, ᐊᐃᑦᑖ ᑲᓐᖑᑦᑎᓐᓇᖅᑰᕐᒪᑦ ᑖᒃᑯᐊ 

ᐊᑐᓐᖏᓐᓇᑦᑎᒍ ᐊᑐᐃᓐᓇᐅᑎᑕᐅᔫᒐᓗᐊᑦ 

ᑕᐃᒪᐃᑦᑐᑦ.  

 

ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᓪᓕ ᖃᓄᖅ 

ᑕᐅᑐᒐᖃᕐᒪᖔᑦ ᖃᓄᐃᒻᒪᑦ ᑖᓐᓇ 

ᓄᖅᑲᖓᑎᑕᐅᑲᐃᓐᓇᕐᒪᖔᖅ ᐱᓕᕆᐊᖑᔪᖅ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᒥᓂᔅᑐ, ᒥᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᓐᓇ ᐃᑉᐸᒃᓴᖅ 

ᐊᐱᖅᑯᑎᒋᔭᖏᑦ ᐊᑐᐊᓚᐅᕐᒥᔭᒃᑲ. 

ᐃᖅᑲᖅᑐᐃᔨᓃᖕᒪᑦ ᒫᓐᓇ 

ᐅᖃᐅᓯᕆᔪᓐᓇᓗᐊᓐᖏᑕᕋ.  

 

ᑖᒃᑯᐊ ᒐᕙᒪᑐᖃᒃᑯᓐᓂᑦ ᑮᓇᐅᔭᖁᑎᓂᒃ 

ᐅᖃᐅᓯᖃᖅᑲᐅᖕᒪᑦ ᑕᐃᒫᒃ 

ᐊᑐᕈᓐᓇᑐᐃᓐᓇᕆᐊᖃᕋᔭᕐᒪᖔᖅ ᕿᒥᕐᕈᔨᕗᑦ 

ᑕᐃᔅᓱᒧᖓ ᐃᓕᓐᓂᐊᕐᕕᒻᒧᑦ. ᒐᕙᒪᑐᖃᒃᑯᓐᓂᑦ 

ᑮᓇᐅᔭᖃᑐᐃᓐᓇᕆᐊᓕᒃ ᐱᓕᕆᕝᕕᑦᑕ 

ᐊᑐᕈᓐᓇᖅᑕᖏᑦ ᑕᐃᒃᓱᒧᖓ ᐱᓕᕆᐊᖏᓐᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᒻᒪᕐᑳ 

ᓇᓗᓇᐃᕆᐊᒃᑲᓐᓂᕈᕕᐅᖅᑲᐃ, ᒥᔅᑕ ᕼᐃᒃᔅ? 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᐊᖏᖃᑎᒌᓐᖏᓐᓂᕐᒥᒃ ᐅᖃᐅᓯᖃᓐᖏᑦᑐᖓ 

ᐱᖁᔭᕐᓂᑦ. ᑕᐃᒪ ᐅᖃᑐᐃᓐᓇᖅᑐᖓ ᐅᓪᓗᒥ ᑕᐃᒪ 

ᐊᖏᖃᑎᒌᓐᖏᓐᓂᖅᑕᖃᕐᒪᑦ ᑕᐃᒫᒃ 

ᑲᔪᓯᑐᐃᓐᓇᔾᔮᓐᖏᒻᒪᑦ. ᐱᕕᖃᓚᐅᕋᓗᐊᖅᑐᖓ 

ᑕᐃᒪ ᒥᓂᔅᑕᒥ ᐃᓕᓐᓂᐊᖅᑐᓕᕆᓂᕐᒧᑦ ᕖᕝᕗᐊᕆ 

2014-ᒥ, ᐅᑭᐅᑦ ᐊᕐᕌᒍᑦ ᑎᓴᒪᑦ ᐊᓂᒍᓕᕐᒪᑕ.  

ᑕᐃᒪᓕ ᑕᐃᒫᒃ ᓄᖅᑲᖓᑎᒃᑲᓐᓂᑐᐃᓐᓇᕈᑦᑎᒍ 

ᐃᓱᒫᓘᑎᖏᑦ ᖃᐅᔨᒪᔪᐃᓐᓇᐅᒐᑦᑕ 

ᐊᑯᓂᐊᓘᕈᓐᓇᕐᒪᑕ ᐊᖏᖃᑎᒌᖕᓂᖅ ᑭᓯᐊᓂ 

ᑕᕝᕙᓐᖓᑦᑎᐊᑯᓗᒃ ᐋᖅᑭᒍᑎᔪᓐᓇᕐᒥᖕᒪᑦ. 

ᑕᐃᒪᓕ ᐊᖏᖃᑎᒌᓐᖏᓐᓂᖅ ᖃᓄᐃᑦᑑᒐᓗᐊᑭᐊᖅ 

ᑖᒃᑯᐊ ᐅᐃᕖᒃᑯᑦ ᐃᓕᓐᓂᐊᕐᕕᖓᓐᓂᑦ 

ᐃᓕᓐᓂᐊᖅᑐᓕᕆᔨᒃᑯᑦ ᑖᒃᓱᒥᖓ 

ᐱᖃᓯᐅᔾᔨᓯᒪᒻᒪᖔᑕ. ᑕᐃᒪ ᒥᓂᔅᑕᖃᐃ 

ᐅᖃᑦᑎᐊᕈᓐᓇᖅᐸ ᑖᓐᓇ ᑲᔪᓯᔪᓐᓇᖅᓯᖁᓪᓗᒍ 

ᐱᓕᕆᐊᖑᔪᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᑦᑕᐅᖅ 

ᖁᔭᓐᓇᒦᑦᑕᐅᖅ ᒥᔅᑕ ᕼᐃᒃᔅ ᐊᐱᕆᒐᕕᑦ. ᑖᒃᑯᐊ 

ᐱᓕᕆᐊᒃᓴᓄᑦ ᓇᓗᓇᐃᖅᓯᔾᔪᑏᑦ ᒐᕙᒪᑐᖃᒃᑯᓐᓄᑦ 

ᑐᓂᓯᒪᓕᖅᑕᕗᑦ ᐱᓕᕆᐊᒃᓴᐅᔪᒪᔾᔪᑏᑦ ᐅᐃᕖᑦ 

ᐃᓕᓐᓂᐊᕐᕕᖓᓐᓄᑦ ᐊᒻᒪᓗᑦᑕᐅᖅ ᐸᕐᓇᐃᔪᒍᑦ 

ᑕᒪᑐᒥᖓ ᐋᖅᑭᒃᓱᐃᕙᓪᓕᐊᓂᐊᕋᑦᑕ 

ᐊᖏᖃᑎᒌᑉᐸᓪᓕᐊᓂᐊᓕᖅᑐᒍᑦ 

ᓯᕗᒧᐊᒍᓐᓇᖅᓯᓂᐊᕋᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᐊᑦᑎᐊᖅ, ᐊᒥᐊᒃᑯᐊᕐᔪᒐᓱᕋᑖᕋᒪ ᖃᔅᓯ 

ᓴᑲᓐᔅᑯᓗᖕᒥ ᐊᐱᕆᔪᒪᓂᑯᒧᑦ.  

 

>>ᐃᓪᓚᖅᑐᑦ 

 

ᐃᓚᖓᑦ ᑕᐃᒃᑯᐊ ᐱᓕᕆᐊᒃᓴᐃᑦ ᑖᒃᑯᐊ 

ᓄᖅᑲᖅᑎᑕᐅᓯᒪᖕᒪᑕ ᑭᓯᐊᓂ ᐋᖅᑭᑦᑕᐅᑉᐸᑦ 

ᐊᖏᖃᑎᒌᒍᑎᒋᔭᐅᔪᖅ 

ᐊᖏᖃᑎᒌᒍᓐᓇᐃᓕᓯᒪᖕᒪᑕ ᒫᓐᓇ. ᒥᓂᔅᑕ ᑕᒻᒪᕈᒪ 

ᐅᖃᐅᑎᓂᐊᖅᐹᖓ, ᑐᓴᕈᒥᓇᐅᒐᓗᐊᖅ 

ᐸᕐᓇᐅᖏᓐᓇᓐᓂᐊᖅᐱᓯ ᑖᓐᓇ 

ᐱᓕᕆᐊᒃᓴᐅᓂᐊᕐᓗᓂ ᐊᑭᑐᔪᖅᑐᕈᑎᒃᓴᐅᓗᓂ 

ᐊᑯᓂᐋᓗᒃ ᐱᓕᕆᔭᐅᓲᖑᖕᒪᑕ ᐊᑭᑐᔪᖅᑐᕈᑎᒃᓴᐃᑦ. 

ᐃᒻᒪᖃ ᐊᖏᖃᑎᒌᓕᕈᓐᓇᖅᓯᓂᐊᖅᑑᒐᓗᐊᑦ 

ᓯᕗᓂᒃᓴᑎᓐᓂ ᐊᑯᓂᐅᓐᖏᑦᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ  

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑦ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᖅᑯᐃᓯᓯᒪᓂᖓ 

ᒪᓕᓪᓗᒍ. ᐄ, ᓱᓕᔪᖅ, ᓱᖅᑯᐃᖅᑕᖓ. ᖁᔭᓐᓇᒦᒃ, 

ᐃᒃᓯᕙᐅᑕᓖᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᒃᑲ 

ᒪᓕᓪᓗᒋᑦ, ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᕼᐃᕙᐅᑖᖅ. 

ᒥᓂᔅᑕ ᐱᓕᕆᔩᓪᓗ ᑐᓐᖓᕼᐅᒋᑦᑎ. ᐅᓐᓄᒃ ᑲᔾᔮᖅ.  

 

ᐅᖃᐅᕼᐃᒃᕼᐊᖃᕋᒪ ᐊᒥᓲᓗᐊᓐᖏᑦᑑᒐᓗᐊᓂᒃ. 

ᐅᓇᖃᐃ ᓯᕗᓪᓕᖅᐸᐅᑎᓚᐅᕐᓚᒍ. ᐅᑯᐊ 

ᐃᓕᓐᓂᐊᖅᑐᖁᑎᕗᑦ 

ᕼᐃᕗᓪᓕᖅᐸᐅᑎᑦᑕᕆᐊᖃᕋᑉᑎᒍ ᑕᒪᓐᓇ 

ᑐᑭᕼᐃᓇᖅᖢᓂᓗ. ᑭᕼᐃᐊᓂ ᐅᑯᐊ 

ᐃᑯᐊᓪᓚᑕᖅᕼᐃᒪᔪᑦ ᐃᓕᓐᓂᐊᕐᕖᑦ 

ᐅᖃᐅᕼᐃᕆᑦᑕᕆᐊᖃᕐᓂᐊᕋᑉᑎᒍ, ᐄᑯᓗᒃ.  

 

ᑕᐃᒪ ᐊᖏᓗᐊᓐᖏᑦᑑᒐᓗᐊᖅ ᑕᒪᓐᓇ 

ᐃᓕᓐᓂᐊᕐᕕᐅᑉ ᐊᑖᓅᖅᑕᖅᑑᓪᓗᐊᕐᓂᖅ. 

ᑐᑭᕼᐃᐅᒪᔭᒃᑯᑦ ᐊᑖᓄᐊᖅᖢᑎᒃ ᐃᓚᖓᒍᑦ 

ᐃᑯᐊᓪᓚᑦᑐᖃᖅᑕᖅᓯᒪ’ᖕᒪᑦ. 

ᒥᑦᑎᒪᑕᓕᖕᒦᖕᕼᐃᐅᓚᐅᖅᖢᑕ ᑕᖅᑭᐅᓚᐅᖅᑐᒥ 

ᐃᔨᒻᓄᑦ ᑕᑯᓚᐅᕋᒪ ᓄᑕᖅᑲᑦ ᑕᐃᑲ ᐃᓕᓐᓂᐊᕐᕕᐅᑉ 

ᐊᑖᓄᓂᐊᖅᑕᖅᑐᑦ ᕼᐅᓕ ᒥᑦᑎᒪᑕᓕᖕᒥ. ᖃᓄᑭᐊᖅ 

ᑕᒪᑐᒪ ᒥᒃᕼᐋᓄᑦ ᐱᓕᕆᒋᐊᖅᓯᒪᕙᑦ 

ᐃᑯᐊᓪᓚᑦᑕᐃᓕᑎᑦᓯᓂᖅ ᐱᔾᔪᑎᒋᓪᓗᒍ? ᒪ’ᓇ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑦ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᖁᔭᓐᓇᒦᓪᓗ ᐊᐱᖅᑯᑎᒋᔭᖓᓄᑦ. 

ᑕᒪᓐᓇ ᐃᓕᓐᓂᐊᕕᒻᒥ ᐊᓐᓇᐃᓯᒪᒋᐊᖅ 

ᐃᑯᐊᓪᓚᓂᒃᑯᑦ ᓲᕐᓗ ᐱᕋᔭᖕᓂᐅᖕᒪᑦ 

ᐱᕋᔭᓐᓂᓪᓚᕆᐋᓗᒻᒪᑦ ᐊᑐᖅᓯᒪᓪᓗᑎᒍ 

ᐊᑕᐅᓯᐅᓐᖏᑦᑐᒥᒃ ᓄᓇᓕᑦᑎᓐᓂ ᐊᒻᒪᓗ 

ᑕᐅᑐᒃᑯᑦᑕ ᐊᓪᓛᓘᓐᓃᑦ ᓄᓇᕗᑦ ᓱᓕ 

ᐊᕕᓚᐅᖅᑎᓐᓇᒍ ᓄᓇᑦᓯᐊᕐᒥ ᑕᒪᓐᓇ 

ᐊᑐᖅᑕᐅᖃᑦᑕᖅᓯᒪᒻᒪᑦ ᐊᒥᓱᐊᖅᑎᖅᓱᒍ.  

 

ᐅᕙᖓᓕ ᐃᑲᔪᖅᑎᖃᕈᒪᔪᖓ ᐃᓕᑦᓯᓐᓂᒃ 

ᓄᓇᓕᖕᒥᐅᓂᒃ ᑕᐃᒪᐃᒃᑲᓐᓂᖁᓇᒍ ᑭᓯᐊᓂᑦᑕᐅᖅ 

ᐅᕙᒍᑦ ᐃᓕᓐᓂᐊᖅᑐᓕᕆᔨᒃᑯᓐᓂ 

ᐋᖅᑭᑦᓱᐃᒍᒪᓪᓚᕆᐊᓗᒃᑲᓗᐊᕐᒥᔪᒍᑦ ᑕᒪᑦᓱᒥᖓ. 



ᕿᑎᖅᑰ, ᒫᑦᓯ 8, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

192 

ᐃᓱᒪᒋᓪᓚᕆᐊᓗᓪᓗᑎᒍ ᖃᓄᖅ ᑖᓐᓇ ᓲᕐᓗ 

ᐊᑖᓄᑦ ᓲᕐᓗ ᐅᖃᕋᑖᕋᕕᑦ. ᐄ, 

ᐊᑖᓅᖅᑐᖃᕋᐃᓐᓄᐊᑐᐊᖅᐸᑦ ᐊᑏᒃ,  

ᖃᓄᐃᓕᐅᒃᑲᓐᓂᕈᓐᓇᖅᐱᑕ ᐊᑖᓄᕈᓐᓇᖁᓇᒋᑦ 

ᐊᒻᒪᓗ ᐅᕝᕙᓘᓐᓃᑦ ᐊᖓᔪᖅᑳᖑᔪᑎᒍᑦᑕᐅᖅ 

ᑕᑯᑐᐊᕐᓂᕈᑦᑕ ᑕᐃᒪᐃᑦᑐᓂᒃ ᑭᓇᒧᑦ 

ᖃᐅᔨᒃᑲᐅᑎᒋᐊᖃᕈᑦᑕ ᑕᒪᓐᓇ 

ᓇᓗᓇᓐᖏᑦᓯᐊᕐᓗᓂ 

ᖃᐅᔨᒪᔭᐅᑦᑎᐊᕆᐊᓕᐅᒐᓗᐊᖅ ᑕᒪᑦᑎᓄᑦᓯᐊᖅ 

ᐊᒻᒪᓗ ᐅᑯᐊ ᕿᑐᕐᖓᕆᔭᕗᑦ ᑐᑭᓯᐅᒪᑎᒋᐊᕐᓗᑎᒍ 

ᐃᑯᒻᒥᕆᓂᖅ ᐊᖏᔪᒥᒃ ᐱᐅᓐᖏᑦᑐᒥᒃ 

ᓴᖅᑮᒍᓐᓇᕐᒪᑦ ᐊᓐᓃᓗᓂ ᓄᓇᓕᖕᒥᐅᓂᑦ 

ᑕᒪᐃᓐᓂᒃ. ᑖᓐᓇ ᐃᑉᐱᒋᔭᐅᒋᐊᖁᑐᐃᓐᓇᖅᓱᒍ 

ᑐᑭᓯᔭᐅᒋᐊᖃᓪᓚᑦᑖᖅᑰᔨᓕᕐᒪᑦ. 

ᑐᐹᖅᓴᕆᐊᖃᖅᑕᕗᑦ ᓄᓇᖅᑲᑎᕗᑦ. ᖁᔭᓐᓇᒦᒃ, 

ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓕ ᐃᓗᓕᑯᓘᔭᖏᓐᓄᐊᕐᓗᖓ. ᖃᓄᖅ 

ᐊᑭᖃᖅᑎᒋᒐᔭᖅᐸ? ᑕᐃᒪᓐᓇ 

ᐃᓯᖅᑕᐅᔾᔭᐃᑦᑎᐊᕐᓗᒋᑦ ᐃᓕᓐᓂᐊᕐᕕᓕᒫᑦᑎᐊᑦ 

ᐊᑖᓄᑦ ᐃᓯᖅᑕᐅᖃᑦᑕᕈᓐᓇᐃᓪᓕᓂᐊᕐᒪᑕ? ᖃᓄᖅ 

ᐊᑭᖃᖅᑎᒋᓂᐊᖅᐸ? ᐱᓕᕆᕕᔅᓯᓐᓂ 

ᑐᓴᒐᒃᓴᖃᖅᐸᑦ ᑖᒃᑯᓄᖓ ᐸᕐᓇᐅᑎᖃᖅᐱᓰ? 

ᑕᐃᒃᑯᐊ ᐃᓕᓐᓂᐊᕐᕕᓕᒫᑦᑎᐊᖅ ᐊᑎᖏᑦ 

ᐃᓯᔾᔭᐃᑦᑕᐅᓗᑎᒃ ᐅᕝᕙᓘᓐᓃᑦ ᑐᐊᐸᓕᖅᑕᐅᓗᑎᑦ 

ᓇᓗᓇᐃᑦᑎᖅᑎᐊᕐᓗᒍ ᑕᒪᓐᓇ? 

ᐃᓗᓕᑯᓘᔭᖏᓐᓅᓕᕋᒪ, ᐃᒃᓯᕙᐅᑖᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᐊᑭᓪᓕᑦᑖᒥᒃ ᐅᖃᕈᓐᓇᓐᖏᑦᑐᖓ 

ᓲᕐᓗ ᐊᔾᔨᒌᓐᖏᑦᑑᒻᒪᑕ ᐃᓕᓐᓂᐊᕐᕖᑦ ᑐᓐᖓᕕᖏᑦ 

ᐅᕝᕙᓘᓐᓃᑦ ᐊᑖᓄᕈᓐᓇᖅᑐᖃᑐᐊᖅᐸᑦ 

ᐊᕙᓗᓕᖅᑕᐅᒍᓐᓇᑐᐊᕈᑎᑦ. ᑕᒪᒃᑯᐊ 

ᕿᒥᕐᕈᔭᐅᑦᓴᐅᑎᒋᖁᓇᖅᑑᒐᓗᐊᑦ ᑭᓯᐊᓂ ᑖᒃᑯᐊ 

ᐊᔾᔨᓕᐅᕈᑏᑦ ᐃᑲᔪᕈᑕᐅᕙᑦᑑᒐᓗᐊᑦ ᓯᕗᓪᓕᕐᒥ 

ᓲᕐᓗ ᐱᑦᑕᐃᓕᖁᔨᓂᕐᒥᒃ ᑕᒪᒃᑯᐊ ᐊᕙᓗᖏᑦ 

ᐅᐸᑕᐅᖁᓇᒍ ᐅᕝᕙᓘᓐᓃᑦ ᖃᐅᔨᔪᖃᖅᐸᑦ ᑖᓐᓇ 

ᑕᐃᒪᐃᓕᖓᑦᑕᕐᒪᑦ. ᑭᓯᐊᓂ ᖃᐅᔨᒪᓪᓚᕆᓐᖏᑦᑐᒍᑦ 

ᒫᓐᓇ ᑮᓇᐅᔭᓂᑦ ᐊᑐᕋᔭᕐᒪᖔᑦᑕ ᑕᒪᒃᑯᐊᓕᒫᑦ 

ᐃᓕᓐᓂᐊᕐᕕᓕᒫᑦ ᑖᓐᓇ ᐃᓪᓗᕐᔪᐊᖅ 

ᐃᓕᓐᓂᐊᕐᕕᐅᑉ ᐊᑖᓄᕈᓐᓇᖁᓇᒋᑦ ᑭᓇᑐᐃᓐᓇᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᒪᐃᓐ.  

 

ᒪᐃᓐ: ᐄ, ᒫᓐᓇ ᖃᐅᔨᒪᓐᖏᑎᓪᓗᒋᑦ 

ᕿᒥᕐᕈᔭᐅᒻᒪᒎᖅ ᖃᑯᒍ ᖃᐅᔨᓐᓇᖅᕼᐃᓂᐊᖅᐸ? 

ᑕᒪᓐᓇ ᐱᓕᕆᐊᕆᔫᓪᓗᐊᖅᑰᕋᓗᐊᕋᑉᑎᒍ 

ᐱᓐᖑᖅᖠᑦᑑᓪᓗᐊᖅᑰᕋᑦᑎᒍ ᑕᕝᕙᓂ 

ᒐᕙᒪᒋᔭᑉᑎᓐᓂ ᐅᑭᐅᕆᔭᑦᑕ ᐃᓗᐊᓂᒃ. ᒪ’ᓇ, 

ᐃᒃᕼᐃᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒫᓐᓇ ᐃᑯᒻᒥᕆᖃᑦᑕᖁᔨᓐᖏᓐᓂᖅ 

ᑕᒪᓐᓇᖃᐃ ᓯᕗᓪᓕᐅᑎᖅᑳᖏᓐᓇᕆᐊᖃᖅᑕᕗᑦ 

ᐅᖃᒃᑲᓐᓂᕈᒪᑐᐃᓐᓇᖅᑕᕋ. ᑭᓯᐊᓂ 

ᐅᖃᕈᓐᓇᖅᑐᖓ ᑕᒪᒃᑯᐊ ᐅᖃᒻᒪᕆᓐᖏᒃᑯᒪᖃᐃ 

ᐅᖃᕈᓐᓇᓐᖏᒻᒪᕆᑉᐳᖓᖃᐃ ᐊᕐᕌᒍᑕᒫᓘᓐᓃᑦ 

ᑕᐃᒪᐃᒍᓐᓇᕋᔭᕐᒪᖔᑦᑕ. ᐋᕼᐊᐃᓪᓛᒃ. ᐃᒻᒪᖃ 

ᐊᐱᖅᑯᑎᒋᔭᖓ (ᑐᓵᔨᑎᒍᑦ) ᐊᐱᖅᑯᑏᑦ 

ᑕᐃᒃᑲᓐᓂᓚᐅᕈᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓪᓗᖓᓂᒃ ᐱᔪᒪᑐᐃᓐᓇᖅᑐᖓ ᖃᓄᕐᓗ 

ᐊᑭᖃᖅᑎᒋᓂᐊᕐᒪᖔᑦ. ᐊᑭᖓ ᖃᔅᓯᕌᕐᓂᐊᕐᒪᖔᖅ 

ᓇᓗᓇᖅᐸᑦ, ᖃᖓᓕ ᑕᐃᒪ ᑖᓐᓇ 

ᐱᓕᕆᔭᐅᔪᓐᓇᓂᐊᖅᐸ? ᒫᓐᓇᑦᓴᐅᑎᒋ ᑕᐃᒪᓐᓇ 

ᐋᖅᑭᑦᑕᐅᔪᓐᓇᓂᐊᕐᒪᑦ. ᓱᕈᓰᑦ ᐃᓕᓐᓂᐊᕐᕖᑦ 

ᐊᑖᓄᐊᔾᔪᐊᖅᑕᐅᓂᐊᕐᒪᑕ ᓄᓇᕗᒻᒥ 

ᐃᓕᓐᓂᐊᕐᕕᓕᒫᖏᓐᓄᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᑐᑭᓯᓐᓇᑦᓯᐊᓕᖅᑰᕐᒪᑦ. 

ᒥᓂᔅᑐ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇᓘᓐᓃᑦ 

ᐅᖃᕈᒪᑦᓯᐊᖏᒻᒪᕆᑦᑐᖓ 

ᓇᓚᐅᑦᓵᑐᐃᓐᓇᕋᔭᖅᑐᔮᕋᒪ ᑕᒪᐃᓐᓂᓕᒫᑦᑎᐊᖅ 

ᐃᓕᓐᓂᐊᕐᕖᑦ ᖃᐅᔨᓴᖅᑕᐅᒋᐊᖃᑐᐊᕐᓂᖅᐸᑕ. 

ᑭᓯᐊᓂ ᐅᖃᕈᓐᓇᕆᓪᓗᖓ ᑖᒃᑯᐊ ᓄᑖᑦ 

ᐃᓕᓐᓂᐊᕐᕖᑦ ᓴᓇᔭᐅᕙᓪᓕᐊᔪᑦ ᑐᓐᖓᕕᖏᑦ ᓲᕐᓗ 

ᐊᑖᓄᕋᑦᓴᐅᒍᓐᓇᖅᑎᑕᐅᓐᖏᒻᒪᑕ. ᑭᓐᖓᕐᓂ 

ᑕᐃᒪᐃᔅᓯᒪᔪᖅ. ᑭᓯᐊᓂᑦᑕᐅᖅ ᐅᖃᕈᓐᓇᖅᑯᖓᖃᐃ 

ᐊᕐᕌᒍᑕᒫᖃᐃ ᑖᓐᓇ ᐱᓕᕆᐊᕆᓂᐊᕈᑦᑎᒍ  

ᐊᑭᒋᒐᔭᖅᑕᖓᓂᖃᐃ ᓇᓚᐅᑦᓵᕋᓱᐊᕈᓐᓇᕋᔭᖅᑐᒍᑦ 

ᓯᕗᒧᑦ ᐸᕐᓇᐅᑎᒋᒐᓱᐊᕈᒪᓂᐊᕈᑦᑎᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᒪᐃᓐ.  

 

ᒪᐃᓐ: ᒪ’ᓈᖅᐸᕋ ᒥᓂᔅᑕ ᐊᒻᒪ 

ᐃᑲᔪᖅᑐᓪᓚᕆᓐᓂᐊᖅᖢᒃᑯ ᑕᒪᓐᓇ 

ᐱᓕᕆᐊᕆᓗᒥᐊᕋᑉᑎᒍ ᐅᑭᐅᓂᑦ ᖃᐃᔪᓂᒃ.  

 

ᑭᖑᓪᓕᖅᐹᒥ ᐃᑯᐊᓪᓚᑦᑐᓕᕆᓐᓂᕐᒦᓐᓂᖅ 

ᐅᖃᐅᕼᐃᖃᕈᒪᓐᖏᒃᑲᓗᐊᕋᒪ. ᒪᑯᐊᖃᐃ 

ᐃᓕᓐᓂᐊᕐᕕᒋᔭᕗᑦ ᒫᓐᓇ 

ᓇᓪᓕᐅᒃᑯᒫᖃᑦᑎᐊᕋᓗᐊᖅᐸᑦ 

ᐃᑯᐊᓪᓚᑦᑐᖃᓕᕋᔭᕐᓂᖅᐸᑦ 

ᓇᓪᓕᐅᒃᑯᒫᖃᑦᑎᐊᕋᓗᐊᖅᐸᑦ 

ᐃᓕᓐᓂᐊᕐᕕᖁᑎᑦᑎᓐᓄᑦ? ᒪ’ᓇ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓄᓇᕗᑦ ᒐᕙᒪᒃᑯᑦ ᑕᒪᒃᑯᓇᓐᖓᑦ 

ᑮᓇᐅᔭᓕᕆᔨᒃᑯᑎᒎᖓᔪᑦ ᓇᓪᓕᐅᒃᑯᒫᓕᕆᓂᖅ 

ᑕᐃᑰᓇ ᐊᐅᓚᑕᐅᖃᑦᑕᖅᑐᖅ 

ᐊᓯᐅᑦᑕᐃᓕᒪᑎᑦᑎᓂᕐᒧᑦ 

ᐊᐅᓚᑎᑦᑎᓂᐅᓂᕋᖅᑕᐅᕙᑦᑐᖅ ᐃᓗᐊᒍᑦ. ᒫᓐᓇᒧᑦ, 

ᐄ, ᑖᒃᑯᐊ ᐃᓕᓐᓂᐊᕐᕖᑦ ᓇᓪᓕᐅᒃᑯᒫ ᐊᑕᔫᒐᓗᐊᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᓯᐊᓄᐊᕐᓂᐊᖅᐳᖓ, ᐊᓯᖏᓐᓂᑦ 

ᐅᖃᐅᓯᖃᕐᒪᓂᓛᒃ. ᓂᓪᓕᐅᑎᖃᑲᐃᓐᓇᕋᓗᐊᖅᑐᖓ 

ᕚᓯᖃᖃᑦᑕᕐᓂᕐᒧᑦ ᑳᓐᑐᕌᒥ ᑭᐅᔭᐅᔪᒪᓪᓗᖓ 

ᒥᓂᔅᑕᒧᑦ, ᑐᓴᕐᓂᓗᐱᒃᑲᒪ.  

 

ᑖᓐᓇ ᐱᕕᔅᓴᖃᑦᑎᐊᕋᑦᑕ ᓄᓇᓕᖕᓂᑦ 

ᓇᒻᒥᓂᖃᖅᑐᓂᒃ ᓇᖕᒥᓂᓖᑦ 

ᑮᓇᐅᔭᓕᐅᕈᓐᓇᕐᓂᐊᕐᒪᑕ, ᐱᕕᖃᑦᑎᐊᕐᒪᑕ 

ᒐᕙᒪᒃᑯᓪᓗ ᕿᒪᕉᑎᔪᓐᓇᕐᓗᑎᒃ ᑕᐃᒃᑯᐊ 

ᓇᖕᒥᓂᖃᖅᑐᑦ ᕕᔅᓯᓇᔅᓯᖃᖁᓪᓗᒋᑦ. ᐃᓱᒪᒋᔭᕋᓕ 

ᑕᒪᑐᒧᖓ ᒐᕙᒪᒃᑯᑦ ᓇᖕᒥᓂᖃᕆᐊᖃᓐᖏᑦᑐᑦ 

ᕙᓯᓂᑦ 

ᓄᓇᕗᒻᒥ ᑳᓐᑐᕌᒃᑕᐅᓯᒪᔪᐃᓐᓈᓘᔭᕆᐊᓖᑦ. 

ᑕᐃᒃᑯᐊ ᓇᖕᒥᓂᖅ ᓇᑉᒥᓂᕆᔭᐅᔪᑦ 

ᓯᕗᒧᐊᑦᑎᐊᓂᖅᓴᐅᔪᓐᓇᖅᑰᕐᒪᑕ ᒐᕙᒪᒃᑯᑦ 

ᐱᓕᕆᕕᖓᓐᓂᑦ.  

 

ᐃᓕᓐᓂᐊᕐᓂᐅᑉ ᑎᑎᕋᐅᔭᖅᓯᒪᓂᖏᑦ 

ᐱᔾᔪᑎᒋᓪᓗᒋᑦ ᓄᑖᑦ ᑭᓐᖓᐃᑦ ᑎᑎᕋᐅᔭᖅᓯᒪᓂᖓ 

$3.5 ᒥᓕᐊᓐ, ᐃᒡᓗᓕᒃ $2.2  ᒥᐊᓕᓐ, ᑰᒑᕐᔪᒻᒥ 

ᑎᑎᕋᐅᔭᖅᓯᒪᔪᖅ $21.9 ᒥᓕᐊ, ᑕᕝᕙᓂ 

ᓇᓗᓇᐃᖅᓯᔾᔪᑎᓃᒻᒪᑦ. ᓇᓗᓇᐃᕐᔪᓃᖅᑲᐅᖅᐳᖓ 

ᐊᔾᔨᒌᓐᖏᓗᐊᖅᑐᐊᓘᓂᖏᓐᓂᒃ, ᒥᓂᔅᑕᐅᖅᑲᐃ 

ᓇᓗᓇᐃᕈᓐᓇᖅᐸᐅᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᐄ, ᑖᓐᓇ (ᑐᓵᔨᑎᒍᑦ) 

ᓇᕿᑦᑕᑲᒻᒪᐅᑐᐃᓐᓇᕆᐊᓕᒃ, ᑭᓯᐊᓂᓕ 

(ᑐᓵᔨᒃᑰᖏᑦᑐᖅ ᑎᑎᕋᐅᔭᖅᑕᐅᓂᖏᑦ ᑕᐃᒪᓐᓇᑎᒋ 

ᐊᑭᖃᖅᑎᓂᖅᐸᒍᖃᑦᑕᖅᑑᑉ ᐊᖏᓂᖓ ᑕᐅᑐᑦᓱᒍ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓕᓐᓂᐊᒃᑲᓐᓂᕈᒪᔪᖓ ᐱᓕᕆᐊᒃᓴᕐᒥᑦ ᑖᔅᓱᒥᖓ. 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᖓᒃᑯᑦ 

ᐃᖅᑲᓇᐃᖅᑕᐅᓂᐊᕐᒪᖔᖅ ᓇᑉᐸᖅᑎᖅᑕᐅᓇᓱᑦᑐᖅ 

ᑰᒑᕐᔪᒻᒥᑦ ᐃᓕᓐᓂᐊᕐᕕᒃ, ᑐᐊᕕᕐᓇᖅᑑᓚᐅᖅᓯᒪᒻᒪᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑖᓐᓇ ᐊᒻᒪᓗ ᑭᓐᖓᐃᑦᑕᐅᖅ 

ᐃᓕᓐᓂᐊᕐᕕᖓ ᐋᖅᑭᓱᖅᓯᒪᓂᒃᓴᖓ ᓴᓇᔭᐅᓯᒪᔪᒥᒃ 

ᐊᑐᓚᐅᖅᓯᒪᒻᒪᑕ, ᑳᓐᑐᕌᒃᑦ. ᑖᓐᓇ 

ᑕᐃᒪᐃᓐᓂᑯᖓᓄᑦ 

ᑖᒃᑯᐊ ᓴᓇᓂᐊᖅᑐᐃᑦ 

ᑎᑎᕋᐅᔭᖅᐸᓪᓕᐊᑦᑕᐅᑎᒋᓗᑎᒃ ᐊᒻᒪᓗ 

ᑐᑭᑖᖅᐸᓪᓕᐊᓕᕐᓗᑎᒃ ᓴᓇᓂᐊᖅᑕᒥᓂᒃ, 

ᐅᒥᐊᕐᔪᐊᒃᑯᑦ ᑎᑭᑉᐸᓪᓕᐊᑦᑕᐅᑎᒋᓂᐊᕐᒪᑦ.  

ᑕᐃᒪᐃᓕᖓᒻᒪᑦ, ᑖᓐᓇ ᑰᒑᕐᔪᒻᒥᑦ ᑕᐃᒪᓐᓇ 

ᐊᑭᖃᖅᑎᒋᓂᕋᖅᓯᒪᕗᖅ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓅᑉᐸᓪᓕᐊᓂᐊᖅᐳᖓ ᐊᓯᐊᓄᑦ ᒥᓂᔅᑕ 

ᐊᐱᕆᓕᕐᓗᒍ ᑐᓂᓯᔪᓐᓇᕐᒪᖔᑦ ᑐᓴᒐᒃᓴᓂᑦ 

ᐅᐊᑦᑎᐊᕈᒃᑲᓐᓂᖅ. ᑖᓐᓇ ᑰᒑᕐᔪᖕᒥ $21.9 ᒥᓕᐊᓐ 

ᑎᑎᕋᐅᔭᖅᓯᒪᓂᖓᓄᑦ ᑮᓇᐅᔭᓂᑦ ᐱᔾᔪᑎᒋᓪᓗᒍ 

ᓴᖅᑭᑦᑎᐊᕈᒪᒐᒃᑯ ᑖᓐᓇ ᖃᐃᑦᑐᓐᓇᖅᐸᐅᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᐄ, ᑖᓐᓇ ᐊᕕᑦᑐᖅᓯᒪᔪᑦ ᓲᕐᓗ 

ᑎᑎᕋᐅᔭᕐᓂᖓᓄᑦ ᐊᒻᒪᓗ 

ᓴᓇᕙᓪᓕᐊᔾᔪᑎᒋᓂᐊᖅᑕᖏᓐᓄᑦ 

ᓴᓇᔭᐅᓂᖓᓄᑦᑕᐅᖅ ᑕᕝᕙᓂ ᑮᓇᐅᔭᓂᒃ $21 

ᒥᓕᐊᓂᑦ. ᐊᒻᒪᓗ ᐊᕕᑦᑐᕆᐊᖅᑕᐅᒍᓐᓇᖁᑉᐸᒍ 

ᑕᕝᕗᖓ ᐊᓚᒃᑲᖅᑎᒍᓐᓇᕋᔭᕐᒥᔭᕗᑦ ᑖᓐᓇ 

ᑮᓇᐅᔭᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

ᖃᑉᓗᓇᐅᔭᓐᖑᓕᕐᔫᒥᖕᒥᒐᒪ 

ᐃᓄᑦᑑᓚᐅᕐᓚᐅᕐᓚᖓᓕᐊᐃ’.  

 

ᐊᕐᕕᐊᕐᒥᐅᑕᑎᒍᑦ ᒪᒃᑯᑦᑐᖅᑕᓕᑦᓯᐊᒥᐊᕐᒪᑕ, 

ᓄᑕᖅᑲᑦ ᐊᒥᕼᐅᒥᐊᑦᓯᐊᖑᖕᒪᑕ ᐊᕐᕕᐊᓂᑦ. 

ᐱᖓᕼᐅᓂᒃ ᒫᓐᓇ ᐃᓕᓐᓂᐊᕐᕕᖃᕋᑉᑕ 

ᓂᕆᐅᓕᓚᐅᕋᓗᐊᖅᖢᑕᓗ ᐅᑭᐅᓂᒃ ᖄᖏᖅᑐᓂᒃ, 

ᕼᐃᑕᒪᖓᓂᑦ ᐃᓕᓐᓂᐊᕐᕕᑦᑖᕐᓂᐊᓚᐅᕋᓗᐊᕋᑉᑕ. 

ᑐᑭᕼᐃᐅᒪᔭᒃᑯᓪᓗ ᒐᕙᒪᒃᑯᑦ $1 ᒥᓕᐊᓂᒃ 

ᑮᓇᐅᔭᐃᔭᓚᐅᖅᖢᑎᒃ 

ᐸᕐᓇᑦᑕᐅᓚᐅᖅᑐᓂ ᑕᒪᓐᓇ. ᖃᓄᐃᓕᖓᓕᕐᒪᖔᖅ 

ᑖᓐᓇ ᐃᓕᓐᓂᐊᕐᕕᒃᕼᐊᐅᓚᐅᖅᑐᖅ ᐊᕐᕕᐊᓂᑦ? 

ᒥᓂᔅᑕ ᐅᓂᒃᑳᖅᑑᓪᓗᐊᖅᐸᑦ. ᒪ’ᓇ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᐊᕐᕕᐊᓂ ᐃᓕᓐᓂᐊᕐᕕᒻᒧᑦ ᑕᐃᒃᑯᐊ 

ᓈᓴᖅᑕᐅᖃᑦᑕᖅᑐᐃᑦ ᐊᕐᕌᒍᑕᒫᑦ ᓴᓂᖅᑯᑦᓱᒋᑦ 

ᖃᓄᐊᓗᑭᐊᖅ ᑲᑕᑦᑐᕕᓂᐅᓐᓂᓚᐅᕐᒪᑦ 22 

ᐳᓴᒻᒪᕆᒻᒥᑦ, 2012-ᒥᓂᑦ ᑖᒃᑯᐊ ᓈᓴᖅᑕᐅᓯᒪᔪᑦ 

ᕿᒥᕐᕈᓯᒪᑎᓪᓗᒋᑦ. ᑕᐃᓐᓇ 85 ᐳᓴᒧᑦ 

ᑎᑭᓯᒪᓐᖏᓐᓂᖓᓄᑦ ᑕᐃᒪᐃᒻᒪᑦ 

ᐃᓕᓐᓂᐊᕕᑦᓴᖅᑖᕋᓱᐊᖅᑐᕕᓂᐅᒐᓗᐊᑦ ᐊᕐᕕᐊᓂ 

ᐲᖅᑕᐅᓯᒪᓕᓚᐅᕐᒪᑦ, ᑕᐃᒪᐃᓕᖓᓚᕿᕗᖅ. 

ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᒪᐃᓐ.  

 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. ᒥᓂᔅᑕ ᒪ’ᓇᖅᑐᒍᓗ. 

ᑕᐃᒪᑭᐊᖅ ᖃᓄᖅ ᖃᑉᑎᑦ ᓄᓇᓖᑦ ᑕᒪᑐᒥᖓ 85 

ᐳᓴᒥᒃ ᐅᖓᑕᐅᑦᓯᒪᕙᑦ ᒫᓐᓇ ᓄᓇᕗᓗᒃᑖᒥ? ᒪ’ᓇ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑦ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᓯᐊᕈᐊᐃ ᕿᓂᕐᓚᒍᐊᐃ. ᒫᓐᓇᒧᑦ 

ᖁᓕᐅᓐᖏᒐᖅᑐᑦ, 9. ᐅᑕᖅᑭᒋᓇᐃ. ᐄ, ᑖᒃᑯᐊ 

2016-17-ᒥ ᐃᓕᓐᓂᐊᕐᕖᑦ 9 ᑕᐃᒪᐃᓕᖓᔪᑦ. 

ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᒪᐃᓐ.  

 

ᒪᐃᓐ: ᓇᓕᐊᖑᕙᒃᑭᐊᖅ ᑕᐃᒃᑯᐊ ᐃᓕᓐᓂᐊᕐᕖᑦ 9, 

ᖁᓕᐅᓐᖏᒑᖅᑐᑦ? ᒪ’ᓇ, ᐃᒃᓯᕙᐅᑖᖅ.  



ᕿᑎᖅᑰ, ᒫᑦᓯ 8, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑦ ᔪᐊᓇᓯ: ᑖᒃᑯᐊ ᖁᕐᓗᖅᑑᖅ 

ᐃᓕᓐᓂᐊᕐᕕᐊᓗᒃ, ᑕᓗᕐᔪᐊᕐᒥ ᓇᑦᓯᓕᒃ  

ᐃᓕᓐᓂᐊᕐᕕᒃ, ᑖᒃᑯᐊ ᕿᑎᕐᒥᓄᐅᓃᑦᑕᖅᑰᒃ. ᐅᑯᐊ 

ᑭᕙᓪᓕᕐᒥ, ᐊᕐᕕᐊᑦ ᓕᕙᐊᐃ ᐊᖕᒫᖅ ᐊᒻᒪᓗ 

ᐊᕐᕕᐊᑦ ᕿᑎᖅᑎ ᐃᓕᓐᓂᐊᕐᕕᒃ ᐊᒻᒪᓗ ᓴᒃᑯ. 

ᕿᑭᖅᑕᓂ, ᐃᖃᓗᐃᑦ ᔫᒥ, ᐃᒡᓗᓕᒃ ᐊᑕᒍᑦᑖᓗᒃ 

ᖁᑦᑎᓂᖅᐹᒥ ᐊᒻᒪᓗ ᐃᒡᓗᓕᒃ ᐊᑕᒍᑦᑖᓗᒃ 

ᐊᑦᑎᓂᖅᓴᐃᑦ ᐊᒻᒪᓗ ᓴᓂᕋᔭᒃ ᐊᕐᓇᕐᔪᐊᖅ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᒪᐃᓐ.  

 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. ᒥᓂᔅᑕ ᒪ’ᓇᖅᑐᒍᓗᒍ. 

ᑕᐃᒪ ᐊᕐᕕᐊᓂ ᒪᕐᕉᒃ ᐃᓕᓐᓂᐊᕐᕖᒃ 

ᐅᖓᑕᐅᔾᔨᕼᐃᒪᐸᓗᒻᒪᑕ. ᖃᑯᒍᑭᐊᖅ ᑕᐃᒪ 

ᓂᕆᐅᑦᑑᓗᐊᓕᖅᐱᑕ ᑖᒻᓇ 

ᐃᓕᓐᓂᐊᕕᒃᕼᐅᐅᓚᐅᖅᑐᖅ 

ᐆᒻᒪᖅᑎᑕᐅᒃᑲᓐᓂᕈᒫᕐᓂᖓᓂ ᑕᐃᑯᖓ 

ᐸᕐᓇᐅᑕᐅᕼᐃᒪᔪᒧᑦ ᐃᓕᔭᐅᒃᑲᓐᓂᕋᔭᕐᓂᖓᓂᒃ? 

ᖃᑯᒍᑭᐊᖅ ᓂᕆᐅᒋᔫᓪᓗᐊᕋᔭᖅᐱᑎᒍᑦ ᑕᒪᓐᓇ? 

ᒪ’ᓇ, ᐃᒃᕼᐃᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑦ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑕᐃᒪᐃᓐᓂᑯᖓᓄᑦ ᑕᐃᒃᑯᐊ 

ᓄᓇᓕᓐᓄᑦ ᒐᕙᒪᓄᓪᓗ ᐱᔨᑦᑎᕋᖅᑎᒃᑯᖏᑎᒍᑦ 

ᐸᕐᓇᐅᑎᕙᓪᓕᐊᒐᓱᐊᖅᓯᒪᔪᑦ ᓯᕗᓂᐊᒍᑦ 

ᐸᕐᓇᐅᑕᐅᓕᕐᓗᑎᑦ ᐃᓕᐅᖅᑲᖅᑕᐅᕙᓪᓕᐊᒐᔭᖅᑐᖅ 

ᑖᒃᑯᐊ ᐃᓕᓐᓂᐊᕐᕖᒃ ᐱᔭᕆᐊᖃᕐᓂᖅᐹᖓ 

ᑕᐅᑐᓪᓗᒍ. ᑖᒃᑯᐊ ᓄᓇᓖᑦ ᐊᔾᔨᒌᓐᖏᑦᑐᐃᑦ 

ᐊᑐᖅᑕᐅᑎᒋᓂᖏᑦ ᐊᔾᔨᒌᓐᖏᒻᒪᑕᑦᑕᐅᖅ. 

ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐳᑖᖅ. ᒥᓂᔅᑕ 

ᑐᑭᓯᒋᐊᕐᕕᒋᑦᑎᐊᑲᓐᓂᕈᒫᖅᐸᕋ ᑕᒪᓐᓇ 

ᑐᑭᓯᐅᒪᔭᒃᑯᑦ ᓯᕗᓂᐊᒍᑦ 

ᐸᕐᓇᐅᑕᐅᓕᕐᓗᑎᐅᕌᓂᓚᐅᖅᑰᕐᒪᑦ 

ᑮᓇᐅᔭᐃᔭᕐᕕᐅᕌᓂᓚᐅᖅᖢᓂ $1 ᒥᓕᐊᓐᓂᒃ.  

ᓯᕗᓂᐊᒍᑦ 

ᐸᕐᓇᐅᑕᐅᓕᕐᓗᑎᐅᑲᓐᓂᕆᐊᖃᕋᔭᕐᒪᖔᖅ 

ᑐᑭᓯᒋᐊᑦᑎᐊᕈᒫᖅᐳᖓ ᓇᖕᒥᓂᖅ ᐅᖃᖃᑎᒋᓗᒍ.  

 

ᐅᓇᓕᑭᐊᖅ, ᑎᑭᕋᕐᔪᐊᒥ ᐃᓕᓐᓂᐊᕐᕕ’ᓈᖑᖕᒪᑦ 

ᐃᓕᓐᓂᐊᕕᑦᓯᐊᓱ’ᒥᐊ’ᓈᖅᖢᓂᓗ, ᖃᓄᑭᐊᖅ ᑖᓐᓇ 

ᖃᓄᐃᓐᓂᖓᑕ ᓈᓴᐅᑎᖃᕐᓂᖓ ᓴᓇᔭᐅ 

ᐱᑐᖃᓐᖑᖅᐸᓪᓕᐊᔪᔾᔫᒻᒪᑦ ᑖᓐᓇ ᐃᓕᓐᓂᐊᕐᕕᖓ. 

ᑕᑯᓚᐅᓐᖏᑦᑐᖓᓗ ᑎᑭᕋᕐᔪᐊᒻᒧᑦ 

ᑐᕌᖓᓂᐊᖅᑐᓂᒃ ᑮᓇᐅᔭᓂᒃ ᐅᑭᐅᓂᒃ 

ᖄᖏᖅᕼᐃᒪᔪᓂᓪᓘᕝᕙ. 

ᑮᓇᐅᔭᐃᔭᕐᕕᐅᕼᐃᒪᖕᒪᖔᖅ ᖃᓄᑎᒋ ᐅᑭᐅᓂᖃᐃ 

ᐱᖓᓱᓂᒃ ᖄᖏᖅᑐᓂᒃ ᐅᓂᒃᑳᖅᑑᓪᓗᐊᖅᐸ ᐊᒻᒪ 

ᖃᓄᖅ ᓂᕆᐅᑦᑑᓗᐊᕐᒪᖔᑕ ᑎᑭᕋᕐᔪᐊᕐᒥᐅᑦ 

ᐅᓂᒃᑳᖅᑐᓪᓗᐊᖅᐸᑦ ᒥᓂᔅᑕ. ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ. 

ᒪᒥᐊᓇᖅ ᐊᐱᖅᑯᑎᖓ ᐅᖃᒃᑲᓐᓂᕈᓐᓇᖅᐸᒎ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑐ ᒪᐃᓐ. 

 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. ᑖᓐᓇ ᑎᑭᕋᕐᔫᑉ 

ᐃᓕᓐᓂᐊᕐᕕᖁᑖ ᑕᑯᔭᐅᕼᐃᒪᖕᒪᖔᑦ 

ᕼᐊᓇᔭᐅᔭᕆᐊᖃᕐᓂᖓ 

ᐱᑐᖃᓐᖑᖅᐸᓪᓕᐊᔪ’ᔫᖕᒪᓂᓛᒃ. ᑕᑯᔭᐅᕼᐃᒪ’ᒪᖔᑦ. 

ᐊᒻᒪ ᓈᒻᒪᖏᑦᑐᓂᒃ ᓇᓂᕼᐃᓚᐅᕐᒪᖔᑕ 

ᖃᐅᔨᓇᕼᐅᐊᖅᖢᖓ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑖᓐᓇ ᕿᒥᕐᕈᔭᐅᓇᓵᖅᓯᒪᕙᓪᓚᐃᔪᖅ 

ᐃᓛᒃ ᑭᓯᐊᓂ ᐃᒻᒪᖄ ᐅᖃᐅᓯᕆᖕᒪᒍ 

ᐱᒋᐊᖅᑎᑦᓯᒐᔭᖅᑰᖅᑐᖅ ᐃᓕᓐᓂᐊᖅᑐᓕᕆᔩᑦ 

ᑲᑎᒪᔨᖏᑦ ᐊᖅᑯᑎᒋᓗᒋᑦ ᖃᓄᖅ 

ᑖᓐᓇ ᐃᓱᒪᒋᔭᐅᕙᓪᓕᐊᒍᓐᓇᓐᖏᒃᑲᓗᐊᕐᒪᖔᑦ 

ᐅᖃᖃᑎᒋᕙᓪᓕᐊᒍᓐᓇᖅᑕᕗᑦ. ᖁᔭᓐᓇᒦᒃ,  

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᒫᓐᓇ 

ᐱᔭᕇᓕᕐᓗᖓ ᐱᔭᕇᓐᖑᓱᓕᖅᑐᖓᐃᓛᒃ. 

ᓂᓪᓕᐊᑲᓐᓂᐊᕐᔪᓚᐅᕐᓗᖓ ᒥᔅᑕ ᑯᓱᒐᕐᒧᑦ.  

 

ᑖᓐᓇ ᒪᓕᒐᓕᐅᖅᑎᐅᖃᑎᒐ ᒥᔅᑕ ᓚᐃᑦᓯᑑᓐ 

ᐅᖃᐅᓯᖃᓪᓚᕆᖅᑲᐅᒻᒪᓂᓛᒃ ᐊᐅᓚᒍᑎᒃᓴᓂᑦ 

ᐋᖅᑭᐅᒪᒍᑎᔅᓴᓂᓪᓗ ᐱᖃᕆᐊᖃᓲᖑᒻᒪᑕ 

ᐊᖏᔪᐊᓗᐃᑦ ᐃᓪᓗᐃᑦ. ᑖᒃᑯᐊᓕ 

ᒥᑭᓪᓕᒋᐊᕋᓱᓐᓂᐊᕐᓗᒋᑦ ᐊᐅᓚᒍᑎᔅᓴᐃᑦ 

ᐋᖅᑭᐅᒪᒍᑎᔅᓴᐃᓪᓗ ᑮᓇᐅᔭᓂᑦ 

ᐊᑭᑐᔪᖅᑐᕈᑎᔅᓴᓂᑦ ᐃᓕᐅᖅᑲᐃᒋᐊᖃᕋᑦᑕ. ᑕᐃᒪ 

ᐆᒻᒪᖅᑯᑎᓕᕆᓂᖅ, ᓯᕿᓂᕐᒧᓘᓐᓃᑦ 

ᐆᒻᒪᖅᑯᑎᓕᐅᕐᓂᖅ ᐱᕙᓪᓕᐊᔭᓪᓚᕆᐊᓘᒻᒪᑦ, 

ᐊᑭᖏᓪᓗ ᐆᒻᒪᖅᑯᑎᓕᐅᕋᓱᑦᑐᓂ 

ᐊᑭᑭᓪᓕᕙᓪᓕᐊᖏᓐᓇᖅᓯᒪᒻᒪᑦ.  

 

ᐃᑲᔪᖅᓯᓪᓚᕆᒃᑲᔭᖅᑐᖓᓕ 

ᑕᑯᔪᒪᓪᓚᕆᒃᑲᔭᖅᑐᖓᓗ ᐃᓕᓐᓂᐊᖅᑐᓕᕆᔨᒃᑯᑦ 

ᑕᑯᒋᐊᒍᓐᓇᖅᑲᑕ ᑲᑐᔾᔨᖃᑎᖃᕐᓂᕐᒥᒃ ᐊᓯᖏᓐᓂᑦ 

ᐱᓕᕆᕝᕕᖏᓐᓂᑦ ᒐᕙᒪᒃᑯᑦ 

ᐊᑭᑭᓐᓂᖅᓴᐅᒐᔭᓐᖏᒃᑲᓗᐊᕐᒪᖔᑦ ᐊᓯᖏᓐᓂᑦ 

ᐆᒻᒪᖅᑯᑎᑖᖅᑲᑕ. ᐃᓕᓴᕖᑦ ᐃᓪᓗᖏᑕ ᖄᖏᑦ 

ᐊᖏᔪᕕᔾᔪᐊᕌᓘᒻᒪᑕ ᓯᕿᓂᕐᒧᑦ 

ᐆᒻᒪᖅᑯᑎᓕᐅᕈᑎᔅᓴᓂᑦ ᐋᖅᑭᔅᓯᕕᑦᓴᕕᔾᔪᐊᕌᓘᒻᒪᑕ. 

ᑕᒪᑦᓱᒥᖓ ᖃᐅᔨᒪᔪᖃᖅᑭᓰ? ᐅᖃᐅᓯᐅᓯᒪᑉᐸᑦ 

ᑐᓴᕈᒪᑦᑕᕋᓗᐊᖅᐳᖓ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᐊᒻᒪᓗ ᐅᓂᒃᑳᖅᑕᖓᑦ 

ᓈᓚᑦᓯᐊᖅᐳᒍᑦ ᑖᒃᑯᐊ ᐱᓕᕆᖃᑎᒋᓂᐊᖅᓱᒋᑦ 

ᑕᒪᐃᓐᓂ ᐅᕙᓃᑦᑐᓪᓗ, ᑕᓕᖅᐱᒃᑲᓂᑦ ᓴᐅᒥᒃᑲᓂᓗ. 

ᐃᓱᒪᓇᖅᑐᖅ, ᐄ, ᖃᓄᐃᑦᑐᓂᑦ  

ᐋᖅᑭᒋᐊᕈᑎᑕᖃᕐᓂᐊᕐᒪᖔᑦ ᑕᒪᒃᑯᐊ ᐃᒡᓗᕐᔪᐊᑦ 

ᐊᑭᑭᓪᓕᕙᓪᓕᐊᒍᑎᒃᓴᖏᓐᓂᑦ 

ᑐᓴᐃᓐᓇᖃᑦᑕᕋᓗᐊᑎᓪᓗᑕ ᐊᑭᑦᑐᖅᐸᓪᓕᐊᔪᑦ 

ᒪᑯᐊ ᓇᐅᒃᑯᓪᓕᑭᐊᖅ  

ᐊᑭᑭᓪᓕᕙᓪᓕᐊᒍᓐᓇᕐᒪᖔᑦᑕ. ᑐᓴᕈᒪᑐᐃᓐᓇᖅᑯᒍᑦ 

ᒐᕙᒪᐅᓪᓗᑕ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐃᓚᑐᐃᓐᓇᕐᓗᒍ ᐱᔭᕇᓕᕐᓗᖓ. ᐃᓱᒪᖃᕋᒪᓖᓛᑦ 

ᐆᒻᒪᖅᑯᑏᑦ ᐊᑐᓕᖅᑭᒐᔅᓴᐅᔪᐃᑦ 

ᐊᑐᓕᖅᑭᒐᔅᓴᐅᔪᕈᓘᔭᐃᑦ ᐊᑭᑐᓗᐊᕐᓂᐊᖅᑲᑕ 

ᐋᖅᑭᓱᖅᑕᐅᖃᑦᑕᖁᒐᔭᓐᖏᒻᒥᒐᒃᑭᑦᑕᐅᖅ. ᒥᓂᔅᑕ 

ᐱᓕᕆᖃᑎᒋᒍᒪᑦᑎᐊᓂᐊᖅᑕᕋ ᑕᒪᓐᓇ ᐱᓪᓗᒍ 

ᑮᓇᐅᔭᓂᑦ ᐊᑐᓗᐊᓐᖏᓂᖅᓴᐅᒍᓐᓇᕈᑦᑕ 

ᐃᓕᓐᓂᐊᖅᑏᑦ ᐃᑲᔪᕋᓱᓪᓗᒋᓂᓛᒃ ᓄᓇᕘᒥ.  

ᖁᔭᓐᓇᒦᒃ, ᐃᔅᓯᕙᐅᑖᖅ ᐊᐱᖅᓱᕈᓐᓇᖅᑎᑕᐅᒐᒪ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᓕᓐᓂᐊᖅᑐᓕᕆᓂᖅ ᑮᓇᐅᔭᓕᕆᔨᖏᑦ ᑲᑎᑦᑐᒋᑦ 

ᐊᑭᑐᔪᖅᑐᕈᑎᔅᓴᖏᑦ $40,521,000. ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᒐᖅ G-

2-ᒨᕐᓗᓯ. ᐃᓕᓐᓂᐊᖅᑐᓕᕆᔨᒃᑯᑦ ᑲᑎᑦᑐᒋᑦ 

ᐊᑭᑐᔪᖅᑐᕈᑎᔅᓴᑦ $40,521,000. ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᒪᓕᒐᓕᐅᖅᑏᑦ ᐱᔭᕇᕋᑦᑎᒍᑦ 

ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓᑦ? ᐊᖏᖅᑭᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ ᒥᔅᑕ ᔪᐊᓇᓯ, 

ᒪᑐᓯᕙᓪᓕᐊᒍᑎᔅᓴᓂᑦ ᐅᖃᐅᓯᔅᓴᖃᖅᑮᑦ? 

ᐊᖓᔪᖅᑳᖅ ᑕᐃᕕᑦ ᔪᐊᓇᓯ: ᖁᔭᓐᓇᒦᒃ,  

ᐃᑦᓯᕙᐅᑖᖅ ᐊᒻᒪᓗ ᖁᔭᓐᓇᒦᒃ 

ᒪᓕᒐᓕᐅᖅᑎᐅᖃᑎᒃᑲ. ᐊᐱᖅᑯᑎᓯ 

ᑐᓴᕈᒥᓇᖃᑦᑕᑲᐃᓐᓇᖅᑐᑦ. ᑖᓐᓇ ᐃᓕᓐᓂᐊᕐᓂᖅ 

ᐊᖏᔫᑎᓪᓗᒍ ᐊᒻᒪᓗ ᐊᖏᓂᖅᐹᖑᖃᑕᐅᑎᓪᓗᒍ 

ᐃᓪᓗᕐᔪᐊᓂ ᓄᓇᓕᓐᓂ ᑐᓴᖃᑦᑕᑲᐃᓐᓇᕋᑦᑕ.  

 

ᐊᒻᒪᑦᑕᐅᖅ ᐃᑭᑦᑐᖃᖃᑦᑕᖅᓯᒪᑎᓪᓗᒍ. ᑖᓐᓇ 

ᐅᔾᔨᕆᔭᐅᒋᐊᒃᑲᓐᓂᖁᑐᐃᓐᓇᖅᑕᕋᐃᓛᒃ  

ᐃᓕᔅᓯᓐᓄᓕᒫᖅ ᓄᓇᕗᒻᒥᐅᓕᒫᓄᑦ ᑖᓐᓇ 

ᐊᖏᔪᒻᒪᕆᐊᓗᒻᒥ ᒐᕙᒪᐅᑦᓱᑕ 

ᐊᑦᓱᕈᖅᑎᑕᐅᓯᒪᒐᑦᑕ ᐊᒻᒪᓗ ᓄᓇᓕᓐᓄᑦᑕᐅᖅ 

ᐱᓗᐊᖅᑐᒥ ᐃᓕᓐᓂᐊᖅᑏᑦ, ᐊᖓᔪᖅᑳᖏᓪᓗ, 

ᐃᓕᓐᓂᐊᕐᓂᖅ ᑲᔪᓯᑎᒐᓱᐊᖅᑕᑦᑎᓐᓂᒃ 

ᐊᒃᑐᐃᓂᖃᕐᔪᐊᖅᓯᒪᒻᒪᑦ. ᑕᐃᒪᐃᑦᑐᓂᒃ 

ᑕᑯᒍᒥᓇᕐᓂᐊᖏᑦᑐ ᓯᕗᓂᑦᑎᓐᓂ.  

 

ᑕᒪᓐᓇ ᓯᕗᓕᖅᑎᐅᓗᑕ ᐊᒻᒪᓗ 

ᓄᓇᖅᑲᑎᑦᑎᓄᑦᑕᐅᖅ ᑐᑭᓯᐅᒪᖃᑦᑕᐅᑎᑦᓯᐊᕐᓗᑕ 

ᑖᓐᓇ ᐃᓕᓐᓂᐊᕐᕕᒃ ᐊᑑᑎᖃᓪᓚᕆᐊᓗᓐᓂᖓᓂ 

ᐱᐅᔪᒥᒃ ᐊᓐᓂᓇᕐᓂᖓᓂ. 

ᐃᑲᔪᖅᑕᐅᒍᒪᑐᐃᓐᓇᖅᑯᖓ ᐃᓕᔅᓯᓐᓄᑦ ᑖᓐᓇ 

ᐋᖅᑭᐸᓪᓕᐊᖃᑦᑕᑎᓪᓗᑎᒍ ᓴᓇᕙᓪᓕᐊᓪᓗᑕᓗ 

ᐊᖏᔪᕐᔪᐊᕌᓗᓐᓂᒃ ᐊᑭᑐᔪᕐᔪᐊᕌᓗᓐᓂᒃ.  

 

ᑭᓯᐊᓂᑦᑕᐅᖅ ᓇᑯᕐᒦᕈᒪᕙᒃᑲ ᑖᒃᑯᐊ ᐱᓕᕆᔩᒃᑲ 

ᐱᓗᐊᖅᑐᒥ ᐳᔾᔫᑦ, ᓯᕗᓪᓕᖅᐹᕆᓪᓗᓂᐅᑦᑕᐅᖅ 

ᑐᓐᖓᓱᑦᑎᖅᑲᐅᒐᔅᓯᐅᒃ ᐊᒻᒪᓗ ᒥᔅᑕ ᒪᒃᑖᓄᑦ, 

ᑕᕝᕗᖓ ᐃᓯᕆᐅᖅᑯᖓ, ᐃᒃᓯᕙᐅᑖᖅ.  

 

ᖁᔭᓐᓇᒦᒃ ᐊᒻᒪᓗ ᐃᖅᑲᐅᒪᓐᓂᖏᒃᑯᔅᓯ ᐅᓐᓄᒃ 

ᐃᓕᓐᓂᐊᕐᕕᐊᓗᒻᒥ ᐃᓐᖏᖅᑐᖃᕐᓂᐊᕐᒪᑦ ᑕᐃᒃᑯᐊ 

ᑐᓴᕐᓂᖅᑐᐊᓗᐃᑦ ᕿᓚᐅᑦ 7-ᒥ ᐱᒋᐊᕐᓂᐊᖅᑐᑎᑦ. 

ᑐᓐᖓᓱᓐᓂᐊᕆᕗᓯ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐃᖅᓱᖅᑏ, ᑖᒃᑯᐊ 

ᐃᖅᑲᓇᐃᔭᖅᑎᖏᒃ ᐊᓂᑎᑦᑑᓪᓗᐊᕈᕕᒋᒃ 

ᒪᓕᒐᓕᐅᕐᕕᖕᒥ.  

 

ᒫᓐᓇ ᑕᐃᒪ ᖃᐅᔨᓴᐅᑦ ᐃᓕᑕᖅᓯᓂᐊᓕᕋᑉᑯ ᐊᒻᒪᓗ 

ᐅᓂᒃᑳᕐᓂᐊᓕᖅᖢᖓ ᐅᖃᖅᑎᑦᓯᔨᒧᑦ. ᒪ’ᓇᓪᓗᐊᕕᒃ.  

 

ᐅᖃᖅᑎ: ᖁᔭᓐᓇᒦᒃ, ᐃᖅᓱᖅᑏ.  

 

ᑲᑎᒪᔾᔪᑎᒃᓴᑎᓐᓄᑦ ᐅᑎᕐᓗᑕ. ᑲᑎᒪᔾᔪᑎᒃᓴᖅ 20. 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᑦ. ᒥᔅᑐ 

ᒥᑭᓐᖑᐊᖅ.  

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

ᑲᑎᒪᔨᕋᓛᖁᑎᑎᑦ ᐃᓱᒪᒃᓴᖅᓯᐅᕈᑎᖃᖅᑲᐅᔪᑦ 

ᒪᓕᒐᒃᓴᖅ 1 ᐊᒻᒪᓗ ᓄᖅᑲᐸᓪᓕᐊᔪᒪᓕᖅᖢᑎᑦ 

ᐊᒻᒪᓗ, ᐅᖃᖅᑏ, ᐱᒋᐊᖅᑎᑦᑎᕗᖓ, ᑖᒃᑯᐊ 

ᑲᑎᒪᑐᐃᓐᓇᕐᓂᕐᒧᑦ ᐅᓂᒃᑳᑦ ᐊᖏᖅᑕᐅᖁᓪᓗᒋᑦ. 

ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑎᑕᖃᕐᒪᑦ. 

ᐊᐃᑉᐱᖅᑕᐅᕚ? ᒥᔅᑕ ᖃᐃᕐᓂᖅ, ᖁᔭᓐᓇᒦᒃ. ᑖᓐᓇ 

ᐱᖁᔨᕗᖔᕈᑦ ᓈᒻᒪᖕᒪᑦ. ᓈᒻᒪᒃᓴᖅᑐᑦ ᐃᓵᓪᓕᑦ. 

ᖁᔭᓐᓇᒦᒃ. ᓈᒻᒪᓴᓐᖏᑦᑐᑦ. ᐱᖁᔨᕗᖔᕈᑦ 

ᑲᔪᓯᕗᖅ. 

 

ᑲᑎᒪᔾᔪᑎᒃᓴᑦ. 21. ᐱᖓᔪᖓᓐᓂᒃ 

ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 22. ᑲᑎᒪᔾᔪᑎᒃᓴᑦ. 

(ᑐᓵᔨᑎᒍᑦ) ᑎᑎᕋᖅᑎ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

 

ᑲᑎᒪᔾᔪᑎᔅᓴᐃᑦ ᒫᑦᓯ 9-ᒥ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 



ᕿᑎᖅᑰ, ᒫᑦᓯ 8, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓚᐅᖅᑐᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ 

ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 1 

 ᒪᓕᒐᒃᓴᖅ 2 

 ᒪᓕᒐᒃᓴᖅ 3 

 ᒪᓕᒐᒃᓴᖅ 4 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᐅᓇ ᑲᑎᒪᓂᕆᔭᕗᑦ ᒫᓐᓇ 

ᓄᖅᑲᖓᓚᐅᑲᓐᓂᐊᖅᑐᖅ. ᐱᒋᐊᕐᓂᐊᕐᒥᔪᒍᑦ 

ᐅᓪᓗᑐᐃᓐᓇᕐᒥ, ᒫᑦᓯ 9, ᐅᓪᓛᒃᑯᑦ 9:00-ᒧᐊᖅᐸᑦ. 

 

ᐃᖅᓱᖅᑎ. 

 

>>ᑲᑎᒪᓂᖅ ᓄᖅᑲᖅᑐᖅ 18:06ᒧᐊᖅᑎᓪᓗᒍ



 

 

 


